
رووداو - سلێمانی

بزووتنــەوەی گۆڕان بــە پارتــی راگەیاندووە 
كــە ئــەوان نایانــەوێ ببنە هــۆكاری دواكەوتنی 
پێكهێنانی حكومەت. ئەندامێكی لیژنەی یاسایی 
پەرلەمانی كوردســتانیش تەئكیــدی كردەوە كە 
پارتــی و گــۆڕان گەیشــتوونەتە خاڵــی كۆتایی 

رێككەوتنەكەیان.
ئەندامێكــی جڤاتــی نیشــتمانی بزووتنەوەی 
گۆڕان، رێككەوتنی نێوان بزووتنەوەكەی و پارتی 
پشتڕاســت دەكاتەوە و دەڵــێ چاوەڕوانكراو بوو 
كە رێكدەكەون، چونكە گۆڕان نەیدەویست ببێتە 
هــۆی تێكدانی پرۆســەكە "ئێســتا بزووتنەوەی 
گۆڕان رازی بووە ســەرۆكی هەرێمی كوردســتان 

دوو جێگری هەبێت".
گۆڕان بە چەند مەرجێك رازی بوو بە زیادكردنی 
جێگرێك بۆ سەرۆكی هەرێمی كوردستان، ئەویش 
پەیوەندی بە دەسەڵاتەكانی ئەو جێگرەوە هەبوو 
لەگەڵ پێشخستنی پەسەندكردنی پرۆژە یاسای 
چاكسازی و یەكخستنەوەی هێزەكانی پێشمەرگە. 

یەكێتی بە پارتی گوتووە كە ئەوان بەو مەرجانە 
رازین و ئامادەن رێككەوتنەكە لەگەڵ پارتی واژۆ 
بكەن. هەر بەپێی زانیارییەكان، پارتی لەو چەند 
رۆژەی رابردوو كە لەگەڵ گۆڕان لەسەر هێڵ بووە، 
بــۆ نیەتپاكیی بە گۆڕانی گوتووە ئامادەیە دەقی 

رێككەوتنەكەیان لەگەڵ یەكێتی بخاتە بەردەستی 
گۆڕان، بۆ ئەوەی ئاگاداری وردەكارییەكان بێت و 

یەكێتیش لاری نەبووە.
جەلال محەممــەد، ئەندامی لیژنەی یاســایی 
پەرلەمانــی كوردســتان كــە گۆڕانــە، دەڵێــت: 

"دەتوانیــن بڵێین پارتی و گۆڕان گەیشــتوونەتە 
خاڵی كۆتایی رێككەوتنەكەیان و ئەگەری بەهێز 
ئەوەیــە رۆژی چوارشــەممە بــۆ كۆبوونــەوەی 

پەرلەمان دیاری بكرێت".
ئــەو پەرلەمانتارە دەڵێ، لە ســەرەتاوە ئێمە 

رەتماندەكردەوە ســەرۆكی هەرێمی كوردســتان 
دوو جێگری هەبێت، بەڵام ئێســتا "لەبەر ئەوەی 
پرۆسەكە لەوە زیاتر دوانەكەوێ، گەیشتووینەتە 
هەنــگاوی كۆتایــی رێككەوتنەكــە و چــاوەڕوان 
دەكرێ دووشــەممە یان سێشــەممە بــە فەرمی 
رێككەوتنەكــە رابگەیێنــدرێ و دواتــر پارتــی و 

یەكێتی رێككەوتنەكەیان واژۆ بكەن".
بەرپرســێكی پارتــی دیموكراتی كوردســتان 
كە بەهۆی هەســتیاریی دۆخەكــە نایەوێت ناوی 
بڵاوبكرێتــەوە، دەڵــێ: "تاوەكو ئێســتا بەهۆی 
یەكێتــی و دواتریــش بەهــۆی نیگەرانییەكانــی 
گۆڕانەوە پرۆســەكە پەكیكەوتبوو. ئەگەر گۆڕان 
بــە دوو جێگــر رازی ببێــت و یەكێتــی و گۆڕان 
گرفتی دیكە لە نێوانیان دروســت نەبێ لەســەر 
بابەتی دەسەڵاتەكانی ئەو دوو جێگرە، بێگومان 
لــە رۆژانی داهاتــوودا هەنــگاوە كردەییەكان بۆ 

پێكهێنانی حكومەت دەبینین".

رووداو - هەولێر
ئاسایشی هەولێر چوار كەسی بەتۆمەتی فێڵكردن لە هاووڵاتیان دەستگیر كرد كە بەناوی كۆمپانیایەكی بەڵێندەرایەتی 

لە هەولێر 210 ئۆتۆمبێلیان لە خەڵك وەرگرتووە و فرۆشتوویانن.
حوســێن حەمــەد كە ماوەی مانگێكە گرێبەســتی لەگەڵ كۆمپانیاكە كــردووە و ئوتومبێلێكی بە كــرێ داوەتە ئەو 
كۆمپانیایە، دەڵێت: "ئەوان گوتیان ئێمە كاری بەڵێندەرایەتی لەگەڵ كونســوڵخانەی ئەمریكا دەكەین و پێویســتمان 
بــە تەنكەرێــك هەیە. مانگانە 1500 دۆلار كرێت دەدەینێ. بــەڵام دوای چەند رۆژێك ئەوانەی لە كۆمپانیاكە بوون 

دەستگیركران، چونكە دەركەوت دز بوون و تەنكەرەكەشیان فرۆشتووە".
حوســێن وایزانیــوە كۆمپانیاكە تەنیــا ئۆتۆمبێلی ئەویان بــردووە، بەڵام دەركەوتــووە ئۆتۆمبێلی خەڵكی 
دیكەشــیان بردووە و فرۆشــتووە "دوای ئەوەی بەدواداچوونمان كرد، زانیمان كۆمپانیاكە 210 ئۆتۆمبێلیان 
لە خەڵك وەرگرتووە، ئەو ئۆتۆمبێلانەش كە وەریانگرتوون، تەنكەر، بارهەڵگر، تادانۆ، پیكاب و چەند 
جۆرێكی دیكەی ئۆتۆمبێل بوونە، ئێستا كەس نازانێت ئەو ئۆتۆمبێلانە لەكوێن، چوار كەسیش لەو 
كۆمپانیایە لەلایەن ئاسایشەوە دەستگیركراون". كۆمپانیاكە بەناوی PMS بۆ بازرگانیی گشتی 

بووە و ئۆفیسەكەیان لەسەر رێگەی كەسنەزان بووە. 

لە هەولێر كۆمپانیایەك 210 
ئۆتۆمبێلی هاووڵاتیان دەدزێ

سەرۆکی شارەوانیی ئیستانبووڵ بۆ )رووداو(:

لەسەر دەستەخوشكیی
ئیستەنبوڵ و هەولێر قسە دەكەین

زریان رۆژهەڵاتی:

"لافاوەكەی ئێران"
 عێراقیش دەبات؟

داعش بێباكانە لە مەخموور 
دەسووڕێتەوە

6

رۆژی رۆژنامەگە ریی 
کوردی 21 یان 22ی 

نیسانە؟

سەرۆكی دەستەی 
مافی مرۆڤ 

پێنج سكاڵا دەدۆڕێنێ

5 راپۆرت

14 شرۆڤە

8 ئابووری

12 ژنان

418

پارتی و گۆڕان رێككەوتن
لە دوو رۆژی داهاتوودا پارتی و یەكێتی رێككەوتنەكەیان واژۆ دەكەن

رووداو – سلێمانی

12 ئەندامی ئەنجوومەنــی نوێنەرانی عێراق 
ســكاڵایان لەســەر تۆمــار دەكــرێ و گومان لە 
شــەرعییەتی یاســاییان دەكــرێ. یەكێــك لەو 
پەرلەمانتارانــەش دۆســیەكەی لەلایەن دادگای 

فیدراڵییەوە یەكلایی بووەتەوە.
یونــادم یوســف كەننا كە ســكاڵای لە دژی 
ئەندامێكی پەرلەمانی عێراق بەناوی بورهانەدین 
ئیسحاق تۆمار كردووە. بە )رووداو(ی راگەیاند 

:"چیدیكە بورهانەدین ئەندامی پەرلەمان نییە. 
بورهانەدین لەو هەڵبژاردنەدا 930 دەنگی هێناوە 
و لەسەر لیستی بابلیون گەیشتووەتە پەرلەمان، 
بــەڵام ئێمــە 6 هــەزار و 82 دەنگمان هێناوە و 
نازانین چۆن لە كۆمیسیۆنی باڵای هەڵبژاردنەكان 
رێگــە بــە تێپەڕینــی ئــەوە دراوە. هــەر بۆیە 
چاوەڕوانین لە چەند رۆژی داهاتوودا ئەو هەڵەیە 
راســتبكرێتەوە، چونكە دادگا بۆی دەركەوتووە 

دەنگەكان لە كۆمسیۆنەوە یاریی پێكراوە"
وێنەیەكی نووســراوەكەی دادگای ئیتیحادی 

كە ژمارە 214 ی بەسەرەوەیە و بڕیاری كۆتایی 
لەبارەی ئەو كێشەیە داوە، لادانی بورهانەدینی 
دووپات كردووەتەوە، كۆپییەكی ئەو نووسراوەش 

دراوەتە )رووداو(.
جگــە لــەو پەرلەمانتــارە مەســیحییە، 11 
لەســەر  ســكاڵایان  دیكــەش  پەرلەمانتــاری 
تۆماركراوەكــە دوویــان كــوردن، یەكێكیان لە 
لیســتی پارتــی دیموكراتــی كوردســتانە كــە 
سكاڵاكارەكەی هەر بەربژێرێكی لیستی پارتییە، 
هەروەهــا ناوی ئاڵا تاڵەبانــی دەهێنرێ. یونادم 

یوســف دەڵێ :"سەید ســەفوان لە فراكسیۆن 
پارتــی و ئــاڵا تاڵەبانی و محەممــەد دەڕاجی و 
محەممەد كەربولی سكاڵایان لەسەر تۆماركراوە".
چەنــد  بــە  كــرد  پەیوەنــدی  )رووداو( 
ئەندامێكــی یەكێتی لە پەرلەمانی عێراق، ئەوان 
رەتیاننەكــردەوە كە ئــاڵا تاڵەبانی یەكێك بێت 
لەوانەی سكاڵای لەســەر تۆمار كراوە، بەڵام بە 
پاســاوی ئەوەی ئاگاداری وردەكارییەكان نین، 

قسەیان لەبارەوە نەكرد.
ڤیان سەبری، سەرۆكی فراكسیۆنی پارتی لە 

پەرلەمانی عێراق دەڵێت ئەو سكاڵایانە نوێ نین 
"هەر لە سەرەتای دەستبەكاربوونی پەرلەمانەوە 
ئەو سكاڵایانە هەن"، بەڵام بەهۆی ئەوەی دادگا 
كاری لەسەر دەكات و بابەتەكە بووەتە پرسێكی 
یاســایی، رەتیدەكاتەوە ئەوان دەســتێوەردانی 
تێــدا بكەن "ئێمە لەگەڵ بڕیاری دادگاین، دادگا 
بڕیــار بدات ماف هی كێیە و پێویســتە بۆ كێ 

بگەڕێتەوە، ئێمە پشتیوانی دەكەین".

سناپچات كچانی 
عەوداڵی جوانكاری 

كردووە

3

4

3

سكاڵا لەسەر 12 پەرلەمانتار تۆمار دەكرێ

مانگانە 150 كۆمپانیای
تازە لە كوردستان 

تۆمار دەكرێن 

ئەندامێكی جڤاتی نیشتیمانی گۆڕان: رازین سەرۆكی هەرێمی كوردستان دوو جێگری هەبێ

مستەفا چاوڕەش: داوام لە یەكێتی كردووە بمكەنە وەزیری پێشمەرگە

رووداو – سلێمانی

چوار بەرپرسی یەكێتی راسپێدراون بۆ ئەوەی 
لیستی كۆتایی بەربژێرانی یەكێتی بۆ وەرگرتنی 
پۆســت لە كابینەی داهاتووی حكومەت بخەنە 
بەر دەســتی ســەركردایەتی و دەنگیان لەسەر 
بدرێ. ئەندامێكی ســەركردایەتی ئەو حیزبەش 
دەڵــێ: "رێككەوتنێكــی ســەرەتایی لەســەر 
بەربژێــرەكان دەكرێت، دواتر لــە ئەنجوومەنی 

سەركردایەتی دەنگیان لەسەر دەدرێ".
جەمیــل هەورامی، ئەندامی ســەركردایەتی 

یەكێتی، لەبارەی چۆنیەتی دەستنیشانكردنی 
بەربژێرەكانــی یەكێتــی بــە )رووداو(ی گوت: 
"ئــەو بابەتــە كۆبوونەوەیەكی ســەركردایەتی 
بــۆ رێكدەخرێ، كۆبوونەوەكــەش رۆژێك دوای 
واژۆكردنــی رێككەوتنەكەمــان لەگــەڵ پارتی 

دەبێ". 
ئەو ئەندامەی سەركردایەتی یەكێتی، سازانی 
نێوخۆیی بە یەكێك لە رێگاكانی پاڵفتەكردنی 
بەربژێرەكانیان دەزانێ "بەڵام لە هەموو دۆخێكدا 
دەبرێتە نێو كۆبوونەوەی سەركردایەتی، چونكە 

خەڵكی زۆر داواكارییان پێشكەش كردووە".

وەك ئەندامێكــی ســەركردایەتی یەكێتــی 
و  بەهێــز  ئەگــەرە  گــوت،  )رووداو(ی  بــە 
چاوەڕوانكراوەكە ئەوەیە، دواجار هاوكێشــەكە 
بەو جۆرە بێت. ماڵی تاڵەبانی جێگری سەرۆكی 
حكومــەت و بەڕێوەبــەری گشــتی ئاسایشــی 
هەرێمی كوردستان و وەزارەتێك. باڵی كۆسرەت 
رەسوڵ، سەرۆكی پەرلەمان و وەزیری پلاندانان 
و وەزارەتێك. ئەوانەشــی لە بەرهەم ساڵحەوە 

نزیكن، دوو وەزارەت وەربگرن.
هــەر  بــۆ  و  زۆرن  بەربژێــرەكان  ناوی 
وەزارەتێــك زیاتر لــە ناوێك هەن. ئەندامێكی 

ســەركردایەتی یەكێتــی بــە )رووداو(ی گوت 
كە میكانیزمی ئاســانكردنی لیستی ناوەكان، 
دراوەتە دەســت چوار كەس: "بافڵ تاڵەبانی، 
بەرهەم ساڵح، شاڵاو كۆسرەت رەسوڵ و لاهور 
شــێخ جەنگی راسپێردراون بۆ ئەوەی لیستی 
ناوەكان بەشــێوەیەك كــورت بكەنەوە كە لە 
كۆبوونەوەی سەركردایەتیدا بە ئاسانی بتوانرێ 
بڕیاری كۆتایی لەسەر بدرێ". گوتیشی: "لەو 
كۆبوونەوانــەی كــە د.بەرهەم ئامــادە نابێت، 
عەدنــان حەمــەی مینا، بــە نوێنەرایەتی ئەو 

بەشداری دەكات".

وەزارەتی پێشمەرگە، بەركەوتەی یەكێتییە 
و یەكێكــە لــەو وەزارەتانــەی زۆرتریــن نــاو 
چاویان تێبڕیوە. مســتەفا چاوڕەش، ئەندامی 
سەركردایەتی یەكێتی دەڵێ، ئەو رۆژەی روون 
بــووەوە كە ئــەو وەزارەتە بۆ یەكێتی دەبێت: 
"نامەیەكــم نووســی بۆ مەكتەبی سیاســی و 
داوام كرد لەو پۆستەدا خزمەت بكەم... بەڵام 
مەكتەبی سیاسی ئازادن لەوەی كێ دادەنێن". 

چوار كەس بڕیار لەسەر بەربژێرەكانی یەكێتی دەدەن 

رێنمایی نوێ بۆ زەویی "دابەش دوو" دەردەكرێراپۆرتە هەواڵ

رووداو - هەولێر
بەڕێوەبەری گشتی شارەوانییەكانی هەولێر رایگەیاند، لەبارەی كردنەوەی زەوی "دابەش دوو" كەمتر لە 250 مەتری، رێنمایی نوێ دەرچووە و لە ئێستاوە ئەو هاووڵاتیانەی 

پێشتر مامەڵەی كردنەوەی زەوییەكانیان كردووە دەتوانن بیكەنە خانوو. نەبەز محێدین، بەڕێوەبەری گشتی شارەوانییەكانی هەولێر لە كاتی بەشداریكردنی لە بەرنامەی مژاری 
رادیۆی )رووداو( گوتی "شارەوانی رێنمایی نوێی لەبارەی زەوی "دابەش دوو" كەمتر لە 250 مەتری دەركردووە و لە ئێستاوە ئەوانەی پێشتر مامەڵەی زەوییەكانیان كردووە 

دەتوانن بیكەنە خانوو، هەروەها ئەو زەوییانەشی نیوەیان كراوەتە خانوو، رێگەی پێدەدرێ نیوەكەی دیكەش بكاتە خانوو".

پۆلیسی سلێمانی نۆ ملیۆن دیناری بۆ كەسوكاری كوژراوێك گەڕاندەوەراپۆرتە هەواڵ

رووداو - سلێمانی 
پۆلیسی سلێمانی نۆ ملیۆن دیناری بۆ كەسوكاری ئەو هاووڵاتییەوە گەڕاندەوە، كە چەند رۆژێك پێش ئێستا لەلایەن دوو كوڕییەوە كوژرا. بەشی راگەیاندن و پەیوەندیەكانی 

پۆلیسی پارێزگای سلێمانی رایگەیاند "دوای ئەوەی هێزەكانی بنكەی پۆلیسی رزگاری بە مەبەستی پشكنین چوونە ماڵی ئەو كەسەی لەلایەن كوڕەكەیەوە لە 2019/4/10 
لە گەڕەكی چوارباخ كوژرا، لەكاتی پشكنینی ماڵەكە بڕی نۆ ملیۆن دینار دۆزرایەوە". پۆلیسی سلێمانی دەڵێت، كەسوكاری كوژراوەكە هیچ ئاگاداری ئەو بڕە پارەیە نەبوون، 

هێزەكانی پۆلیسیش "بە ئەمانەتەوە پارەكەیان رادەستی كەسوكاری كوژراوەكە كردەوە".

شكار ئەحمەد
رووداو – هەولێر

ئاسایشــی هەولێــر چــوار كەســی بەتۆمەتــی 
فێڵكــردن لە هاووڵاتیان دەســتگیر كرد كە بەناوی 
كۆمپانیایەكــی بەڵێندەرایەتــی لــە هەولێــر 210 
ئۆتۆمبێلیان لە خەڵك وەرگرتووە و فرۆشتوویانن، 
چەند كەســێك لە خاوەنی ئۆتۆمبێلەكان سكاڵایان 
داوای  و  كــردووە  تۆمــار  كۆمپانیاكــە  لەســەر 

ئۆتۆمبێلەكانیان دەكەنەوە.
حوســێن حەمەد كە ماوەی مانگێكە گرێبەستی 
لەگــەڵ كۆمپانیاكە كردووە و ئوتومبێلێكی بە كرێ 
داوەتە ئەو كۆمپانیایە، دەڵێت: "ئەوان گوتیان ئێمە 
كاری بەڵێندەرایەتی لەگەڵ كونسوڵخانەی ئەمریكا 
دەكەین و پێویستمان بە تەنكەرێك هەیە. مانگانە 
1500 دۆلار كرێت دەدەینێ. ئێمەش تەنكەرەكەمان 
پێدان، رۆژی 2019/3/17 گرێبەســتمان لەگەڵیان 
كــرد. زیاتــر لــە 20 رۆژ ئۆتۆمبێلەكەیان لەلا بوو، 
1100 دۆلار كرێــی ئــەو ماوەیــان دامــێ، بــەڵام 
دوای چەنــد رۆژێــك ئەوانەی لــە كۆمپانیاكە بوون 
دەســتگیركران، چونكــە دەركــەوت دز بــوون و 

تەنكەرەكەشیان فرۆشتووە".
حوســێن وایزانیوە كۆمپانیاكە تەنیا ئۆتۆمبێلی 
ئەویــان بــردووە، بــەڵام دەركەوتــووە ئۆتۆمبێلی 
خەڵكــی دیكەشــیان بــردووە و فرۆشــتووە "دوای 
ئــەوەی بەدواداچوونمان كــرد، زانیمان كۆمپانیاكە 
210 ئۆتۆمبێلیــان لــە خەڵــك وەرگرتــووە، ئــەو 

تەنكــەر،  وەریانگرتــوون،  كــە  ئۆتۆمبێلانــەش 
بارهەڵگــر، تادانــۆ، پیكاب، كیــا و چەند جۆرێكی 
دیكەی ئۆتۆمبێل بوونە، ئێســتا كەس نازانێت ئەو 
ئۆتۆمبێلانە لەكوێن، چوار كەسیش لەو كۆمپانیایە 

لەلایەن ئاسایشەوە دەستگیركراون".
دوو بــرا لەڕێگــەی هاوڕێیەكیــان كۆمپانیاكــە 

دەناســن و پێنج ئۆتۆمبێلی بارهەڵگریان دەدەنێ. 
هیمــداد عەبدوڵڵا لەوبارەوە بــە )رووداو(ی گوت: 
مانگــە  شــەش  نزیكــەی  پێیگوتــم  "هاوڕێیەكــم 
ئۆتۆمبێلەكــەم داوە بە كۆمپانیایــەك لە هەولێر و 
مانگانــە كرێــی كاركردنیم دەدەنێ، گرێبەســتیان 
لەگــەڵ كــردووم، مانگانەش كرێیەكــەم بەتەواوی 

دەدەنــێ، بۆیە ئێمەش متمانەمــان بە كۆمپانیاكە 
كرد".

كۆمپانیاكە بەناوی PMS بۆ بازرگانیی گشــتی 
بووە و ئۆفیسەكەیان لەسەر رێگەی كەسنەزان بووە. 
هیمداد دەڵێت "لە 2019/2/20 گرێبەستێكمان بۆ 
مــاوەی 6 مانگ واژۆ كرد لەگەڵیان. لەگەڵ براكەم 
پێنــج ئۆتۆمبێلــی بارهەڵگرمان دایــە كۆمپانیاكە. 
بەپێی گرێبەســتەكەی نێوانمان، بڕیار بوو مانگانە 
بــۆ هــەر بارهەڵگرێــك 1500 دۆلارمــان بدەنــێ. 
كرێــی مانگێكیان دا بە ئێمە، بــەڵام دواتر زانیمان 
لەلایەن ئاسایشــەوە بەتۆمەتی بردن و فرۆشــتنی 

ئۆتۆمبێلەكان دەستگیركراون".
هیمداد ویستوویەتی ئۆتۆمبێلێكی دیكەش بداتە 
كۆمپانیاكە. ئــەو دەڵێ: "نرخی ئەو ئۆتۆمبێلانەی 
مــن و براكەم كە لــەلای ئەوانە نزیكەی 100 هەزار 
دیكەشــیان  بارهەڵگرێكــی  بەتەمابــووم  دۆلارە، 
بدەمــێ، بــەڵام ئەمجــارە كــە چــووم لەخۆمــەوە 
گومانم بۆ دروست بوو، پەشیمان بوومەوە، ویستم 
گرێبەستەكەش هەڵبوەشێنمەوە، بەڵام نەمدەتوانی، 
چونكە سزای هەڵوەشــاندنەوەی هەر گرێبەستێك 

5000 دۆلار بوو".
هیمــداد دەڵێــت كۆمپانیاكە مەرجی زۆریشــی 
بــۆ ئــەو ئۆتۆمبێلانــە دادەنــا كــە وەریدەگرتــن: 
"دەبــوو ئۆتۆمبێلەكە مۆدێلی بــەرز بێت، زیاتر لە 
50 ئۆتۆمبێلــی تۆیۆتا هایلۆكســی مۆدێل بەرزیان 

بردووە".
دارۆ سەعید و كەسوكارەكەشی نزیكەی 6 مانگە 
8 ئۆتۆمبێلیــان داوە بــە كۆمپانیاكە و ســكاڵایان 
لــەدژی كۆمپانیاكە تۆمار كــردووە. دارۆ لەوبارەوە 
دەڵێــت: "ئەوان شــێوازێكی زۆر كاریگەریان هەبوو 
بــۆ بڕواپێهێنانی خەڵك، بۆیە متمانەمان پێكردن، 
مــن و برازاكەم دوو بارهەڵگر و دوو هایلۆكس، دوو 
زاواشــمان بارهەڵگر و هایلۆكسێك و خزمەكانیشم 
دوو هایلۆكس و بارهەڵگرێكیان داوە بە كۆمپانیاكە. 
مانگانــەش پارەیــان داوە بــە ئێمە، بەڵام ئێســتا 
دەستگیركراون و ئۆتۆمبێلەكانیشمان كەس نازانێت 

لە كوێن".
كۆمپانیاكــە بــۆ هــەر بارهەڵگرێكی گــەورە و 

مامناوەنــد 1500 دۆلار كرێیان داوە، بۆ پیكابیش 
1000 دۆلار. بــەڵام دواتــر كرێی پیكابەكانیشــیان 

كردووەتە 1500 دۆلار.
نزیكــەی  )رووداو(  زانیارییەكانــی  بەپێــی 
)س(،  بەناوەكانــی  كــەس  چــوار  هەفتەیەكــە 
كــوردن و  كــە هەموویــان  )پ.س(، )ع(، )ع( 
نیشتەجێی هەولێرن، لەلایەن ئاسایشی هەولێرەوە 
دەســتگیركراون و لێكۆڵینەوەیــان لەگەڵ دەكرێ، 
بەڵام هێشتا نازانرێت ئەو ئۆتۆمبێلانەی بە كرێ لە 
خەڵكیان وەرگرتووە لەكوێن و هیچ ئۆتۆمبێلێكیش 
رادەســتی خاوەنەكەی نەكراوەتەوە. تا ئێســتاش 

چوار كەس سكاڵایان تۆمار كردووە.
تۆمــاری  بەڕێوەبــەری  وەرتــی،  پشــتیوان 
كۆمپانیــاكان لە هەولێر بــە )رووداو(ی گوت: "زۆر 
حاڵەتــی وا دێنە لامان و خەڵــك بەدواداچوون بۆ 
ناوی كۆمپانیایەك دەكەن و دەیانەوێت بزانن لەلای 
ئێمە تۆمار كراوە یان نا؟ بەشــێكیش لەو ناوانەی 
خەڵــك دەیڵێن لــەلای ئێمە تۆمار نەكــراون، بۆیە 
پێیاندەڵێین ئەگەر كێشەیەكتان لەگەڵیان هەیە یان 
فێڵیان لێكردوون دەتوانن بچن لە دادگا ســكاڵایان 

لەسەر تۆمار بكەن".
ســەبارەت بەو كۆمپانیایەش، پشــتیوان وەرتی 
دەڵــێ: "هیــچ كۆمپانیایــەك بەنــاوی PMS لەنێو 
داتاكانــی ئێمــەدا نییــە، بــەڵام ناتوانیــن بڵێیــن 
وەهمییــە، چونكــە ژمارەیــەك كۆمپانیــا هەن كە 
هێشتا مامەڵەكانیان تەواو نەبووە و نەخراونەتە نێو 

تۆماری كۆمپانیاكانمان لە هەولێر". 

شكار ئەحمەد
رووداو – هەولێر

بەرپرســێكی دەســتەی وەبەرهێنــان دەڵێت 
بەشــێك لــە وەبەرهێنــەران مۆڵەتــی پــڕۆژە و 
باڵەخانــەی بازرگانییــان وەرگرتــووە و بەناوی 
یەكــەی نیشــتەجێبوون فرۆشــتوویانەتەوە بــە 

خەڵك، بۆیە مۆڵەتەكانیان هەڵدەوەشێننەوە.
 ئەنجوومەنی باڵای وەبەر هێنان بە سێ بڕیاری 
ژمارە )109( لــە 2012/6/27 و ژمارە )154( 
لــە 2013/12/16 و )199( لــە 2014/9/15 
بڕیاری راگرتنی هەموو پڕۆژەكانی نیشتەجێبوونی 
دەركرد. موخڵیس ســەلیم، بەڕێوەبەری گشتیی 
یاســایی و كارگێڕی لە دەســتەی وەبەرهێنان بە 
)رووداو(ی راگەیانــد: "ئەم ســێ بڕیارە بەهۆی 

كێشە زۆرەكانی پڕۆژەكانی نیشتەجێبوون دراون، 
تەنانەت فراوانكردنی پڕۆژەكانیش راگیراون".

بەگوتــەی ئــەو بەڕێوەبــەرە، بەشــێك لــە 
وەبەرهێنــەران رێگەیەكی دیكە بــۆ فێڵكردن لە 
هاووڵاتیان دەگرنەبەر: "بەشێك لە وەبەرهێنەران 
داوای مۆڵەتــی پــڕۆژە و باڵەخانــەی بازرگانــی 
دەكەن، بەڵام ئەوان وەكو یەكەی نیشتەجێبوون 

بە هاووڵاتیانی دەفرۆشنەوە".
زۆربەی ئەو پڕۆژە بازرگانیانەی وەكو یەكەی 
نیشــتەجێبوون بە هاووڵاتیان دەفرۆشرێنەوە، بە 
موســاتەحە وەرگیراون. موخڵیس سەلیم گوتی: 
"بەگوێرەی یاســای وەبەرهێنان هەموو مۆڵەتێك 
پێش ئەوەی بڕیاری تەملیكی لەلایەن ئەنجومەنی 
بــاڵای وەبەرهێنــان بــۆ دەربچێت، گرێبەســتی 
)موســاتەحە(یە و موڵكیەتــی زەوییەكــە بــۆ 

حكومەت دەگەڕێتەوە، وەبەرهێن خۆی كرێگرتەی 
حكومەتــە، بۆیە تاوەكــو بڕیــاری تەملیككردن 
دەرنەچێــت ناتوانێت هیچ یەكەیەك بفرۆشــێت، 
بۆیە پێویســتە هاووڵاتیــان ئاگادار بــن لەكاتی 
كڕینــی یەكەكانی نیشــتەجێبوون و دڵنیاببنەوە 

لەوەی باڵەخانەكە بازرگانی نییە".
ئەو بەرپرسەی دەستەی وەبەرهێنان گوتی كە 
رێكاری یاسایی بەرامبەر ئەو كەسانە دەگرنەبەر. 
چونكە وەك ئەو دەڵێت: "یەكێك لە مەرجەكانی 
پێدانــی مۆڵەتی بازرگانی و گەشــتیاری ئەوەیە 
كە نابێت بكرێن بە یەكەی نیشــتەجێبوون، بۆیە 
لەم حاڵەتەدا دەســتەی وەبەرهێنان دەستكراوە 
دەبێــت لە گرتنەبەری رێكاری یاســایی بەرامبەر 
وەبەرهێنەرەكــە و هەڵوەشــاندنەوەی مۆڵەتــی 

پڕۆژەكە". 

گوتیشــی: "داوا لــەو هاووڵاتیانە دەكەین كە 
یەكەی نیشتەجێبوونیان لە باڵەخانەی بازرگانیدا 
كڕیــوە ســەردانمان بكــەن و ســكاڵا لەســەر 

رووداو – هەولێر

سزادراوێكی چاكسازی گەورانی هەولێر بەهۆی 
نەخۆشــییەوە دەمرێ. چەند ســزادراوێك دەڵێن 
ئەو ســزادراوە پێشتر داوای پزیشــكی كردووە، 
بەڵام ئیــدارەی زینــدان بە هانایــەوە نەهاتوون 
بۆیــە مــردووە، بەڕێوەبــەری چاكســازییەكەش 
دەڵێــت ئەوان هیچ كەمتەرخەمییەكانیان نەبووە 
و چارەســەری پێویست بۆ ســزادراوەكە كراوە. 
كەســوكاری مردووەكــەش چاوەڕێــی راپۆرتــی 

پزیشكین.
مەریــوان عەبدولخالــق، ماوەی 19 ســاڵ بوو 
لەگەڵ ســێ كەســی دیكە بە تۆمەتی كوشــتنی 
پیاوێــك بەند كرابوو، بەڵام دایكی رەتیدەكاتەوە 
كە ئەو دەســتی لەو تاوانــەدا هەبووبێت. دڵارام 
كەمــال، دایكــی مەریــوان دەڵێــت: "كوڕەكــەم 
تەمەنی 18 ساڵ بوو، دەیویست بەڕێگەی قاچاخ 
بچێتە لای براكەی لە ئەوروپا، بۆیە دەچێتە رانیە 
و لەوێ لەگەڵ سێ كەسی دیكە بە ئۆتۆمبێلێك 
دەڕۆن، بــەڵام بــە تۆمەتی كوشــتنی كەســێك 

دەستگیر دەكرێن".
دایكــی مەریــوان دەشــڵێ: "كوڕەكەم ســێ 

كەســەكەی نەدەناســی، بەڵام ســێ كەسەكەی 
دیكە لە وتەكانیانــدا گوتبوویان ئەویش لەكاتی 
تاوانەكــە لەگەڵیــان بــووە، كوڕەكەشــم دوای 
ئــەوەی ئەشــكەنجەیەكی زۆر دراوە، گوتوویەتی 
كــە هاوكاریی كردوون لە تاوانەكە، كەســوكاری 
كوژراوەكــەش دەیانزانــی كوڕەكــەم بێتاوانــە، 
رازیشــبوون ئازاد بكرێ، بەڵام دایكی كوژراوەكە 
رازی نەبوو، بۆیە ئەوە 19 ســاڵ بوو لە زیندان 

بوو".
بەگوتەی كەسوكارەكەی، مەریوان نەخۆشیی 

گورچیلــەی هەبــووە و شــەوی 2019/4/17 لە 
زیندان مردووە. یەكێك لەو بەندكراوانەی لەگەڵ 
مەریــوان بــووە، بــە )رووداو(ی راگەیاند: "ئەو 
شەوە مەریوان نەخۆش بوو، ماوەی دوو سەعات 
داوامــان كــرد چارەســەر بكرێ، بەڵام پزیشــك 

نەهات و نەیبینی، بۆیە مرد".
خزمەتگوزاریــی  پێیوایــە  ســزادراوە  ئــەو 
پێویست پێشكەشی ســزادراوان ناكرێت "ماوەی 
ســاڵێكە خزمەتگوزارییەكانی نێو چاكسازییەكە 
وەكو پێویســت نیــن، بەتایبــەت خزمەتگوزاری 
تەندروســتی زۆر خراپــە و دەرمانــی پێویســت 
نییــە، تاوەكو ئێســتاش چەند كەســێك بەهۆی 

نەخۆشییەوە مردوون".
دایكی مەریوانیش دەڵێ بەشــێك لە دەرمان 
و چارەســەرەكانیان بۆ كوڕەكەی لەسەر ئەركی 
خۆیان كڕیوە: "كوڕەكەم نەخۆشــیی گورچیلەی 
هەبــوو، هەمــوو دەرمانەكانی لەنێو چاكســازیدا 
نەبوو، بەشــێك لە دەرمانەكانــی بەتایبەت ئەو 

دەرمانانەی نرخیان گران بوو، بۆمان دەكڕی".
بەڵام بەڕێوەبەری چاكسازیی گەورانی هەولێر 
رەتیدەكاتەوە هیچ كەمتەرخەمییەكیان كردبێت.

گــوت:  بــە )رووداو(ی  نانەكەلــی  هێمــن   

"ئەو ســزادراوە نەخۆشــیی گورچیلــەی هەبوو، 
خێزانەكەشــی دەزانن، ماوەیەكی زۆرە چارەسەر 
وەردەگرێــت، هەفتەیــەك پێش مردنی، لەســەر 
قسەی سەرپەرشــتیاری تەندروستی چاكسازی، 
ویســتمان ســزادراوەكە بنێرین بۆ نەخۆشخانەی 
دەرەوەی چاكســازی، بــەڵام ئەو بە پەنجەمۆر و 

رەزامەندی خۆی نەچوو".
هێمــن نانەكەلی گوتیشــی: "ســەعات 11ی 
شەوی رووداوەكە، مەریوان رەوانەی لای پزیشكی 
نێو چاكسازی كراوە، پزیشكەكە هێڵكاری دڵی بۆ 
كردووە و باش بووە، بۆیە بەپێویســتی نەزانیوە 
بنێردرێت بۆ نەخۆشخانەی دەرەوە و دەرزییەكی 
لێــداوە و ناردوویەتییــەوە شــوێنی خۆی، بەڵام 
ســەعات 2:30ی شــەو مــردووە، بۆیــە ئەوەی 

پێویست بووبێت بۆ ئەو سزادراوە كردوومانە".
ئێســتا لیژنەیەك بۆ لێكۆڵینەوە لە كەیســی 
مەریــوان پێكهێنــراوە. هێمــن نانەكەلی گوتی: 
"هەر حاڵەتێكی وا روودەدات خۆم لێكۆڵینەوەی 
لەســەر دەكــەم، لیژنەم لەســەر پێكهێنــاوە بۆ 
ئەوەی بەدواداچوون بكەن كە چەندجار سەردانی 
نەخۆشخانەی كردووە، ئەو پزیشكانەی بینیویانە 
كێن و نەخۆشــییەكەی چییە، رووداوەكە بەهۆی 

نەخۆشی بووە یان كتوپڕ بووە، هەر ئەو شەوەش 
تەرمەكەمان رەوانەی پزیشكی داد كردووە".

ئەمــە یەكــەم حاڵەتی گیانلەدەســتدان نییە 
لەنێو چاكسازی گەورانی هەولێر، هێمن نانەكەلی 
دەڵــێ: "لــە ســاڵی 2017ـەوە تاوەكو ئێســتا 
چوار بەندكراو بەهۆی نەخۆشی لەنێو چاكسازی 
گەورانی هەولێر مــردوون. بەڵام هیچیان بەهۆی 
كەمتەرخەمی ئێمەوە نەبــووە، نەخۆش هەبووە 

بەهۆی شێرپەنجەوە مردووە".
بەڕێوەبــەری چاكســازی نایشــارێتەوە كــە 
لەنێــو  پزیشــكی  خزمەتگوزارییەكــی  هەمــوو 
نانەكەلــی  هێمــن  نییــە،  چاكســازییەكەیاندا 
دەڵــێ: "هــەر ســزادراوێك كــە دێتــە لای ئێمە 
ســەرەتا پشــكنینی تەندروســتی بــۆ دەكەین، 
ئەگەر نەخۆشــی درێژخایەنــی هەبێت فایلی بۆ 
دەكەینەوە، لەلایەن سەرپەرشتیاری تەندروستی 
چاكسازییەوە هاتوچۆی لای پزیشكی پێدەكرێت 
و لــە نەخۆشــخانە حكومییــەكان چاودێرییــان 
چونكــە  وەردەگــرن،  چارەســەر  و  دەكرێــت 
ئێمــە ناتوانیــن ســزادراوی نەخــۆش بنێرین بۆ 
ســزادراوەكە  ئەگــەر  ئەهلــی،  نەخۆشــخانەی 
نەخۆشــی گواستراوەشی هەبێت تێكەڵی ئەوانی 

دیكەی ناكەین".
بنەماڵــەی مەریــوان چاوەڕوانــی ئەنجامــی 
راپۆرتــی پزیشــكی دەكــەن تاوەكــو هــۆكاری 
مردنەكــەی بزانــن، یەكێــك لە براكانــی دەڵێ: 
"ئەگــەر مردنــی براكــەم بەهــۆی كەمتەرخەمی 
پزیشــك و كارمەندانــی چاكســازییەكە بووبێت 

سكاڵا تۆمار دەكەین".

ئاسایش چوار كەسی دەستگیر كردووە

هاووڵاتییەك

هەشت 
ئۆتۆمبێلمان 
بە كرێ داوەتە 
كۆمپانیاكە و 
هیچیان دیار نین

دەستەی وەبەرهێنان

مۆڵەتەكانیان 
هەڵدەوەشێنینەوە 
و دەیاندەینە دادگا

19 ساڵ بوو لە زیندان بوو

لە هەولێر كۆمپانیایەك 210 ئۆتۆمبێلی 
هاووڵاتیان دەدزێ

باڵەخانەی بازرگانی بەناوی یەكەی 
نیشتەجێبوون دەفرۆشرێن

هەولێر.. لێكۆڵینەوە لە مردنی بەندكراوێك دەكرێ

وەبەرهێنەرەكــە تۆمــار بكەن، ئێمە خۆشــمان 
كاریان لەسەر دەكەین و دوای هەڵوەشاندنەوەی 
مۆڵەتەكانیان، لەڕێگەی دادگاوە رێكاری یاسایی 
بەرامبەریان دەگرینەبەر، چونكە ئەمە فێڵكردنە 

لە هاووڵاتیان".
لەنێــو  فرۆشــتنی یەكــەی نیشــتەجێبوون 
باڵەخانــەی بازرگانیــدا لــە هەموو شــارەكانی 
هەرێمی كوردســتاندا هەیە، بەڕێوەبەری گشتی 
یاســایی دەســتەی وەبەرهێنان دەڵــێ: "بەپێی 
زانیارییەكانــی ئێمــە حاڵەتەكانــی فرۆشــتنی 
شــوقەی نێــو باڵەخانــەی بازرگانــی كــە بــە 
موســاتەحە دراون بــە وەبەرهێنــەر، لە هەموو 
پارێزگاكاندا هەبووە. پێشتریش چەند حاڵەتێك 
هەبوون كە پڕۆژەی بازرگانی و گەشتیاری كراون 
بە پڕۆژەی نیشــتەجێبوون و رێكاری یاساییمان 
بەرامبەر گرتوونەتەبەر. ســزاش دراون، پاشــان 
ئەنجوومەنــی بــاڵای وەبەرهێنــان بڕیــاری داوە 

بكرێن بە پڕۆژەی نیشتەجێبوون".
دەستەی وەبەرهێنان دڵنیایی دەداتە خاوەن 
یەكەكانــی نیشــتەجێبوون كــە لەمــەودوا هیچ 
وەبەرهێنەرێــك ناتوانێــت پارەی بەشــداربووان 
بخــوات یــان بیبــات، موخلیس ســەلیم گوتی: 
"وەبەرهێنــەر ناتوانێت پێش جێبەجێكردنی 10 
%ی پڕۆژەكە گرێبەست لەگەڵ بەشداربووەكانی 
بكات، دواتریش بەپێی رێژەی كارەكەی، پارە لە 
بەشــداربووەكان وەردەگیــرێ و كاتێك پڕۆژەكە 

100 % جێبەجێ كرا و یەكەكەیان رادەست كرا، 
ئینجــا لە زۆرترین بڕدا 60 %ی پارەی یەكەكەی 
لە بەشداربوو وەردەگرێت و 40 %یشی بە قیستی 

درێژخایەن دەدرێت".
موخلیس پێیوایە بەهــۆی رێكارە نوێیەكانی 
دەستەی وەبەرهێنان، چیدی هاووڵاتیان مافیان 
لە یەكەكانی نیشەجێبوون نافەوتێ، بە مەرجێك 

پابەند بن بە رێنماییەكانی دەستەكە. 
"حیســابێكی  گوتــی:  ســەلیم  موخڵیــس 
هاوبــەش كراوەتەوە لە بانك لەنێوان دەســتەی 
وەبەرهێنان و نوێنەری نووســینگەی ئەندازیاری 
سەرپەرشتیار كە بەرپرسە لە كواڵیتی پڕۆژەكان 
و نوێنــەری وەبەرهێنەرەكە، ئێمە بەپێی رێژەی 
كاری ئەنجامــدراو ئــەو پارەیــەی لــە حیســاب 
بانكییەكەدایە دەدەین بە وەبەرهێنەرەكە، بۆیە 
نابێت هاووڵاتیــان پارەكانیان بە كاش بدەن بە 

وەبەرهێنەر یان كەسێكی دیكە".
هەرچەندە ســێ بڕیــاری ئەنجوومەنی باڵای 
وەبەرهێنان بۆ راگرتنی پڕۆژەكانی نیشتەجێبوون 
دراون، بــەڵام دەســتەی وەبەرهێنــان مۆڵــەت 
بــە هەندێــك پــڕۆژە دەدات، موخلیس ســەلیم 
دەڵێ: "چەند پڕۆژەیەكی نیشتەجێبوون بەپێی 
پێویســتی مۆڵەتیان پێدەدرێ، ســاڵی رابردوو 
مۆڵەتمــان بە چوار پڕۆژەی نیشــتەجێبوون لە 
گەرمیان داوە، لە هەولێر و سلێمانی و دهۆكیش 

مۆڵەتمان بە چەند پڕۆژەیەك داوە".

سزادراوێك

داوای پزیشكی 
كرد، بەڵام 
بەدەمیەوە نەهاتن

بەڕێوەبەری گرتووخانەكە

 پشكنینی بۆ 
كراوە و پێویستی 
بە چوونە دەرەوە 
نەبووە

حەوت بەرپرسی كۆمەڵ دەستلەكاردەكێشنەوە

رووداو - هەولێر 
 دوای ئەوەی هەینی رابردوو، سەلیم كۆیی، بەرپرسی پەیوەندییەكانی كۆمەڵی ئیسلامی‌، سەعید هەركی، بەرپرسی مەڵبەندی 11ی دەوروبەری هەولێر و ئیسماعیل رەسول، 

بەرپرسی مەڵبەندی 3ی هەولێری كۆمەڵ دەستیان لە كاركێشایەوە. رۆژی 2019/4/21 چوار كارگێڕی مەڵبەندی سێی ئەو حیزبەش دەستیان لەكاركێشایەوە. كاروان خەلیل، 
كارگێڕی مەڵبەندی سێی كۆمەڵی ئیسلامی كوردستان دەستلەكاركێشانەوەی خۆیانی لە كۆمەڵ پشتڕاستكردوە و بە )رووداو(ی راگەیاند:"ئێمە هەریەك لە كەمال ئەسكەندەر، 
حاجی محەممەد سماقوڵی، سەعدی مستەفا، كاروان خەلیل كە كارگێڕی مەڵبەندین لە سنوری شاری هەولێر، دەستلەكاركێشانەوەی خۆمان لە كۆمەڵی ئیسلامی رادەگەیێنین."

راپۆرت

داوام لە یەكێتی كردووە 
بمكەنە وەزیری پێشمەرگە

نەوزاد مەحموود و هاوكار یاسین
رووداو - سلێمانی

بزووتنــەوەی گۆڕان بە پارتــی راگەیاندووە كە 
ئەوان نایانەوێ ببنە هۆكاری دواكەوتنی پێكهێنانی 
حكومەت. ئەندامێكی لیژنەی یاســایی پەرلەمانی 
كوردستانیش تەئكیدی كردەوە كە پارتی و گۆڕان 

گەیشتوونەتە خاڵی كۆتایی رێككەوتنەكەیان.
رۆژی سێی نیســانی رابردوو، پارتی و یەكێتی 
لەسەر پێكهێنانی كابینەی نوێی حكومەت رێككەوتن 
و كۆبوونەوەی پەرلەمانی كوردســتان بۆ هەموار و 
كاراكردنەوەی ســەرۆكایەتی پەرلەمانی كوردستان 
دەستیپێكرد، بەڵام خاڵێكی رێككەوتنەكەی نێوان 
ئەو دوو هێــزە، بزووتنەوەی گۆڕانی نیگەران كرد، 
بەهــۆی زیادكردنــی جێگرێكی دیكە بۆ ســەرۆكی 

هەرێمی كوردستان.
ئەندامێكی جڤاتی نیشتمانی بزووتنەوەی گۆڕان، 
رێككەوتنی نێوان بزووتنەوەكەی و پارتی پشتڕاست 
دەكاتەوە و دەڵێ چاوەڕوانكراو بوو كە رێكدەكەون، 
چونكــە گۆڕان نەیدەویســت ببێتە هــۆی تێكدانی 
پرۆســەكە و "ئێستا بزووتنەوەی گۆڕان رازی بووە 
سەرۆكی هەرێمی كوردستان دوو جێگری هەبێت".

گۆڕان بە چەند مەرجێك رازی بوو بە زیادكردنی 
جێگرێك بۆ سەرۆكی هەرێمی كوردستان، ئەویش 
پەیوەندی بە دەســەڵاتەكانی ئەو جێگرەوە هەبوو 
لەگەڵ پێشخســتنی پەســەندكردنی پرۆژە یاسای 
چاكسازی و یەكخستنەوەی هێزەكانی پێشمەرگە. 
یەكێتی بە پارتی گوتــووە كە ئەوان بەو مەرجانە 
رازیــن و ئامــادەن رێككەوتنەكە لەگەڵ پارتی واژۆ 
بكەن، بەڵام ئەوە هەموو بابەتەكە نییە. هەر بەپێی 
زانیارییەكان، پارتی لــەو چەند رۆژەی رابردوو كە 
لەگەڵ گۆڕان لەســەر هێڵ بووە، بۆ نیەتپاكیی بە 

گۆڕانی گوتووە كە ئامادەیە دەقی رێككەوتنەكەیان 
لەگەڵ یەكێتی بخاتە بەردەستی گۆڕان، بۆ ئەوەی 
ئــاگاداری وردەكارییــەكان بێــت و یەكێتیش لاری 

نەبووە.
جــەلال محەممــەد، ئەندامــی لیژنەی یاســایی 
پەرلەمانی كوردستان كە گۆڕانە، دەڵێت: "دەتوانین 
بڵێین پارتی و گۆڕان گەیشــتوونەتە خاڵی كۆتایی 
رێككەوتنەكەیــان و ئەگەری بەهێــز ئەوەیە رۆژی 
چوارشــەممە بــۆ كۆبوونــەوەی پەرلەمــان دیاری 

بكرێت".
ئــەو پەرلەمانتــارە دەڵێ، لە ســەرەتاوە ئێمە 

رەتماندەكــردەوە ســەرۆكی هەرێمــی كوردســتان 
دوو جێگــری هەبێت، بەڵام ئێســتا "لەبەر ئەوەی 
پرۆســەكە لەوە زیاتر دوانەكەوێ، گەیشــتووینەتە 
هەنــگاوی كۆتایــی رێككەوتنەكــە و چــاوەڕوان 
دەكــرێ دووشــەممە یان سێشــەممە بــە فەرمی 
رێككەوتنەكە رابگەیێندرێ و دواتر پارتی و یەكێتی 

رێككەوتنەكەیان واژۆ بكەن".
بەرپرســێكی پارتــی دیموكراتــی كوردســتان 
كە بەهــۆی هەســتیاریی دۆخەكــە نایەوێت ناوی 
بڵاوبكرێتــەوە، دەڵــێ: "تاوەكــو ئێســتا بەهــۆی 
یەكێتی و دواتریش بەهۆی نیگەرانییەكانی گۆڕانەوە 

پرۆسەكە پەكیكەوتبوو. ئەگەر گۆڕان بە دوو جێگر 
رازی ببێــت و یەكێتــی و گۆڕان گرفتــی دیكە لە 
نێوانیان دروست نەبێ لەسەر بابەتی دەسەڵاتەكانی 
ئــەو دوو جێگرە، بێگومــان لە رۆژانــی داهاتوودا 
هەنــگاوە كردەییــەكان بــۆ پێكهێنانــی حكومەت 

دەبینین".
ســەرقاڵی  چــڕی  بــە  گــۆڕان  بزووتنــەوەی 
ئامادەكردنــی نــاوی بەربژێرەكانیەتــی بــۆ ئــەو 
پۆســتانەی بــەری كەوتــوون. بۆ ئەو مەبەســتە 
لیژنەیەكــی 11 كەســی پێكهێنــاوە، تاوەكــو ئەو 
لیژنەیە پاڵفتەی نــاوەكان بكەن و بیخەنە بەردەم 

جڤاتی نیشتمانی بزووتنەوەكە. لیژنەكە لە سەفین 
مەلا قــەرە، هیوا جــەلال، كەمال موســلیم، ئاكۆ 
وەهبی، شێخ كامل پێنجوێنی، ئاواتی محامی، كاوە 
مامەعەبە، ئاسۆ رەحیم، شۆڕش حاجی .د.دەرباز 

محەممەد و هۆشیار عومەر عەلی پێكهاتوون.
ســەرچاوەیەكی ئــاگادار لــە كاروبــاری لیژنــە 
پێكهێنراوەكــە بە )رووداو(ی راگەیاند، لیژنەكە بۆ 
هەر پۆســتێكی وەزاری لە نێو بەربژێرەكاندا "یەك 
ناو دەهێڵێتەوە و دەیخاتە بەردەم جڤاتی نیشتمانی 

بۆ پەسەندكردن".
دواهەمیــن لیســتی بەربژێرەكانــی گــۆڕان بۆ 

پۆســتەكان بەو شــێوەیە: مســتەفا ســەید قادر، 
بــۆ جێگری ســەرۆكی هەرێــم، جــەلال جەوهەر، 
یاریــدەدەری ســەرۆكی حكومــەت بــۆ كاروبــاری 
چاكســازی. ئاواتــی شــێخ جەناب و هاوار شــێخ 
رەئوف و عەدنان عوســمان بــۆ وەزارەتی دارایی. 
دانــا عەبدولكەریــم و عەبدولڕەحمان موهەندیس و 
چالاكی موهەندیس بــۆ وەزارەتی ئاوەدانكردنەوە. 
كاروان هاشــم و بەشدار حەسەن و ساماڵ سەردار 
بۆ وەزارەتی بازرگانی. كوێستان محەممەد و ئاراس 
وەلی و زمناكۆ جەلال بــۆ وەزارەتی كاروكاروباری 

كۆمەڵایەتی.
كاوەی مامە عەبە، ئەندامی لیژنەكە بە )رووداو(
ی گوت: "هێشتا كۆنەبووینەتەوە بۆ هەڵسەنگاندن 
و جیاكردنەوەی ناوەكان، بەڵام بڕوانامە و ئەزموونی 
كاركــردن، پێــوەری هەڵســەنگاندنی بەربژێرەكان 

دەبێت".

پارتی و گۆڕان رێككەوتن
لە دوو رۆژی داهاتوودا پارتی و یەكێتی رێككەوتنەكەیان واژۆ دەكەن

رازین سەرۆكی 
هەرێمی 
كوردستان دوو 
جێگری هەبێ

ئەندامێكی جڤاتی نیشتیمانی گۆڕان

نەوزاد مەحموود
رووداو - سلێمانی

هەرچەندە هێشــتا هەمواری یاسای سەرۆكایەتی 
هەرێمی كوردستان لە پەرلەمانی كوردستان چاوەڕێی 
رێككەوتنــی لایەنەكانــە، بەڵام نێچیرڤــان بارزانی، 
دەستی بەئامادەكاری كردووە بۆ دروستكردنی ستافی 
ســەرۆكایەتی هەرێمی كوردستان. ســەرچاوەیەكی 
ئــاگادار لە هەوڵەكانی ســەرۆكی داهاتووی هەرێمی 
كوردستان دەڵێ: "ئامانجی ئەوەیە كەسانی پسپۆڕ و 
شارەزا دوور لە رەچاوكردنی ناسنامەی حزبی لەگەڵی 

كاربكەن".
سیاســی  چاودێــری  بــەرواری،  عەبدولســەلام 
و پەرلەمانتــاری پێشــووی پارتــی لــە پەرلەمانــی 
كوردســتان دەڵێــت، مــادام دەزگای ســەرۆكایەتی 
هەرێمی كوردستان دەزگایەكی نیشتمانییە و دەبێت 
نوێنەرایەتی تەواوی خەڵكی كوردستان بكات "گرنگە 
هەوڵ بدرێت كەسانی ناحیزبی و تەكنۆكرات و تێكەڵ 

لە هەموو لایەنەكانی تێدا بێت".
بەراوری دەڵێت لە ماوەی رابردووشدا سەرۆكایەتی 
هەرێمی كوردســتان هەروا كاری كردووە: "سەرۆكی 
دیوانی ســەرۆكایەتی هەرێمی كوردســتان كەسێكی 
پارتی نەبووە، زۆر كەســی تر دەناسم لەوێ كاریان 
كــردووە و پارتیش نین، بۆیە پێویســتە نەك تەنیا 
نێچیرڤان بارزانی، هەموو دەزگاكانی دیكەش ئەوەیان 
لەبەرچــاو بێت كــە دەزگا و وەزارەتەكانیان نەكەنە 

شوێنی حیزبایەتی".
ســەرۆكایەتی هەرێمی كوردستان، پێكهاتەیەكی 
سیاســی، ئیــداری و یاســاییە. بەپێــی ماددەكانی 
یەكــەم، دووەم و ســێیەم لــە یاســای ژمــارە )1(

ی ســاڵی 2005 ی هەمواركراو، ســەرۆكی هەرێمی 
كوردستان، سەرۆكی باڵای دەسەڵاتی جێبەجێكردنە 
لە هەرێمی كوردستان و فەرماندەی گشتیی هێزەكانی 

پێشمەرگەیە.
مەســعود بارزانی، لە كانوونــی دووەمی 2005، 
وەك یەكەمین سەرۆكی هەرێمی كوردستان، لەلایەن 
پەرلەمانی كوردستانەوە هەڵبژێردرا. چوار ساڵ دواتر 
بــە رێگەی دەنگدانی گشــتی هەڵبژێردرایەوە. بەڵام 
لــە كۆتایی 2017 رایگەیاند كە جارێكی دیكە خۆی 

بەربژێر ناكاتەوە بۆ ئەو پۆستە.
ســەرچاوەیەكی ئاگادار لــە ئەنجوومەنی وەزیران 
بــە )رووداو(ی راگەیانــد، نێچیرڤــان بارزانــی جگە 
لە نووســینگە گشــتییەكەی ســەرۆكایەتی هەرێمی 

كوردســتان، نووســینگەیەكی تایبــەت بــە خــۆی 
دەبێــت وەك ســەرۆكی هەرێمــی كوردســتان "ئەو 
بڕیاری داوە هەردوو نووسینگەكەی بكاتەوە بەڕووی 
كەســانی پارتی و دەرەوەی پارتیــدا، داوای كردووە 
ســەرۆكایەتی هەرێم بە جددی رەنگدانەوەی هەموو 
لایەنەكان بێت و هەموو هەوڵێك بدات بۆ تێپەڕاندنی 

واقیعی تاڵی دوو ناوچەیی". 
گوتیشی: "هەرچەندە بۆ ئەو مەبەستە پێویستی 
بە تیمێكی شــارەزا و پســپۆڕی راوێــژكاری هەیە، 
بــەڵام دوای ئــەوەی بــە كردەیــی هەنگاوەكانــی 
پێكهێنانی كابینەی نوێی حكومەت دەســتیپێكرد، 
روونتر دەبێتەوە كە دەزگای ســەرۆكایەتی هەرێمی 

كوردستان چۆن دەبێت".
ســەركردایەتی  ئەندامــی  عەلــی،  ئەبوبەكــر 
یەكگرتووی ئیســامی، پێیوایە بەربەستی سەختی 
بــەردەم نێچیرڤان بارزانی كە دەبێت كاری لەســەر 
بــكات، تەنیــا دروســتكردنی تیمێكــی هەمەڕەنگ 
و دوور لــە رەچاوكردنــی ئینتیمــای حیزبــی نییە: 
"چونكە دەبێت واقعی دابەشبوون و دوو ئیدارەیی و 
پەیوەندی نێوان حیزبەكان و سروشتی حكومەتەكە 
و پێداویستییەكانی بە دامەزراوییكردنی سەرۆكایەتی 

هەرێم رەچاو بكرێت و كاری لەسەر بكرێت".
هیڤیدار ئەحمەد، ئەندامی پەرلەمانی كوردستان لە 
فراكسیۆنی پارتی، پەسنی نێچیرڤان بارزانی دەدات 
و پێیوایە "كەســێكی ئیدارییــە و بەپێی ئەزموونی 
كاركردنــی پەیوەندییەكی باش لــە نێوان لایەنەكان 
رادەگرێــت . هەركەســێك كاری لەگەڵ كردبێت، لە 

پارتییەكان باشتر لێی تێدەگات".
لە ‌دیوانــی ســەرۆكایەتی هەرێمی كوردســتاندا 
چەنــد بەڕێوەبەرایەتییەكــی گشــتی هــەن. ئــەم 
بەڕێوەبەرایەتییانــە لەپێنــاو جێبەجێكردنــی ئــەو 
ئەركانــە دامەزراون كە بەیاســا خراونەتە ئەســتۆی 
و  كوردســتان  هەرێمــی  ســەرۆكایەتی  دیوانــی 
بەڕێوەبەرایەتییەكانیــش پێكهاتوون لــە: كارگێڕی 
و دارایــی، هەماهەنگــی و بەدواداچــوون، كاروباری 
یاســایی، پەیوەندییەكان، كاروبــاری كۆمەڵایەتی و‌ 

سكاڵا و بەڕێوەبەرایەتی گشتیی راگەیاندن.
هەرچەنــدە زانیارییــەكان باس لــەوە دەكەن كە 
یەكێكــی دیكــە لــە بیرۆكەكانی نێچیرڤــان بارزانی 
نووســینگەی ســەرۆكایەتی هەرێمــی  كردنــەوەی 
كوردستانە لە سلێمانی، بەڵام سەرچاوە ئاگادارەكەی 

)رووداو( گوتی :"هێشتا باس لەوە نەكراوە".

سەرۆكایەتی هەرێم بەڕووی حیزبەكاندا دەكاتەوە

نێچیرڤان بارزانی سەرقاڵی 
دروستكردنی ستافی 

سەرۆكایەتییە
نەوزاد مەحموود

رووداو - سلێمانی 

هەرچەنــدە بەرپرســانی یەكێتــی دەڵێــن 
چاوەڕێــی واژۆی رێككەوتنــی كۆتاییان لەگەڵ 
پارتی دەكــەن بۆ ئەوەی ناوی بەربژێرەكانیان 
بۆ پۆستەكانی كابینەی نوێ یەكلایی بكەنەوە، 
بــەڵام هەوڵــە نێوخۆییەكانــی ئــەو حیزبــە 

بەردەوامە بۆ ساخكردنەوەی ناوەكان.
چــوار  )رووداو(  زانیارییەكانــی  بەپێــی   
بەرپرســی یەكێتــی راســپێردراون بــۆ ئەوەی 
لیســتی درێژی نــاوەكان كورتبكەنــەوە و وای 
ســەركردایەتیدا  كۆبوونــەوەی  لــە  لێبكــەن 
بتوانــرێ دەنگیان لەســەر بــدرێ. ئەندامێكی 
سەركردایەتی ئەو حیزبە دەڵێ: "رێككەوتنێكی 
سەرەتایی لەسەر بەربژێرەكان دەكرێت، دواتر 
لە ئەنجوومەنی ســەركردایەتی دەنگ لەســەر 

بەربژێرەكان دەدرێ".
جەمیــل هەورامی، ئەندامی ســەركردایەتی 
یەكێتی، لەبارەی چۆنیەتی دەستنیشانكردنی 
بەربژێرەكانــی یەكێتــی دەڵێت: "ئــەو بابەتە 
كۆبوونەوەیەكی سەركردایەتی بۆ رێكدەخرێ، 
واژۆكردنــی  دوای  رۆژێــك  كۆبوونەوەكــەش 

رێككەوتنەكەمان لەگەڵ پارتی دەبێ". 
ئەو ئەندامەی سەركردایەتی یەكێتی، سازانی 
نێوخۆیی بە یەكێك لە رێگاكانی پاڵفتەكردنی 
بەربژێرەكانیان دەزانێ "بەڵام لە هەموو دۆخێكدا 
دەبرێتە نێو كۆبوونەوەی سەركردایەتی، چونكە 

خەڵكی زۆر داواكارییان پێشكەش كردووە".
وەرگرتنی پۆست لە هەرسێ سەرۆكایەتییە 
باڵاكــەی هەرێمــی كوردســتان، دەرگایەكــی 
چارەســەری لەســەر ململانــێ نێوخۆییەكانی 
یەكێتی كردەوە و هاوكێشەی رازیكردنی هەموو 
باڵە جیاوازەكانی ئاســانتر كرد، بەڵام یەكێتی 

شەش وەزارەتیش وەردەگرێ.
وەك ئەندامێكــی ســەركردایەتی یەكێتــی 
و  بەهێــز  ئەگــەرە  گــوت،  )رووداو(ی  بــە 
چاوەڕوانكراوەكە ئەوەیە، دواجار هاوكێشــەكە 
بەو جۆرە بێت. ماڵی تاڵەبانی جێگری سەرۆكی 
حكومــەت و بەڕێوەبــەری گشــتی ئاسایشــی 
باڵــی  هەرێمــی كوردســتان و وەزارەتێــك. 
كۆسرەت رەسوڵ، سەرۆكی پەرلەمان و وەزیری 
پلاندانان و وەزارەتێك. ئەوانەشــی لە بەرهەم 

ساڵحەوە نزیكن، دوو وەزارەت وەربگرن.
ناوی بەربژێرەكان زۆرن و بۆ هەر وەزارەتێك 
زیاتر لە ناوێك هەن. ئەندامێكی سەركردایەتی 
یەكێتــی بــە )رووداو(ی گوت كــە میكانیزمی 

ئاسانكردنی لیســتی ناوەكان، دراوەتە دەست 
چــوار كەس: "بافڵ تاڵەبانی، بەرهەم ســاڵح، 
شــاڵاو كۆسرەت رەسوڵ و لاهور شێخ جەنگی 
راســپێردراون بــۆ ئــەوەی لیســتی نــاوەكان 
بەشێوەیەك كورت بكەنەوە كە لە كۆبوونەوەی 
ســەركردایەتیدا بە ئاســانی بتوانــرێ بڕیاری 

كۆتایی لەسەر بدرێ". 
گوتیشی: "لەو كۆبوونەوانەی كە د.بەرهەم 
ئامــادە نابێــت، عەدنــان حەمــەی مینــا، بە 

نوێنەرایەتی ئەو بەشداری دەكات".
ئــەو ئەندامــەی ســەركردایەتی یەكێتی كە 
نەیویســت ناوی بڵاوبكرێتەوە، لەبارەی زۆریی 
ژمارەی بەربژێرەكان دەڵێ: "بەشــێك لەوانەی 
خۆیــان بەربژێــر كــردووە، نایانەوێ پۆســت 
وەربگرن، بەڵكــو دەیانەوێ ناوی بەربژێرەكان 
زۆربــن بــۆ ئــەوەی مەكتەبــی سیاســی وەك 
كابینەكانی پێشوو ناوەكان یەكلایی نەكاتەوە 

و بگەڕێتەوە بۆ رای سەركردایەتی".
وەزارەتی پێشمەرگە، بەركەوتەی یەكێتییە 
و یەكێكە لەو وەزارەتانەی زۆرترین ناو چاویان 
تێبڕیــوە. هەریەكە لە شــۆڕش ئیســماعیل، 
جەعفەر شێخ مستەفا، مســتەفا چاوڕەش و 
جەبــار یاوەر داوایان كــردووە بكرێنە وەزیری 
پێشــمەرگە، بــەڵام دواجــار جەعفەر شــێخ 

مستەفا كشایەوە.
مســتەفا چاوڕەش، ئەندامی سەركردایەتی 
یەكێتی دەڵێ، ئەو رۆژەی روون بووەوە كە ئەو 
وەزارەتە بۆ یەكێتی دەبێت " نامەیەكم نووسی 
بۆ مەكتەبی سیاسی و داوام كرد لەو پۆستەدا 
خزمــەت بكــەم، بەپێی ســاڵانی ئەزموونم لە 
بــواری پێشــمەرگایەتی و بەرپرســیارێتییە 
جۆراوجۆرەكانــم لە پێشــمەرگایەتیدا، بەڵام 
مەكتەبی سیاسی ئازادن لەوەی كێ دادەنێن". 
پشكی یەكێتی لە كابینەی داهاتوو، سەرۆكی 
پەرلەمــان، جێگــری ســەرۆكی حكومــەت، 
جێگــری ســەرۆكی هەرێــم، وەزارەتەكانــی 

پێشمەرگە، پلاندانان، كشــتوكاڵ، خوێندنی 
باڵا، رۆشنبیری و وەزیری هەرێم بۆ كاروباری 
بەغــدا دەبێــت. هەروەها بریــكاری وەزارەتی 
ســامانە سروشــتییەكان، وەزارەتــی ناوخۆ، 
جێگری سەرۆكی فەرمانگەی پەیوەندییەكانی 
دەرەوە، دەســتەی گەشــتوگوزار، دەســتەی 
ناوچە كوردستانیەكان و دەستەی پاراستن و 
چاككردنی ژینگە و دوو نوێنەرایەتی دەرەوە.

بەپێــی زانیارییەكانــی )رووداو( هەندێك 
لە بەربژێرەكانی یەكێتی كشــاونەتەوە. جگە 
لە جەعفەر مســتەفا، ســەعدی ئەحمەد پیرە 
كــە بەربژێری بەهێــزی وەرگرتنــی وەزارەتی 
كشــتوكاڵ بــوو، كشــاوەتەوە. ئەندامێكــی 
ســەركردایەتی یەكێتی دەڵێ: "ئەوەندەی من 
ئاگاداربم كاك ســەعدی حەزی لەوەیە لە بری 
كشتوكاڵ، وەزیری هەماهەنگی پەیوەندییەكانی 
نێوان هەرێمی كوردستان و بەغدا وەربگرێت. 
ململانێــی وەزارەتی پێشــمەرگەش لە نێوان 
مستەفا چاوڕەش و شۆڕش ئیسماعیلە. دەرباز 
كۆســرەت رەســوڵیش لە وەزارەتی پلاندانان 
ســاردبووەتەوە و دەیەوێ بەڕێوەبەری گشتی 
ئاسایش وەربگرێ، بەڵام دواجار هەر وەزارەتی 

پلاندانان وەردەگرێتەوە".
ئــەو ئەندامــەی ســەركردایەتی یەكێتــی 
گوتیشی، وەزارەتی كشتوكاڵ، چەند ناوێكی 
دیكــە داوایان كردووە، تەنیا ئاســۆس عەلی 
لەســەر ئاســتی ســەركردایەتییە و ناوبــراو 
پسپۆڕییەكەشــی لە بواری كشتوكاڵە: "بەڵام 
وەزارەتــی رۆشــنبیری لــە نێــوان حەمــەی 
حەمەســەعید، جەمــال حوســێن و ئارامــی 
حەمەی مینا ماوەتەوە. حەمەی حەمەسەعید 
بەهێزترینیانە. رێواس فایەقیش بۆ ســەرۆكی 
پەرلەمــان لــە بێگــەرد تاڵەبانــی چانســی 
بەهێزتــرە. بــۆ وەزارەتــی خوێندنــی باڵاش 
تاوەكو ئێســتا د.یوســف گــۆران ركابەرێكی 

ئەوتۆی نییە".

چوار كەس بڕیار لەسەر 
بەربژێرەكانی یەكێتی دەدەن 

مستەفا چاوڕەش:

داوا دەكەن 
یاسایەكی نوێ 
دەربكرێت بۆ 
رێگەدان بە چاودێریی 
كەناڵەكانی پەیوەندی 
بۆ كەسانی خوار 
تەمەن 18 ساڵان

رۆبێرت ئێدواردز و محەممەد رواندزی
رووداو - هەولێر

دەشتاییەكانی داوێنی چیای قەرەچوغ بەهۆی 
ئەو بارانە زۆرەی باریوە، سەوز دەچنەوە، بەڵام 
لــە چەند مانگــی رابــردوودا ژمــارەی چەكدارە 
ریشــدرێژەكانیش لە گردەكانی ناوچەكە زیادیان 
كــردووە. ئەمەش لای خەڵكی ناوچەكە ئاماژەیە 

بۆ ئەوەی داعش خەریكە دەگەڕێتەوە.
دوایین خاڵی پشــكنینی پێشمەرگە سەعات 
و نیوێــك لە هەولێرەوە دوورە و لای باشــووری 
رۆژئــاوای شــارەكە هەڵكەوتــووە. دوای ئــەوە 
لــە  چۆڵاییەكــی بەریــن دەســتپێدەكات كــە 
ئۆكتۆبــەری 2017 وە وەك بۆشــاییەكی ئەمنی 
لــە نێــوان هێزەكانــی پێشــمەرگە و هێزەكانی 

حكومەتی عێراقدا دروستبووە.
ئەو ناوچەیە دوورە لە چاودێریی حكومەت و 
بــووە بە گۆڕەپانی تەراتێنــی گرووپە چەكداری 
ئەمــەش  هــەر  جۆراوجــۆرەكان،  میلیشــیا  و 
زەمینەیەكی لەباری بۆ ســەرهەڵدانەوەی داعش 

لە عێراق خۆشكردووە. 
داعــش لــە هاوینی 2014 دەســتی بەســەر 
مەخمــوور و گوندەكانی دەوروبەریدا گرت، بەڵام 
هەرزوو لەلایەن پێشــمەرگە و گەریلاكانی پارتی 
كرێكارانی كوردســتان )پەكەكــە( و هێزەكانی 
هاوپەیمانان لە ناوچەكە دەركران. پاشماوەكانی 
ئــەو گروپە لە بیابــان و ناوچە شــاخاوییەكان 
خۆیان حەشاردا، لەوێشەوە دەستیان بە تەكتیكە 
كۆنەكانی خۆیان كردووەتەوە، لەوانەش رفاندن، 

بۆسەدانانەوە، تەقینەوە و كوشتن.
حەمــە، دانیشــتوویەكی مەخمــوور كە ناوی 
راســتەقینەی خۆی نەگوتووە، لەبارەی شوێنی 
چەكدارەكانی داعش بە )رووداو(ی گوت: "ئەوان 

لە ناوچە شاخاوییەكانی قەرەچوغ لە دوو شوێنن 
)عەلی رەش و گەلی مەنجەڵان(".

لە ناوەڕاســتی مانگی ئاداری ئەمساڵ، حەمە 
بۆ كۆكردنەوەی دومەڵان رووی لە دەشتی نزیك 
گونــدی عەلــی رەش كرد، بەڵام لــە ناكاو بینی 
دوو پیــاو لێــی نزیــك دەبنەوە و یەكســەریش 
زانی چ باســە. حەمە، تەمەن 23 ســاڵ، بەدەم 
هەڵقوڕاندنــی چایەكی رەشــەوە گوتی: "كاتێك 
داعشــەكانم بینی، زۆر ترسام، یەكێك لەوان كە 
جلی ئەفغانی لەبەر بوو، پرسی: بۆچی دەترسی؟ 

پاشان دەستی خستە سەر شانم".
خراپتریــن  چاوەڕێــی  كوردەكــە  گەنجــە 
چارەنووســی بۆ خۆی دەكرد، بەڵام چەكدارەكە 
پێیگوتبــوو: "دەزانین خەڵكــی مەخموور هەژار 
و راســتگۆن". هەرچەنــدە چەكدارەكە زمانێكی 
نەرمــی بەكارهێنابــوو، بــەڵام رواڵەتەكەی هەر 
گوزارشتی لە توندوتیژیی رێكخراوەكەی دەكرد. 
حەمە لەوبــارەوە گوتــی: "چەقۆیەكی گەورەی 
سەربازی پێبوو، پێیگوتم نیگەران مەبە، پاشان 
پرسی: دەزانی ئەم چەقۆیە بۆ كێیە؟ ئەوە تەنیا 

بۆ شیعەیە".

بێباكتربــن  داعــش  چەكدارانــی  پێدەچــێ 
لــە جــاران، چونكــە بــە رۆژی روونــاك بەنــاو 
دەشتاییەكانی دیوی باشووری چیای قەرەچوغدا 
دەسووڕێنەوە. لە یەكێك لەو رۆژانەشدا حەمە بۆ 
جاری دووەم لە 29ی ئادار چاوی بە چەكدارانی 

داعش كەوت.
حەمــە لەوبــارەوە گوتی: "جــاری دووەم لە 
گەلــی مەنجەڵە چاوم پێیانكــەوت، ئەوجارەیان 
زۆر نەترسام، سڵاوم لێكردن و گوتم بۆ دومەڵان 

دەگەڕێم، پیاوێكی تەمەن 50 ســاڵانیان لەگەڵ 
بوو، یەكێك لەوانەی لەگەڵم بوو منداڵێكی خۆی 
هێنابوو. پیاوە 50 ساڵانەكە بە منداڵەكەی گوت: 
وەرە خۆم دومەڵانت بۆ دەردێنم. منداڵەكەی ماچ 
كــرد، دەســتی منداڵەكەی گــرت و لەگەڵی بە 

دەشتەكەدا دەسووڕایەوە".
حەمە سوور بوو لەسەر ئەوەی زانیارییەكانی 
خــۆی لەبــارەی بێباكیــی چەكدارانــی داعــش 
پشتڕاســت بكاتــەوە، بۆیــەش تەلەفۆنــی بــۆ 

یەكێــك لە هاوڕێكانی بەناوی شــوان كرد كە لە 
ناوچەی قەراج شــوانە. شــوانیش ئامادە نەبوو 
ناوی راســتەقینەی خــۆی بڵێ و گوتــی: "ئەم 
داعشــانە هەواڵگرییەكــی بەهێزیــان هەیە". بە 
مەزندەی شــوان 50 بۆ 150 چەكداری داعش و 
خێزانەكانیان لە ئەشــكەوت و دۆڵەكاندا خۆیان 
شــاردووەتەوە. حەمە پێیوایــە ٪99ی هۆكاری 
وجوودی داعش لەو ناوچەیە بۆ ئەوە دەگەڕێتەوە 

كە پێشمەرگە ئەوێی جێهێشتووە.

هاوپەیمانێتــی  لــە  پرســیاری  )رووداو( 
نێودەوڵەتــی كرد ئاخۆ ئاگاداری جموجۆڵەكانی 
داعــش لە مەخموورە یان نا. جەیمز رۆلینســن، 
وەڵامــدا  لــە  ئەمریــكا  ســوپای  گوتەبێــژی 
گوتــی: "رەنگە داعــش هەوڵــی خۆگونجاندن، 
خۆڕێكخســتنەوە و ئەنــدام كۆكردنــەوە بــدات 
لــە دەوروبــەری مەخمــوور. داعــش دەیــەوێ 
ئامانجــی  تێكبــدات،  ناوچەكــە  ســەقامگیری 
هاوپەیمانــان ئەوەیە هێزە ئەمنییە لۆكاڵییەكان 
بەهێز بكات بۆ ئەوەی ئەو هەڕەشــەیە كۆنترۆڵ 
بكەن و شكســتی پێ بهێنــن و خەڵك لەبارەی 
سروشــتی هەڵخەڵەتێنــەری هەوڵەكانی داعش 

هۆشیار بكەینەوە".
بەو ئاستە نزمەی ئێستای هاوئاهەنگییەكانی 
پێشمەرگە و سوپای عێراق، حەمە گەشبین نییە 
و دەڵێ "لە مەخموور هەســت بە ئەمان ناكەم، 
داعش شانەی نوستووی زۆرن، ئەگەر رەوشەكە 
ئاوا بەردەوام بێ، داعش لە شەش مانگ بۆ یەك 
ساڵی داهاتوودا ئەم ناوچەیە كۆنترۆڵ دەكات".

داعش بێباكانە لە مەخموور دەسووڕێتەوە

چەكدارێكی داعش

چەقۆكانمان بۆ 
شیعەن

مەخموورییەك

 وا بڕوات داعش 
ساڵێكی دیكە ئێرە 
كۆنترۆڵ دەكات

ئەوروپا بەرەوڕووی خەلافەتە 
سایبرییەكەی داعش دەبێتەوە

نەوزاد مەحموود
رووداو - سلێمانی

یونادم یوسف كەننا ماوەی چەند مانگێكە 
بــە دوای ســكاڵایەكەوە دێــت و دەچێ كە لە 
دژی ئەندامێكــی پەرلەمانــی عێــراق بەنــاوی 
بورهانەدین ئیسحاق تۆماری كردووە. یونادم، 
كاتێــك بڕیــاری دا ئــەو ســكاڵایە لــە رێگای 
پارێزەرێكــەوە بجووڵێنــێ كــە هەســتی كرد 
یەكێــك لــە بەربژێرەكانــی نێو لیســتەكەیان 
بەناوی بەیدا لە لیســتی كۆتای كریستیانەكان 
چەنــد هێنــدەی بورهانەدین دەنگــی هێناوە، 

بەڵام بەیدا نەچووە پەرلەمان".
بزووتنــەوەی  ســكرتێری  كــە  یونــادم 
دیموكراتی ئاشوورییە، بۆ )رووداو(ی باسكرد، 

كاتێك سكاڵاكەیان گەیشتووەتە دادگای باڵای 
ئیتیحادی، بۆی دەركەوتووە 11 پەرلەمانتاری 

دیكەش هەمان سكاڵایان لەسەرە.
یونادم یوســف كەننا، دەڵێ ئەوەی ئێستا 
بە تەواوی یەكلایــی بووەتەوە و دادگا بڕیاری 
كۆتایی لەبارەوە داوە، سكاڵاكەی ئەوە "چونكە 
ئێســتا چیدیكە بورهانەدین ئەندامی پەرلەمان 
نییە. بورهانەدین لەو هەڵبژاردنەدا 930 دەنگی 
هێناوە و لەســەر لیستی بابلیون گەیشتووەتە 
پەرلەمــان، بەڵام ئێمە 6 هەزار و 82 دەنگمان 
هێنــاوە و نازانین چۆن لە كۆمیســیۆنی باڵای 
هەڵبژاردنەكان رێگە بە تێپەڕینی ئەوە دراوە".
سكرتێری بزووتنەوەی دیموكراتی ئاشووری، 
هەروەها دەڵێ: "بزووتنــەوەی بابلیون، مافی 
بەدەستهێنانی دوو كورسییان هەیە و لە لیستی 

كۆتاكاندا بەیدا دەبوو بچووایەتە پەرلەمان كە 
كریســتیانە و خەڵكی پارێــزگای دهۆكە. هەر 
بۆیــە چاوەڕوانین لــە چەنــد رۆژی داهاتوودا 
ئەو هەڵەیە راستبكرێتەوە، چونكە دادگا بۆی 
دەركەوتووە دەنگەكان لە كۆمســیۆنەوە یاریی 

پێكراوە".
وێنەیەكی نووسراوەكەی دادگای ئیتیحادی 
كــە ژمــارە 214 ی بەســەرەوەیە و بڕیــاری 
كۆتایــی لەبارەی ئــەو كێشــەیە داوە، لادانی 
بورهانەدینی دووپات كردووەتەوە، كۆپییەكی 

ئەو نووسراوەش دراوەتە )رووداو(.
 ئێســتا ژمارەیــەك پەرلەمانتــاری دیكە، 
ترســیان هەیە لــەوەی بڕیارەكانــی داهاتووی 

دادگا ئەوانیش لە پەرلەمان دووربخاتەوە.
ئەو 11 پەرلەمانتارەی دیكە كە ســكاڵایان 

لەســەر تۆماركراوە دوویان كوردن. یەكێكیان 
لــە لیســتی پارتــی دیموكراتــی كوردســتانە 
كــە ســكاڵاكارەكەی هەر بەربژێرێكی لیســتی 
پارتییە، هەروەها ناوی ئاڵا تاڵەبانی دەهێنرێ. 
یونــادم یوســف دەڵێ :"ســەید ســەفوان لە 
فراكســیۆن پارتی و ئاڵا تاڵەبانی و محەممەد 
دەڕاجی و محەممەد كەربولی سكاڵایان لەسەر 

تۆماركراوە".
بەهار مەحموود، ئەندامی فراكسیۆنی گۆڕان 
لــە پەرلەمانی عێراق، ئاماژە بە مادەی 52 ی 
دەستووری عێراق دەكات كە هەركەسێك مافی 
ئەوەی هەیە تانە بدات لە ئەندامێكی پەرلەمان 
ئەگــەر گومانی ئەوەی هەبێت لــە هەڵبژاردن 
مافــی خــوراوە: "ئەگەر بە دەنگی 2 لەســەر 
3ی ئەندامانــی پەرلەمــان تانەكەی پەســەند 

كرا، كەســی ســكاڵا لەســەر تۆماركراو مافی 
ئــەوەی نییــە ئەندامی پەرلەمــان بێت، بەڵام 
ئەگــەر گرفتەكــە لە نێوان ئــەو دووە مایەوە، 
ئەوا پەنا دەبەنە بەر دادگای باڵای فیدڕاڵی بۆ 

یەكلاكردنەوەی كێشەكە".
ئێستا دادگا كار لەسەر سكاڵاكانی دیكەش 
دەكات و لە ماوەی داهاتوودا ئەوانیش یەكلایی 

دەبنەوە.
چەنــد  بــە  كــرد  پەیوەنــدی  )رووداو( 
ئەندامێكی یەكێتی لە پەرلەمانی عێراق، ئەوان 
رەتیاننەكــردەوە كە ئاڵا تاڵەبانی یەكێك بێت 
لەوانەی سكاڵای لەسەر تۆمار كراوە، بەڵام بە 
پاساوی ئەوەی ئاگاداری وردەكارییەكان نین، 

قسەیان لەبارەوە نەكرد.
نۆ پەرلەمانتارەكەی دیكە كە گومان خراوەتە 

سەر یاســاییبوونی ئەندامێتیان لە پەرلەمانی 
عێراق، دابەش بوون بەســەر فراكســیۆنەكانی 
سوننە و شــیعەدا. پەرلەمانتارەكەی پارتیش 
كە ســكاڵای لەسەرە، لە پارێزگای نەینەوایە و 

ناوی سەید سەفوانە.
ڤیان ســەبری، سەرۆكی فراكسیۆنی پارتی 
لــە پەرلەمانی عێــراق دەڵێت ئەو ســكاڵایانە 
نوێ نین "هەر لە ســەرەتای دەستبەكاربوونی 
پەرلەمانەوە ئەو سكاڵایانە هەن"، بەڵام بەهۆی 
ئەوەی دادگا كاری لەســەر دەكات و بابەتەكە 
بووەتە پرسێكی یاسایی، رەتیدەكاتەوە ئەوان 
دەستێوەردانی تێدا بكەن "ئێمە لەگەڵ بڕیاری 
دادگایــن، دادگا بڕیار بــدات ماف هی كێیە و 
پێویســتە بۆ كێ بگەڕێتەوە، ئێمە پشتیوانی 

دەكەین".

گومان لە شەرعیەتی یاسایی 12 پەرلەمانتاری 
عێراق دەكرێ

سكاڵایان لەسەر تۆمار كراوە و دوویان كوردن

چەكدارانی داعش لە بناری چیای قەرەچووخ 2019/2/21

زنار شینۆ
رووداو - دوسڵدۆرف

 داواكاری گشــتی ئەڵمانیا لە شاری كارڵسروە 
لە 17ی نیســانی ئەمســاڵ رایگەیاند، كەســێكی 
بــە رەچەڵەك ئەڵمان كە تەمەنی 28 ســاڵە، بە 
تۆمەتــی هاندانــی خەڵك بۆ چوونــە نێو داعش 
دەستگیركراوە. لە هەمان رۆژدا لە شاری میلانۆی 

ئیتاڵیا پۆلیس دوو كەسی دەستگیركرد.
لــەدوای كۆتاییهێنــان بە خەلافەتــی داعش، 
ئــەم جۆرە هەواڵانە زوو زوو لە میدیای ئەوروپیدا 
بڵاودەبنــەوە. ژمارەی ئەو كەســانە دیار نییە كە 
تا ئێســتا لەلایــەن دەزگا ئەمنییەكانــی وڵاتانی 
ئەوروپــاوە بە تۆمەتی ئەندامێتی و پەیوەندی بە 

گروپە توندئاژۆكانەوە دەستگیركراون. 
دەزگای  بەرپرســی  هاڵدنڤانــگ،  تۆمــاس 
هەواڵگریــی ناوخۆی ئەڵمانیا لــە هەڤپەیڤینێكدا 
دەڵێت: "مەترسی داعش كۆتایی نەهاتووە، دەبێ 
هەموو كاتێك حیســاب بۆ ئەوە بكەین كە لەنێو 

ئەڵمانیا هێرش بكەن".
دەزگاكــەی هاڵدنڤانــگ ئەركــی كۆكردنەوەی 
زانیارییــە دەربارەی هەر كەســێك كە تەمەنی لە 
18 ساڵ زیاتر بێ و گومانی لێبكرێ پەیوەندی بە 

گروپێكەوە هەیە. بەپێی ئاماری دەزگاكە، ســاڵی 
رابردوو چاودێری 2240 كەسی كردووە كە گومان 
دەكــرێ هەڵگری بیری توندڕەوی بن، لە ســاڵی 
2017شدا 300 كەس خراونەتە ژێر چاودێرییەوە.

لە مانگی یەكی ساڵی 2018 لە بەندیخانەیەكی 
فەرەنســا باوكــی كلیمینس باور ســەردانی كوڕە 
دەســتگیركراوەكەی كرد كە لە نیسانی 2017 لە 
مارسیلیا لەگەڵ دوو كەسی دیكە دەستگیركران. 
كلیمینس لە خێزانێكی كاتۆلیكی لە شارۆچكەی 
ئێرمۆنت لەدایكبووە. باوكی خاوەن كۆمپانیایەكی 
مامناوەندییە و دایكیشــی خەریكی بزنسە. دوای 
ئەوەی دەبێتە موســوڵمان دێتە ئەڵمانیا و داوای 
مافی پەنابەرێتــی دەكات. لە بەلجیكا و ئەڵمانیا 
پەیوەندی بە گروپــە رادیكاڵەكانەوە دەكات، ئەو 
هێرشــانەی لە 13ی نۆڤێمبەری 2015 لە پاریس 
كران، هاوبیرەكانی كلیمینس كردیان. ئەو كەسەی 
خانووەكەی بە سەڵاح عەبدولسەلام )هێرشبەرەكە( 

دابوو، كلیمینس پێیدەڵێت "هاوڕێ".. 
كەیســی ئەنیس عامر كە لە 19ی دیسێمبەری 
2016 بــە بارهەڵگرێكەوە بەنێــو بازاڕێك كەوت، 
هێشتا یەكلایی نەبووەتەوە، ئەویش دوای ئەوەی 
دەركەوت هێرشە تیرۆرستییەكانی پاریس و برۆكسل 
و بەرلین پەیوەندیان بە یەكەوە هەیە، لانیكەم ئەو 

كەسانە لە رێگای كەناڵەكانی پەیوەندی دیجیتاڵی 
ئاگایان لە یەكدی هەبووە. كلیمینس و ئەنیس 26 
جار پەیوەندییان بە یەكدییەوە كردووە، هەندێكجار 
بە تێلیگرام و هەندێكجاریش بە كەناڵەكانی دیكەی 
میدیای دیجیتاڵ. ئەوان لە یەك مزگەوتی بەرلین 
نوێژیان كردووە كــە دواتر ئیمامی مزگەوتەكەش 

دەستگیر كرا. 
ئەم كەســانە و هێرشەكانیان بوونەتە هەوێنی 
بیركردنەوەیەكــی تــازە لــەلای ئەوروپییــەكان، 
بۆیــەش هاڵدڤانــگ داوا دەكات یاســایەكی نوێ 
دەربكرێت بۆ رێگــەدان بە چاودێریی كەناڵەكانی 
پەیوەندی بۆ كەســانی خوار تەمەن 18 ســاڵان. 
ئەو بە كۆنكرێتیش دەڵێت: "كەناڵەكانی پەیوەندی 
دیجیتاڵی". بەرپرســە ئەمنییەكــەی ئەڵمانیا لە 
بەردەوامیی ئەو قسانەی بۆ رۆژنامەی )دی ڤێڵت(
ی كــردووە دەڵێــت: "خەلافەتی ســایبەری هانی 

هەودارانیان دەدەن بۆ ئەنجامدانی هێرش". 
بەرپرســێكی رۆژئاوای كوردستان بە )رووداو(
ی راگەیاند كە بیانییە دەستگیركراوەكانی داعش 

لەلای ئەوان گەیشتووەتە نزیكەی 1000 دیل.
فەرەنســا، بەلجیــكا و ئەڵمانیــا تــا ئێســتا 
حكومەتەكانیــان رازی نیــن ئــەو هاووڵاتیانەیان 
وەربگرنــەوە كــە چوونەتە نێو داعش. فەرەنســا 
دەیەوێ لە عێراق و سووریا دادگایی بكرێن، ئەڵمانیا 
تەنیا ئافرەتێك و ســێ منداڵی بۆ گەڕاوەتەوە كە 
هەر لە فڕۆكەخانە دەستگیركرا. بەلجیكاش كار بۆ 
ئەوە دەكات لانیكەم ئەو منداڵانە وەربگرێتەوە كە 

لە دایك و باوكی بەلجیكین.



5 ژمارە ) 551 ( - دووشەممە 2019/4/22
راپۆرت

ساڵح قادر
رووداو - هەولێر

ســەرۆكی دەســتەی مافی مرۆڤ لــە هەرێمی 
كوردســتان، لەلایەن فەرمانبەرانی دەستەكەیەوە 
شــەش سكاڵای لەســەر تۆمار دەكرێ و پێنجیان 
دەدۆڕێنێ، شەشەمین سكاڵاشی لەژێر دادبینیدایە. 
سەرۆكی دەستەكە دەڵێت ئەو یاسا و رێنماییەكانی 

دەستەكەی بەتەواوی جێبەجێ كردووە.
سێ لەو سكاڵایانە لەلایەن بەڕێوەبەری گشتی 
كارگێــڕی و دارایــی دەســتەكەوە تۆماركــراون. 
دوویان لەلایەن بەرپرسی راگەیاندنی نووسینگەی 
مافی مرۆڤ لە ســلێمانی و سكاڵایەكیش لەلایەن 
بەڕێوەبەری گشتی یاسا و پاراستنی مافی مرۆڤ.

تاڤگــە عومــەر، بەڕێوەبەری گشــتی یاســا و 
پاراســتنی مافی مرۆڤ، ســەبارەت بــە هۆكاری 
گــوت  )رووداو(ی  بــە  ســكاڵاكە  تۆماركردنــی 
:"مــن وەكو بەڕێوەبەری گشــتی، بەپێی یاســا و 
رێنماییــەكان مافی خۆمــە داوای مۆڵــەت بكەم، 
بەڵام دوای ئەوەی رۆژێك زووتر یاداشتم نووسیوە 
و بــە فەرمــی داوای دوو رۆژ مۆڵەتــم كردووە، لە 
كاتێكدا من رەسیدیشــم هەبــووە، بەڵام ئەو بەبێ 
هیچ پاساوێكی یاسایی و كارگێڕی مۆڵەتەكەی منی 
رەتكردووەتــەوە و بڕیــاری داوە ئەو دوو رۆژەم بە 

نەهاتوو بۆ هەژمار بكرێ".
تاڤگــە عومــەر لــە رۆژی 2018/12/24 لــە 
دەســتەی بەرزەفتكردنــی فەرمانبەرانــی هەرێــم 
سكاڵای تۆمار كردووە. دەستەی بەرزەفتكردنیش 
لــە رۆژی 2019/2/13 بڕیــاری خــۆی لەبــارەی 
ســكاڵاكە داوە. تاڤگە دەڵێت :"بڕیــاری دادگا لە 

بەرژەوەندی من دەرچوو".
لە بڕیاری دەســتەی بەرزەفتكردنــدا، لەبارەی 
دۆســیەی تاڤگە عومــەر هاتووە: "ئــەو بڕیارەی 
سەرۆكی دەستەی مافی مرۆڤ دەرهەق بەو كەسە 
داویەتی، بڕیارێكە پێچەوانەی یاسایە، چونكە ئەو 
كەسە بەڕێوەبەری گشتییە و مۆڵەتی كەڵەكەبووی 

هەبووە، مافی خۆی بووە داوای مۆڵەت بكات".
زیا بترۆس، سەرۆكی دەستەی مافی مرۆڤ لە 
كوردستان، رەتیكردەوە لە خۆڕایی تاڤگە عومەری 
ســزا دابێ و دەڵێت: "تاڤگــە دەوامی نەكردووە و 
غیاب دراوە. ئەو دەڵێت من بەڕێوەبەری گشــتیم، 

چۆن دەبێ غیاب بدرێم".
ســكاڵایەكی دیكە كە لەسەر سەرۆكی دەستی 
مافی مرۆڤ تۆمار كراوە، مێژووەكەی دەگەڕێتەوە 
بۆ ســاڵی 2014 كە لەلایەن هەڵشۆ عەبدولفەتاح، 
بەرپرســی راگەیاندنی نووســینگەی مافی مرۆڤ 

لە ســلێمانی تۆمار كــراوە. ناوبــراو دوای ئەوەی 
بابەتێكی لەسەر دەستەكە لە پاشكۆی رای گشتی 
لــە رۆژنامــەی ئاوێنــە بڵاوكردووەتــەوە، لەلایەن 
ســەرۆكی دەســتەی مافــی مرۆڤــەوە لێژنەیەكی 

لێكۆڵینەوەی لەسەر پێكدەهێنرێ و سزا دەدرێ.
هەڵشۆ عەبدولفەتاح، بە )رووداو(ی گوت: "من 
پێشتر بابەتێكم لەسەر دەستەكە نووسی، بەناوی 
دەســتەی مافی مرۆڤ و چەندین پێشێلكاری. بە 
ئامانجی ئەوەی دەســتەكە چاكسازی تێدا بكرێ. 
ئەو لێژنەی لێكۆڵینەوەی لەسەر پێكهێنام و سزای 
دام، منیــش قبوڵــم نەكــرد و تانەم لــە بڕیارەكە 
دا، بــەڵام ئەو تانەكەی رەتكــردەوە، لەدوای ئەوە 
داوایی یاســاییم لەسەر تۆماركرد. دادگاش بەپێی 
یاســای مافی بەدەســتهێنانی زانیاری، سزاكەیان 

هەڵوەشاندەوە".
هەڵشــۆ  ســزاكە،  هەڵوەشــاندنەوەی  دوای 
عەبدولفەتــاح لــە دادگای ئیــداری لــە هەولێــر 
ســكاڵایەكی دیكەی لەســەر ســەرۆكی دەستەكە 
تۆمــار كرد و داوای قەرەبــووی مادی و مەعنەوی 
كرد. هەڵشۆ دەڵێت: "خۆشبەختانە ئەو داوایەشم 

لێ بردەوە، دادگا بڕیاری دا بە ســێ ملیۆن دینار 
قەرەبوو بكرێمەوە و قەرەبووەكەشم وەرگرت".

ســەبارەت بە ســكاڵاكەی هەڵشــۆ، سەرۆكی 
دەســتەی مافــی مــرۆڤ گوتــی: "ئەوە ســەر بە 
گۆڕانە، گــۆڕان یەك هەفتە لە پەرلەمان تەپڵیان 
لێدا بۆ ئەوەی من نەبم بە ســەرۆكی دەستە، ئەو 
هەڵشــۆیە یەك لاپەڕەی لەســەر من نووســیوە، 
تەشهیری پێكردووم، لێژنەی لێكۆڵینەوەم پێكهێنا، 
تەنیا ئینزارم داوەتێ، چووە سكاڵای تۆماركردووە، 
دادوەریش بەرگری لێدەكات و دەڵێت ئەوە ئازادیی 

رادەبڕینە".
زۆرترین ســكاڵا كە لەسەر سەرۆكی دەستەكە 
لەلایــەن عەبدوڵــا عەبدولكەریــم  تۆماركرابــێ، 
محەممــەد، ســەرۆكی دیوانی دەســتەكە بووە كە 
دوو لە سكاڵاكان لە دادگا لە بەرژەوەندی عەبدوڵڵا 
عەبدولكەریــم یەكلایی بوونەتەوە و دەڵێت %100 

سكاڵای سێیەمیش لە بەرژەوەندیی ئەو دەبێ.
عەبدوڵــا عەبدولكەریــم كــە لە ســاڵی 2006 
كراوەتــە  وەزیرانــەوە  ئەنجوومەنــی  لەلایــەن 
بەڕێوەبەری گشتی، بە )رووداو(ی گوت "سەرۆكی 

دەستە دەیویست گەندەڵی بكات، ئیشی نایاسایی 
بكات، من رێگریم لێكردووە، ئیدی دەیویست لەوێ 
نەمێنم، لە 2013 دەســەڵاتەكانی لێســەندمەوە. 
منیش لە دادگا سكاڵام لەسەر تۆمار كرد و داواكەم 

بردەوە".
بەڵام ســەرۆكی دەستەی مافی مرۆڤ دەڵێت: 
"منەتم نییە، هەر شتێكی هەیە با بڵاوی بكاتەوە. 
ئــەوە منم نەمهێشــتووە كاری نایاســایی و كاری 

خراپ بكات. بۆیە دژایەتیم دەكات". 
بەگوێــرەی ئەو بەڵگەنامانەی لــەلای )رووداو(
ن، عەبدوڵڵا عەبدولكەریم لــە رۆژی 2013/8/21 
داوایەكــی ئاڕاســتەی دەســتەی بەرزەفتكردنــی 
فەرمانبەرانــی هەرێم كردووە، دەســتەكە لە رۆژی 
2013/11/19 بڕیــاری خۆی لەبارەی داواكە داوە 
كە تێیــدا هاتووە "بڕیاردرا بە هەڵوەشــاندنەوەی 
بڕیاری ژمارە 19 كە لەلایەن ســەرۆكی دەســتەی 
مافی مرۆڤ دەرهەق بە بەڕێوەبەری گشتی دیوانی 
دەســتەكە دراوە، ســەبارەت بــە لێســەندنەوەی 

دەسەڵاتەكانی".
ســەرۆكی دەســتەی مافــی مــرۆڤ واز لــە 

بەڕێوەبەری گشتی كارگێڕی و دارایی دەستەكەی 
ناهێنــێ، بۆیــە لــە 2018/3/1 جارێكــی دیكــە 
دەسەڵاتەكانی لێوەردەگرێتەوە و لە پۆستەكەشی 
دووردەخاتەوە، بە پاســاوی ئــەوەی بەڕێوەبەری 
گشــتی دیوان بكالۆریۆسی لە بواری كارگێڕی یان 
داراییــدا نییە، بۆیە بەڕێوەبەری گشــتی كارگێڕی 
و دارایــی دووبــارە لــە دەســتەی بەرزەفتكردنی 
فەرمانبەرانی هەرێمی كوردســتان سكاڵای لەسەر 

تۆمار دەكاتەوە.
عەبدوڵــا عەبدولكەریــم دەڵێــت: "پاســاوی 
سەرۆكی دەستەكە بۆ لادانەكەم ئەوە بووە كە من 
بكالۆریۆســم لە كیمیادا هەیە و نابێ ئەو پۆستەم 
هەبــێ، لە كاتێكدا خۆی بكالۆریۆســی لە فیزیادا 
هەیە، بۆیە دەســەڵاتەكانی منی بە نایاسایی دایە 

جێگرەكەم، منیش سكاڵام لەسەر تۆمار كرد".
بەڵام سەرۆكی دەستە دەڵێت: "بە گوێرەی یاسا 
پێگەكەی عەبدوڵڵا نایاساییە، چونكە ئەو كەسەی 
لەو شوێنە دادەنرێ دەبێ بكالۆریۆسی لە كارگێڕی 
یــان داراییــدا هەبێ. ســەبارەت بــە بڕوانامەكەی 
من، لە یاســای دەســتەدا تەنیا ئــەوە هاتووە كە 

بكالۆریۆسی هەبێ، باسی پسپۆڕی نەكراوە".
عەبدوڵــا عەبدولكەریــم كــە لــە 2018/4/5 
 2018/7/8 لــە  كــردووە،  تۆمــار  ســكاڵاكەی 
ئەنجامەكــەی وەرگرتووەتەوە، لــە بڕیاری دادگادا 
هاتــووە: "داوالێكراو بڕیارێكی ئیداری دەركردووە، 
كــە داواكراوی لە هەموو دەســەڵاتەكانی داماڵیوە 
بــۆ  دارایــی  و  ئیــداری  دەســەڵاتێكی  هیــچ  و 
نەهێشــتووەتەوە، بڕیاری دەستەكەش ئەوە بووە 
كــە بڕیارەكەی ســەرۆكی دەســتەی مافی مرۆڤ 
نایاســاییە و نەگونجــاوە". واتــە گەڕاندنــەوەی 

عەبدوڵڵا ئیبراهیم بۆ پۆستەی.
دوای بڕیارەكەی دادگا، سەرۆكی دەستەی مافی 
مــرۆڤ بڕیاری داوە بە گەڕاندنــەوەی بەرێوەبەری 
گشــتی كارگێڕی و دارایی بۆ پۆســتەكەی، بەڵام 
بە پاســاوی ئەوەی لە بڕیــاری دادگای تەمیز كە 
لــە 2018/12/4 دەرچووە و باســی گەڕاندنەوەی 
دەســەڵاتەكانی نەكردووە، عەبدوڵڵا عەبدولكەریم 
تەنیا گەڕێندراوەتەوە شوێنەكەی خۆی. سەرۆكی 
دەســتەی مافــی مــرۆڤ دەڵێــت "دادگا داوای 
كــرد كــە عەبدوڵــا بگەڕێتــەوە شــوێنی خۆی، 
منیــش گەڕاندمــەوە، بــەڵام باســی گەڕاندنەوەی 

دەسەڵاتەكانی نەكردووە".
ئێســتا بەڕێوەبەری گشــتی دیوانی دەستەكە 
هانای بۆ پەرلەمان بردووە و داوا دەكات سەرۆكی 
دەســتەكە بڕیارەكانی دادگای تەمیز و دەســتەی 
بەرزەفتكردنی فەرمانبەرانی هەرێم جێبەجێ بكات 

و دەسەڵاتەكانی بۆ بگەڕێنێتەوە.
بەپێــی بەڵگەنامەیــەك كە دەســت )رووداو( 
كەوتووە، پێشتر پەرلەمانی كوردستان نووسراوێكی 
بە ژمارە 768/3/4 لە رۆژی 2018/3/8 ئاراستەی 
دەستەی ســەربەخۆی مافەكانی مرۆڤ كردووە و 

دوو خاڵی تێدا روونكردووەتەوە.
یەكــەم: ســەرۆكی دەســتە مــاوەی یاســایی 
بەســەرچووە و وەكو كاربەڕێكەر لە پۆســتەكەیدا 
بەردەوامە، بۆیە بەپێی یاســا دەســەڵاتی لادان و 

دانانی فەرمانبەرانی ئەو دەستەیەی نییە.
دووەم: لە ژێر رۆشنایی خاڵی یەكەم، فەرمانی 
دەســتەكەتان كــە بــە ژمــارە 22 لــە رێكەوتــی 
2018/3/1 دەرچــووە و تایبەتــە بە لادانی بەڕێز 
عەبدوڵــا عەبدولكەریم، هەڵبوەشــێتەوە، لەگەڵ 
گەڕاندنــەوەی گشــت دەســەڵاتە كارگێڕییەكان و 

داراییەكان كە لێی سەندراوەتەوە. 
ســەرۆكی دەستەی مافی مرۆڤ دەڵێت: "نەك 
مــن زۆربەی دەســتەكانی دیكە ماوەی یاســاییان 
بەسەرچووە. ئەگەر ئەوان نایانەوێ بەردەوام بم، با 

پێم بڵێن فەرموو بڕۆ".

فەرمانبەرانی خۆی شەش سكاڵایان لەسەر تۆمار كردووە

شكار ئەحمەد
رووداو - هەولێر

لێپرســراوی پێشــووی لقی هەولێــری یەكێتی 
ژنانی كوردستان دەڵێ ئەو پڕۆژە یاسایەی بەرهەم 
ســاڵح لە 2019/4/7 بەناوی پڕۆژە یاسای ژنانی 
ئازادكراوی ئێزدی پێشكەشــی پەرلەمانی عێراقی 
كرد، پرۆژەی ئەو بووە، بەڵام سەرۆكایەتی كۆمار 
بەناوی خۆیانەوە پێشكەشی پەرلەمانی عێراقیان 
كــردووە. ئەو دەڵێت هەندێــك راوێژكاری بەرهەم 

ساڵح پۆز بە پڕۆژەكەوە لێدەدەن.
پەرێــز عومەر، چالاكڤانــی كۆمەڵی مەدەنی و 
لێپرســراوی پێشووی لقی هەولێری یەكێتی ژنانی 
كوردســتان بــە )رووداو(ی راگەیانــد: "دوای ئەو 
كارەســاتەی داعش لە ســاڵی 2014 بەســەر ژنە 
ئێزدییەكانــی هێنا، مــاوەی دوو ســاڵ لەگەڵیان 
بــووم و هاوكاریــم كــردن، دوو نامەم نووســی بۆ 
ســەرۆكایەتی حكومەتــی هەرێمی كوردســتان و 
پەرلەمانــی كوردســتان، نامەكــەم بــۆ حكومەت 
لەبــارەی چۆنیەتی مامەڵەكردنی میدیا بوو لەگەڵ 
رزگاربــووە ئێزدییەكانی ژێردەســتی داعش كە بە 
پێزانینــەوە نامەكــەی بەهەند وەرگــرت و بڕیاری 
دا میدیــاكان بــە پرەنســیپەوە مامەڵــە لەگــەڵ 

رزگاربووەكانی ژێردەستی داعش بكەن".
نامــەی دووەمی پەرێز لەبارەی ئیمتیازاتی ژنە 
رزگاربووە ئێزدییەكانی ژێردەســتی داعش بووە و 
دەڵێ: "نامەكەم بۆ پەرلەمانی كوردستان نارد بۆ 
ئەوەی رزگاربووە ئێزدییەكان وەكو زیندانی سیاسی 

حیسابیان بۆ بكرێ، بەڵام وەڵامیان نەدایەوە".
ســاڵی 2016 پەرێز عومەر پڕۆژەیاســایەك بۆ 
پێدانی ئیمتیاز ئامادە دەكات و دەیداتە پەرلەمانی 

عێــراق، ئــەو دەڵــێ: "لەگــەڵ كەریــم بەحــری، 
پەرلەمانتــاری پێشــووی كوردســتان دانیشــتین 
و رەشنووســی یەكەمــی پڕۆژەكەمــان نووســی. 
پڕۆژەكەمــان لــە 2016/3/9 دایە نووســینگەی 
پەرلەمانی عێراق لە هەولێر، دوای چەند مانگێكیش 
لــە هەولێــر كۆنفرانســێكمان كــرد بــۆ تەعدیلی 
پڕۆژەكــە، بــەڵام لەلایــەن پەرلەمانــی عێراقەوە 

وەڵاممان نەدرایەوە".
پەرێــز دوای ئــەوەی نائومێــد بــووە لــەوەی 
پەرلەمانی عێراق وەڵامی بداتەوە، پرۆژە یاساكەی 
دەنێــرێ بۆ د.فوئاد مەعســووم، ســەرۆككۆماری 
پێشــووی عێراق. لەوبارەوە دەڵێت: "كە زانیم لە 
پەرلەمان وەڵامــم نادرێتەوە، چەند مانگێك پێش 
تەواوبوونــی وادەی كابینەی پێشــووی حكومەت، 

لەگەڵ چەند چالاكڤانێكی ئێــزدی و چەند ئەندام 
پەرلەمانێكی عێراق چووینە لای فوئاد مەعســوم، 
ئەویــش پڕۆژەكەی لێوەرگرتین، بــەڵام بەداخەوە 

كاری لەسەر نەكرد".
ئــەو چالاكڤانــە لەڕێگــەی پەرلەمانتارێكــەوە 
دووبــارە پڕۆژەكە دەداتەوە ســەرۆكایەتی كۆمار، 
پەرێــز دەڵــێ: "دوای هەڵبژاردنەكانی پەرلەمانی 
عێراق، لەسەر بەرپرسیارێتی و گیرفانی خۆم سێ 
جــار چــووم بۆ بەغدا، لەگەڵ حوســێن نەرمۆ كە 
پەرلەمانتارێكــی ئێزدییە لە عێراق قســەم كرد و 
بەدەم پڕۆژەكەمەوە هات، لەگەڵ ســەرۆك كۆمار 
قسەی كرد، ســەرۆكایەتی كۆمار بە ئامادەبوونی 
چەند پەرلەمانتارێك و خۆشــم دوو كۆبوونەوەمان 
لەســەر رەشنووســی پڕۆژە یاســاكە كــرد، دوای 
تەعدیلكردنــی كە یەكێكیان نزیكــەی هەفتەیەك 
پێش نەورۆز و دووەمیشیان لە 2019/3/26 بوو، 
لــە 2019/4/7 پڕۆژەكە پێشكەشــی پەرلەمانی 

عێراق كرا".
پەرێز كە چەند ساڵێكە كار لەسەر ئەو پرۆژەیە 

دەكات، نیگەرانــە لــەوەی ســەرۆكایەتی كۆمــار 
پڕۆژەكەیان بردووە و دەڵێ: "ئێستا بەرهەم ساڵح 
پڕۆژەیاساكەی بەناوی سەرۆكایەتی كۆماری عێراق 
پێشكەشی ئەنجومەنی نوێنەران كردووە، هەندێك 
راوێژكاریشی لە فەیسبووك و لەلای عەرەبەكان پۆز 
بە پڕۆژەیاساكەوە لێدەدەن كە لە كۆبوونەوەكانیشدا 
نەبوون، نیگەرانم لەوەی كە ئەوكاتەی نادیە موراد 
هاتەوە، بە دەســتی خۆم پڕۆژەكەم دایە سەرۆكی 
پەرلەمان، بەڵام ئێستا سەرۆكی پەرلەمان دەڵێت 
دەستخۆشی لە پڕۆژەكەی دكتۆر بەرهەم دەكەین".
ئــەو چالاكڤانــە گوتیشــی: "هەمــوو مافێكی 
یاســاییم هەیە كــە بەرامبەر ســەرۆكایەتی كۆمار 
بیگرمەبــەر، چونكە ئــەو پڕۆژەیە هی منە. ئەوان 
بــە وشــەیەكیش ئامادەنەبــوون ناوی مــن بێنن 
یان بانگێشــتم بكــەن، بەڵام لەبەرئــەوەی زۆر بە 
ئامادەكردنی پڕۆژەیاساكەوە ماندوو بووم و دەزانم 
ئەگەر لە پەرلەمان تێپەڕێنرێت بەهەزاران ژن لێی 
سوودمەند دەبن، بۆیە جارێ بێدەنگیم هەڵبژاردووە 

لە بەرامبەریان".
راوێــژكاری ئەنجوومەنــی رۆحانــی ئێزدیــان 
پشتڕاســتی دەكاتەوە كە ئــەو پڕۆژەیە هی كچە 
چالاكڤانەكەیــە، حوســێن نەرمــۆ، پەرلەمانتاری 
عێراق و راوێــژكاری ئەنجوومەنی رۆحانی ئێزدیان 
بــە )رووداو(ی گوت: "بەڵــێ پڕۆژەكە هی پەرێز 
عومەرە، لە كۆبوونــەوەی ئەنجوومەنی رۆحانیش 
باسمان كردووە، لە ماوەی رابردووشدا ئەم چالاكڤانە 
پەیوەندی بە منەوە كردووە و خۆم ســەرۆكایەتی 
كۆمــارم ئاگاداركــردەوە و بــە ئامادەبوونی پەرێز 
عومەر دوو جار گفتوگۆمان لەسەر كرد، بۆیە نابێت 
ناوی ئەو ئافرەتە پەراوێز بخرێت لە پڕۆژە یاساكەدا 
و ئێمــە لەكاتی گفتوگۆكردن لەســەر پڕۆژەكە لە 

پەرلەمان بانگی دەكەین".
ســەبارەت بە چارەنووســی پرۆژە یاساكەش، 
حوســێن نەرمۆ گوتی: "پڕۆژەكە لە سەرۆكایەتی 
كۆمار تــەواو بــووە و رەوانەی پەرلەمــان كراوە، 
لەچەند رۆژی رابردوودا لەگەڵ ســەرۆكی پەرلەمان 
قســەم كــردووە و ئەویش پشــتیوانی پڕۆژەكەیە 
بــەم نزیكانــە دەیخەینــە كارنامــەی  و گوتــی 

پەرلەمانەوە".
پەرلەمانتارێكــی یەكێتیــش پێیوایــە دەبێــت 
ســەرۆكایەتی كۆمــار ماندووبوونــی پەرێز عومەر 
لەبەرچاو بگرێت، ئارەزوو مەحموود، پەرلەمانتاری 
عێراق لەوبارەوە دەڵێت: "پەرێز عومەر لە ســاڵی 
2014ـەوە خەریكــی ئــەم پڕۆژەیەیــە و زۆریــش 
پێوەی ماندوو بووە، چەندینجار سەردانی مەیدانی 
كــردووە بــۆ لای ژنــە ئێزدییەكان، ئێســتاش كە 
پڕۆژەكە بەناوی ســەرۆكایەتی كۆمار پێشــكەش 
كــراوە، پێویســتە ســەرۆكایەتی كۆمــار هەوڵ و 
ماندووبوونی ئەو ئافرەتە لەبەرچاو بگرێت و رێزی 
لێبگــرێ، ئێمەش لەكاتی خوێندنــەوەی پڕۆژەكە 

لەنێو هۆڵی پەرلەمان بانگێشتی دەكەین".
سەرۆكایەتی كۆماری عێراق رەتیدەكاتەوە ئەو 
ژنە چالاكڤانەیان پەراوێزخســتبێ. سەگڤان موراد 
جندی، بەڕێوەبەری گشتی لە سەرۆكایەتی كۆماری 
عێــراق بە )رووداو(ی گــوت: "پەرێز خان پەراوێز 
نەخراوە، بەشی یاسایی سەرۆكایەتی كۆمار لەگەڵ 
خەڵكــی شــارەزا و پەرلەمانتار و دووجار لەســەر 
پڕۆژەیاساكە كۆبوونەوە، لە هەردوو دانیشتنەكەش 
بانگێشــتی پەرێز عومەر كراوە و بەشێك بووە لە 
گفتوگۆكان، دواتر بوو بە پڕۆژە یاســا و نێردرا بۆ 
پەرلەمانی عێراق، ئێستاش كاری ئێمەیە وابكەین 

پڕۆژەكە لە پەرلەمان تێپەڕێت".

بەرپرسێكی پێشووی یەكێتی ژنان: 

بەرهەم ساڵح پڕۆژەیەكی منی بەناوی خۆی 
پێشكەشی پەرلەمان كردووە

سەرۆكایەتی كۆمار

پەرێزخان پەراوێز 
نەخراوە

سەرۆكی دەستەی مافی مرۆڤ 
پێنج سكاڵا دەدۆڕێنێ



6 ژمارە ) 551 ( - دووشەممە 2019/4/22

کوردستانی

‘‘
‘‘ ‘‘

‘‘

كەمال ئاڤچی
رووداو – ئیستەنبوڵ

داوای  لــە هەڵبژاردنــی شــارەوانییەكان  بــەر 
دیدارێكــی رەجەب تەیب ئەردۆغــان-ی كرد، رۆژی 
2019/1/11 بۆ ماوەی یەك سەعات دیداری لەگەڵ 
ئەردۆغان هەبوو، لەوێ بەبیری ئەردۆغانی هێنایەوە، 
ساڵی 1994 كاتێك سەرۆكی شارەوانی ئیستەنبوڵ 
بووە، رۆژێك لەگەڵ ستافەكەی لە رێستورانتەكەی 
باوكــی ئەودا نانی نیوەڕۆیان خــواردووە، بەڵام لەو 
كاتەدا رووداوێك روویداوە، بە پەلە رێستورانتەكەیان 

جێهێشتووە و پارەی خواردنەكەیان نەداوە.
كاتێك ئەكرەم ئیمامئۆغلو، ئەو بەســەرهاتە بۆ 
ئەردۆغــان دەگێڕێتەوە، ئەردۆغان پێیدەڵێت "ئێمە 
قــەرزداری ئێوەین، پارەكە چەندە با بتاندەینەوە". 
ئیمامئۆغڵو دەرفەتەكە دەقۆزێتەوە و دەڵێت: "ئەمە 
قــەرزی مــاددی نییە، بــا قەرزی مەعنــەوی بێت. 

كاتێك بووم بە ســەرۆكی شــارەوانی، پێویستم بە 
پشــتیوانیتان دەبێت. بەمە دەتوانــن قەرزەكەتان 

بدەنەوە".
ئەكــرەم ئیمامئۆغڵــو، دوای ئــەوەی زۆرینەی 
دەنگەكانی هەڵبژاردنی شــارەوانی لە ئیســتەنبوڵ 
بەدەستهێنا، هەفتەی رابردوو وەكو سەرۆكی گەورە 
شارەوانیی ئیستەنبوڵ دەستبەكار بوو. ئیمامئۆغڵو 
لــەم هەڤپەیڤینەدا لەگــەڵ )رووداو( باســی هێڵە 

گشتییەكانی كاركردنی خۆی دەكات. 
ئیمامئۆغڵو، ساڵی 1970 لە ترابزۆن لەدایكبووە. 
دەرچووی كۆلێژی كارگێڕیی زانكۆی ئیســتەنبوڵە. 
لــە تیپە میللیەكاندا وەك گۆڵپارێــز یاری كردووە. 
بەڵێندەر بــووە، بەڕێوەبەری خواردنگەكانی باوكی 
بووە. ســاڵی 2008 چووەتە ریزەكانی پارتی گەلی 
كۆماری )جەهەپە(. ســاڵی 2014 بە كۆكردنەوەی 
شــارەوانیی  ســەرۆك  بــووە  دەنگــەكان  52%ی 
ئیســتەنبوڵ.  لــە  دوزوو  بەیلیــك  شــارۆچكەی 

ئیمامئۆغڵو.. لە لەفەفرۆشییەوە بۆ سەرۆكی شارەوانیی ئیستانبوڵ

لەسەر دەستەخوشكیی 
ئیستەنبوڵ و هەولێر قسە دەكەین

بەكۆكردنەوەی 48.80%ی دەنگەكانی ئیســتەنبوڵ 
دەنگی یەكەمی ئیســتەنبوڵی بەدەستهێنا و رۆژی 
2019/4/17 بەفەرمی بووە ســەرۆك شــارەوانیی 

ئیستەنبوڵ.
 

چۆن هەڵبژێردرا
ئەكرەم ئیمامئۆغڵو، بە بەراورد بە كاندیدەكەی 
پارتــی دەســەڵات كــە بیناڵی یڵدرم بــوو، خاوەن 
ناوبانــگ نەبــوو، پێشــتر ســەرۆكی شــارەوانیی 
شــارۆچكەیەك بــووە، ئەزموونــی كاركردنــی لەو 
شارەوانییە، بووە جێی پەسەندی سەرۆكی جەهەپە 
و لە نێوان چەندین بەربژێری بەهێز، پەنجەی لەسەر 

ناوی ئەو دانا.
ئیمامئۆغڵو رەتیكردەوە كە ئەو پرۆژەی كەس و 
لایەنێك بێ و دەڵێت: "من لە ژیانمدا نابمە پرۆژەی 
كەس، سەرۆكی جەهەپە دەیویست كەسێك بەربژێر 
بكات ئەزموونی لە شــارەوانیدا هەبێ. دەبوو لەنێو 
سەرۆك شارەوانییەكاندا كەسێك هەڵبژێرێ، ئیدی 
لەسەر ناوی من راوەستا، هەڵبەت خۆی هۆكارەكەی 
باشتر دەزانێ. بەڵام خۆم دەمزانی من بۆ ئەو كارە 

ئامادەم".
بۆچوونێــك هەیە كە شــارەوانیی ئیســتەنبوڵ 
فلتەرێكە بۆ هەڵكشــان بەرەو لوتكەی دەســەڵات، 
وەك چــۆن ئەســتێرەی بەختــی رەجــەب تەیــب 
ئەردۆغان لە ســەرۆكی شــارەوانیی ئیستەنبوڵەوە 

درەوشایەوە تا گەیشتە لوتكەی دەسەڵات.

 ئەكرەم ئیمامئۆغڵو بیــری لەوە نەكردووەتەوە 
بە هەمان رێگەی ئەردۆغاندا بڕوات و دەڵێت: "دوای 
ئەوەی لەلایەن خەڵكــەوە هەڵبژێردرام، ئامانجێكم 
لــە بەردەمــی خۆم داناوە كە چۆن ببمە كەســێك 
كاری هەرەبــاش بكات. من دەمەوێ ببمە ســەرۆك 

شارەوانییەكی هەرە دیموكرات".

بەو پێیەی ئیســتەنبوڵ شــارێكی گەشتیارییە 
و لــە چوار لای جیهانەوە خەڵــك رووی تێدەكات، 
جگــە لەوەش ژمارەی دانیشــتووانەكەی 16 ملیۆن 
كەسە، بۆیە بەلای ئیمامئۆغڵوەوە بەڕێوەبردنی وەها 
شــارێك ئاسان نییە، بەڵام ئەو شــانی داوەتە بەر 
بەرپرســیارێتییەكە و دەڵێت: "بەو پێیەی پێشــتر 
ئەزموونم هەبووە، شارۆچكەیەكم بەڕێوە بردووە كە 
دانیشــتووانەكەی 350 هــەزار كەس بووە، خەڵكی 
زۆربــەی ناوچەكانــی توركیــای تێدابــووە. ئەگەر 
كەســێك لە جیهان حاڵی نەبێ، ناتوانێ ئەو شارە 
بەڕێوەببــات. من ئەو كەســەم دەتوانــم پەیوەندی 

لەگەڵ هەموو كەسێك دروست بكەم".
حیزبایەتی ناهێڵێم

لــە یەكەم كۆبوونــەوەدا لە باڵەخانــەی گەورە 
شارەوانی ئیســتەنبوڵ، ئەكرەم ئیمامئۆغڵو چەند 
تێبینــی و هۆشــدارییەكی بە كارمەندانــی دا. ئەو 
كارمەندانی دڵنیا كردووەتەوە كە "بە هیچ شێوەیەك 
یاری بە قووتی هیچ یەكێكیان ناكات، بەتایبەتی بە 

هۆی جیاوازیی بیركردنەوەی سیاسی".
ئیمامئۆغڵو دەڵێت: "كێشــەی هەرە ســەرەكی 
توركیــا حیزبایەتییــە، ئــەو رێبەرایەتییــەی لــە 
ئیستانبوڵ هەیە بۆ حیزبەكەی كار دەكات، دەتوانم 
بڵێــم بۆ بەڕێوەبەرانــی پارتەكەیــان و خۆیان كار 
دەكــەن. دەبێ ئەم جۆرە كاركردنە بگۆڕدرێ. نابێ 
فێڵ لە خەڵك بكەین. من )رێككەوتنی ئیستەنبوڵ(

م كە هەموو كەسێك خۆی تێدا ببینێتەوە".
لەكاتی بانگەشەی هەڵبژاردندا ئیمامئۆغڵو زۆر بە 
كەمی لە میتینگەكان بینرا، بەڵكو زۆرتر لە نێو بازاڕ 
و ماڵاندا دەگەڕا، لەوێ یەك بە یەك داواكارییەكانی 
لێوەردەگرتن. لە كاتی كەمپەینی هەڵبژاردن یەكێك 
لــە ئەندامانی كەمپەینەكەی پێیگوتووە: چۆن ئەو 
هەموو پرسانە چارەسەر دەكەی؟ دەرووننانسێكیش 
هەمان قسەی پێگوتووە. ئەمە تۆزێك ئیمامئۆغڵوی 
ترســاندووە، بەڵام دواتر بەســەر ترســەكەیدا زاڵ 
بــووە. ئەو پێیوایــە ئەگەر كەســێك رۆح و وزەی 
كاركــردن لەگەڵ هاوكارەكانی بەش بكات، دەتوانێ 

لە كارەكەیدا سەركەوتوو بێ.
نزیكەی شەش ملیۆن كورد لە ئیستانبوڵ هەن، 
زۆربەیــان لەســەر داوای پارتــی دیموكراتی گەلان 
دەنگیــان بە ئیمامئۆغڵو دا، هەر ئەمەش تەرازووی 

دەنگەكانی بەلای ئەودا شكاندەوە. گەلۆ ئیمامئۆغڵو 
چۆن پاداشتی كوردی ئیستەنبوڵ دەداتەوە؟

خزمەتــی  "دەمەوێــت  دەڵێــت:  ئیمامئۆغڵــو 
ســەرجەم پێكهاتــەكان بكــەم. دەرفەت بــۆ ژنان 
دروستبكەم بۆ ئەوەی كاریان هەبێت و بتوانن باشتر 
منداڵەكانیان بەخێوبكــەن، بەپێی لێكۆڵینەوەكان 

منداڵانــی گەڕەكەكانــی دەرەوەی شــار، كە پێیان 
دەڵێن ڤارۆش، كێشــەی خوێندنیــان هەیە، ئەگەر 
ئەم كێشانە چارەسەر بكەم واتە كێشەی هاوشارییە 
كوردەكانم چارەسەر كردووە، هاوشارییە كوردەكانم 
دەڵێن: دەمانەوێت فێری زمانی خۆمان ببین. ئەمە 
مافێكی خۆیانە و من پێشتریش لە شارەكەی خۆم 

ئەو هاوكارییەم كردووە". 
دەمیرتــاش بەر لە هەڵبــژاردن تویتێكی كرد و 
داوای لــە لایەنگرانی هەدەپــە كرد، دەنگی خۆیان 
بدەنە بەربژێری جەهەپە. ئیمامئۆغڵو زۆر پەسنی 
دەمیرتــاش دەدات و دەڵێــت: "زۆر سەرســامم بە 
هێڵە گشــتییەكانی سیاســەتكردنی. لە راســتیدا 
كەسێكی ئاشتیخواز، دانوستاندنكار و خاوەن بەها 
نیشتمانییەكانە، زمانی سیاسەتیشی لەم روانگەیەدا 
بەكاردەهێنــا. ئەگــەر هەمــان زمــان و گوتــاری 
ئاشتیخوازانە بەردەوام بەكاربهێنرێت، سوودی زۆری 

دەبێت بۆ تەواوی وڵات".
لــەدوای گشتپرســی باشــووری كوردســتان، 
پەیوەنــدی نێــوان ئەنقــەرە و هەولێــر ســاردیی 
تێكــەوت، 270 كۆمپانیــا كــە لــە ئیســتەنبوڵ 
كاردەكەن، سەرمایەیان لە هەولێریش هەبوو، بەڵام 
هەموویــان یان كاركردنیان راگرت، یان كشــانەوە. 
ئەمە كاریگەری لەســەر ئابووریی ئیســتەنبوڵیش 

هەبووە. 
ئیمامئۆغڵــو لەوبارەیەوە دەڵێت: "من یەك لەو 

كەسانەم كە دەزانم پەیوەندی ئاشتیانە و پەیوەندی 
ئابــووری لەگەڵ دراوســێكان لــە بەرژەوەندی ئەم 
وڵاتەدان و بە دانانی ئاســتەنگ لەبەردەم وڵاتێكی 
دیكە، وڵاتی ئێمە ناتوانێ گەشــە بكات. هەر بۆیە 
ئیستەنبوڵ دەبێ ببێ بە شەمەندەفەرێك، چونكە 
مۆتــۆری توركیا لە ئیســتەنبوڵە. پەیوەندییەكان 
نەك هەر لەگەڵ هەولێر بەڵكو دەبێ لەگەڵ هەموو 

لایەنێك باش بێ".
لە ئیســتەنبوڵ ژمارەیەكــی زۆر پەنابەر هەن، 
ئیمامئۆغڵو لە كاتی بانگەشەی هەڵبژاردن گوتبووی 
دەبێ ئەو پەنابەرانە بگەڕێنەوە وڵاتی خۆیان. ئەو 
پێیوایە قســەكەی لێكدانەوەی هەڵەی بۆ كراوە و 
دەڵێت "من گوتم هێزە ئەمپریالیستیەكانی جیهان، 
ئێــوە لە بری ئەوەی بیر لە نەوتی ژێر خاكەكەیان 
بكەنەوە، پێویســتە بیــر لە رووتەختــی خاكەكە 
بكەنــەوە )واتــە ئەو خەڵكــەی لەســەر خاكەكە 
دەژین(، بۆ ئەوەی بە هەمووان ئاشتی بنیات بنێن. 
كێ هەیە حەز نەكات لە وڵاتی خۆی بژی؟ بۆیەش 
پێویســتە كار لەســەر ئەوە بكەیــن و ئەو خەڵكە 

بگەڕێنەوە سەر زێد و نێو ماڵ و حاڵی خۆیان".
ئایا هەولێر دەكاتە دەستەخوشكی ئیستەنبوڵ؟ 

ئەمە پرسیاری فانێكی پەیجی فەیسبووكی )رووداو( 
بــوو بۆ ئیمامئۆغڵــو. ئەویش لە وەڵامــدا دەڵێت: 
"بۆچی نا؟ هەڵبەت پڕۆژەی دەستەخوشكی دەبێ 
كاریگەر و درێژخایەن بێ. ئێمە دەمانەوێ پێشــتر 
شرۆڤەیەكی ئەوە بكەین ئاخۆ دەستەخوشكی چییە 
و چی نییە. هەڵبەت هەولێر شــارێكی گرنگی ئەم 
ناوچەیەیە و ناوەندێكی بازرگانیشە. گەلێك هاوڕێی 
منیش لــەوێ كاردەكــەن، چاوەڕوانیشــیان زۆرە. 
من ئاگادارم كە هەولێر بە خێرایی گەشــە دەكات. 

ێگومان ئێمە قسە لەسەر ئەو بابەتە دەكەین".

ئاگادارم كە هەولێر بە خێرایی 
گەشە دەكات

حیزبایەتی لە 
شارەوانی ناهێڵم

یارمەتی كوردی 
ئیستەنبوڵ 
دەدەم

سەرسامم بە 
سیاسەتكردنی 
دەمیرتاش "

"

"

"

رووداو - هەولێر

و  شــاعیر  نووســەر،  تەوەحــودی  كەلیموڵــا 
موزیســیەنی كوردی خوراســان یەكەمجاریەتی بێتە 
باشووری كوردستان. لە دانیشتنێكدا لەگەڵ )رووداو( 
بــاس لە رەوشــی كوردی خوراســان و پەیوەندییان 
لەگــەڵ كــوردی پارچەكانــی دیكــەی كوردســتان، 

مێژوویان و ناوچە جوگرافییەكەیان دەكات. 
قســەی جیاواز لەبارەی ژمارە، بنەچە و پانتایی 
جوگرافــی ناوچەكانــی كــوردی خوراســان هەیــە. 
تەوەحودی ئاماژە بۆ ئەوە دەكات كە "هەتا ئێســتا 
ئامارێكــی ورد لەبارەی ژمارەی كورد لە خوراســان 

نییــە، بەڵام لەوكاتەوەی كورد گوازراونەتەوە بۆ ئەو 
ناوچەیە لە شــەڕەكانی قۆناغی ســەفەوی و نادرشا 
و قاجارییــەكان، هەر هیچ نەبێ یــەك ملیۆن كورد 
كوژراون. چونكە خەڵكی ئەو ناوچەیە دەبوو سنووری 
پڕئــاژاوەی خۆراســان لەهەمبەر هێرشــی مەغۆل و 
توركمەنەكانــدا بپارێزن. ئێســتا ئــەو كوردانەی لە 

خۆراسانن كرمانجن و شیعە مەزهەبن".
بۆ دیاریكردنی ژمارەی كوردی خۆراسان پێویستە 
پێشــوەخت ئــەوە دیاری بكــرێ كە دەســتەواژەی 
"كــوردی خوراســان" كام خەڵــك دەگرێتــەوە و 
پانتایــی جوگرافیــی ناوچەكەیــان هەتــا كوێیــە. 
تەوەحــودی لەوبارەوە دەڵێ: "لە شــاترانلۆوە بگرە 
هەتا ســەرەخس و لەوێوە بۆ وڵاتانی توركمانستان، 

ئۆزبەكستان، تاجیكستان، ئەفغانستان كورد هەیە و 
هەمووشیان كوردی خۆراسانن، بەڵام بڵاوبوونەتەوە. 
كــوردی كۆنــی خۆراســانی گــەورە لە پاكســتان و 

هیندوستانیش هەن".
تەوەحودی رەتیدەكاتەوە كوردانی خۆراســان بە 
زۆر لە ناوچەكانی خۆیان هەڵكەندرابن و بۆ خۆراسان 
راگوێزرابن، بە بۆچوونی ئەو "لەو قۆناغەدا خۆراسان 
لەدەســتچووبوو، مەغۆلەكان گرتبوویان، بۆیەش لە 
كۆتایی ســەدەی 15 و ســەرەتای ســەدەی 16 شا 
ئیسماعیلی یەكەم پێشــنیازی كرد كورد بگوازنەوە 
بۆ ئەو ناوچەیە تاوەكو مەغۆلەكان لەوێ دەربكەن". 
بەگوتەی تەوەحودی، ئێستا زۆرترین ژمارەی كوردی 
خۆراسان لە تارانن، بەڵام ئەوانە باسیان ناكرێ. بە 
مەزندەی تەوەحودی كۆی گشــتی ژمــارەی كوردی 
خۆراســان كــە لە ئێران دەژین نزیكــەی دوو ملیۆن 

كەسن.
رێــژەی زۆری بێــكاری لە پارێزگای خۆراســانی 
باكــوور وایكردووە خەڵكێكی زۆر روو لە ناوچەكانی 
دیكــەی ئێران بكەن، بەگوتــەی تەوەحودی زۆربەی 
ئەو كوردانەی خۆراســانی باكووریان جێهێشتووە لە 
تارانــن، هــەر ئەو كوردانەش "ناوچــەی فەردیس لە 

شاری كەرەجیان )لە نزیك تاران( دروستكردووە.
 خۆراســان ســەدان كیلۆمەتــر لــە پارێزگاكانی 
رۆژهەڵاتی كوردســتانەوە دوورە، ســەرەڕای ئەوەش 
خەڵكــی ئــەو ناوچەیە زمــان و كولتــووری خۆیان 
پاراســتووە. وەك كەلیموڵــا تەوەحــودی دەڵــێ: 
"قســە و گــەپ، شــیعر و مۆســیقای خەڵــك بــە 
كورمانجییــە، ئەوان هەم زمانی فارســی فێربوون و 

هەم كورمانجیش". 
سەبارەت بە بنەچەی كوردی خۆراسانیش دەڵێ: 
"زۆربەی ئەو كوردانەی لە بناری چیای ئاگرییەوە بۆ 
خۆراســان كۆچیان كردووە جەلالین". بەڵام زۆربەی 
ئــەو كوردانەی لــە باكووری كوردســتان، پارێزگای 
ورمێ و قەوقاز هەن، لە پارێزگای خۆراسانیش هەن، 
لەوانەش كوردی بابان، جافكانلو، كاڤانلو یان شێخ 
ئەمیرلو كە لە دێرسیمەوە هاتوون، ئەمانە هەموویان 

لە خۆراسان هەن.
تەوەحــودی یەكەم كەســە كە مێــژووی كوردی 
خۆراسانی نووسیبێتەوە، ئەو دەڵێ: "هەوڵەكەی من 
كاریگەریــی زۆری هەبوو، چونكــە پێش ئەوەی من 
كتێبەكە بنووسم كورد هەر كتێبیان نەدەخوێندەوە، 
بەڵام دوای ئەوە دەستیان بە خوێندنەوە كرد، ئێستا 
تیــراژی كتێبەكەی من زیاترە لە تیراژی نووســەرە 

فارســەكانی شاری مەشــهەد، چونكە كورد، فارس، 
تورك و توركمان پێشوازی لە كتێبەكانی من دەكەن".
هەژاریــی ناوچەكە و نەبوونی پشــتیوانی دارایی 
وایكــردووە چالاكییە فەرهەنگی و رۆژنامەڤانییەكان 
لــەو ناوچەیــە یەكجار كــەم بێ. جــاران گۆڤارێكی 
كــوردی لــە خۆراســان دەردەچوو كە هــی رادیۆی 
كوردی خۆراســان بوو، بەڵام پاش 10 بۆ 12 ژمارە 

بەهۆی كێشەی داراییەوە وەستا. 
 كەلیموڵــا تەوەحودی دەڵێت: "شــوێنی گۆڤار 
و رۆژنامەی كوردی لە خۆراســان بەڕاســتی بەتاڵە. 
رادیۆی كوردی خوراســان لە 1956 هەتا ئێســتا لە 
مەشهەدەوە بەرنامەی هەیە، لە تەلەڤزیۆن و لێرە و 
لەوێش شــتی پچڕپچڕ هەیە، بەڵام جگە لەمانە هیچ 

شتێكی جدی لەئارادا نییە".
ئەدەبیــات، هەڵپەڕكــێ و جلوبەرگــی تایبەتــی 
كوردی خۆراســان كە بەهۆی رەنگاوڕەنگییەكەیەوە 
ناوبانگێكی زۆری هەیە، بەشــێوەی پشتاوپشــت بۆ 
نەوەی ئەمڕۆ گوازراونەتەوە. هەڵبەستڤانە كوردەكەی 
خۆراسان پێیوایە هەرچەند كوردی خۆراسان تاوەكو 

ئێستاش حەزیان لە كەلەپووری خۆیانە، بەڵام كاتی 
ئەوە هاتووە كە ئەو توخمە سەرەكییانەی دابونەریتی 

كوردی خۆراسان تۆمار بكرێن و ئەرشیڤ بكرێن. 
ســەبارەت بــە هەوڵەكانــی خــۆی لەو بــوارەدا 
تەوەحــودی دەڵێ: "من خــۆم زیاتر لە 400 ئاوازی 
كوردیــم كۆكردووەتــەوە، ئەوانەم لە ســاڵی 1966 
وە تۆمــار كــردووە و ئەرشــیڤم كــردوون، ناوەندی 
بەڵگەكانــم دروســتكردووە، مۆزەخانەی كولتووریی 
كورمانجــم دامەزرانــدووە". تەوەحــودی لــە چەند 
دەیەی رابردوودا موزیسیەنە بەناوبانگەكانی كوردی 
خۆراســانی بردووەتە وێســتگەی تۆماری وەزارەتی 
فەرهەنگ و ئیرشادی ئیسلامی ئێران و لەوێ ئاوازە 
كۆنەكانیانی تۆمار و ئەرشــیف كــردووە، جیا لەمە 

خۆیشی 120 سەعات موزیكی ئەرشیف كردووە.
لە چەند ســاڵی رابــردوودا چالاكــی كولتووریی 
كوردی خۆراسان گەشەی بەرچاوی بە خۆوە بینیوە، 
تەوەحودیــش ئامــاژە بۆ ئــەوە دەكات كە لە چەند 
ساڵی رابردوودا زیاتر لە 20 لەو گەنجانەی خوێندنی 

زانكۆیان تەواو كردووە دەســتیان بە نووسین و 
چاپی كتێب كردووە لەسەر گوند و ناوچەكانی 
خۆیان، ئەمــەش “هەر خــۆی گۆڕانكارییەكی 
جێی خۆشــحاڵییە، كوردی خۆراسان خۆیان 
قۆڵیــان لــە پاراســتنی كولتــووری خۆیان 
هەڵكردووە، چونكە حكومەت پشتگیریمان 

ناكات".
بوارانــەی  لــەو  یەكێكــە  موزیــك 
ناوبانگێكی زۆری بە كوردی خۆراســان 
داوە. تەوەحــودی خۆیشــی موزیــك 
"موزیكــی  پێیوایــە  و  دەژەنــێ 
كــوردی خۆراســان لــە میوزیكی 
هەموو خەڵكانــی دیكەی ئێران 
ئەمەش  هــۆكاری  بەهێزترە". 
بــۆ ئــەوە دەگەڕێنێتەوە كە 
كوردی خۆراسان ئەوەی لە 
500 ســاڵی پاش كۆچیان 
بۆ ئەو ناوچەیە بەسەریان 

هاتووە، لەناو موزیكەكەیاندا تۆمار كراوە، 
بە جۆرێك مێژووی ئێمە موزیكی ئێمەیە و 

موزیكەكەمان مێژووی ئێمەیە".
فاكتەرێكــی دیكەش ئەوەیە كوردی 
خۆراســان لــە باكــوور و رۆژهەڵاتــی 
كوردستان و ناوچەی قەوقازەوە بەرەو 
خۆراســان چوون، بەڕای تەوەحودی 
گەلــی  لەگــەڵ  درێــژە  رێــگا  لــەو 
دروستكردووە  پەیوەندییان  جیاجیادا 

و كاریگەرییان لەســەر یەكدی داناوە و 
ئاڵوگۆڕی كولتــووری روویداوە "ئەمەش 
كاریگەری لەسەر موزیكی ئێمە هەبووە".

كوردی خوراسان دوو ملیۆن دەبن
كەلیموڵڵا تەوەحودی، نووسەر، شاعیر و موزیسیەنی كوردی خوراسان بۆ )رووداو(:

كورد مەغۆلیان 
لە خۆراسان 
دەركرد

كوردی خوراسان 
لە پاكستان و 
هیندوستانیش هەن

ئەكرەم ئیمامئۆغڵو بۆ )رووداو(:

نەوزاد مەحموود
رووداو – دهۆك

"باوكــم داوای ســێ رۆژ مۆڵەتــی لە داعش 
كرد بۆ ئەوەی قســە لەگــەڵ خەڵكی گوندەكە 
بــكات. دەتەوێ پێت بڵێم بارودۆخی دەروونیی 
باوكم چۆن بوو؟". منیش دەپرسم ئاخۆ دۆخی 
دەروونیی ئەو باوكە چۆن بووە كە تەنیا ســێ 
رۆژ مۆڵەت بۆ ژیان لەبەردەم خۆی و منداڵەكانی 

و خەڵكی گوندەكەیدا بووە؟
 "ئــەو ســێ رۆژە، مۆبایلەكــەی لەگوێــی 
نەبووەوە و بۆ ســاتێك پشــووی نەدا". باسی 
پیاوێك دەكات، لە یادەوەریی ئەوانەی لە ماوەی 
15 رۆژ گەمارۆدانی گوندی كۆچۆدا لەوێ بوون، 

هەمیشە بە زیندوویی دەمێنێتەوە.
هەدلــە، كچی ئەحمــەد جاســۆ، موختاری 
گۆڕبزری گوندی كۆچۆیە. ئەو پیاوەی لەماوەی 
ئەو ســێ رۆژەدا هەمــوو هەوڵێكی دا بۆئەوەی 
دەرچەیەكــی هەڵاتــن بــەرەو چیــای شــنگال 
بدۆزێتــەوە. ئەو بــە ئەبوو حەمــزە خاتوونیی 
گوتبــوو كــە دەرفەتەكەی بۆ ئەوەیــە لەبارەی 
دەســتبەرداربوونی ئاینەكەیانەوە قســە لەگەڵ 
خەڵكی گوندەكەی بكات: "بەردەوام تەلەفۆنی 
بۆ كوردســتان و بۆ بەرپرسانی عێراقی دەكرد 
و داوای هــاوكاری دەكــرد، دوو ســەعات پێش 
تەواوبوونــی دەرفەتەكــە، بیرمــە تەلەفۆنی بۆ 
بەغدا كرد و داوای لێكردن بە فڕۆكە بۆردومانی 
گوندەكە بكــەن، بۆئــەوەی بتوانین هەڵبێین، 

ئەوەشیان نەكرد".
لــە  جیــاوازە  كۆچــۆ  گونــدی  چیرۆكــی 
چیرۆكــی هەر ناوچەیەكی ئێزدینشــینی دیكە. 
ئــەوان موختارەكەیــان بۆ مــاوەی دوو هەفتە 

دانوستاندنی لەگەڵ داعش كرد بە نێوەندگیریی 
دراوســێ عەرەبەكانیان، بەڵام ئەوان لە ئێش و 
ئازاریشــدا هەر جیاواز بوون و ئەم دانوستاندنە 

بە گوللەبارانكردنی پیاوەكانیان كۆتایی هات.

هەدلە ئێســتا كە بیر لــەو رۆژانە دەكاتەوە، 
دەڵێت: "ئەوان نێوەندگیرییەكی خراپیان كرد". 
ئــەو لەوباوەڕدایە كە ئەبوو حەمزە خاتوونی بە 
ئاسانی دەیتوانی دەرچەیەك بە ئاراستەی چیای 
شنگال بكاتەوە لەبەردەمیاندا "بە حیساب ئەو 
داعش نەبوو، بەڵام هەر رۆژە بیانوویەكی تازەی 

بە باوكم دەگرت و كارەكەی زەحمەت كرد".
دواجــار لــە ســەعات 10ی ســەرلەبەیانیی 
رۆژی 18ی ئــاب هەمــوو خەڵكەكەیــان لــە 
قوتابخانــەی گوندەكــە كۆكــردەوە. هەدلــە، 
باوكی لەنێــو پیاوەكاندا بینی ئەوكاتەی بەرەو 
دەرەوەی گوندەكــە دەبــران. ژن و كچەكانیش 
پــاش نیــوەڕۆی هەمــان رۆژ بــەرەو ســۆلاخ 
گواســترانەوە: "ئێمــە براینــە تەلەعفــەر، 21 
رۆژ لەنــاو قوتابخانەیەكدا ماینــەوە، ئەو پیاوە 

ئێزدییانەی بوونە موسوڵمان، دەرفەتیان پێدرا 
ژن و منداڵەكانیان ببەنە لای خۆیان".

دڵێكی باش لە سینگی
 ئەبوو عەلیدا

ئێزدیــە  كــە  ســۆلاخ  بــۆ  هــات  هــەواڵ 
دەستبەســەرەكان دەبەن بۆ ســووریا. هەموو 
ئێزدییەكان بەبیســتنی ئــەو هەواڵە تاســان. 
چەند ئۆتۆمبیلێك لە كچــان و ژنان بەڕێخران. 
هەراوزەنــای سەرخســتنی بــە زۆری كچــان و 
راكێش راكێشی جیاكردنەوەی كچان لە دایكیان 
و خوشــكەكانیان ئــەو ناوەی پڕكردبــوو. لەو 
كاتانــەدا یەكێك پەیدابوو بەناوی ئەبوو عەلی. 
داعشــێك كە پێشتر كریســتیان بووە "ئەوانە 
ســەرمەخەن.. ئەوانــە منداڵەكانــی ئەحمــەد 
جاسۆن" لەو كاتەدا هەدلە دەیویست سوپاسی 
بــكات كاتێك لێــی نزیك بــووەوە و پێیگوت: 
"هەركەســێك نیازی خراپ بوو لەگەڵتان، بڵێ 
مــن خزمی ئەبوو عەلیم، من نــاوی باوكی تۆم 

بیستووە، پیاوێكی زۆر باش بوو".
بەهــۆی ئەو چاكەیەی ئەبــوو عەلی، هەدلە 
و منداڵەكانــی لــە تەلەعفەر مانــەوە، ئێوارەی 
دواتر كەسێكی ئێزدی هەندێك قسەی بەگوێیدا 
چرپانــد "ئێمە پلانی هەڵاتنمان رێكخســتووە، 
ئێوە دێــن؟" هەدلە، قســەكانی ئەو ئێزدییەی 
لە مێشــكی خۆیــدا لێكدەدایــەوە، ئاخۆ وەك 
هەڵاتوویەك بكەوێتەوە دەســتی داعش، ئەبوو 
عەلی لێ پەیدا دەبێتەوە جارێكی دیكە دەربازی 
بكات؟ ســەرەڕای تــرس و دڵەڕاوكێــی زۆری، 
بەڵام رازی بوو خۆی و منداڵەكانی بداتە دەست 

چارەنووسێكی نادیار.
هەدلــە و ژمارەیــەك كــچ و ژنــی دیكە كە 
هەموویــان خزمــی یەك بــوون، بــەو ئێوارەیە 
رۆحــی خۆیــان لەنێــو ئۆتۆمبیلێكــدا خســتە 
قومارەوە و بەڕێكەوتــن. نزیكەی دوو كاژێر لە 
تەلەعفەر دووركەوتنەوە. لەنێو ئۆتۆمبیلەكەدا، 
شەرارەی سەرگەردانی، چاوە تەپوتۆزاوییەكانی 
سەرنشــینەكانی ئاڵاندبووە یەك و بەبێ ئەوەی 
هیچ كەســێك قسە بكات، لەیەك تێدەگەیشتن 
"ئاخــۆ ئێمــە رزگارمــان دەبێــت و دەگەینەوە 

كوردستان؟" 
خێرایــی  ئۆتۆمبیلەكــە  و  تاریكــە  شــەو 
كەمدەكاتەوە. لەناكاو ئۆتۆمبیلێكی چەكدارانی 
داعش پەیدا دەبن و دوایاندەكەون. دوای چەند 
خولەكێك گەمارۆ دەدرێن و دەهێنرێنە خوارەوە، 

چەكدارێك رووی تفەنگەكەیان تێدەكات، چەند 
چركەیەكی پێویســتە بۆ ئەوەی پەلەپیتكە بۆ 
وەســتاندنی لێدانە خێراكانــی دڵیان بجوڵێنێ 
"لەناكاو كەســێك بــە چەكدارەكەی گوت تەقە 
نەكات. چونكە كوشتنی ژن و منداڵ رێگەپێدراو 
نییــە" ئەو ئێســتاش نازانێ دكتــۆر ئەحمەد، 
ئەو پزیشــكەی بۆ چارەســەر لەگەڵ چەكداران 
دەچــووە بەرەكانی جەنگ، لەكوێوە پەیدا بوو: 
"ئەو ئێمەی بردە شەنگال و لەماڵێك دایناین كە 

كارەبای نەبوو".
ئەوان گەڕابوونەوە شنگال، بەڵام لەسەر خاك 
و ئاو و لە نێو هەوا و ژینگەی خۆیان نامۆ بوون و 
سەركزانە چاوەڕێی كاتیان دەكرد ئاخۆ چیدیكە 
دەقەومێ؟ ئەو لەگەڵ سێ خوشك و دوو ژنبرای 
و 12 كەسی دیكە. خوشكەكەی دەستی دكتۆر 
ئەحمەدی ماچ كرد و لەبەری پاڕایەوە بۆ ئەوەی 
تۆڵەی هەڵاتنیان كوشتن نەبێت: "لەوكاتەدا كە 
دەپاڕایــەوە، فڕۆكە بۆردومانی شــنگالی كرد، 
بەپەلە گواســتراینەوە بۆ گوندی گل زەرد، 30 
چەكداری داعش لەو گوندە بوون. ئێمەیان بردە 
نهۆمی سەرەوەی بارەگایەك، یەكێك لەوان ناوی 
ئەبوو كەرەم بوو، هەرلەوێ من و خوشكەكەمی 

كردە كەنیزەكی خۆی". 
دواتــر  رۆژی  بەرەبەیانــی  پێجــی  كاژێــر 
هەدلــە چــووە دەرەوە، بەڵام چــی بینی؟ ئەو 
شــۆفێرەی دەبوو بە ئۆتۆمبیلەكەی دەربازیان 
بــكات. زەق زەق چاوەكانــی بڕیبــووە چاوی. 
هەدلــە لێــی نزیكبــووەوە و دەرگای لەســەر 
ئــازارە پەنگخواردووەكانــی دڵی كــردەوە "تۆ 
خائیــن بوویت. هەرچیمان بەســەربێت لە تۆی 
دەبینینــەوە، رۆژێــك دێــت پاداشــتی خــۆت 

وەردەگریتەوە". بەڵام شــۆفێرەكە بەسەرخۆی 
نەهێنا و رۆشت.

لە ماڵی پارێزگاری مووسڵ

ئەبــوو كــەرەم ئۆتۆمبێلێكــی بارهەڵگــری 
بچووكــی هێنــا. كــچ و ژنەكانــی تێكــرد و بە 
نایلۆن دایپۆشــی. لە بازگــەی چوونە ناوەوەی 
مووســڵدا، هەدلە بە گوێیەكانی خۆی گوێی لە 
ئەبــوو كەرەم بوو كــە درۆی لەگەڵ چەكدارانی 
بازگەكــە كرد "چەكی تێدایــە". دواتر ئەوانیان 
بردە ماڵی )غانم بەســو( پارێزگاری مووسڵ لە 
رۆژگاری فەرمانڕەوایــی ســەددام. ئەبو لەیس، 
لــەو ماڵــەدا دەژیــا، پیاوێكی كەتــە و زرت و 
زەلام: "بــاوەڕم وایــە بــە دەســتەكانی خــۆی 
100 كەســی ســەربڕیبوو". دادگایی لەبەردەم 
ئەبوو لەیس دەســتیپێكرد: "بۆچی راتانكرد؟" 
خوشكەكەی وەڵامی دایەوە: "دەترساین بمانبەن 

بۆ ئەفغانستان".
پاش چەند رۆژێك ئەبوو لەیس گۆڕا، هەدلە 
دەڵێــت كەوتبووە داوی جوانییەكەی عەمشــی 
خوشكەزای، بەشێوەیەك عاشقی ببوو، رۆژ لە 
دوای رۆژ پەرێشانتر دەبوو. لەو رۆژانەی دواییدا 
وای لێهاتبــوو، ئەبوو لەیس تكای لە عەمشــی 
دەكرد لەگەڵ هیچ كەســێك نــەڕوات و بۆ ئەو 
بێــت و لەگــەڵ ئەو بــژی، نەشــیدەتوانی دڵی 
عەمشی بشكێنێ و لە ئێمەی داببڕێ: "تەنانەت 
دوایــی زانیمان، ئەبوو لەیــس تكای لە دایك و 
باوكی خــۆی كردبوو ئەگەر ئەو كوژرا، چاویان 
لە عەمشــی بێت و رێگە نەدەن چەكداری دیكە 

بیبات".
رۆژێــك ئاگاداركرانــەوە كــە بەخێرایی ئەو 
جێگایــە چــۆڵ بكــەن، چونكە فڕۆكــە دێت و 
بۆردومــان دەكات "ئێمەیان بــردە ژێرزەمینێك 
كە كۆگایەكی گەورە بوو. ژوورەكەی تەنیشتمان 
هەمــووی )تی ئێــن تــی( و ژوورێكی دیكەش 
هەمووی چەك بوو. شەو چەند چەكدارێك هاتن 

و چەند چەكێكیان برد. هەستمان كرد شتێكی 
گەورە روویداوە. دواتر پاسەوانێك هات و گوتی 
شتێك هەیە نابێت عەمشی بیبیستێ و دڵگران 

بێت، ئەبوو لەیس كوژراوە".

عەشقی عەمشی
 لە كۆشكی بەغدادی

جێگرێكــی ئەبووبەكر بەغدادی بەناوی ئەبوو 
موعتــەز، خۆی گەیاندە مووســڵ. ئەو چیرۆكی 
عیشقی ئەبو لەیس و عەمشیی بیستبوو. كاتێك 
دەچێتــە لایــان خوشــكەكەی داوای لێــدەكات 
منداڵەكانیان بۆ بگەڕێننەوە "هەرچەندە بەڵێنی 
پێداین ئەوەمان بۆ بكات، دوای رۆشــتنی ئەبوو 
موعتەز، منداڵەكانیان بۆ هێناینەوە و پیشانیان 
داین، بەڵام نەیانداینەوە و گوتیان چیدی منداڵی 

ئێوە نین".
ئەڤینــی نێــوان عەمشــی و ئەبــوو لەیــس، 
خۆشەویســتی رۆژگاری جەنــگ بوو. عەمشــی 
دەیزانــی ئەبــوو لەیــس جیــاوازی لەگــەڵ ئەو 
چەكدارانــەی دیكە نییە كە باپیری و پیاوەكانی 
كۆچۆیــان گوللەبــاران كرد، بــەڵام ئەبوو لەیس 
هەمــوو هەســتەكانی لــە بــەردەم عەمشــیدا 
دۆڕاندبــوو. لەبەردەم جوانیی ئــەودا، ئامادەبوو 
هەموو یاســا و رێســاكانی خەلافەت بشــكێنێ. 
بەمردنی ئەبوو لەیس، ژیان لەنێو خەلافەتەكەدا 
بــۆ كەسوكارەكەشــی گــۆڕا بــۆ ســەركوت و 

زەبروزەنگ. 
ئــەوان گەڕێندرانــەوە بــۆ تەلەعفــەر. چەند 
رۆژێكی كەم لــەوێ مانەوە و لەناكاو بەیانییەك 
دەنگی ئاژاوەیەك بەخێرایی بڵاوبووەوە و شــەڕ 
و هەراوزەنا دەستیپێكرد "دەمانبینی فڕۆكەكان 
بەســەر ئاســمانی تەلەعفــەردا دەســوڕانەوە و 
وێنەیــان دەگرت، خوشــكەكەم دەســتیكرد بە 
راوەشــاندنی دەستماڵە ســپییەكەی، هەر نەبێ 
بــۆ ئەوەی بمانبینــن و بۆردومان بكــەن، بەڵام 

فڕۆكەكان رۆیشتنەوە".
 جوانییەكــەی عەمشــی، لــەدوای كوژرانــی 
ئەبوو لەیس، وەك ئەو ئەستێرەیەی دوای كشان 
ون دەبێــت، رەونەقی لەدەســتدا و هێدی هێدی 
بارگرانی بۆ ژیانی ئەوانی دیكەش دروستدەكرد. 
ئیدی بەهەموو جۆرێك روخســاری درەوشاوەی 
خــۆی ســەركوت دەكرد بــۆ ئــەوەی نەكەوێتە 
داوی كەســانی بێبەزەییەوە و بیبەن. رۆژێكیان 
چەنــد ئۆتۆمبیلێك كە لە مووســڵەوە هاتبوون 
و خواردنیــان بــۆ چەكداران هێنابــوو، ئەوانیان 
سەرخســت و بەرەو مووسڵ گواســترانەوە و لە 
هۆڵێكی گەورەدا خۆیان بینییەوە. جارێكی دیكە 
ئەبوو عەلی دەركەوتەوە. ئەبوو عەلی پێشنیاری 
كرد لەگەڵ ئەوان بگەڕێنەوە بۆ تەلەعفەر و مەڕ و 
ماڵات بەخێو بكەن. چونكە ئەوە باشترین بژارەی 
ئەو رۆژانە بوو تاوەكو نەكەونە دەست هەوەسی 
چەكدارانی داعش. پێشینەی میهرەبانانەی ئەبوو 
عەلی، وای لە هەدلە كرد بیرۆكەكە پەسەند بكات 

"دیسان گەڕاینەوە بۆ تەلەعفەر".
ئەو ژنانەی پیاویان نەبــوو، هەرزوو رەوانەی 
ســووریا كران بۆ ئــەوەی بكرێنە كەنیزەك. ئەو 
ژمارە كەمەش كە پیاوەكانیان موسوڵمان ببوون، 
لە پێڕی چانسدارەكان بوون و ئەركی خزمەتكردنی 
مەڕومــاڵات و كێڵگــە كشــتوكاڵییەكانیان پــێ 
ســپێردرابوو. بەڵام لــەو رۆژانە داعش بڕیاری دا 
خەرجییــەك لە كۆڵی خەلافەتەكــەی بكاتەوە. 
خەرجیی ئەوانەی نەخۆشیی درێژخایەنیان هەیە 
"هەموو ئەوانەی نەخۆشیی درێژخایەنیان هەبوو، 

لە تەلەعفەر ناونووس كــران بۆ ئەوەی رەوانەی 
كوردســتان بكرێنــەوە". ئــەوە هەواڵێــك بوو، 
ئازاری نەخۆشــی لەبیری نەخۆشــەكان بردەوە، 
بــەڵام وادیار بوو داعش هێشــتا دەیویســت ئەو 
لەكۆڵخۆكردنەوەیــەش بكاتە ســەودا و مامەڵە. 
ئــەوە كاتێــك روون بووەوە كــە ئەبوو موعتەز، 

جێگری خەلیفە گەیشتە تەلەعفەر.
 

داواكارییەكانت چین عەمشە؟

مــاوەی ســێ مانــگ، هەدلــە و هاوڕێكانــی 
ئاسنی ساردیان لە تەلەعفەر كوتا. خزمەتكاری 
مەڕوماڵاتــی داعش بــوون و هەواڵــەكان هێندە 
ناخــۆش بوون، رۆژێك لەگەڵ خۆیان بزەیەكیان 
نەهێنــا، تا رۆژێك، چەند ئۆتۆمبێلێك كە ئەبوو 
موعتەزیان هێنابــووە ئەوێ، دەرگای ئومێدێكی 

لێ كردنەوە.
ئەبوو موعتەز: عەمشە بۆچی دەگری؟

عەمشە: ئەوە كەی ژیانە ئێمەی تێداین؟
ئەبوو موعتەز: چیت دەوێ بۆت بكەم؟ تەنیا 

مەڵێ ئازادم بكە.
عەمشــە: باشە من نا، كەســوكارەكەم ئازاد 

بكە.
ئەبــوو موعتــەز: ئەبــوو عەلی كەســوكاری 

عەمشە چەند كەسن ناونووسیان بكە. 
ئەبوو عەلی، دوای نیو ســەعات گەڕایەوە بۆ 
لای ئەبــوو موعتــەز و پێیگوت كە 20 كەســی 
نووســیوە لە كەســە نزیكەكانی عەمشە. ئەبوو 
موعتــەز فەرمانــی دا نــاوەكان بخاتە لیســتی 
ئەوانەی كە دەنێردرێنەوە بۆ كوردســتان، بەڵام 
لەڕاستیدا كەین و بەینێكی دیكە هەبوو. ئەویش 
ســەودا و مامەڵەیــەك بــوو كە ئەبــوو موعتەز 
دەیویســت بیــكات و دواتــر وەك پاداشــتێك 
بیداتەوە بەنێو چاوانی عەمشــەدا. رۆژانی دواتر 
دەســت كــرا بە ناونووســین و هەمــوو ئەو ژنە 
بەتەمەنانەی نەخۆشییان هەبوو، كرانە لیستێك 
و ئامادەكــران بــۆ ناردنەوە: "دوو خوشــكی من 
نەخۆشیی شــەكرەیان هەبوو، خۆیشم ماوەیەك 
بوو نەشتەرگەریم بۆ كرابوو، ئیدی ئاوا 220 ناو 

جیاكرانەوە و رەوانەیان كردینەوە".  

ئەو 
شوفێرەی 
بڕیار بوو 
رزگارمان 
بكات خیانەتی 
لێكردین

جێگری 
بەغدای 
پێیگوتین 
بەس داوای 
ئازادبوون 
مەكەن، چیتان 
دەوێ بۆتان 
دەكەم

باوكم داوای 
سێ رۆژ 
مۆڵەتی لە 
داعش كرد 
بۆ ئەوەی 
دەرچەیەك 
بۆ هەڵاتن 
بدۆزینەوە

كەنیزەكەكانی خەلافەت..

چیرۆكی چواردەم 

باوكم داوای لە سوپای عێراق كرد 
گوندی كۆچۆ بۆردومان بكات بۆ 
ئەوەی هەڵبێین

دكتۆرێك نەیهێشت داعش 
گوللەبارانمان بكات

200 ملیۆن دینار بۆ پاڵاوگە نایاساییەكان دانراوە 
رووداو - هەولێر

بە بڕیاری سەرۆكوەزیرانی هەرێمی كوردستان، سەرجەم پاڵاوگە نایاساییەكان هەڵدەگیرێن. سەرۆكی لیژنەی باڵای داخستنی پاڵاوگە نایاساییەكانیش دەڵێت "200 
ملیۆن دینار بۆ ئەو مەبەستە تەرخانكراوە". د.سامی جەلال، سەرۆكی لیژنەی باڵای داخستنی پاڵاوگە نایاساییەكان لە ھەرێمی كوردستان بە )رووداو(ی راگەیاند، بە 

بڕیارێكی نێچیرڤان بارزانی، سەرۆكوەزیرانی هەرێمی كوردستان، سەرجەم پاڵاوگە نایاساییەكان هەڵدەگیرێن و بۆ پرۆسەی تێكدان و هەڵگرتنیشیان بڕی 200 ملیۆن دینار 
تەرخانكراوە. سامی جەلال گوتیشی "بۆ هەمان مەبەست سێ پارچە زەوی لەلایەن شارەوانییەوە تەرخانكراوە بۆ ئەوەی پاشماوە و ئامێرەكانی تێدا كۆبكرێنەوە".

ئابووری

%51ی كاڵای 
هەموو عێراق 
لەلایەن بازرگانانی 
كوردستانەوە 
دەهێنرێن

"لە 15 پارێزگای 
عێراق تەنیا 1650 
كۆمپانیای بیانی 
ئۆفیسیان هەیە، 
بەڵام هەرێمی 
كوردستان ئۆفیسی 
3100 كۆمپانیای 
بیانی لێیە"

رەوا عەبدوڵڵا
رووداو - هەولێر 

بەهــۆی نەمانــی شــەڕی داعــش و گەڕانــەوەی 
ســەقامگیری بۆ عێراق، ئاڵوگۆڕی بازرگانی عێراق و 
هەرێمی كوردســتان لەگــەڵ وڵاتانی جیهان رووی لە 
بووژانەوە كردووە، بەهای كاڵای هاوردەكراوی ســاڵی 
رابــردوو بەراورد بە ســاڵی 2016 بەڕێــژەی %21.1 

زیادی كردووە.
بەپێــی ئامــاری بەڕێوەبەرایەتی گشــتیی پلان و 
بەدواداچــوون لــە وەزارەتی بازرگانی و پیشەســازی 
هەرێمــی كوردســتان كــە پشــتی بەداتــای وڵاتانی 
هەنــاردەكار، ئامــاری بانكــی جیهانــی، ســەنتەری 
بازرگانیی نێودەوڵەتی، سەنتەری بازرگانیی یەكێتی 
ئەوروپا و راپۆرتی دەستەی ئاماری عێراق بەستووە، 
لە ماوەی ســێ ســاڵی رابردوودا عێراق بایی زیاتر لە 
142 ملیار و 283 ملیۆن دۆلار كاڵای جۆراوجۆری لە 

103 وڵات هاوردە كردووە.
پشكی شێر لەم ئاڵوگۆڕە بازرگانییە بەر هەرێمی 
كوردســتان كەوتــووە، بەجۆرێــك 51.3%ی كــۆی 
كاڵا هاوردەكراوەكانــی عێــراق لەڕێگــەی بازرگانانی 

نیشتەجێی هەرێمی كوردستانەوە بووە.
نــەوزاد ئەدهــەم، بەڕێوەبەری گشــتی بازرگانی 
لــە وەزارەتــی بازرگانــی و پیشەســازی دەڵێــت: 
"ســەقامگیریی هەرێمــی كوردســتان، ئاســانكاری، 
كەمكردنەوەی رۆتین لە پێدانی مۆڵەت، ســتراتیژی 
خاڵە ســنوورییەكان، هۆكار بوون بۆئەوەی هەرێمی 
كورســتان ببێتە ســەنتەرێكی بازرگانی بــۆ هەموو 
عێراق و زیاتر لە نیوەی پێداویستییەكانی شارەكانی 
عێراق لــە رێگــەی بازرگانانی نیشــتەجێی هەرێمی 

كوردستانەوە هاوردە بكرێت".
پاڵپشــت بــە پێــوەری نێودەوڵەتــی، وەزارەتی 
بازرگانی و پیشەسازی كاڵا هاوردەكراوەكانی دابەشی 
ســەر 21 گروپ كردووە. هەر گروپێكیش بە سەتان 

كاڵای جۆراوجۆر لەخۆدەگرێت.
لەم ســێ ســاڵەدا بایی 30 ملیــار دۆلار ئامێری 
میكانیكــی و ئەلیكترۆنی و كارەبایــی هاوردەكراوە. 
بایی 13 ملیار دۆلار خۆراك، خواردنەوە كحولیەكان، 
خواردنــەوە گازییەكان و تووتــن. بایی 11.68 ملیار 
دۆلار زێــڕ و زیــو، بایــی 10.4 ملیــار دۆلار رۆنــی 
رووەكــی و ئاژەڵــی، بایی 10 ملیــار دۆلار بەرهەمی 
كانزا فلزییەكان، بایی 9.3 ملیار دۆلاریش ئۆتۆمبیل و 

هۆكارەكانی گواستنەوە هاوردەكراون. 
لە داتای دوو ساڵی رابردوودا دەردەكەوێت رێژەیەك 

لە پاشەكشــێ لــە هاوردەكردنــی ئاژەڵــی زیندوو، 
بەرهەمە ئاژەڵییەكان، رۆنی رووەكی و ئاژەڵی، كاڵای 
بیناســازی، خۆراكی ئامادەكراو و خواردنەوە كحولی 
و گازییەكانــدا روویداوە. لەبەرامبەریشــدا خواســت 
لەسەر هاوردەكردنی بەرهەمە كانزاییەكان، بەرهەمی 
كیمیایی، پیشەسازی، ئامێری میكانیكی، ئەلیكترۆنی 
و كارەبایــی، ئۆتۆمبیل و هۆكارەكانی گواســتنەوە، 
بەرهەمی پلاستیكی و لاستیك و بەرهەمە فلزییەكان 
زیــاد بووە، ئەمەش ئــەوە دەردەخات كە بەكاربەری 
عێراقی بەهۆی باشبوونی باری دارایی، جارێكی دیكە 
رووی لــە كڕینی پێداویســتییەكانی خۆشــگوزەرانی 

كردووە.
بەپێــی داتاكان، لــە ســاڵی 2016 دا بازرگانان 
بایی 41 ملیار دۆلار كاڵایان هاوردەی عێراق كردووە. 
نزیكــەی 16 ملیاری لە رێگــەی بازرگانانی هەرێمی 
كوردستانەوە بووە. ساڵی 2017 بایی زیاتر لە 49.3 
ملیــار دۆلار كاڵا هاوردەكراوە، زیاتر لە 28.5 ملیاری 
لەلایــەن بازرگانانــی هەرێمــی كوردســتانەوە بووە. 
ساڵی رابردووش نزیكەی 52 ملیار كاڵا هاوردەكراوە، 
نزیكــەی 28.7 ملیــار دۆلاری لەلایــەن بازرگانانــی 

هەرێمی كوردستانەوە بووە. 
نەوزاد ئەدهەم دەڵێت: "ئەو مۆڵەتانەی بازرگانان 
بــۆ هاوردەكردنــی كاڵا وەریدەگــرن، زۆر زیاتــرە لە 
پێداویستی هەرێمی كوردســتان، بۆمان دەركەوتووە 
75%ی ئــەو كاڵایانەی لەلایەن بازرگانانەوە هاوردەی 
هەرێمی كوردســتان دەكرێن، هەناردەی شــارەكانی 

عێراق دەكرێنەوە".
مســتەفا شــێخ عەبدولڕەحمان، سەرۆكی گشتی 
یەكێتی هــاوردە و ناردنكارانی هەرێمی كوردســتان 
دەڵێــت: "جگــە لــەوەی دەروازەی ئیبراهیم خەلیل 
تاكە دەروازەی وشــكانییە بۆ عێراق بۆ هاوردەكردنی 
كاڵای توركی و ئەوروپی، ســەقامگیری و ئاسانكاری 
هەرێمی كوردستانیش بۆ بازرگانان وایكردووە زۆرترین 
كۆمپانیــای بیانی و عێراقی لە هەرێمی كوردســتان 
ئۆفیــس بكەنەوە، بۆ نموونە لە 15 پارێزگای عێراق 
تەنیا 1650 كۆمپانیای بیانی ئۆفیسیان هەیە، بەڵام 
لە هەرێمی كوردستان زیاتر لە 3100 كۆمپانیای بیانی 
ئۆفیسیان هەیە، ئەمەش كاریگەری لەسەر زیادبوونی 
قەبــارەی هــاوردە لە رێگەی هەرێمی كوردســتانەوە 

هەبووە".
شێخ مســتەفا عەبدولڕەحمان گوتیشی: "بەهۆی 
خراپیی بارودۆخی شــارەكانیان، زۆربەی بازرگانانی 
مووسڵ، ئەنبار و بەغدا و هەندێ شاری دیكە ئۆفیسیان 
لە شارەكانی هەرێمی كوردستان كردووەتەوە و لێرەوە 

كاڵا بــۆ شــارەكانیان رەوانە دەكــەن، ئەمەش رۆڵی 
هەبــووە بــۆ زیادبوونی هاوردەكردنــی كاڵا لەڕێگەی 

خاڵە سنوورییەكانی كوردستانەوە".
گۆڕینی سیســتەمی سیاســی لە عێراق لەساڵی 
دانیشــتووان،  ژمــارەی  خێــرای  گەشــەی   ،2003
بەرزبوونەوەی داهاتی تاك بەهۆی فرۆشــتنی زیاتری 
نەوت، بووەتە هۆكارێك بۆ زیادبوونی ئاستی هاوردەی 
كاڵا بۆ عێراق، بە جۆرێك لە ســاڵی 2010 بۆ ساڵی 
2017 لــە 34.1 ملیــارەوە بۆ 49.4 ملیار دۆلار زیاد 
بووە، بەواتایەكی دیكە لە بەرامبەر 24%ی گەشــەی 

دانیشتووان بڕی هاوردەكردن 45% زیادی كردووە. 
ئەم گەشــەیە لەلایەك هۆكارێكە بــۆ بووژانەوەی 
بــازاڕ و چالاكییە بازرگانییــەكان، لەلایەكی دیكەش 
توانای بەرهەمی پیشەســازی و كشتوكاڵی ناوخۆیی 
لاواز كــردووە، بــۆ نموونە بڕی هــاوردە لە بەرهەمە 
ئاژەڵییەكان، سەوزە، میوە، رۆن و خواردنەوەكان لە 

9 ملیارەوە بۆ 11 ملیار زیادی كردووە.
جیاوازیی رەسمی گومرگی لە خاڵە سنوورییەكانی 

كوردســتان بەراورد بە خاڵە ســنوورییەكانی عێراق، 
هۆكاری ئەوە بوو كە زۆربەی بازرگانانی كوردســتان 
و شارەكانی عێراقیش لە رێگەی خاڵە سنوورییەكانی 
هەرێمی كوردستانەوە كاڵا هاوردە بكەن، ئێستاش كە 
رەسمی گومرگی یەكخراوە، بەهۆی ئەو ئاسانكاریانەی 

لــە خاڵە ســنوورییەكانی كوردســتان بــۆ بازرگانان 
دەكرێت، هێشتا ئەم جموجۆڵە بازرگانییە بەتایبەتی 

لە ئیبراهیم خەلیل هەر ماوە.
بەڵام رەنگە لە داهاتوودا جموجۆڵە بازرگانییەكە 
بكەوێتە شارەكانی عێراق. بۆ گەشەپێدانی ئاڵوگۆڕی 
بازرگانی لەگەڵ عێراق، حكومەتی ســعودیە داوای لە 
عێراق كردووە رەســمی گومركی 891 ماددە لەنێوان 
ئەو دوو وڵاتە هەڵبگرێت یان كەمبكرێتەوە، هەروەها 
ئــوردن لە هەوڵی كردنەوەی دەروازەی ترێبلە لەگەڵ 
عێراق كە بەهۆیەوە رەسمی گومرگی لەسەر نزیكەی 

248 كاڵا هەڵدەگیرێت.
نــەوزاد ئەدهەم دەڵێــت: "رێككەوتنی بازرگانیی 
عێــراق لەگەڵ ئــەم دوو وڵاتە و هەڵگرتنی رەســمی 
گومرگی لەسەر كاڵاكانیان كاریگەری ئەوتۆی لەسەر 
لاوازبوونــی ئاڵوگۆڕی بازرگانی هەرێمی كوردســتان 
لەگەڵ عێراق نابێت، چونكە بەپێی زانیارییەكانی ئێمە 
رەســمی گومرگی تەنیا لەسەر كاڵا دروستكراوەكانی 
ئەو وڵاتانە هەڵدەگیرێت نەك كاڵای هاوردەی بیانی".

نزیكەی نیوەی بودجەی عێراق بۆ 
كاڵای هاوردەكراوە

رەوا عەبدوڵڵا
رووداو - هەولێر

بەڕێوەبــەری گشــتی تۆمــاری كۆمپانیــاكان 
لە هەرێمی كوردســتان دەڵێــت، بەهۆی قەیرانی 
دارایی و شــەڕی داعشــەوە جووڵەی بازرگانی لە 
هەرێمی كوردستان رووی لە سستبوون كرد، بەم 
هۆیــەش تۆماركردنی كۆمپانیا زۆر دابەزی و 400 

كۆمپانیاش هەڵوەشانەوە.
بەپێی ئاماری بەڕێوەبەرایەتی گشــتی تۆماری 
 22،269( كۆمپانیــا   25،499 كۆمپانیــاكان، 
خۆماڵــی، 3،180 بیانی( لە هەرێمی كوردســتان 
هــەن، تۆماركردنــی كۆمپانیای تازەش تا ســاڵی 
2013 بەردەوام لە هەڵكشــاندا بووە، بەڵام دواتر 
بەهــۆی شــەڕی داعشــەوە زۆر كەمــی كــرد، بە 
جۆرێك ســاڵی 2016 بەراورد بە 2013 بەڕێژەی 

64 % كەمی كرد.
دڵزار ئیســماعیل، بەڕێوەبەری گشتی تۆماری 
كۆمپانیــاكان لــە هەرێمــی كوردســتان دەڵێــت: 
"بەهۆی ئــەو جموجۆڵە ئابــووری و بازرگانییەی 
لە چەند ســاڵی رابردوودا لە هەرێمی كوردســتان 
هەبــوو، تۆماركردنــی كۆمپانیای نــوێ بەردەوام 
لەهەڵكشــاندا بــوو، بەجۆرێــك لە ســاڵی 2010 
كۆمپانیــای   8،727 نزیكــەی   2013 تاوەكــو 
خۆماڵــی و 1،661 كۆمپانیــای بیانی تۆماركران، 
بــەڵام بەهــۆی قەیرانــی دارایی و شــەڕی داعش 
و سســتبوونی جووڵەی بازرگانی، لەســێ ســاڵی 
رابردوودا تۆماركردنی كۆمپانیای نوێ پاشەكشەی 

كرد".
دوای  بــە رەوشــی كۆمپانیــاكان  ســەبارەت 
نەمانی داعش و قەیرانی دارایی، دڵزار ئیسماعیل 

گوتــی: "بەهــۆی زیادبوونــی بــاج و رســومات، 
هەڵوەشــاندنەوەی  و  پوچەڵكردنــەوە  ئێســتا 
كۆمپانیــا زیادی كــردووە، نزیكەی 400 كۆمپانیا 
هەڵوەشــاونەتەوە، بەشــێك لــەو كۆمپانیایانەش 
كۆمپانیای زەبەلاحی نەوتین كە پێشــتر سوودی 
ئابووریی زۆریان بۆ هەرێمی كوردستان هەبوو". 

بەپێــی ئامارەكــە، ســاڵی 2013 تۆماركردنی 
كۆمپانیــای نوێی خۆماڵی گەیشــتووەتە لوتكە و 
2.980 كۆمپانیــا تۆماركــراون، بــۆ تۆماركردنی 
كۆمپانیا بیانییەكانیش ساڵی 2011 ساڵی زێڕین 

بووە كە 478 كۆمپانیا تۆماركراون.
دڵزار ئیسماعیل دەڵێت: "پێشتر كە بارودۆخی 
ئابووریی هەرێمی كوردســتان باش بوو، قەبارەی 
ســەرمایە و جــۆری كۆمپانیــا تۆماركراوەكانیش 
لــەوەی ئێســتا جیــاواز بــوو، ئــەوكات كۆمپانیا 
تۆماركراوە بیانی و ناوخۆییەكان زیاتر كۆمپانیای 
بواری وەبەرهێنان بوون، بەڵام ئێســتا كۆمپانیای 
خــاوەن ســەرمایەی بچووكــن و زیاتر لــە بواری 

بازرگانی گشتی سنووردار كار دەكەن". 

 بــە گوتەی دڵزار ئیســماعیل، ئێســتا رۆژانە 
نــوێ تۆمــار دەكرێــن  نزیكــەی 5 كۆمپانیــای 
"زۆربەیــان بۆ مەبەســتی بازرگانیــی كاتی تۆمار 
دەكرێــن، بۆ نموونە بەشــێكیان بۆ هاوردەكردنی 
ئاژەڵــی زینــدوو، هێنانی كەلوپەل و پێویســتیی 
ئــاوارەكان، یــان خزمەتگوزاریــی نەوتــی تۆمار 
دەكرێــن كــە ئێســتا جووڵەیەكــی بازرگانی لەم 

بوارانە هەیە".
لــە هەرێمــی كوردســتان 3،180 كۆمپانیــای 
بیانــی هەن كە 44 %یان لقی كۆمپانیای توركین، 
11 % لقی كۆمپانیای ئێرانین، 6 % لقی كۆمپانیای 
لوبنانیــن، 5 % كۆمپانیــای ئیماراتــی و وڵاتانــی 
دیكــەی كەنــداون، بەرێژەیەكــی كەمیــش لقــی 
كۆمپانیا ئەوروپی و ئەمەریكییەكان لەكوردستان 

هەن. 
دڵــزار ئیســماعیل دەڵێت: "لــە كردنەوەی لق 
و تۆمــاری كۆمپانیا بیانییەكانیش پاشەكشــەكی 
زۆر روویداوە، بۆ نموونە لە ســاڵی رابردوو تەنیا 
50 كۆمپانیای بیانی نوێمان تۆمار كردووە، ئەمە 
لەكاتێكدایە پێشتر ســاڵانە نزیكەی 300 تاوەكو 

400 كۆمپانیای بیانیمان تۆمار دەكرد".
نزیكەی 67 %ی ئەو كۆمپانیایانەی لە هەرێمی 
كوردســتان تۆماركــراون لــە ســنووری پارێزگای 
بەڕێوەبەرایەتــی  ئامــاری  بەپێــی  هەولێــرن. 
تۆماركردنــی كۆمپانیاكانــی هەولێــر، ســەرەڕای 
قەیرانی دارایی لە ســێ ســاڵی رابردوودا 3،392 
كۆمپانیــای خۆماڵــی و 341 كۆمپانیــای بیانــی 
لەو پارێزگایە تۆماركراون، لەبەرامبەریشــدا 127 
كۆمپانیــای خۆماڵــی و 50 كۆمپانیــای بیانــی 

هەڵوەشاونەتەوە.
ناســر عەزیــز رەشــید، جێگــری بەڕێوەبەری 

تۆماری كۆمپانیاكانی هەولێر، دەڵێت: " لە ســێ 
ســاڵی رابردوودا پاشەكشەی زۆر لە تۆماركردنی 
كۆمپانیای نوێ هەبوو، بەڵام ئەمســاڵ گەشەیەك 
بەرچــاو دەكەوێــت و لــە ســێ مانگــی یەكەمی 
ئەمســاڵدا 252 كۆمپانیا تۆماركراون كە شەشیان 

بیانین".
ئــەو  زۆربــەی  عەزیــز،  ناســر  گوتــەی  بــە 
كۆمپانیایانەی ئێســتا تۆمار دەكرێن، كۆمپانیای 
بازرگانین و بۆ هاوردەكردنی كاڵا، خۆراك، دەرمان 
و ئاژەڵــن. هەندێــك كۆمپانیــای بەڵێندەرایەتی 
تۆمار كراون، بــەڵام كۆمپانیای وەبەرهێن زۆر بە 

كەمی تۆماركراون.
پاڵپشت بە بڕیاری ژمارە 88ی ساڵی 2016ی 
ئەنجوومەنــی وەزیران و نووســراوی ژمارە 228ی 
وەزارەتی بازرگانی و پیشەسازی، بەڕێوەبەرایەتی 
گشــتی تۆماری كۆمپانیاكان رەسم و كرێی تۆمار 

و نوێكردنەوەی مۆڵەتی ساڵانەی كۆمپانیاكانی بۆ 
چەنــد بەرامبەر زیاد كردووە، بۆ نموونە پێشــتر 
رەسم و كرێی تۆماركردنی كۆمپانیایەكی خۆماڵی 
78 هــەزار دینــار بوو. بــۆ هەر ملیۆنێــك دینار 
سەرمایەش 4.500 دینار وەردەگیرا، بەڵام رەسم 
و كرێــی تۆماركــردن بووەتــە 400 هــەزار دینار 
و بــۆ هــەر ملیۆنێــك ســەرمایەش 7.500 دینار 
وەردەگیرێ، بەهەمانشــێوە رەســم و تۆماركردنی 
كۆمپانیای بیانی لە 290 هەزارەوە بۆ 600 هەزار 
ینار زیاد كراوە، بۆ هەر هەزار دۆلار ســەرمایەش 
7.500 دینــار رەســم وەردەگرن، بەهەمانشــێوە 
كرێی نوێكردنەوەی كۆمپانیاكانیش چوار بەرامبەر 

زیاد بووە.
ناســر عەزیــز دەڵێــت :"زیادبوونی رەســم و 
كرێــی نوێكردنەوەی و تۆماركــردن، بووەتە هۆی 
ئــەوەی تۆماری كۆمپانیاكان پاشەكشــێ بكات و 
پاكتاوكــردن و هەڵوەشــانەوەی كۆمپانیاكانیــش 

زیاد بێت".
 بەپێی ئاماری بەڕێوەبەرایەتی گشتی تۆماری 
كۆمپانیاكان لە سێ ساڵی رابردوودا 400 كۆمپانیا 

داخراون كە 177 كۆمپانیایان لەهەولێر بوون.
پارێزەر ئەحمەد عوزێری كە لە هەڵوەشانەوەی 
زیاتــر لە 10 كۆمپانیادا لــە هەولێر بریكار بووە، 
دەڵێــت :"پێشــتر بەشــێكی زۆر لــە بازرگانان و 
ســەرمایەداران بۆ دامەزراندنی كۆمپانیا سەردانی 
نووســینگەكەیان دەكردین، بەڵام ئێســتا بەهۆی 
سســتبوونی جووڵــەی بازرگانی و بــێ بازاڕی و 
زیادبوونــی بــاج و رەســم و كرێــی نوێكردنەوە، 
خــاوەن كۆمپانیــاكان زیاتــر بــۆ پاكتاوكــردن و 
ســەردانمان  كۆمپانیــاكان  هەڵوەشــاندنەوەی 

دەكەن".

پێویستمان بە 200 هەزار 
كۆمپانیایە

لە دواییــن كۆبوونەوەیدا لەگــەڵ ئەنجوومەنی 
باڵای ئابووریی هەرێمی كوردستان، بەڕێوەبەرایەتی 
گشتی تۆماری كۆمپانیاكان پاڵپشت بە بڕگەیەكی 
یاســای تۆماری كۆمپانیاكانی عێراق، پێشنیازیان 
كــرد ئــەو پــرۆژە و یەكــە بازرگانیانــەی كــە 
ســەرمایەكانیان لە ســەرووی 10 ملیۆن دینارە، 
بكرێنە كۆمپانیا، بۆ ئەوەی هەم ببنە سەرچاوەی 
داهات بۆ حكومەت، هەمیش مافی ئەو شــوێنانە 

لەڕووی یاساییەوە پارێزراو بێت. 
دڵزار ئیسماعیل دەڵێت: "پێشنیازمان كردووە 
تۆماركردنــی كۆمپانیــا بكرێتــە ئەلیكترۆنــی و 
تێچووی تۆماركردن بەرێژەی 90 % كەمبكرێتەوە، 
لەجیاتــی وەرگرتنی باجی ســاڵانە و زیادكردنی، 
جەخت لەسەر وەرگرتنی رەسمی گومرگی بكرێت 
لە خاڵە ســنوورییەكان و كۆمەڵگا پیشەســازییە 
بچــووك و مامناوەنــدەكان كــە ســەرمایەكەیان 
لەســەرووی 10 ملیــۆن دینــارە، هانیــان بدەین 

خۆیان وەك كۆمپانیا تۆمار بكەن".
گوتیشــی: "بەگوێــرەی ژمارەی دانیشــتووان، 
هەرێمــی كوردســتان پێویســتی بــە 200 هەزار 
كۆمپانیایــە، بۆیــە ئەگــەر ئــەو پــرۆژە و یەكە 
بازرگانییــە بچووكانــە لەچوارچێــوەی كۆمپانیــا 
رێكبخرێــن و تۆمــار بكریــن، دەرفەتــی كار زیاد 
دەبێــت و حكومەت داهاتێكی دەســت دەكەوێت، 
یەكــە بازرگانییەكانش چالاكییــان زیاد دەبێت و 

مافەكانیان پارێزراو دەبێت".

مانگانە 150 كۆمپانیای
تازە لە كوردستان تۆمار دەكرێن 

بەهۆی قەیرانی 
دارایی و زیادكردنی 
باجەوە 400 كۆمپانیا 
هەڵوەشاونەتەوە

بەڕێوەبەری گشتی تۆماری كۆمپانیاكان

داواكاری بۆ 
تۆماركردنی 
كۆمپانیای 
خزمەتگوزاریی بواری 
وزە زیادی كردووە

عێراق لە سێ ساڵی رابردوودا بایی 142 ملیار دۆلار كاڵای لە دەرەوە هێناوە )فۆتۆ: محەممەد شوانی(

كۆتایی ســاڵی رابردوو، سەرۆكی ئەمریكا بڕیاری 
دا هەموو هێزەكانی وڵاتەكەی لە سووریا بكێشێتەوە، 
بــەڵام دواتــر بــە بڕیارەكەیــدا چــووەوە و رێــی بە 
هێشــتنەوەی 400 سەربازی ئەمریكی لە سووریا دا. 
برێت مەكگۆرك، نێردەی تایبەتی پێشووی سەرۆكی 
ئەمریــكا بۆ هاوپەیمانــان، لە وتارێكــدا لە گۆڤاری 
)فۆریــن ئەفەیرز(ی ئەمریكی، هۆشــداری دەدات كە 
پلانی نوێی ئەمریكا مەترسی گەورەتری بەدواوەیە و 
ئەســتەمە ئەو ژمارە كەمەی هێز لە سووریا پلانێكی 

هێندە بەرفراوانیان پێ جێبەجێ بكرێ.
عێــراق  لــە  داعــش  كاتێــك   ،2014 هاوینــی 
پێشڕەویی دەكرد، مەكگۆرك لە عێراقەوە چاودێریی 
دۆخەكــەی دەكــرد. ئــەوكات ســتافی باڵیۆزخانەی 
ئەمریــكا ئامادەكارییان بۆ چۆڵكردنــی باڵەخانەكە 
دەكرد، دیپلۆماتە ئەمریكییەكانیش دەیانویســت بە 
هــەر جۆرێك بــێ یارمەتی عێراق بــدەن بەرپەرچی 
هێرشەكان بداتەوە. چەند مانگ دواتر هاوپەیمانێتیی 
نێودەوڵەتیی دژی داعش بە ســەركردایەتی ئەمریكا 

پێكهات.
مەكگــۆرك ئامــاژە بــۆ ئــەوە دەكات كــە هــەر 
لە ســەرەتاوە "دیپلۆماتــە ئەمریكییــەكان ئەوەیان 
روونكــردەوە، ئەو هەڵمەتە نێودەوڵەتییە شــەڕێكی 
بێســنوور نابــێ بــۆ بنیاتنانــی دەوڵــەت و گۆڕینی 
رۆژهەڵاتی نێوەڕاست" بەڵكو ئامانجەكە "تێكشكاندنی 
داعش و هاریكاریكردنی خەڵك بوو بۆ رێكخستنەوەی 
ژیانــی خۆیان لەدوای شــەڕەكە". جیــا لەمە پلانی 
هەڵمەتەكــە بــە جۆرێك بوو كــە هێزەكانی ئەمریكا 
لــە بەشــداریی بەرفــراوان دوور رابگیرێــن "چونكــە 
عێراقییــەكان و ســوورییەكان زۆربەی شــەڕەكەیان 

دەكرد".

بەگوێرەی وتارەكە، لە ئیدارەی ئەمریكیدا لەبارەی 
ماوەی مانەوەی هێزەكانی ئەمریكا لە سووریا مشتومڕ 
هەبوو، هەندێك لە بەرپرسانی ئەمریكی، بەتایبەتیش 
ئەوانەی لە پێنتاگۆن بوون، فۆكەسیان لەسەر ئەركە 
بنچینەییەكەی خۆیان بوو، واتە "تێكشكاندنی داعش 
بۆ ماوەیەكی درێژ". ئەوەش واتە رووخاندنی خەلافەت 
و هێشتنەوەی هێزەكان بۆ ئەوەی یارمەتی هێزەكانی 
ســووریای دیموكرات )هەســەدە( بدەن سەقامگیری 
بۆ ناوچەكان بگەڕێننەوە و رێگە لە سەرهەڵدانەوەی 

داعش بگرن.
بۆچوونێكی دیكەش كــە جۆن بۆڵتن، راوێژكاری 
ئاسایشی نیشتمانیی كۆشكی سپی پشتگیریی دەكرد، 
پێیوابوو دەبێ هێزەكانی ئەمریكا لە عێراق بمێننەوە 
هەتا ئەو كاتەی "ئێران ســووریا جێدەهێڵێ و شەڕی 
نێوخۆی سووریا چارەسەر دەبێ". مەكگۆرك پێیوایە 
ئەم داواكارییە ئەركی هێزەكانی ئەمریكای بەشێوەكی 
بەرچاو فراوان دەكرد و داوای بەشدارییەكی بێكۆتایی 
هێزەكانــی ئەمریــكای دەكــرد كــە "دۆناڵــد ترەمپ 

سەرۆكی ئەمریكا دژی بوو".
هەسەدە ٪30ی خاكی سووریای لەژێر كۆنترۆڵدایە 
و دوای ناوچەكانی ژێر كۆنتڕۆڵی رژێم گەورەترین زۆنی 
دەسەڵاتی سووریایان هەیە. هێزەكانی ئۆپەراسیۆنی 
تایبەتی ئەمریكا، بەریتانیا و فەرەنسا لە پاڵ دەیان 
هەزار شــەڕڤانی هەســەدە لەو ناوچەیە جێگیرن. بە 
بۆچوونی مەكگۆرك، لەگەڵ نیشتنەوەی ئاگری شەڕی 
داعش "سنووری نێوان زۆنەكانی دەسەڵات لە سووریا 
تۆختر دەبنەوە، ئەوەش زلهێزەكان پەلكێشی مێزی 

دانوستاندنی دیپلۆماسی دەكات".

دیپلۆماسییەتی زلهێزەكانی رۆژئاڤا

رووســیا لە چارەكی كۆتایی 2015 وە بەشێوەی 
راستەوخۆ لە شەڕی نێوخۆی سووریادا بەشدارە. لەو 
كاتەوە دانوستاندنەكانی ئەمریكا و رووسیا دەستیان 
پێكردووە كە لە ســەرەتادا بــۆ رێگری لە پێكدادانی 
فڕۆكە رووسی و ئەمریكییەكان بوو، بەڵام بەرەبەرە لە 

ئەمریكا دەبێ ئەوە قەبووڵ بكات كە 
توركیا هاوبەشێكی كاریگەری نییە

برێت مەكگۆرك راستییەكان لەبارەی سووریا دەدركێنێ:

دانوستاندنەكاندا ئەمریكا ئەو سنوورانەی دیاری كرد 
كە رووســیا و سووریا و میلیشیاكانی سەر بە ئێران 

نەدەبوو بیبەزێنن.
مەكگــۆرك دەڵێت ئەمریكا لــە پاییزی 2018 وە 
ئامادەكاری بۆ زنجیرەیەك دانوستاندنی بەهێز لەگەڵ 
رووسەكان دەكرد كە دوو ئامانجی جیاوازیان هەبوو، 
بەڵام بــەدوای یەكدیدا دەهاتــن. ئامانجی یەكەمیان 
ئەوە بوو واشــنتن هانی رووســەكان بدات دەسەڵاتی 
خۆیان بەسەر رژێمی سووریاوە بەكاربهێنن و ناچاری 
بكەن پڕۆســەی چارەســەری بە چاودێریــی نەتەوە 
یەكگرتووەكان قەبووڵ بكات كە بە پرۆســەی جنێڤ 

ناسراوە. 
ئەگەر ئەو هەنگاوە ســەری نەگرتبا و پڕۆســەی 
جنێڤ هیچ چارەسەرێكی نەخســتبایەڕوو، ئەمریكا 
كاری بــۆ ئامانجــی دووەم دەكرد كــە بریتی بوو لە 
دانوســتاندنی راســتەوخۆ لەگــەڵ رووســەكان، بــۆ 
ئــەوەی رێككەوتنێــك لــە نێوان هەســەدە و رژێمی 
ســووریا بێتــە ئــاراوە. بەگوێــرەی رێككەوتنەكەش 
بەشــێك لــە خزمەتگوزارییەكانی دەوڵەتی ســووریا 
دەگەڕانەوە ناوچەكانی هەسەدە، لەوانەش قوتابخانە 
و نەخۆشخانەكان، لەگەڵ ئەوەشدا خەڵكی ناوچەكە 
خاوەنی كۆمەڵێك "مافی سیاسی سەرەتایی" دەبوون. 
نێردە تایبەتەكەی پێشووی ئەمریكا بۆ ناوچەكە 
جەخت لەوە دەكاتەوە كە ئەو هەنگاوە حاشاهەڵنەگر 
بــوو، مەگــەر ئــەوەی "ئەمریــكا و هاوپەیمانەكانی 
بەنیــازی ئــەوە بوونایــە كە زەمینە بــۆ دەوڵەتێكی 
بچووك لە باكووری رۆژهەڵاتی ســووریا خۆشبكەن"، 
ئەمریكییــەكان بیریــان لــەوە دەكردەوە لــە هەموو 
رێككەوتنێكدا دەبوو رێ بە واشــنتن بدەن سنووری 
ئاســمانیی ناوچەكە بەكاربهێنێ و بنكەی سەربازیی 
بچووكــی لــەو زۆنە هەبــێ، بۆ ئەوەی گوشــارەكان 
لەسەر داعش بەردەوام بن و رێگە بە سەرهەڵدانەوەی 

نەدرێ".

بەستنەوەی ئێران

بنكەی تەنف لە باشــووری رۆژهەڵاتی سووریا كە 
بۆ بەرەنگاربوونەوەی فراوانخوازیی ئێران لە ســووریا 
دانــراوە، بەگوێــرەی بڕیارە نوێیەكــەی ترەمپ 200 
ســەربازی ئەمریكــی لــەوێ دەمێننــەوە. مەكگۆرك 
پێیوایــە راگەیەندراوەكــەی بۆڵتــن، ســەبارەت بــە 
مانــەوەی هێزەكانــی ئەمریكا لە ســووریا هەتا ئەو 
كاتەی هەموو هێزەكانی ئێران لە سووریا دەردەچن، 
واقیعبینانە نەبوو، بەڵام وجوودی سەربازیی ئەمریكا 

لە سووریا كاریگەری لەسەر نفووزی ئێران دادەنێ.
بەگوێــرەی وتارەكە، ئەگەر ئەمریكا ســەرچاوەی 
بێســنووریش بۆ ئەو ئامانجە تەرخان بكات، ناتوانێ 
ئێــران بــە تەواوەتی لە ســووریا دەربــكات، چونكە 
"هاوبەشــیی ســەربازیی نێــوان ئێران و ســووریا بۆ 
سەرەتای هەشتاكان دەگەڕێتەوە، تاران ئەو وڵاتە بە 
یەكێــك لە گرنگترین هاوپەیمانەكانی خۆی دەزانێ و 
ئامادەیە باجی گەورە بدات بۆ ئەوەی شــوێنی خۆی 

لەو وڵاتە بپارێزێ".
برێــت مەكگۆرك پێیوایــە ئامانجی واقیعبینانەی 
ئەمریكا لەبارەی نفووزی ئێران لە سووریا بریتییە لە 
"جڵەوكردنی ئێران لە سووریا، پێشگیری لە هەڕەشەی 
ئێــران لە ئیســرائیل و بەكارهێنانی دیپلۆماســی بۆ 
دروســتكردنی ناكۆكــی لە نێوان تاران و مۆســكۆ". 
جەختیش دەكاتەوە لەوەی "ئەمریكا هیچكات بەنیاز 
نەبووە هەموو ئێرانییەكان لە سووریا دەربكات، بەڵام 
بــە كاركردن لەگەڵ ئیســرائیلییەكان و بەكارهێنانی 
نفــووزی خــۆی لــە ســووریا دەیتوانی ئاســتێك لە 
هاوكاریی رووســیا بۆ رێگری لــە فراوانخوازیی ئێران 
مسۆگەر بكات، چونكە پوتینیش پەیوەندی ئیسرائیل 
و رووســیا وەك پێكهێنەرێكی ســەرەكیی ستراتیژی 

وڵاتەكەی لە رۆژهەڵاتی نێوەڕاست دەبینێ.

خەونە عوسمانییەكان

هــەر لــە 2015 وە، هاوكاریی هێزەكانی ئەمریكا 
لەگــەڵ یەكینەكانــی پاراســتنی گــەل )یەپەگە( و 
هەســەدە كاریگەری لەسەر پەیوەندییەكانی واشنتن 
و ئەنقــەرە دانــاوە كــە مەكگۆرك بە "هاوبەشــێكی 
كێشەســاز" لە شــەڕی دژی داعش وەســفی دەكات، 
ئەوەش دەدركێنێ كــە ناكۆكییەكانی توركیا لەگەڵ 
ئەمریــكا بــووە هۆی ئەوەی كۆشــكی ســپی ببێتە 

هاوبەشێكی نزیكی یەپەگە.
دیپلۆماتە كۆنەكارەكەی ئەمریكا هەروەها دەڵێت: 
"واشــنتن هەرگیز یــەك نموونەشــی نەدۆزییەوە كە 
ئەندامانــی یەپەگــە ســنوور ببــڕن و بچنــە خاكی 
توركیاوە، یان بەڵگەیەك كە بڵێ پەكەكە كۆنترۆڵی 

چالاكییەكانــی یەپەگــە دەكات، یــان چەكەكانــی 
ئەمریكا بۆ توركیا دەگوازرێنەوە )واتە بۆ گەریلاكانی 
پەكەكە(" بەو حاڵەشــەوە "سیاسەتدانەرانی ئەمریكا 
هەوڵــی چارەســەركردنی نیگەرانییەكانی توركیایان 

داوە".
بەگوێــرەی وتارەكــە، ئەمریكا بــۆ رەواندنەوەی 
نیگەرانیی توركیا "هاوكارییە ســەربازییەكانی خۆی 
بۆ هەســەدە كەمكردەوە"، بە جۆرێك "شــەڕڤانانی 
هەسەدە دەچوونە شەڕ بێ ئەوەی جلی دژەگولـلە و 
كڵاوی سەربازییان پێبێ و تەنیا ژمارەیەكی سنووردار 
كەرەســتەی دژەمینیــان پێبوو" دەشــگێڕێتەوە "لە 
یەكێك لە سەردانەكانم بۆ رەققە بە گوێم گەیشتەوە 
كە شــەڕڤانانی هەسەدە بۆ دۆزینەوە و تەقاندنەوەی 

مینەكانی داعش، رانە مەڕیان كڕیوەتەوە".
مەكگۆرك نایشارێتەوە كە ئەمریكا بۆ رەواندنەوەی 
تووڕەیــی رەجەب تەیب ئەردۆغان، ســەرۆككۆماری 
توركیا، ئۆپەراســیۆنی هەســەدەی بۆ ســەر مەنبج 
دواخســت، دواتریش واشــنتن باشترین شــارەزایانی 
ستراتیژی ســەربازی خۆی رەوانەی ئەنقەرە كرد بۆ 
ئەوەی لەوێ پلانێك بــۆ رزگاركردنی رەققە دابنێن، 
بۆ ئەو پلانەش بیر لە بەشــداركردنی ئۆپۆزیسیۆنی 
ســووریی نزیــك لە توركیــا كرایەوە، بــەڵام دواجار 
بۆیان دەركەوت كە "پلانە هاوبەشەكە لەگەڵ توركیا 

پێویستی بە 20 هەزار هێزی پیادەی ئەمریكی هەیە. 
هەم ئۆباما و هەم ترەمپ ئەو بژارەیەیان رەتكردەوە". 
دواجاریــش هــەردوو شــارەكە لەلایەن شــەڕڤانانی 

هەسەدە و یەپەگەوە رزگاركران.
توركیــا هێزەكانــی یەپەگە و هەســەدە بە باڵی 
ســەربازیی پەكەكــە لە ســووریا دەزانــێ، رۆژئاڤای 
كوردســتانیش بــە قووڵایــی ســتراتیژی پەكەكە لە 
قەڵــەم دەدات، هەر بۆیە چەندینجار جەختیان لەوە 
كردووەتەوە كە ئەو هەڕەشەیە لەناودەبەن. مەكگۆرك 
پێیوایە وجوودی هێزەكانی ئەمریكا دەیتوانی دڵنیایی 
بــە توركەكان بــدات، ئاماژە بۆ ئــەوەش دەكات كە 
"ئەمریكا بەردەوام بانگهێشــتی بەرپرسانی توركیای 
كردووە سەردانی باكووری رۆژهەڵاتی سووریا بكەن، 
بــۆ ئەوەی بە چاوی خۆیان رەوشــەكە ببینن، بەڵام 

بەرپرسانی توركیا داواكەیان رەتكردووەتەوە". 
هێزەكانی توركیا و ئۆپۆزیسیۆنی عەرەبی سوننەی 
ســووریا لە كانوونی دووەمی 2018 هێرشــیان كردە 
سەر عەفرین. نێردەكەی پێشووی حكومەتی ئەمریكا 
دەڵێت لەو هێرشــەدا ســوپای توركیا بــە هاوكاریی 
"هاوپەیمانە ئیسلامییەكانی لە ئۆپۆزیسیۆنی سووریا 

هێرشیان كردە ســەر یەپەگە و 150 هەزار كوردیان 
ئــاوارە كرد و عەرەب و توركمانی ناوچەكانی دیكەی 

سووریایان لەو پارێزگایە نیشتەجێ كرد".
مەكگۆرك رەتیدەكاتەوە هێرشــەكەی عەفرین لە 
وەڵامی "هەڕەشــەیەكی راســتەقینە" بووبێ، بەڵكو 
"بەرهەمــی تموحی ئەردۆغان بوو بۆ فراوانكردنەوەی 
ســنوورەكانی توركیــا كــە ئــەو پێیوابــوو بەهــۆی 
پەیماننامەی لۆزانــەوە بە نــاڕەوا بچووككراوەتەوە، 
مــن لــە كۆبوونــەوە لەگــەڵ ئەردۆغان دانیشــتووم 
و گوێــم لێبــووە ســنوورە 400 میلییەكــەی نێوان 
مووســڵ و حەلەبی بە زۆنی ئەمنی توركیا وەســف 
كــردووە"، بۆیەش جەخت لــەوە دەكاتەوە كە ئەگەر 
هێزەكانــی ئەمریكا لە ســووریا بكشــێنەوە ئەگەری 
دووبارەبوونەوەی هێرشــی هاوشــێوەی هێرشەكەی 

عەفرین هەیە.
لە ســێ ســاڵی رابردوودا دیپلۆماتەكانی ئەمریكا 
لــە دانوســتاندنی بەردەوامــدا بــوون لەگــەڵ هاوتا 
توركەكانیان، تاوەكو رێگەچارەیەك بۆ رەواندنەوەی 
بەگوێــرەی  بدۆزنــەوە.  توركیــا  نیگەرانییەكانــی 
وتارەكــە، وجــوودی ســەربازیی ئەمریــكا كاتی بە 
دیپلۆماتــە ئەمریكییــەكان دەدا، بۆ ئەوەی لەســەر 
رێوشــوێنێك رێكبكەون كە هــەم توركیا رازی بكات 
و هەمیش شــەڕڤانانی هەسەدە بپارێزێ، لە كاتێكدا 
كشــانەوەی هێزەكانی ئەمریكا پێش دۆزینەوەی ئەو 
رێوشــوێنە "مەترســی كارەســات دەهێنێتە ئاراوە، 
چونكە هێرشــی توركیا ئاوارەبوونــی مەدەنییەكان، 
هەڵوەشــانەوەی هەســەدە و دروســتبوونی بۆشایی 
ئەمنی لێدەكەوێتەوە". ئەمەش لە درێژخایەندا رێگە 

بۆ سەرهەڵدانەوەی داعش خۆشدەكات.

كۆمكاری عەرەبی و دیمەشق

لە چەنــد مانگی رابــردوودا ژمارەیەك لە وڵاتانی 
عەرەبی، وەكو ئوردن، میســر، ئیمارات و ســعودیە 
هەنگاویان ناوە بۆ ئــەوەی پەیوەندییەكانیان لەگەڵ 
حكومەتی ســووریا ئاسایی بكەنەوە، هەوڵیش هەیە 
بۆ ئەوەی سووریا بهێنرێتەوە ناو كۆمكاری عەرەبی. 
وەك برێــت مەكگــۆرك ئاماژەی بــۆ دەكات ئەمریكا 
دژی ئــەو هەوڵەی وڵاتانی عەرەبییــە، چونكە ئەوە 
"گوشــارەكانی سەر ئەسەد بۆ بەشداری لە پرۆسەی 

چارەسەریی جنێڤ كەمدەكاتەوە".
وەك چــۆن ئەمریــكا دژی نزیكبوونەوەی وڵاتانی 
عەرەبــی لەگــەڵ ئەســەدن، هــەر ئاوهــاش وڵاتانی 
عەرەبــی دژی بڕیــاری كشــانەوە و كەمكردنــەوەی 
ژێرخان و ســتافی ســەربازیی ئەمریكا لە سووریان، 

بــەڵام دیپلۆماتكارە ئەمریكییەكــە جەخت دەكاتەوە 
كە وجوودی سەربازیی ئەمریكا لە سووریا دەسەڵاتی 
ئەوە بە دیپلۆماتەكانی واشنتن دەدات داوا لە وڵاتانی 
عەرەبی بكەن لەگەڵ ئەسەد تێكەڵاوی نەكەن، چونكە 
هێزەكانی ئەمریكا وەك چاودێرێكە بۆ "فراوانبوونەوەی 
نفووزی توركیا و ئێران كە ترســی خســتووەتە دڵی 

دەوڵەتە عەرەبییەكان".
بەگوێــرەی وتارەكــە پــاش بڕیاری كشــانەوەی 
هێــزەكان، ئیــدی زەحمەتییەكــی زۆری دەوێ هەتا 
قەناعــەت بــە هاوپەیمانــە عەرەبــەكان بهێنرێ كە 
"ئەمریــكا یاریكەرێكــی پابەنــدە لــە ســووریا"، بە 
تایبەتیش لە كاتێكدا كە "ئێران و توركیا ئەجێندای 
خۆیان لە سووریا بەرەپێش دەبەن". كە زۆر جیاوازە 
لــە ئەجێندای وڵاتانی عەرەبی، لە دۆخێكی ئاواشــدا 
ئەمریكا ناتوانێ بە هاوبەشە عەرەبەكانی بڵێ "شوێن 
بەرژەوەندییەكانی خۆتان مەكەون" كە یەكێك لەوانە 

هاوكاریكردنی رژێمی ئەسەدە. 

حەقیقەتە قورسەكان

لە ســێ مانگــی رابردوودا بەرپرســانی پێنتاگۆن 
ئاماژەیــان بــۆ ئەوە كــردووە كە هێشــتنەوەی 400 
ســەربازەكەی ئەمریــكا لــە باكــووری رۆژهــەڵات و 
باشــووری رۆژهەڵات ئەو مەترســییانە دەڕەوێنێتەوە 
كە پلانی كشانەوەكە دروســتی دەكردن. مەكگۆرك 
بۆچوونێكی دیكەی هەیە و پێیوایە ئەمریكا هێزەكانی 
كەمدەكاتــەوە بێ ئــەوەی دڵنیا بێ هێــزی وڵاتانی 
دیكەی هاوپەیمان شــوێنی ئەوان دەگرنەوە "ئەوەش 

وادەكات دانانی پلان كارێكی سەخت بێ".
بەپێــی وتارەكە ئەمریكا لە عێراق 22 هاوبەشــی 
سەربازی هەیە، لەكاتێكدا لە سووریا تەنیا 3 هاوبەشی 
لەو جۆرەی هەیە و بەشــدارییە سەربازییەكەشــیان 
زۆر كەمــە و ئــەو ئەركەش كە ئەمریكا بۆ هێزەكانی 
داناوە جگــە لە رێگری لە ســەرهەڵدانەوەی داعش، 
كۆنتڕۆڵكرنــی فراوانخوازییەكانی ئێران و پاراســتنی 
ناوچەی ئارامی نزیك سنووری توركیاشی تێكەوتووە، 
بۆیەش باشترین بژارە ئەوەیە بڕیاری كشاندنەوە یان 
كەمكردنەوەی هێزەكان هەڵوەشێنێتەوە، یان ئەوەتا 

بە ستراتیژی خۆیدا بچێتەوە. 
مەكگــۆرك ئاماژە بە كۆمەڵێك هەقیقەتی قورس 
دەدات كە واشــنتن لە سیاسەتی خۆی بۆ سووریا و 
ناوچەكە دەبێ لەبەرچاوی بگرێ كە یەكەمیان ئەوەیە 
كــە "نە ئەمریــكا و نە هیچ لایەنێكــی دیكە ناتوانێ 
ئەسەد لەسەر دەسەڵات لابدات". لە دۆخێكی ئاوهاش 
تاكە چەكێكی كاریگەری كە بە دەست ئەمریكاوە مابێ 

شەڕڤانانی 
هەسەدە رانە 
مەڕیان بەكارهێنا 
بۆ تەقاندنەوەی 
مینەكانی داعش

ئەمریكا دژی 
گەڕانەوەی 
سووریایە بۆ 
كۆمكاری عەرەبی

توركیا وایكرد 
كە واشنتن ببێتە 
هاوبەشی یەپەگە

نە ئەمریكا و نە 
هیچ لایەنێكی 
دیكە ناتوانێ 
ئەسەد لە 
دەسەڵات لابدات 

هێرشەكەی سەر 
عەفرین بەرهەمی 
تموحی ئەردۆغان 
بوو بۆ فراوانكردنی 
سنوورەكانی 
توركیا 

جڵەوكردنی ئێران 
لە سووریا بە 
دروستكردنی 
ناكۆكی دەبێ لە 
نێوان تاران و مۆسكۆ

ئەمریكا لە سووریا 
بكشێتەوە ئەگەری 
دووبارەبوونەوەی 
هێرشی هاوشێوەی 
عەفرین هەیە

شرۆڤە

"سەپاندنی سزایە" بۆ كۆمەڵێك ئامانجی سنووردار، 
لەوانەش دڵنیابــوون لەوەی پەنابەرە ســوورییەكان 
دەتوانــن بگەڕێنەوە و مۆڵەتی كاركــردن بە نەتەوە 
یەكگرتووەكان لە هەموو ســووریا بە ناوچەكانی ژێر 

دەسەڵاتی هەسەدەشەوە دەدرێ.
راســتی دووەم ئەوەیە تێكەڵاوی وڵاتانی عەرەبی 
لەگەڵ دیمەشق دەستیپێكردووەتەوە، رێگریی ئەمریكا 
تەنیــا "بێــزاری" ئەو وڵاتانــەی لێدەكەوەتەوە كە لە 
ئاكامــدا دەكرێ ببێتە هۆی ئــەوەی هەوڵەكانیان لە 
ئەمریكا بشــارنەوە، باشــترین بژارەش لە رەوشێكی 
ئاوهــادا ئەوەیــە داوا لــە وڵاتانــی عەرەبــی بكــرێ 
هەوڵەكانیان لەگەڵ ئەســەد مەرجــدار بكەن بەوەی 
ئەسەد رازی بێ بە كۆمەڵێك هەنگاو بۆ بنیاتنانەوەی 
متمانە لە كۆمەڵگای سووریدا كە راگەیاندنی لێبوردنی 
گشــتی بۆ فەرماندەكانی پێشووی ســوپای سووریا 

یەكێك لە خاڵەكانی بێ.
راستی سێیەم بریتییە لەوەی "ئەمریكا دەبێ ئەوە 
قەبووڵبكات كە توركیا هاوبەشێكی كاریگەری نییە"، 
هەروەها ئەمریكا نابێ بەشدار بێ "لە پڕۆژەی توركیا 
بۆ فراوانكردنەوەی ســنووری خۆی بــە قووڵایی 20 
میل لە باكووری رۆژهەڵاتی ســووریا". بەپێچەوانەوە 
واشنتن دەبێ بۆ توركیای روونبكاتەوە كە "تەنانەت 
دوای كشانەوەی هێزەكانی ئەمریكاش، هێرشی توركیا 
بۆ ســەر هەسەدە ئاكامی جیدی بۆ پەیوەندییەكانی 

ئەمریكا و توركیا دەبێ".
دوایین راســتی قورسیش كە ئەمریكا دەبێ دانی 
پێدا بنێ ئەوەیە كە "رووســیا نێوبژیوانی سەرەكیی 
هێــزە لە ســووریا"، ئینجا بەو پێیەی واشــنتن هیچ 
پەیوەندییەكی لەگەڵ دیمەشق تاران نییە "بۆیە دەبێ 
لەگەڵ مۆسكۆ كار بكات ئەگەر بیەوێ شتێك بكات". 
مەكگۆرك جەخت دەكاتەوە لەوەی "بەبێ پەیوەندیی 
راســتەوخۆی مۆســكۆ و واشــنتن قەیرانی ســووریا 
چارەســەر نابــێ، ئەمریكا دەبێ كێشــەی ســووریا 
لەلایەنە پڕكێشە و ناتەباكانی پەیوەندییەكانی لەگەڵ 

رووسیا جیابكاتەوە".
برێــت مەكگــۆرك جەخــت لــەوە دەكاتــەوە كە 
"سیاســەتدارانی ئەمریكا دەبێ ئــەوە قەبووڵ بكەن 
كە نفووزی ئەمریكا لە ســووریا كاڵ بووەتەوە و بەو 
پێیــەش دەبێ بــە ئامانجەكانی خۆیان لــەو وڵاتەدا 
بچنەوە" و فۆكەسیان لەسەر ئەوە بێ كە لە سووریا 
بۆ واشــنتن گرنگە، واتە "رێگری لەوەی كە ســووریا 
ببێ بەشوێنێك بۆ ئەوەی لەوێوە هێرش بكرێتە سەر 
ئەمریكا و هاوپەیمانەكانی. ئەمە ئامانجێكی گرنگە و 
دەســتیش دەخرێ، تاكە رێگر لەبــەردەم وەدیهاتنی 

ئەم ئامانجە رەتكردنەوەیەتی.

بڕیارێك هەڕەشە لە كەبابچیانی كورد دەكاترۆژین گۆرانی بۆ بەساڵاچوان دەڵێت
رووداو - هەولێر

رۆژین، خانمە گۆرانیبێژی باكووری كوردستان، لەگەڵ كۆمەڵێك لە خوێندكارانی زانكۆ لە هەولێر پڕۆژەیەكی خێرخوازی راگەیاند. رۆژین بە)رووداو(ی راگەیاند: 
"ماوەی چەند مانگێكە سەرقاڵی پڕۆژەیەكی خێرخوازین، بۆ خانەی بەساڵاچوان كە هاوكاری وەكو خواردن و جلوبەرگیان پێشكەش دەكەین، لەگەڵ ئەوەشدا هەفتانە 

كۆمەڵێــك لــە خوێنــدكاران چیرۆكیان بۆ دەخوێننەوە و ئێمەش گۆرانیان بۆ دەڵێین، بۆ ئەوەی بتوانین دڵی ئەم بەســاڵاچوانانە خۆش بكەین، پرۆژەكەش بەردەوام 
دەبێت و راناوەستێت".رۆژین هەروەها گوتی: "ئێستا سەرقاڵی تۆماركردنی ئەلبوومێكی گۆرانیم كە گۆرانی كوردی و توركی تێدایە. لەگەڵ ئەوەشدا دوو كلیپم ئامادەیە 

بۆ بڵاوكردنەوە، كە بە زمانی توركین"..

رووداوـ هەولێر
بەگوێرەی پلانێكی حكومەتی بەریتانیا چێشتخانە سەفەرییەكان دەبێ لەمەودوا كالۆری خواردنەكان لە مێنۆكاندا بنووسن، بڕیارەكە كە ئامانجەكەی 

كەمكردنەوەی قەڵەوییە. چێشــتخانە كوردییەكانی نیگەران كردووە. ئەم بڕیارە هەڕەشــە لە كەبابخانە كوردی و توركییەكانی ئەو وڵاتە دەكات، چونكە 
خواردنەكانیان چەوری و كالۆری زۆری تێدایە. بە گوێرەی راپۆرتێكی رۆژنامەی )ســان(، رێســتورانتەكان پێیانوایە ئەو بڕیارە دژی بزنســە بچووكەكانە و 

داوایانكردووە ئەو بڕیارە ئەو چێشتخانانە نەگرێتەوە كە تەنیا پێنج جۆرە خواردن پێشكەش بە مشتەرییەكانیان دەكەن.

تاراوگەهونەری

رووداو: كەتایون كێیە؟
كەتایون: لە ئێران لەدایكبووم. لە بنەماڵەیەكی 
شــەش كەسیدا گەورە بووم، دوو خوشك و برایەكم 
هەیە. دەرچووی بەشــی ئەندازیاریــم. هاوژینەكەم 
كوردی ســنەیە، بەو هۆیەوە چەند ساڵێك لە سنە 
ژیــاوم. بەهۆی خوێنــدن و كاركردنەوە 10 ســاڵ 
لە شــاری ئیســفەهان نیشــتەجێ بــووم. ئەندامی 
ســەندیكای ئەندازیارانی ئیســفەهان و مامۆســتای 
زانكــۆ بــووم، هــاوكات لەگەڵ ئــەم كارانــە كاری 
میوزیكم كرد و ئێســتاش لەگەڵ هاوژین و كچەكەم 
رۆنیا لە ئەڵمانیا نیشــتەجێم و لێرە درێژە بە كارە 

هونەرییەكانم دەدەم.
رووداو: تۆ فارسی، چی وایكرد بە زمانی كوردی 

گۆرانی بڵێی؟
كەتایــون: كاتێــك لــە ئێــران بووم، لــە خولی 
فێربوونــی ئــاوازە ئێرانییــەكان بەشــداریم كــرد، 
لەســەر رەدیفگەلی ئێرانــی كارم دەكــرد، هاوكات 
گوێــم لــە مەقاماتی كوردی دەگــرت و پرۆڤەی ئەو 
مەقامانەم دەكرد. گۆرانییــە كوردیەكانم زۆر جوان 
و پڕســۆزتر دەگوتنەوە. كاتێك كە گۆرانی كوردیم 

بۆ مامۆستاكانم دەگوتەوە، پێیان دەگوتم گۆرانییە 
كوردییەكان باشــتر و پڕهەســتتر دەچڕیت لە چاو 
گۆرانییەكانــی دیكــە، وەكو بڵێی ژنێكــی كوردی. 
لەلایەكــی دیكەوە كاتێك گۆرانــی كوردیم دەچڕی، 
هەســتێكی جیاواز و خۆشم هەبوو كە ئەو هەستەم 

بۆ گۆرانی فارسی و ئینگلیزی نەبوو.
رووداو: بۆ تۆ ســەخت نەبوو گۆرانی بە كوردی 

بڵێیت؟ چۆن فێرە كوردی بوویت؟
كەتایون: هاوژینەكەم كــوردە و لەگەڵ كولتوور 
و ســونەتە كوردییــەكان ئاشــنام، هــەر ئەمە زۆر 
یارمەتیدەرم بوو، بــەڵام بەدواداچوونم بۆ میوزیكی 
كلاســیكی كوردی كــرد و گوێم لێدەگــرت. یان لە 
كەســانێك كە شــارەزای میوزیكی كــوردی بوون، 
پرســیارم دەكــرد كــە ئەم وشــە یان ئــەم دێڕە چ 
واتایەكــی هەیە، ئــەم بەدواداچوونەی من هۆكارێك 
بوو بۆ ئەوەی بە زۆر لە نووسەران و شاعیرانی كورد 

ئاشنا بم و وردە وردە فێری زمانی كوردی ببم. 
ســەرەتا بۆ مــن زۆر قورس بــوو، بەڵام چونكە 
بڕیارم دابوو لەسەر میوزیكی كوردی كار بكەم، رۆژ 
بە رۆژ پێداگری و بەدواداچوونی زۆرترم بۆ فێربوونی 
زمانــی كــوردی دەكرد و خۆشەویســتیم بۆ زمان و 
میوزیكــی كــوردی ئــەم كارەی بۆم ئاســانتر كرد. 

مێــژووی كــوردم خوێندەوە و ژیــان و مێژووی ئەم 
نەتەوە سەرنجی راكێشام، میوزیكی كوردی پڕە لە 

وزە و شادومانی. 
لەســەر  زۆرت  شــارەزاییەكی  كەواتــە  رووداو: 

مێژووی میوزیك و گۆرانی كوردی هەیە؟
كەتایــون: بەڵێ، زۆر لــە هونەرمەندانی ناوداری 
وەكــو خوالێخۆشــبوو ســەید عەلــی ئەســغەری 
كوردســتانی، عەلی مەردان، حەسەن زیرەك، تایەر 
تۆفیــق، كەریــم كابان و مەرزیــە فەریقی. هەروەها 
ناسر رەزازی، مەزهەر خالقی، لەیلا فەریقی، كانی، 
هانی، چۆپی فەتاح و كیژان گوێیان بۆ دەگرم و زۆر 
هۆگری دەنگی ئەم هونەرمەندانەم و شــارەزاییەكی 

زۆرم لەسەر گۆرانییەكانیان هەیە.
رووداو: ئەی چۆن دەڕوانییە خانمە گۆرانیبێژانی 

كورد؟
كەتایــون: چێژێكی زۆر لەدەنگیــان وەردەگرم. 
ئــەوان لــە بــواری هونــەر و كولتوور و زانســتەوە 
پێشكەوتنی زۆر بەرچاویان كردووە. وەكو سیمبوڵی 
خۆڕاگــری و هێــزن بــۆ هەمــوو ژنانــی جیهــان. 
هونەرمەندانــی ژنــی كورد باش و پڕ لە هەســت و 

سۆز گۆرانی دەچڕن و مانای شیعرەكان بە باشی بۆ 
نەوەكانی دوای خۆیان دەگوازنەوە.

رووداو: سەردانی هەرێمی كوردستانت كردووە؟
كەتایــون: بەڵــێ یەكجــار هاتوومەتــە هەرێمی 
كوردســتان، هاتوومەتــە ســلێمانی و هەولێــر ، 
خەڵكێكی خوێنگەرم و میواندۆست و هونەردۆستن، 
زۆرم پێ خۆشە جارێكی دیكە بتوانم بێمەوە هەرێمی 

كوردستان.
رووداو: جگە لە گۆرانیگوتن بەچییەوە سەرقاڵی؟
كەتایون: جگە لــەكاری هونەری، ئەندازیاری و 

دیزاینی دیكۆراسیۆن دەكەم، هەروەها وێنەگری، 
چونكە وێنەگری بەشێكە لە كاری ئەندازیاری.
رووداو: شارەزاییت لە مقامات و ئامێری 

میوزیك هەیە؟
كەتایــون: بەڵــێ ماوەیەك لەســەر 
ئامێری ســازی باغلەمە كارم كردووە، 
ئەم ســازەم زۆر خۆشدەوێت، بەڵام 
بەداخــەوە بەبۆنەی ســەرقاڵی بە 
نەمتوانــی  كارەوە  و  خوێنــدن 
بەشێوەی پرۆفیشناڵ درێژەی 
پێبــدەم، زۆریش حــەز بە 
مامۆســتا  مەقامەكانــی 
تایەر تۆفیــق دەكەم و 

مەقامێكی مامۆستا 
تایــەر بــاش 

دەڵێمەوە.

لە زۆر وڵات كەمانچە وەك 
ئامێرێكی كوردی ناسراوە

هونەرمەند سیاوەش كامكار بۆ )رووداو(:

ســیاوەش كامكار، ژەنیاری سەنتوور و ئاوازدانەر، ســاڵی 1989 لە تاران لەنێو بنەماڵەی هونەردۆستی 

كامكارەكانــدا لەدایكبووە. كوڕی پەشــەنگ كامكارە و دایكیشــی میوزیكژەنە. لە منداڵییەوە ســەرقاڵی 

میوزیكە. ســەرەتا بە ئامێری تەپڵ لەلای مامۆستا ئەرژەنگ كامكار دەستیپێكرد. پاشان لەلای باوكی و مامی 

بچووكی ئەردەوان كامكار، فێری ژەنینی ســەنتوور بووە. دوای ئەوەش لای ئەرســەلان و هۆشەنگ كامكار 

بنەماكانی ئاوازدانان فێر بووە. ئێستا زۆرجار بەتەنیا بەشداری لە گرووپی میوزیك و چالاكییە هونەرییەكاندا 

دەكات. ســیاوەش لەم هەڤپەیڤینەدا باسی رۆڵی گرووپی كامكارەكان لەســەر میوزیك و گۆرانی كوردی 

دەكات.

هەڤپەیڤین: هیوا سەڵاح

رووداو- هەولێر

رووداو: لــە كەیــەوە بە پرۆفیشــناڵی كاری 
هونەری دەكەی؟

ســیاوەش: راســتییەكەی لــە تەمەنــی 14 
ساڵییەوە بەشێوەی پرۆفیشناڵ پێم ناوەتە نێو 
دونیای میوزیكەوە. بە بڵاوكردنەوەی ئەلبوومی 
بارانێك لەسەر دەریا. لەو كاتەوە ستۆدیۆیەكی 
ریكۆردكردنــی میوزیكــم هەیــە و ســاڵانە بــە 
بڵاوكردنــەوەی ئــەو بەرهەمانــەوە خەریكم كە 
لە ســتۆدیۆكەی خۆمدا تۆمار دەكرێن. هاوكات 
كاری ژەنیاریــش دەكــەم چ وەك تاكژەنی و چ 
وەكــو گرووپ لەگەڵ گرووپــی میوزیكی خۆم، 
گرووپــی ژاو، یــان بە ژەنیاریی ســێ كەســی 
لەگەڵ مامۆستاكانی خۆم مامۆستا ئەردەوان و 

هاوڕێیانی سەنتوورژەنی دیكەم.
رووداو: بۆچوونت لەســەر رەوشــی ئێستای 

میوزیكی كوردی چییە؟
كــوردی  میوزیكــی  بێگومــان  ســیاوەش: 
میوزیكێكــی زۆر دەوڵەمەنــد و بەربــاوە. چ 
لەڕووی مەقامە جیــاوازەكان، چ لەڕووی ریتمە 
جیــاوازەكان، بەڵام لــە هەمانكاتدا میوزیكێكی 
زۆر پریمیتیــڤ و ســەرەتایی بــووە لــە 60 
ســاڵی رابــردوودا. پێموایە یەكێــك لە یەكەم 

كەسەكان كە لە 100 ساڵی رابردوودا كاری بۆ 
پێشخستنی میوزیكی كوردی كردووە، مامۆستا 
حەســەن كامكار بووە. پــاش ئەو، منداڵەكانی 
)گرووپی كامكارەكان( هەموویان ئەكادیمیستی 
میوزیك بوون و بەو زانســتەی لەسەر میوزیكی 
جیهانی هەیانبــووە، كاریان لەســەر میوزیكی 

كوردی كردووە و بوونەتە هۆی پێشكەوتنی ئەم 
میوزیكە.

رووداو: كامــكارەكان توانیویانــە بنچینــەی 
میوزیكێكی پرۆفیشناڵ و ئەكادیمی بۆ میوزیكی 

كوردی دروست بكەن؟
ســیاوەش: بەخۆشحاڵییەوە ئەمڕۆ دەبینین 
لە سەرانسەری كوردســتاندا و لە سەرانسەری 
جیهانیــش كامــكارەكان جــێ پەنجەیــان بــە 
پێشــكەوتنی میوزیكــی كوردییــەوە دیــار و 
بەرچاوە. بۆ نموونــە ئامێرێكی وەك دەف لەو 
كاتەوە كە بۆ یەكەمجار مامۆستا بێژەن كامكار 
ئەو ئامێــرەی لە خانەقاكانــەوە هێناوەتە نێو 
گرووپەكانی میوزیك، گشــتگیر بووە، پێشــتر 
كەس دەفی لەنێو ئۆركێسترا و گرووپی میوزیك 
بەكارنەدەهێنــا. یان ســەنتوور، یان كەمانچە. 
كە پێش مامۆســتا ئەردەشێر كامكار، تەنیا لە 
میوزیكی لوڕیدا بەكاردەبرا. ئێستا لە زۆر وڵاتی 
جیهان كەمانچە وەك ئامێرێكی كوردی دەناسن. 
ئەمــەش هەمــوو بەهــۆی كارەكانــی گرووپی 
كامكارەكانــەوە بــووە، هەروەها ئــەو كارانەی 
كــە لە میوزیكــی كوردی و میوزیكــی ئێرانیدا 
كردوویانە، لەو كەســانە بوون كە زۆر كاریگەر 
بوون. لە كۆنســێرتەكانیان لە سامێرســتەیجی 
نیویۆركــەوە بگــرە تاوەكــو خەڵاتــی نۆبڵ لە 
هۆڵی باربیكەنی لەنــدەن، میوزیكی كوردییان 
ژەنیوە و پێشكەشیان كردووە. لەگەڵ ئەوەشدا 
بەجلوبەرگی رەســەنی كوردی نمایشــەكانیان 
پێشــكەش كردووە. پێموایە ناكرێ نكۆڵی لەو 
زەحمەتانە بكرێ كە لە پێناو میوزیكی كوردی و 
كولتووری كوردستاندا ئەم بنەماڵەیە كێشاویانە. 
رووداو: چــۆن بــوو ســەردانی باشــووری 

كوردستانت كرد؟
زۆر  هاوڕێــی  بەهــۆی  مــن  ســیاوەش: 
خۆشەویســت هەژار زەهاوی كە لە پێشــترەوە 

یەكتر دەناسین و هاتوچۆی لەگەڵ بنەماڵەی 
ئێمــە هەیــە و لەگەڵ مامۆســتا ئەردەشــێر 
هاوكاریی هەبووە، لەو بەرنامە باشــە كە بۆ 
ساڵیادی شەهید شــیفا گەردی كرا، ئاگادار 
كرامــەوە. ئەو بەرنامەیە كە بەڕاســتی جێی 
بایەخە، بەرز ڕاگرتنی یادی رۆژنامەنووسێك 
كە گیانی لەپێناو گەیاندنی هەواڵ و راســتی 
و دروســتیی رووداوەكان بــۆ خەڵــك بەخت 
كردووە. بە شانازییەوە قبووڵم كرد و لەگەڵ 
هاوڕێی ئازیزم مێهرزاد ئەعزەمی چەند پارچە 
میوزیكێكمــان ئامادەكرد، هاتین بۆ ئێرە كە 
بە سەرپەرشــتیی هونەرمەندی دیاری كورد 
هەژار زەهاوی بوو، بەرنامەكەمان پێشكەش 
كرد. دواتر كۆنسێرتێكی تایبەتمان بۆ تۆڕی 
میدیایــی رووداو تۆمار كرد كە كۆمەڵێك لە 
گۆرانی و میوزیكــی فۆلكلۆری كوردیمان بە 

دابەشكردنێكی نوێ پێشكەش كردەوە.

‘‘

‘‘
ئەوەی لە 100 
ساڵی رابردوودا 
میوزیكی كوردی 
پێشخستووە، 
حەسەن كامكار بووە ‘‘

‘‘
لە 14 ساڵییەوە 
بەشێوەیەكی 
پرۆفیشناڵ خەریكی 
میوزیكم

گۆرانیی كوردی باشتر 
دەڵێمەوە تاوەكو فارسی

خانمە گۆرانیبێژی فارس، كەتایون، لەڕێــی گۆرانیگوتن بە زمانی كوردی، لەنێو 

هەوادارانی میوزیك و گۆرانیی كوردیدا ناســراوە. كەتایون ئەندازیارە و مامۆستای 

زانكۆیە، تا ئێستا چەندین گۆرانی بە زمانی كوردی گوتووە. كەتایون بەهۆی ئەوەی 

هاوژینەكــەی كوردە، فێری زمانی كوردی بووە. لــەم هەڤپەیڤینەدا لەگەڵ )رووداو( 

باسی كارە هونەرییەكانی خۆی دەكات.

هەڤپەیڤین: هیوا سەڵاح

رووداو- هەولێر

كەتایون، خانمە گۆرانیبێژی فارس بۆ )رووداو(:

میوزیكی كوردی 
پڕە لە وزە

هاوژینەكەم كوردە، 
بۆیە بە كلتووری 
كورد ئاشنام

ژنانی كورد زۆر بە 
هەستەوە گۆرانی 
دەچڕن

نەوزاد مەحموود
رووداو - سلێمانی

ئــەوەی لــە منداڵییــەوە ئیزابێــا و دانیاڵی 
نیگــەران كردبــوو، تێنەگەیشــتنیان بــوو لــە 
زمانی كوردی، بەڵام ئێســتا ئــەوان لە لاپەڕەی 
خۆیانەوە لە تــۆڕە كۆمەڵایەتییەكان بە كوردی 
پۆســت دەكەن و پەیام بۆ كەسوكاریان دەنێرن 
لــە كوردســتان. ئــەوەی ئەوان دەیانویســت لە 
خولێكــی ماوەدرێــژی فێربوونــی زمانی كوردی 
دەســتیانكەوت. ئێستاش داوا لە مامۆستاكەیان 
دەكەن دیسان كۆرسێكی دیكەیان بۆ بكاتەوە بۆ 
ئەوەی باشتر لە زمانی كوردی شارەزا ببن. پلەی 
یەكەمی بڕوانامەی كۆرسەكەش، هەر ئەو خوشك 
و برایــە وەریانگرت، چونكە وەك خۆیان دەڵێن 

زۆر تامەزرۆی فێربوونی كوردی بوون. 
لە وارشــۆی پایتەختی پۆڵەند، رێباز جەلال 
نانەكەلــی، ســەرقاڵی ســازكردنی ئــەو جــۆرە 
كۆرســانەیە كــە خەونــی ئیزابێــا و كەســانی 
هاوشــێوەی ئەوان بەدیدەهێنــێ. ئەو منداڵانەی 
بــە باوك كورد و بە دایك پۆڵەندین و كێشــەی 
زمان وای لێكردوون، پەیوەندی و قســەكردنیان 
تەنیــا لەگــەڵ خزمــە پۆڵەندییەكانیــان بێت و 
كاتێك دەگەڕێنەوە كوردســتان، نەتوانن لەگەڵ 
خزمەكانیان پەیوەندیی گەرموگوڕ دروست بكەن. 
دانیال شێركاوەیی لە ئینتەرنێت بلۆگی تایبەت 
بە كوردســتانی هەیە. هاوپۆلــە پۆڵەندییەكانی 
هەندێكجــار دەیانــەوێ دانیــاڵ لەبــارەی زمانی 
كــوردی و دابونەریتی كــوردەواری و كولتووری 
كوردییــەوە زانیارییان بداتێ. بەڵام ئەوە قورس 
بوو. ئێســتا كە ئەو تاڕاددەیەك ئاشنای زمانی 
باوكــی بــووە، دەڵێــت "نیــازم وایــە دوای ئەم 
كۆرسە شتی نوێ بڵاوبكەمەوە دەربارەی زمانی 
كوردی، چونكە ئێســتا من ئەوەندە فێربووم كە 
بــە هاوڕێكانــم بڵێم لە كوردســتان چی هەیە". 
ئیزابێلا غەفووریــش دەڵێ منیش خۆم تەرخان 
دەكەم بۆ بڵاوكردنەوەی زانیاریی زۆرتر دەربارەی 

كوردستان.

زۆربەی ئــەو خوێندكارانە بە دایك پۆڵەندی 
و بــە باوك كــوردن، زوو زووش دەگەڕێنەوە بۆ 
كوردستان. بۆیە ئەوان داوایان كرد لە كۆرسەكەدا 
جگە لە زمان، فێری مێژوو و داونەریتی وڵاتەكەی 

خۆشیان بكرێن. 
دەریــا شــێركاوەیی، بچووكتریــن قوتابــی 
كۆرســێك بوو كــە لەلایەن رێبــاز نانەكەلییەوە 
لــە مــاوەی رابــردوودا بۆیان كراوەتــەوە. دەریا 
ســەفەرێكی لە پێشــە بــۆ كوردســتان و دەڵێ 
لەبەر ئەوەی زمانی كوردی زمانی باوكێتی، هەر 
دەبوو فێری ببێ. دەریا دەڵێت: "كە قوتابخانەم 
تەواوكــرد بــۆ پشــووی هاوینــە دەگەڕێمــەوە 

كوردســتان تاوەكو لەگەڵ ئامــۆزا و خزمانم بە 
كوردی قسە بكەم و چاكتر فێری ببم، ئێستا من 
زۆر خۆشحاڵم بەوەی بەدەستم هێناوە و دەمەوێ 

بەردەوام بم".
سەرەتای شەستەكانی سەدەی رابردوو، عەلی 
غەفوور لە دەســت دەســەڵاتی ئەوســای عێراق 
هــەڵات و رووی كردە وارشــۆ، ئــەوكات ژمارەی 
كوردەكانی وارشــۆ لە پەنجەكانی دەست كەمتر 
بــوون. عەلــی غەفــوور، لەگــەڵ خوێندنەكەی 
دەســتیكرد بــە چالاكــی سیاســی. ئەندازیاری 
رووپێوی لــەو وڵاتە تەواو كرد، دواتریش لەگەڵ 
كچێكــی پۆڵەنــدی خێزانیــان دروســتكرد و بە 

تەواوی لەو وڵاتە رەگی داكوتا. ئێستا دەرفەتی 
ئەوە پەیــدا بووە كە ئالان عەلی غەفوور لەگەڵ 
دوو كچــە بچووكەكــەی بچن بۆ كۆرســی زمانی 
كوردی. ئەو كۆرســەی كــە هەفتانە رێباز چەند 
رۆژێكــی بۆ تەرخان دەكات بۆ ئەوەی كەســانی 
وەك ئــالان و منداڵەكانی فێــری زمانی كوردی 

ببن. 
ئەندازیــاری  ســاڵ،   46 تەمــەن  ئــالان، 
تێلیكۆمونیكەیشنە. كچەكانیشــی بە ناوەكانی 
ڤیــان و ئەلیزابێس تەمەنیان 13 و 16 ســاڵە. 
هەریــەك لە قوتابیان ئیزابێــا و ئالان غەفوور، 
دانیــال و دەریــا شــێركاوەیی، باربــارا و چەند 

فێرخوازێكــی دیكــە، لە كۆتایی مانگــی ئاداری 
بــە  كوردییــان  زمانــی  كۆرســێكی  ئەمســاڵ 
ســەركەوتوویی تــەواو كــرد. ئێســتا ژمارەیەك 
فێرخوازی دیكە كە ژمارەیان نزیكەی 20 قوتابی 
دەبێــت، دەیانــەوێ رێبــاز كۆرســی نوێیان بۆ 
بكاتەوە تاوەكو فێری زمان و مێژووی كورد ببن. 
لەنێو ئەوانەدا خەڵكی ئەوتۆش هەن كە بە دایك 
و باوك پۆڵەندین، بەڵام بەهۆی تێكەڵبوونیان بە 
كوردی نیشتەجێی پۆڵەند، حەز دەكەن خۆیان 

فێری زمانی كوردی بكەن. 
لــەم ســاڵانەی دواییــدا و بەپێــی چەنــد 
گرێبەستێكی نێوان حكومەتی هەرێمی كوردستان 

و هەرێمەكانــی پۆڵەنــدا، دەرگای خوێنــدن بۆ 
خوێندكارانی كورد كرایەوە و ئێســتا ژمارەیەكی 
زۆر خوێنــدكاری كورد بۆ تەواوكردنی خوێندنی 

باڵا لەو وڵاتەن. 
رێباز كە چەند ساڵێك لەمەوبەر بۆ خوێندنی 
بــاڵا رووی لە پۆڵەندا كــردووە، دەڵێت: "من لە 
چوارچێــوەی كۆرســەكانی زمانــدا خوێندكاران 
ئاشنا دەكەم بە زانیاریی دیكە، وانەی جۆراوجۆر 
لەبــارەی مێــژووی دێرینی كــورد و جوگرافیا و 
دیالێكتــەكان و كولتووری كــورد. هەروەها ئەو 
نەهامەتییانەش كە رووبەڕووی كۆمەڵگەی كوردی 

بوونەتەوە". 
گوتیشی: "زمانی كوردی، دوای هاتنی داعش 
و رووخاندنی لەلایەن پێشمەرگە و جەنگاوەرانی 
كــوردەوە، گرنگــی زۆری پێدەدرێت لە نێوەندە 

سەربازی و ئەكادیمییەكانی پۆڵەندا".
رێباز نانەكەلی، دوو ساڵ لەمەوپێش كتێبێكی 
فێربوونــی زمانی پۆڵەندی بە كوردی چاپ كرد. 
كتێبەكەی ئــەو لەنێو ئەو خوێنــدكارە كوردانە 

پێشوازی گەرمی لێكرا كە لەو وڵاتە دەخوێنن.

پۆڵەندییەكان خۆیان فێری كوردی دەكەن

رووداو - هەولێر

هــەر  داوە  بڕیــاری  ســكۆتلەند  دادگایەكــی 
پەناخوازێك داواكاریی وەرگرتنی مافی پەنابەرێتی 
كۆمپانیاكانــی  و  حكومــەت  رەتبكرێتــەوە، 
نیشــتەجێكردن دەتوانــن بە گەڕانەوە بــۆ دادگا 
لــە ماڵەكەیان دەریانبكەن و كڵۆمی شــوێنەكان 
بگۆڕن. ئەو بڕیارە خێزانی دوو ئافرەتی كوردیش 
دەگرێتەوە كە لە دادگا ســكاڵایان تۆمار كردبوو. 
بڕیارەكەی ئێســتای دادگا تووشی چارەنووسێكی 

نادیاریان دەكات.
وەزارەتــی ناوخــۆی حكومەتــی ســكۆتلەند 
ئەركی نیشــتەجێكردنی پەناخوازەكانی رادەستی 
كۆمپانیایەك بە ناوی ســێركۆ )Serco( كردووە. 
ســاڵی رابردوو ئەو كۆمپانیایــە 330 پەناخوازی 
گلاســكۆی ئاگادار كردووەتەوە كــە دەردەكرێن و 

كلیلی شوێنی نیشتەجێبوونەكەیان دەگۆڕدرێ.
ســاڵی رابــردوو ناوەندی یاســایی گۆڤان، بە 
وەكالەتــی هەر یەك لە شــاكار عەلی پەناخوازی 
خەڵكی باشــووری كوردســتان و لانە رەشــیدی 
پەناخوازی خەڵكی رۆژهەڵاتی كوردستان سكاڵای 
لــە دژی كۆمپانیای ســێركۆ و وەزیــری ناوخۆی 
بەریتانیا تۆمار كرد. لە ســكاڵاكەی شاكاردا ناوی 
كۆمپانیایەكی دیكە بەناوی ئێس ئێن ئای هاتووە 
كــە بە گرێبەســت لەگەڵ ســێركۆ كاری كردووە. 
دادوەری دادگا بەریتانییەكە لە بڕیارەكەیدا دەڵێ: 
"زۆر لایەن پێیانوایە ئەم دوو كەســە نوێنەرایەتی 
ژمارەیەكــی زیاتــری كەیــس دەكەن كــە هەمان 

كێشەیان هەیە".
لانە رەشیدی بە دادگای راگەیاند: "هەڕەشەی 
بەردەوام دەركردن )لە شــوێنی نیشــتەجێبوون( 
تووشی گوشــاری دەروونی و هەڵچوونێكی زۆری 
كــردم". هــەر ئەمــەش هــۆكار بووە بــۆ ئەوەی 

منداڵەكەی لەباربچێ.
رۆژی 2019/4/12 لــۆرد تایــەر، دادوەرێكــی 
بەریتانــی، رایگەیانــد پەناخــوازەكان بەڵگــە و 
ئارگۆمێنتی پێویستیان نەبووە بۆ ئەوەی بەرگری 
لە دۆســیەكەیان بكەن، بڕیارەكەی دادگا سەدان 
كەســی وەك شاكار و لانە تووشی چارەنووسێكی 

نادیار دەكات.
وەك لــە بڕیارەكــەی دادگادا هاتووە، شــاكار 
و هاوژینەكەی لە شــوقەیەك لە گلاســكۆ دەژین 

و ئاریــان حەمیــدی هاوژینــی لە پێنجــی ئاداری 
2016 داوای مافــی پەنابەرێتــی كــردووە، بەڵام 
داواكارییەكــە لە ئابی هەمانســاڵ رەتكراوەتەوە. 
داوای تێهەڵچوونــەوەی یەكەمیــان لــە حەوتــی 
نیسانی 2017 رەتكراوەتەوە و داوای دووەمیشیان 
 2017 دووەمــی  تشــرینی  ســەرەتاكانی  لــە 

رەتكراوەتەوە.
بڕیــارە 29 لاپەڕەییەكــەی دادگا ئامــاژە بــۆ 
ئــەوەش دەكات كــە شــاكار و خێزانەكــەی لــە 
ئەیلولی 2017 وە بە رێككەوتنێك لەگەڵ سێركۆ 
شــوقەكەیان وەرگرتووە، بەڵام سێركۆ لە كۆتایی 
ئایــاری 2018 ئــاگاداری كردوونەتــەوە كە مافی 

نیشــتەجێبوونیان لــە شــوقەكە لــە رۆژی 13ی 
حوزەیرانی 2018 كۆتایی دێ. شــاكار بە دادگای 
گوتــووە كە كۆمپانیاكە لــە رۆژی 29ی تەمووزی 
2018 سیاســەتی "گۆڕینی كڵۆم بێ گەڕانەوە بۆ 
دادگا" و دەركردنی ئەو پەناخوازانەی راگەیاندووە 

كە مافی نیشتەجێبوونیان نەماوە.
لانە رەشــیدی، هاوژینــی رابــەر رەزاییە و لە 
مانگــی شــوباتی 2017 هاتوونەتــە بەریتانیــا و 
داوای مافی پەنابەرێتییان كردووە، وەك لە دەقی 
بڕیارەكەوە دیــارە، لانە یەكەمجار خۆی بە تەنیا 
داوای مافــی پەنابەرێتی كــردووە، بەڵام هەر زوو 
پاشــگەز بووەتەوە و ناوی خۆی خستووەتە سەر 

ناوی رابەری هاوژینی.
داواكەی لانە و رابەر لە دووی حوزەیرانی 2017 
رەتكراوەتەوە، هەردوو داوای تێهەڵچوونەوەشیان 
لــە 26ی تەمــووزی 2017 و 14ی ئاداری 2018 
رەتكراونەتــەوە، لــە رۆژی 28ی ئاداریشــەوە لە 
مافی داوای تێهەڵچوونەوە بێبەش بوون، لە رۆژی 
23ی نیســانی 2018 وە ئــاگادار كراونەتەوە كە 
لە ئیمتیازاتی پەناخــوازی بێبەش دەبن، بۆیەش 
داوایــان لێكراوە لە رۆژی شەشــی ئایار موڵكەكە 

چۆڵ بكەن.
لــە رۆژی 16ی تەمووزی پارســاڵ، دادگایەكی 
بەریتانــی بڕیاری دابوو كەیســی لانە هی ئەوەیە 

داوای وەرگرتنــی مافی پەنابەرێتی بكاتەوە، بۆیە 
دەبێ سوودمەند بێت لە هاوكارییەكانی وەزارەتی 
ناوخــۆ. لە مانگی ئابــی 2018، وەزارەتی ناوخۆ 
لانــەی ئاگادار كــردەوە كە خــۆی و هاوژینەكەی 
دەتوانــن لــە هاوكارییەكانــی وەزارەتــی ناوخــۆ 

سوودمەند بن.
بڕیارەكــەی رۆژی هەینــی دادگا ئامــاژە بــۆ 
ئــەوە دەكات كە هیچــكام لە خاوەن ســكاڵاكان 
نەیانتوانیــوە كەیســێكی گونجاو بــۆ داواكانیان 
بخەنەڕوو. گراهام ئۆ نەیل، ئەندامی ئەنجوومەنی 
پەنابەرانی ســكۆتلەند بــە )تایمــز(ی بەریتانی 
راگەیاندووە "یاسای نیشتەجێكردن لە سكۆتلەند 
خەڵــك لە دەركــردن لــە مــاڵ و دەربەدەربوون 
دەپارێزێ، یاساكەی پەرلەمانی بەریتانیا پرسیاری 
زۆر هەڵدەگــرێ، ئینجا ئەو یاســایە پێش بڕیاری 
پێكهێنانی پەرلەمانی بەریتانیا دەرچووە، بۆیەش 
داواكارین پەرلەمانی سكۆتلەند هەرچی زووترە ئەو 

بابەتە تاوتوێ بكات".
 1998 ســاڵی  لــە  ســكۆتلەند  پەرلەمانــی 
دامــەزراوە، دوای ئەوەی ســاڵی پێشــتر ٪74ی 
خەڵكی سكۆتلەند لە چوارچێوەی گشتپرسییەكدا 
بــە "بەڵێ" دەنگیان بۆ دامەزراندنی پەرلەمانێكی 

سكۆتلەندی دا.
وەزارەتــی ناوخــۆی بەریتانیــا لــەو كاتــەی 
كــە كەیســی پەناخــوازان لەلایــەن فەرمانگــە 
پەیوەندیدارەكانــەوە تاوتــوێ دەكرێ، كۆمەڵێك 
هاوكاری پێشــكەش بە پەناخوازان دەكات، یەك 

لەوانەش شــوێنی نیشتەجێبوونە. ئەگەر كەیسی 
كەســەكان وەڵامی نێگەتیڤی بــۆ دەربچێ، ئەوە 

حكومەت هاوكارییەكانی لەو كەسانە دەگرێتەوە.
بەگوێرەی راپۆرتێكی كەناڵی )بی بی سی(ی 
بەریتانی، كۆمپانیای سێركۆ لە سكۆتلەند شوێنی 
نیشــتەجێبوونی بۆ 5000 كەس دابینكردووە كە 
زۆربەیان لە گلاسكۆن. كۆمپانیای سێركۆ چەندین 
مانگــە كرێی نیشــتەجێبوونی ئەوانــە دەدات كە 
كەیســەكەیان رەتكراوەتــەوە، بەبــێ ئەوەی هیچ 

قەرەبوویەكی وەرگرتبێ.
جۆلیــا رۆجێــرز، بەڕێوەبەری بەشــی كۆچ و 
كۆچبەرانی كۆمپانیاكە، بــە رۆژنامەی )تایمز(ی 
راگەیانــد كە بڕیارەكــەی ئەمدواییەی دادگا مافی 
ئەوان پشتڕاســت دەكاتــەوە و دەتوانن دەســت 
بەسەر موڵكەكاندا بگرن، بەڵام خەڵكی نیشتەجێی 

ئەو شوێنانە ئامادەنین شوێنەكە چۆڵ بكەن.
ناوەندی یاسایی گۆڤان كە بەرگری لە كەیسی 
شاكار و لانە دەكات، دەڵێت: "ئێمە زۆر دڵگرانین 
بــۆ موەكیلەكانمان و بۆ هەموو ئەو پەناخوازانەی 
لە گلاســكۆ دەژین و هەڕەشــەی گۆڕینی كڵۆمی 
شوێنی نیشتەجێبوونەكەیان لێدەكرێ". وەزارەتی 
ناوخۆ رایگەیاندووە كە ئەوان لەگەڵ ئەنجوومەنی 
پەنابەرانــی ســكۆتلەند كاردەكــەن بــۆ ئــەوەی 
هاوكاری ئەوانە بكرێ كە مەترســیی دەركردنیان 
لەســەرە، بێ ئەوەی هیــچ وردەكارییەك لەبارەی 
چارەنووســی هــەزاران پەناخــواز بدركێنــێ كــە 

كەیسەكەیان رەتكراوەتەوە.

رێباز نانەكەلی

فێرخوازەكان 
داوا دەكەن جگە 
لە زمان، فێری 
داونەریت و مێژووی 
كوردیش بكرێن

بڕیاری دادگایەكی بەریتانی هەڕەشە 
لە پەناخوازان دەكات

پەناخوازان خانووەكانی كۆمپانیای سێركۆ چۆڵ ناكەن

ئافرەتێكی كورد

بڕیارەكە هۆكاری 
لەبارچوونی 
منداڵەكەمە

20 قوتابی بەرەگەز پۆڵەندی داوایان لە رێباز نانەکەلی کردووە فێری کوردیان بکات

پۆلیس گومانی لە مردنی ژنێك هەیە ژنان

سناپچات كچانی عەوداڵی 
جوانكاری كردووە

دیمەن بورهان
رووداو- هەولێر

ئاڵوودەبــوون بە ســناپچات و ســێڵفی 
گرتــن بووە بە خوو لەنێو زۆربەی گەنجاندا 
و  جوانــكاری  ســەنتەرەكانی  بــازاڕی  و 
نەشتەرگەریشــی گەرم كردووە. پزیشك و 
توێژەرانــی كۆمەڵایەتــی پێیانوایە خەریكە 
كاریگەرییــە نەرێنییەكانی ســناپ لەســەر 
ئــەو گەنجانــە دەردەكەوێت كــە خەون بە 
روخسارێكی فیلتەركراوی نێو سناپچاتەوە 

دەبینن.
ســەنا، تەمەن 22 ســاڵ، خوێندكاری 
زانكۆیــە، زۆربەی كاتەكانــی بە چركاندنی 
وێنەی ســێڵفی و ســناپچات بەسەردەبات. 
ســەنا دەڵێــت: "شــەو و رۆژ مۆبایلەكەمم 
بەدەســتەوەیە و سەرقاڵی سناپم. هەرچی 
بخــۆم و بچمــە هــەر شــوێنێك ســناپێك 
دەكەم، چونكە پێستت ماندوو ناكات و هەر 
خۆی ماكیاژێكی تەواوت بۆ دەكات. سناپ 
دەروونم هێور دەكاتەوە و هەست بە بوونی 

خۆم دەكەم".
مۆبایلەكــەی ســەنا پڕیەتــی لــە وێنە 
لەنێــو  وێنــە  هــەزاران  "بــە  ڤیدیــۆ:  و 
مۆبایلەكەمدایە، زۆریشــم خستووەتە سەر 
هاردێــك. بەردەوامیش ترســم لــە نەمانی 

فلتــەری پەپوولەكەیــە، چونكــە بەبێ ئەو 
ناتوانم وێنە بگرم، شــەش مانگ جارێكیش 
فیلــەر بۆ لێوم دەكەم، برژانگیش بەردەوام 
دادەنێــم تــا وەك هاوشــێوەی فلتەرەكەی 

سناپ جوان بم".
بەشێك لە گەنجان بۆ جوان دەركەوتنی 
روخســاریان لــە ســناپ چــات، پەنــا بۆ 
نەشــتەرگەریی جوانكاری دەبــەن. كازیوە 
كە تەمەنی 26 ساڵە، چوار نەشتەرگەریی 
جوانــكاری بــۆ بچووككردنــەوەی لووتــی 
كــردووە. كازیــوە بــە )رووداو(ی گــوت: 
"سێڵفی و فلتەرەكانی سناپچات روخسارێكی 
بریقەدار و جوانی پێدەبەخشیم، بۆیە حەزم 
لێیبوو، بەڵام سێڵفی روخسارت زیاتر دێنێتە 
پێشەوە، بۆیە لووتم گەورەتر دەردەكەوت".
بــۆ  نــاردووە  ســیڤییەكی  كازیــوە 
لــە  وەرگرتنــی  مەرجــی  كۆمپانیایــەك، 
كۆمپانیاكــە جوانیی روخســاری بووە وەك 
وێنەكانــی لــە ســناپچاتدا. ئــەو دەڵێت: 
"بەڕێوەبــەری كارگێــڕی كۆمپانیاكە گوتی 
دەبێــت روخســارت وەكــو وێنــەی نێــو 

پزیشكان و توێژەرانی كۆمەڵایەتی هۆشداری دەدەن

پزیشكێك

بەشێك لەوانەی 
داوای جوانكاری 
دەكەن، دوای 
وێنەی خەیاڵیی نێو 
فلتەرەكانی سناپچات 
كەوتوون

كچێك

لووتم هێندە بچووك 
كردووەتەوە بە 
زەحمەت هەناسەم 
بۆ دەدرێت

پاش دەمەقاڵەیەكی لەگەڵ 
مێردەكەی، خۆی سووتاند

ســیڤییەكەت بێت، منیش تێگەیشــتم كە 
مەبەســتی لووتمــە، بۆیــە نەشــتەرگەری 
جوانكاریم بۆ لووتم كرد، تاوەكو ئێستا چوار 
نەشتەرگەریم كردووە، بەڵام هێشتا نەبووم 
بە خاوەنی ئەو لووتەی لەنێو ســناپچاتەكە 

دەركەوتووم".
ئــەم كچە بەهــۆی نەشــتەرگەرییەكانی 
لووتی كێشــەی هەناســەدانی بۆ دروســت 
بووە، كازیوە گوتی: "شەوانە هەناسەم توند 
دەبێت و زۆر كێشــەی بۆ دروســتكردووم. 
داپیرم هەمیشــە دەیگــوت زۆر مەچنە بەر 
ئاوێنە شــێت دەبــن، ئێســتا تێدەگەم كە 
مەبەســتی لــە شــێتبوون ناڕازیبــوون لە 
روخساری خۆمان و دڵەڕاوكێی دەروونیمان 

بوو".
كازیــوە دەڵێت چەندین كچ دەناســێ لە 
روخساری سادەی خۆیان ناڕازین، بۆیە روو 
لە ســەنتەرەكانی جوانكاری دەكەن و بەبێ 
جوانكاری ناتوانن روخســاری راستەقینەی 
خۆیان پێشــان بدەن، وەك چۆن گۆرانیبێژ 

و ئەكتــەرەكان لەكاتی گۆرانــی و نواندندا 
روخســارێكی شووشــەییان هەیــە، بــەڵام 
كە دەچنە بازاڕ و شــوێنە گشــتییەكان بۆ 
شاردنەوەی روخســاریان و نەناسینەوەیان 
لەلایەن خەڵكــەوە، چاویلكەیەكی رەشــی 

گەورە لەچاو دەكەن.
دەركەوتنــی لووتیــان بــە قەبارەیەكــی 
بچووكتر لەنێو ســناپچاتدا، زۆربەی كچانی 
ناچار كردووە پەنا ببەنە بەر نەشتەرگەریی 
جوانــكاری. دكتــۆر ئــالان فەرهــاد، كــە 
پزیشــكێكی جوانكارییــە لــە هەولێــر، بە 
)رووداو(ی گــوت: "رۆژانە بەدەیان ئافرەت 
ســەردانمان دەكــەن و داوای نەشــتەگەری 
جوانكاریمان لێدەكــەن، بە تایبەتی لووت، 

سینگ و سمت".
بەشێك لە پزیشــكان داواكاریی خانمان 
بــۆ گۆڕینــی روخســار و وێكچواندنیان بە 
كەســانێكی دیكە بــە گرفت بــۆ خۆیان و 
خانمەكانیش دەزانن. دكتۆر شێركۆ وەیس، 
پزیشكی پێســت و جوانكاری لە سلێمانی 

دەڵێت: "بەشێك لەو خانمانەی سەردانمان 
دەكەن، دوای وێنەی خەیاڵیی نێو فیلتەری 
ســناپچات كەوتوون و داوای روخسارێكمان 
لێدەكەن كە لەگەڵ روخساری راستەقینەی 
خۆیــان ناگونجــێ. دوای نەشــتەرگەریش 
هێشتا ناڕازین و نایانەوێت لە خۆیان بچن".

كۆمەڵایەتــی،  توێژەرێكــی  بەبــڕوای 

ســناپچات بــۆ هەندێــك كــەس بــووە بە 
بــەرەو  ئاڵوودەبوونیــان  و  نەخۆشــی 
رووخاندنی كەســایەتیان دەبات، ســەیران 
ســەباح دەڵێــت: "وێنەگرتنی بــەردەوام و 
ئاڵوودەبوون بە ســناپچات بەشێكی زۆری 
بۆ دەستبەتاڵی دەگەڕێتەوە. ئێستا خەریكە 
ئەو گەنجانە بــەرەو دەروونێكی نەخۆش و 
رووخانی كەسایەتییان هەنگاو دەنێن، بۆیە 
ئەركــی حكومــەت و رێكخراوەكانــە پێش 
بەو ئاڵوودەبوونە مەترسیدارەی گەنجەكان 

بگرن".
سەیران ســەڵاح گوتیشــی: "ئەوە بووە 
بــە دیاردە لەنێو گەنجان و بەتایبەت كچان 
كە چیدی روخساری خۆیان پێ قبوڵ نییە 
و دەبنــە كەســێك كە لەڕێگــەی دەمامكی 
سناپەوە بەدوای روخسار و كەسایەتییەكی 
دیكەدا دەگەڕێن، ئەمەش وردە وردە بەرەو 
كەســایەتی شڵەژاو و تێكچوونی دەروونیان 
دەبــات تاوەكو وایان لێدێــت نەتوانن بەبێ 

كەڤەر و فلتەر تێكەڵی كۆمەڵگە ببن".

پیرۆز لە سەرەمەرگدا تكای لە مێردەكەی كرد ژن نەهێنێتەوە

تریسكە شێرزاد
رووداو - هەولێر

لەســەر ئەوەی كە نانی ئێــوارەی ئامادە 
نەكــردووە، لەگــەڵ مێردەكــەی تووشــی 
دەمەقاڵــە دەبــێ و دواتــر لــە حەوشــەی 
ماڵەكەیانــدا ئاگر لە خۆی بــەردەدا، رۆژی 
دواتــر بەهۆی زۆریی رێژەی ســووتانەكەی، 

گیانی دەردەچێ.
ســاڵ،   28 تەمــەن  خەلیــل،  پیــرۆز 
دانیشــتووی گوندی حاجی وسووی سەر بە 
ناحیەی دێگەڵــەی قەزای كۆیــە، ئێوارەی 
رۆژی 2019/4/13 ئاگری لە جەستەی خۆی 
بەردا، دوای شەوێك مانەوە لە نەخۆشخانە، 

گیانی دەرچوو.
رائیــد ئیدریــس حەســەن، بەڕێوەبەری 
بنكــەی پۆلیســی دێگەڵــە بــە )رووداو(ی 
راگەیانــد: "ئافرەتەكە بەهۆی دەمەقاڵەیەك 
لەگــەڵ مێردەكــەی ئاگری لە خــۆی بەردا، 
دوای رووداوەكە مێردەكەی خۆی رادەســتی 
پۆلیس كرد و ئێستا لەلای ئێمە دەستبەسەرە 

تاوەكو لێكۆڵینەوە تەواو دەبێ".
هاوژینەكەی پیرۆز پۆلیسە، رائید ئیدریس 
دەڵێت: "ئەو پیاوە لە ئیفادەی ســەرەتایی 
گوتــی پێشــتر هیــچ كێشــەیەكم لەگــەڵ 

هاوژینەكەم نەبووە، ئەو رۆژە دەمەقاڵەیەكی 
بچووكمان بووە، ئەویش لە داخان ئاگری لە 

خۆی بەردا".
پیرۆز بەرلەوەی خۆی بسووتێنێ لەگەڵ 
كەسوكارەكەی لە پرسەی خزمێكیان بووە، 

رۆژی دواتر پرسە بۆ ئەویش دانرا.
محەممەد خەلیل كە برا گەورەی پیرۆزە، 
بە )رووداو(ی گوت "خوشكەكەم شووی بە 
ئامۆزایەكی خۆم كردبوو، ئەوان هەشت ساڵ 
بــوو بە یەكەوە بوون، دوو منداڵیان هەبوو. 
پیرۆز لە ئامۆزاكەم گەورەتر بوو، بەڵام قەت 
نەمانزانیــوە كێشــەیان هەبووبێ، یەكتریان 
زۆر خۆشدەویســت. بۆیە كە گوتیان خۆی 

سووتاندووە، تووشی شۆك بووین". 
محەممــەد باســی ئــەو رۆژە دەكات كە 
پیرۆز خۆی سووتاند و دەڵێت: "خزمێكمان 
مردبــوو، من بەیانییەكەی چــووم بۆ ماڵی 
پیــرۆز، پێمگوت دوای نیــوەڕۆ خۆت حازر 
بكە دەچین بۆ پرســەی ئــەو خزمە، دوای 
نیــووەڕۆ چووینە پرســەكە. بەهۆی ئەوەی 
پرسەكە لە گوندێكی دیكە بوو، تا گەڕاینەوە 

بوو بە ئێوارە".
محەممــەد پیرۆز لەبــەردەگای ماڵەكەی 
دادەنــێ و لەگــەڵ دایك و باوكی دەچێتەوە 
ماڵەوە. وەك كەسوكارەكەی باسی دەكەن، 

پیــرۆز خەریكی منداڵە بچووكەكەی بووە و 
كاتی نەبووە زوو نانی ئێوارە بۆ مێردەكەی 
مێردەكــەی  كاتێكیــش  بــكات،  ئامــادە 
گەڕاوەتــەوە و بینیویەتی نان ئامادە نییە، 

دەمەقاڵەی لەگەڵ كردووە.
بــە گوتــەی محەممــەد، خوشــكەكەی 
قســەكانی مێردەكــەی پێ قبــوڵ نەكراوە، 
منداڵەكانــی بردووەتــە ژووری نووســتن و 
دەرگای هۆڵەكەشــی داخســتووە، پاشــان 
دەچێتە حەوشە و دەبەیەك نەوت بە خۆیدا 
دەكات و ئاگر لە جەستەی خۆی بەردەدات. 
محەممــەد دەڵێــت: "كاتێــك زاواكەمان 
دەبینێ پیرۆز ئاگــری تێبەربووە، رادەكاتە 
دەرەوە، بەڵام دەبینێ دەرگا داخراوە. بۆیە 
پەنجەرە دەشــكێنێ و دەچێتە دەرەوە. بە 
بەتانییــەك ئاگرەكە دەكوژێنێتــەوە. دواتر 
هــاواری بۆ ئێمە هێنــا. ئێمەش گەیاندمانە 

نەخۆشخانە". 
ئەو كاتەی پیرۆز لە نەخۆشــخانە بووە، 
محەممەد بە تەنیا قسەی لەگەڵ كردووە بۆ 
ئــەوەی بزانێ بێجگە لــەو دەمەقاڵەیە هیچ 
كێشەیەكی دیكە لە نێوانیاندا هەبووە، بەڵام 
پیرۆز گوتوویەتی جگە لەوە هیچ كێشەیەكی 
دیكەیــان نەبــووە، داواشــی لــە محەممەد 
كردووە بانگی هاوژینەكەی بكات. كاتێكیش 

هاوژینەكەی هاتووە پێیگوتووە: "من ئیدی 
دەمرم، ئاگات لە منداڵەكان بێ". 

هەروەها داواكارییەكی دیكەشــی هەبووە 
ژن  مــن  دوای  "هەرگیــز  پێیگوتــووە  و 
نەهێنیتەوە، گەردنت ئــازاد ناكەم، نامەوێ 

منداڵەكانم بكەونە دەست زڕدایك".
پیــرۆز كە رێــژەی ســووتانەكەی 85% 
بــوو، تەنیــا 18 ســەعات لە نەخۆشــخانە 
مایــەوە و مــرد. دوای ئــەوەش مێردەكەی 
خۆی رادەستی پۆلیس كرد، بەڵام محەممەد 
دەڵێت ئەوان سكاڵایان لەسەر زاواكەیان نییە 
و لەبەر دوو منداڵەكەی نایانەوێ سزا بدرێ. 
محەممــەد گوتی: "ئەو ئامــۆزای ئێمەیە 
و باوكــی دوو منداڵــە، لــە هەمــوو ماڵێك 
بایــی ئەوەنــدە كێشــە هەیە. كێشــەكەش 
هێندە گــەورە نەبووە كە پیــرۆز پەنای بۆ 
خۆســووتاندن بردووە. ئێمــە بڕیارمان داوە 
دوای تەواوبوونی پرسەكە، بچینە دادگا و لە 
مافی خۆمان خۆش ‌بین، چونكە ئامۆزاكەم 
تاوانێكی وای نەكردووە، پیرۆزی خوشكیشم 
پێش ئەوەی بمرێت سكاڵای لەسەر نەبووە، 
تەنیا داوای ئەوەی لە مێردەكەی كردووە كە 

لەبەر منداڵەكانی ژن نەهێنێتەوە". 

توێژەرێكی كۆمەڵایەتی

ئەوانەی بەردەوام 
بەدوای دەمامكەكانی 
سناپچاتەوەن، 
دەروونیان تێكچووە

رووداو – هەولێر
لە قەڵادزێ تەرمی ژنێك لە نێو ماڵەكەیدا دۆزرایەوە و پۆلیسیش گومانی لە هۆكاری مردنەكەی هەیە، بۆیە تەرمەكەی رەوانەی پزیشكی دادی سلێمانی كراوە. 

رائید شۆڕش ئیسماعیل، گوتەبێژی پۆلیسی راپەڕین بە )رووداو(ی راگەیاند "شەوی 2019/4/17 تەرمی ژنێك بەناوی )ت.ب.ع( لە دایكبووی 1990 كە ژنی ماڵ 
بوو، دانیشتووی گەڕەكی شەهیدانی قەڵادزێ، گەیەنرایە نەخۆشخانەی قەڵادزێ". لەبارەی هۆكاری مردنەكەش، رائید شۆڕش دەڵێت: "هەرچەندە هیچ شوێنەوارێكی 

ئەشكەنجەدان بەسەر جەستەیەوە دیار نەبووە، بەڵام ئێمە وو نەخۆشخانەش گومانمان لە مردنی ژنەكە هەبووە، بۆیە تەرمەكەی رەوانەی پزیشكی دادی كرا، بۆ ئەوەی 
هۆكاری مردنەكەیمان بۆ دیاری بكەین".



13
ژمارە ) 551 ( - دووشەممە  2019/4/22

لە شارێكی عێراق دەستدرێژی دەكرێتە سەر 80 منداڵكۆمەڵایەتی

رووداو – هەولێر
هۆبەی ئامار لە سەرۆكایەتی دادگای تێهەڵچوونەوە لە بابل ئاشكرایكرد كە: لە یەك ساڵدا 80 منداڵی )نێر و مێ( لە پارێزگاكە دەستدرێژی سێكسییان 

كراوەتەسەر، بەو هۆیەوە 65 سكاڵا لە دادگاكانی پارێزگاكە تۆماركراون. هۆبەی ئامار دەشڵێ: لێكۆڵینەوە لە كەیسەكان بەردەوامە كە دابەشكراون بەسەر 
دادگاكانی نەوجەوانان و سزادان و تاوان و دادگای نەوجەوانان لەو تۆمەتبارانە دەكۆڵێتەوە كە تەمەنیان خوار 18 ساڵە و "ساڵی رابردوو 16 سكاڵای تایبەت 

بە دەستدرێژی سێكسی بۆ سەر منداڵانی لا تۆماركراون".

تریسكە شێرزاد
رووداو - هەولێر

سەعات حەوتی ئێوارە، شاناز تەلەفۆن بۆ 
هاوژینەكــەی دەكات بۆ ئەوەی نانی ئێوارە 
لەســەر یەك سفرە بخۆن، بیلال پێیدەڵێت 
كەمێكی تر دەگەڕێتەوە، بەڵام بە زیندوویی 
نەگەڕایەوە ماڵەكەی و رۆژی دواتر تەرمەكەی 

لەلایەن پۆلیسەوە دۆزرایەوە.
بیلال عەبدولڕەحمان، تەمەن 28 ســاڵ، 
دانیشــتووی گەڕەكی زانكۆ بــوو لە قەزای 
كۆیە، رۆژی 2018/4/12 تەرمەكەی لەنێو 
ئۆتۆمبێلەكەیدا لە شاری هەولێر دۆزرایەوە. 
بكوژەكەشــی دەڵێت لەســەر "كێشەیەكی 

كۆمەڵایەتی" كوشتم.
شــەریعە  كۆلیــژی  دەرچــووی  بیــال 
بــوو، شــەش ســاڵ لەمەوبەر ژنــی هێناوە 
و باوكــی دوو منداڵ بــوو. بیلال مەندووبی 
كۆمپانیایەكــی خواردنــەوە گازییەكان بوو. 
براكەی دەڵێ كێشەی لەگەڵ كەس نەبووە.

دەڵێــت  بیلالــە،  بــرای  كــە  شــیمال 
ئــەوان لەلایەن شــانازی هاوژینــی بیلالەوە 
ئاگاداركراونەتــەوە كە بیــال بەڵێنی دابوو 
ســەعات حەوتی ئێوارە بگەڕێتەوە ماڵەوە، 
بەڵام نەگەڕاوەتەوە و مۆبایلەكەشی داخراوە.
شــیمال دەڵێــت: "براژنەكــەم تەلەفۆنی 

نەگەڕاوەتــەوە و  بیــال  كــە  كــردم  بــۆ 
مۆبایلەكەشــی داخــراوە، منیــش باوكــم و 
براكانــم ئاگاداركردەوە، پاشــان چووین لە 

بنكەی پۆلیس سكاڵامان تۆمار كرد".
هەمــوو  پێــدەدات  بەڵێنیــان  پۆلیــس 
هەوڵێكی خۆیان بخەنەگــەڕ بۆ دۆزینەوەی 
بیلال، ئەوانیش لەلای خۆیان دەست دەكەن 
بــە ســۆراغی، بــەڵام رۆژی دواتــر پۆلیس 

هەواڵە ناخۆشەكەیان دەداتێ.
شــیمال دەڵێت: "ئێمە چــاوەڕێ بووین 
پۆلیــس هەواڵێكی خۆشــمان بداتی، بەڵام 
سەعات 12ی نیوەڕۆی رۆژی دواتر كەسێك 
كە لەگەڵ براكەم لە كۆمپانیا كاری دەكرد، 
تەلەفۆنــی بــۆ كــردم و گوتــی: پۆلیســی 
كەســنەزان دەیەوێ قســەت لەگەڵ بكات، 
پۆلیســەكە گوتــی: براكەتان لــەلای ئێمە 

دەستبەسەرە وەرن بیبەنەوە".
شیمال پێی ســەیر بووە، براكەی بۆچی 
گەیشــتووەتە هەولێر و چــی دەكات لەوێ. 
لەگەڵ باوكی و براكانی و هاوڕێیەكی بە پەلە 
لە كۆیەوە بەڕێدەكەون بۆ كەسنەزان. شیمال 
دەڵێــت: "لە بنكەی پۆلیســی كەســنەزان 
چەند پرســیارێكیان دەربارەی براكەم كرد، 
پرســیمان چی بووە، چی بەســەرهاتووە؟ 

گوتیان بە داخەوە خۆتان خۆشبن".
 پۆلیس پێیان گوتبوون كە تەرمەكەیان 

لەنێو ئۆتۆمبێلەكەیدا دۆزیوەتەوە، بەڵام لەوە 
زیاتریان پێناڵێن و دەتوانن دوای تەواوبوونی 
لێكۆڵینــەوە لــە رووداوەكــە، ئەنجامەكەی 

وەربگرنەوە.
تەنانــەت پۆلیــس پێیان ناڵێــت بە چی 
كــوژراوە؟ كاتێكیش دەچــن بۆ پەیمانگەی 
دادپزیشــكی هەولێر بۆ ئەوەی تەرمی بیلال 
وەربگرنــەوە، پزیشــكەكانی ئەوێــش هیچ 
زانیارییەكیان نادەنێ و پێیاندەڵێن چاوەڕێی 

تەواوبوونی راپۆرتی پزیشكی بكەن.
ئەوانەی ئەو كوڕە دەناســن، سەریان لە 
رووداوەكە ســوڕماوە. یەكێك لەوانە ئەمین 

بۆتانییە كە هاوڕێیەكی نزیكی بیلال بووە.
ئەمیــن باســی دوایین پەیوەنــدی نێوان 
خــۆی و هاوڕێكەی دەكات و دەڵێت: "ســێ 
رۆژ پێــش ئەوەی بكوژرێ، نامەی بۆ ناردم 
و داوای 500 دۆلاری كــرد، لێم پرســی ئەو 
پارەیــەت بۆچییــە؟ گوتــی: پرۆژەیەكم بە 
دەســتەوەیە. منیش پێمگوت ئێستا پارەم 
بەدەستەوە نییە، بەڵام دەتوانم تاوەكو 16ی 
مانــگ بۆت ئامادە بكەم، كەچی ئەو گوتی: 

كێشە نییە، نامەوێ". 
كەســوكاری بیــال گومانیــان لە كێیە؟ 
شــیمال دەڵێــت: "گومانمــان لــە كــەس 
نییــە، چونكە بیلال كێشــەی لەگەڵ كەس 
نەبــووە تاوەكو گومان بكەیــن، نامانەوێت 

هیچ كەســێك تۆمەتبار بكەیــن، چاوەڕێی 
تەواوبوونی لێكۆڵینەوەكانی پۆلیسی كۆیە و 

هەولێر دەكەین".
هەفتەیــەك دوای كوژرانی بیلال، پۆلیس 

بكوژەكەی دۆزیییەوە و دەستگیری كرد.
گوتەبێــژی  عەزیــز،  هۆگــر  رائیــد 
پۆلیســی هەولێر بــە )رووداو(ی راگەیاند: 
"بەهەماهەنگی لەگەڵ پۆلیسی كۆیە توانیمان 
تاوانبارەكە دەســتگیر بكەین كە ناوی )ع. 
ئا(یە و تەمەنی 47 ســاڵە. سەرەتا نكۆڵی 

كرد، بەڵام دواتر دانی بە تاوانەكەدا نا".
سەبارەت بە هۆكاری كوشتنەكەش، وەك 
رائید هۆگر گوتی "تۆمەتبار لە ئیفادەكەیدا 
دەڵێــت: كێشــەیەكی كۆمەڵایەتی لە نێوان 
من و بیلالــدا هەبووە، پەیوەندیم پێوەكرد، 
رێككەوتیــن لە كەســنەزان یەكدی ببینین، 
لــەوێ بوو بە دەمەقاڵەمان. بیلال وای زانی 
دەڕۆم، چوومە نێو ئۆتۆمبێلەكەم ئاسنێكم 
هێنا و كە گەڕامەوە بیلال پشتی لە من بوو، 
لە دواوە چەند جارێك بە ئاســنەكە كێشام 
بە سەریدا، كە دڵنیابووم مردووە، خستمەوە 

ناو ئۆتۆمبیلەكەی و رۆشتم". 
بەڵام كەســوكاری بیلال دەڵێن ئێمە ئەو 
پیاوە ناناسین و نازانین چ كێشەیەكی لەگەڵ 

بیلالدا هەبووە.

بیلال لە رووداوێكی تەمومژاویدا دەكوژرێ

شكار ئەحمەد
رووداو – هەولێر

بەهــۆی پێكدادانی دوو ئۆتۆمبێل كە شــوفێری 
هەردووكیــان ئافــرەت بــوون، كێشــە دەكەوێتــە 
نێــوان دوو بنەماڵــە، خەزووری یەكێــك لە ژنەكان 
بنەماڵەكــەی دیكــە بــە هەڵكوتانــە ســەر ماڵیان 
تۆمەتبار دەكات و باوكی ئەوەی دیكەشیان دەڵێت 

هەڕەشەی كوشتن و رفاندنیان لێكراوە.
رووداوێكی هاتوچۆ كە زیانێكی زۆر كەمی مادی 
لێكەوتووەتەوە، خەریكە دەبێتە كێشەیەكی گەورەی 
نێــوان دوو بنەماڵە لە هەولێر. ئیدریس كەمال، كە 
كچەكەی بــە ئۆتۆمبێل تووشــی رووداوی هاتوچۆ 
بووە، بە )رووداو(ی گوت: "شــەش مانگ لەمەوبەر 
پێكدادانێكی بچووكی ئۆتۆمبێل لەنێوان كچەكەی من 
و ژنێكدا روویدا. تەنیا دەعامی ئۆتۆمبێلەكان زیانی 
بەركەوت، خەزووری ژنەكە گوتی هەردووكیان كچی 

منن و كێشەكە كۆتایی هات".
بەپێــی قســەی ئیدریــس، دوای چەنــد رۆژێك 
كێشەكە سەریهەڵداوەتەوە: "دوای چوار رۆژ هاوژینی 
ژنەكــە براكەمی بینیبوو، داوای ژمارە مۆبایلی منی 
كردبوو، هەندێك تۆمەتیشی خستبووە پاڵ كچەكەم. 
كــە تەلەفۆنیشــی بۆ من كــرد، چەند قســەیەكی 
ناشــیرینی كــرد و تەلەفۆنەكــەی داخســت، ئێمە 
بنەماڵەیەكی ناســراوی هەولێریــن، چووینە ماڵیان 
بــۆ ئەوەی بزانین چی دەوێت، بەڵام لەوێ هاوژینی 
ژنەكە هێرشــی كردە سەرم و زلەیەكی لێدام، كوڕە 

18 ساڵانەكەشم خۆی پێنەگیرا و لێیدایەوە".
كێشەی دوو بنەماڵەكە دەچێتە بنكەی پۆلیس و 
لە 2018/10/22 ئاشت دەبنەوە و كێشەكە كۆتایی 
دێت، بــەڵام ئیدریس دەڵێ: "لــەدوای پێكهاتنەكە 

ئەوان بەردەوام چاودێریمان دەكەن، رۆژێك دەچوومە 
مزگەوت، ئەوان بە ئۆتۆمبێل دوامكەوتن، خەزووری 
ژنەكــە دەیگــوت هــەر دەتكوژم. دیســان جارێكی 
دیكــەش دوامكەوتن. چەند جارێكیــش هاتوونەتە 
بەردەم كۆمپانیاكەم و هەڕەشەیان كردووە، هەموو 

ئەو هەڕەشانەشمان بە ڤیدیۆ هەیە".
بەپێــی قســەی ئیدریــس، هەوڵــی رفاندنــی 
خوشكەزاكەشیان داوە، ئەو گوتی: "رۆژێك برازاكەم 
بەپێ دەچێتە دوكان، بەڵام هەمان ئەو سێ كەسەی 
بەدوای منەوە بــوون لەنێو ئۆتۆمبێلێكدا چاودێری 
دەكــەن و دەیانەوێ بیڕفێنــن، برازاكەم دەزانێت و 
هەڵدێ، بۆیە ناچاربووین لە پۆلیس دوو ســكاڵامان 
لەســەر هەرســێكیان تۆمــار كــرد، دادوەر بەپێی 
مــاددەی 421ـی رفاندن فەرمانی دەســتگیركردنی 
بۆ دەركردن، بەڵام تەنیا هاوژین و شــوبرای ژنەكە 

دەستگیركران".
دوای چەنــد كاژێرێــك هاوژینــی ژنەكــە ئازاد 
دەكرێــت، ئیدریــس كەمــال دەڵــێ: "دوای چەند 
كاژێرێــك دادوەری ئێشــكگر بــە كەفالەتــی یەك 
ملیۆن دینار یەكێك لە تۆمەتبارەكانی ئازاد كرد كە 
مێردی ژنەكەیــە، لەكاتێكدا ئەو ماددەیە تاوانێكی 
قورســە و بەڵگەی ڤیدیۆیی و شــایەت هەیە، بۆیە 
دادوەری تایبەتمەند ماددەی 421ـی بۆ دانابوو كە 
حوكمەكەی تاوەكو 10 ساڵ بەندكردن دەڕوات، هەر 

دوای ئازادكردنیشی هەڕەشەی لێكردین".
بەڵام ئیســماعیل رەحمان، خەزووری ئەو ژنەی 
كــە لەگەڵ كچەكەی ئیدریس تووشــی ئەو رووداوە 
هاتووە، كێشــەكە بە جۆرێكی دیكە دەگێڕێتەوە و 
دەڵێت: "ئەو كچەی خۆی بە ئۆتۆمبێلی بووكەكەی 
مندا كێشاوە مۆڵەتی شۆفێری نەبووە، پێكدادانێكی 
ئاســایی بــوو، چاككردنەوەكــەی 200 دۆلارێكــی 

پێویست بوو، ئەوان گوتیان بۆتان چاكدەكەینەوە، 
بــەڵام كوڕەكەم گوتی حەرامــە، بۆیە خۆی چاكی 

كردەوە".
ئیســماعیل دەڵێت كێشــەی نێوانیــان بەهۆی 
پەیوەندییەكــی تەلەفۆنی نێوان كوڕەكەی و باوكی 
كچەكــە بــووە و گوتــی: "كوڕەكــەم تەلەفۆنی بۆ 
باوكــی كچەكە كردووە كە من بــە هەڵەی دەزانم، 
پێیگوتووە كچەكەت چاك بكە و رێگە مەدە بەتەنیا 
بێتە دەرەوە و ئۆتۆمبێل لێبخوڕێت، بۆیە بووە بە 
دەمەقاڵێیان و قسەی نەشیاویان بەیەكدی گوتووە، 
دواتــر باوكــی كچەكــە لەگەڵ پێنج كەســی دیكە 
بەسەر ماڵی كوڕەكەمیاندا داوە و لەبەرچاوی ژن و 

منداڵەكەی بە چوار كەس لێیانداوە".
ئیســماعیل دەشــڵێت: "كوڕەكەم نەخۆشــیی 
دەروونــی هەیــە و زۆر تووڕەیە، ئێمــەش ناوێرین 
قســەی لەگــەڵ بكەیــن. هەرچەندە چوونە ســەر 
ماڵــی خەڵــك ســەرپێچیەكی زۆر گەورەیە، بەڵام 
لەبەرئەوەی هەندێك ریشســپی و پیاوماقوڵ هاتنە 

نێوانمان، لێیان خۆشبووین".
ئیســماعیل قســەكانی ئیدریــس رەتدەكاتەوە 
كــە هەوڵی رفاندنی خــۆی و برازاكەیــان دابێت و 
گوتــی: "ئەوان لە هەر شــوێنێك بمانبینن دەچنە 
بنكــەی پۆلیــس، بەنــاوی هەڕەشــە و هەوڵــی 
رفانــدن تۆمەتبارمان دەكەن و ســكاڵامان لەســەر 
تۆمــار دەكــەن، دوو كــوڕی من لــە 2019/4/16 
دەســتگیركران، بــەڵام یەكێكیــان بــە كەفالــەت 
ئازادكراوە و ئەوەی دیكەش هێشتا دەستبەسەرە، 
بۆیــە ئێمــەش بڕیارمانداوە لێیان خــۆش نەبین و 
دۆســیەكە دووبارە لە ســەرەتاوە هەڵدەدەینەوە و 
سكاڵا لەســەر ئەو شەش كەسەی هەڵیانكوتابووە 

سەر ماڵی كوڕەكەم تۆمار دەكەین".

تریسكە شێرزاد
رووداو – هەولێر

جەزا قەرزداری كەســێك بووە كە ئەو شەوەی 
كــوژرا، پێكــەوە لــە كافتریایەك بوونــە، كە لە 
كافتریاكە هاتوونەتە دەرەوە، بووەتە دەماقەڵەیان، 
خــاوەن قەرزەكــە دەمانچەی دەرهێنــاوە و چوار 

گوللەی لە جەزا داوە و هەڵاتووە.
جەزا سەعید، تەمەن 47 ساڵ، دوای نیوەڕۆی 
رۆژی 2019/4/10 لــە بــەردەم كافتریایــەك لە 
شەقامی سالمی شاری سلێمانی، تەقەی لێكرا و 
كــوژرا. جەزا كە باوكی چوار منداڵ بوو، ئیشــی 

كڕین و فرۆشتنی ئۆتۆمبێلی دەكرد.
بەرپرســی  ئەحمــەد،  ســەركەوت  رائیــد 
پەیوەندییەكان و راگەیاندنی پۆلیســی سلێمانی 
بە)رووداو(ی راگەیانــد: "دوای ئەوەی دوو كەس 

لە بــەردەم كافتریایــەك دەبێتــە دەمەقاڵەیان، 
یەكێكیان تەقە لەوەی دیكە دەكات و دەیكوژێت، 
دوای ئەوەی پۆلیس گەیشتە شوێنی رووداوەكە، 
چەند هاوڕێیەكی كوژراوەكەی دەستبەســەر كرد، 
بۆ ئەوەی بزانین هۆكاری كوشتنی ئەو پیاوە چی 

بووە".
ســەركەوت ئەحمــەد ئامــاژەی بــە ناوەڕۆكی 
گوتــی:  و  دا  دەستبەســەركراوەكان  ئیفــادەی 
"ئەوان دەڵێن ئەو پیاوەی تەقەی كردووە، پێشتر 
ئۆتۆمبێلێكــی بە جەزا فرۆشــتووە، بــەڵام جەزا 
هەمــوو پارەكــەی نەداوەتێ، بەنیاز بــووە 16ی 

مانگ هەموو پارەكەی بداتێ".
هاوڕێكانــی جــەزا دوای ئــەوەی ئیفادەیــان 
لێوەرگیراوە ئازاد كراون. ئەوان وەكو بۆ پۆلیسیان 
باســكردووە، دەڵێــن جــەزا و بكوژەكــە لە نێو 
كافتریاكە رێككەوتن لەســەر ئــەوەی 16ی مانگ 

جەزا قەزرەكە بداتەوە، بەڵام كاتێك لە كافتریاكە 
هاتوونەتە دەرێ، هەندێ قســەی تریان كردووە و 
لەناكاو كابرا دەمانچەی دەرهێناوە و چوار گوللەی 

لە جەزا داوە. 
)س. ئا( شایەتحاڵێكی رووداوەكە، باسی ئەو 
كاتە دەكات كە جەزا و هاوڕێكانی لەناو كافتریاكە 
بوون، ئەو بە )رووداو(ی گوت: "ئەوان چوار كەس 
بوون ناو كافتریاكە دانیشتبوون، هەر باسی قەرز و 
مامەڵەی ئۆتۆمبێلیان دەكرد، دەنگیان دەگەیشتە 
لای مــن ، دواتر هەر چواریــان بەیەكەوە چوونە 
دەرەوە. گوێــم لــە كوژراوەكە بــوو هەر دەیگوت 
خەمــت نەبێت، لە كاتی خۆیدا بۆت دەهێنمەوە، 
لە ناكاو گوێم لە دەنگی چەند گوللەیەك بوو.. كە 
چوومــە دەرەوە بینیم ئەو كابرایەی هەر دەیگوت 
خەمت نەبێ پارەكەت دەدەمەوە لەسەر زەوی لە 

نێو خوێندا كەوتبوو، تەقەكەرەكەش هەڵات".
  باوكی جــەزا بەهۆی گریانەوە نەیتوانی زۆر 
قســە بكات، تەنیا گوتی "كوڕەكەی من بە غەدر 

كوژرا، چوار منداڵی لەدوای خۆی بەجێهێشت".
 لەتیــف حەمەئەمیــن، مامــی جــەزا، دوای 
تەواوبوونی پرسەی برازاكەی قسەی بۆ )رووداو( 
كرد و گوتی: "كوڕەكەی ئێمە بەبێ تاوان كوژرا، 
زۆر بــێ كێشــە بــوو، تەنیــا خەریكــی كڕین و 

فرۆشتنی ئۆتۆمبێل بوو".
سەبارەت بە كێشەی نێوان جەزا و بكوژەكەش، 
گوتی "ئێمە ئەو پیاوە ناناســین، پێشتر جەزای 
برازام ئۆتۆمبێلێكی لەو پیاوە كڕیوە و بەشێك لە 
پارەكەی دابوو، وا رێكەوتبوون 16ی مانگیش ئەو 
پارەیەی ماوە بیداتێ، پارەكەشی ئامادەكردبوو، 
بەڵام چاوەڕێی مەوعیدەكەی دەكرد. جەزا دەمێك 
بــوو خەریكی كڕین و فرۆشــتنی ئۆتۆمبێل بوو، 

كێشەی لەگەڵ كەس بۆ دروست نەبووە".
لەتیف باسی ســاتی كوژرانی برازاكەی كرد و 
گوتــی "ئەو رۆژە جەزا لەگەڵ هاوڕێكانی چووەتە 
كافتریــا، ئــەو پیاوەشــیان لەگەڵ بــووە. دیارە 
بــۆ ئەوە چوون تا قســە لەســەر پارەكە بكەن، 
ئــەوەی هاوڕێكانــی جــەزا لە پرســەكەی بۆیان 
باســكردین، تاوانبارەكە هەر قســەیەكی كردبێت 
جەزا گوتوویەتی باشــە. هەر چەنــدە ئەو پیاوە 
قسەی ناشرینی كردبوو، بەڵام جەزا دانی بەخۆیدا 
گرتبوو بۆ ئەوەی تووشی دەمەقاڵێ نەبن، وادیارە 
لــە كۆتاییدا ئەوەی جەزا نەیدەویســت رووبدات، 

رووی دا".
نزیكــەی دوو هەفتە بەســەر كوژرانی جەزادا 
تێپەڕیوە و هێشــتا پۆلیس بكوژەكەی دەستگیر 
نەكــردووە. كەسوكارەكەشــی لــەوە نیگەرانــن. 
لەتیف دەڵێت: "تا ئەو كاتەی پۆلیس تاوانبارەكە 
دەســتگیر دەكات، ئێمــە ئاســوودە نابین، تاكە 
هیوامان بە پۆلیســە بكوژ دەستگیر بكات و سزا 
بدرێ، بەڵام بەداخەوە تا ئێســتا پۆلیس نازانێت 

ئەو پیاوە بۆ كوێ رۆیشتووە".

لەسەر قەرزی 
رووداوێكی هاتوچۆ ئۆتۆمبێلەكەی كوژرا

دوژمنداری لێدەكەوێتەوە

هەردوو شوفێرەكە ئافرەتن

بکوژ دەڵێت لەسەر کێشەیەکی کۆمەڵایەتی، بیلالم کوشت

جەزا سەعید لەبەردەم کافتریایەکی سلێمانی تەقەی لێکرا و کوژرا

هەموو ساڵێک لە 30 ئاداردا مشتومڕێک 
لەســەر ڕۆژی لەســێدارە دانــی پێشــەوا 
قازی محەممــەد ســەرهەڵدەدا، لەکاتێکدا 
کــە مێژووەکــە زۆر کــۆن نییە و هێشــتا 
خەڵکانێکی ئەوســەردەمە لە ژیاندا ماون، 
بەڵام تائێستاش ساخ نەکراوەتەوە ئایا 30 
یــان 31ی ئاداری 1947 قازی و هاوڕێکانی 

لەســێدارە دراون! ئەوەی مەبەستمە لێرەدا 
باسی بکە م، سەرهەڵدانی ناکۆکییە لەسەر 
مێژووی دەرچوونی یەکە م ژمارەی ڕۆژنامە 

ی )کوردستان( ی دایک لە قاهیرە.
لە ساڵی 1968 و 1969 وە، کۆچکردووان 
)د.مارف خەزنەدار و د.کەمال فوئاد( دوای 
ماندووبوونی باش، ڕۆژنامە ی )کوردستان( 

یــان دۆزییــەوە و ڕۆژی 22 ی نیســانیان 
بــە ڕۆژی دەرچوونــی یەکەمیــن ژمــارەی 
ڕۆژنامەکــە دیاری کرد و لــە دوای ئەوەوە 

لە سەرەتای 
حەفتاکانەوە و پاش لەچاپدانی زۆربەی 
ژمارەکانی )کوردســتان( لەلایەن د.کەمال 
فوئــادەوە لە ســاڵی 1972 لە بەغدا، ئیتر 
22ی نیســان لای هەمــووان کــرا بە ڕۆژی 
ڕۆژنامە گەریی کوردی و ساڵانە لەو ڕۆژەدا 
بە چالاکی و شێوازی جۆراوجۆرلە ناوخۆی 

کوردستان و دەرەوەش یاد دەکرێتەوە.
مــاوە ی چەند ســاڵێکە گومان لەســەر 
ژمــارەی  م  یەکــە  دەرچوونــی  ڕۆژی 
)کوردســتان( دروســتبووە و هــە ندێ لە 
توێژەر و ڕۆشنبیرانی کورد پێیانوایە 22ی 
نیسان نییە، بەڵکو 21ی نیسانی 1898 ئەو 
ڕۆژەیە کە یەکەمین ژمارە ی )کوردستان( 
ی تێدا دەرچووە. یەکێک لەوانە )د.فەرهاد 
شــاکەلی( بوو کە یەکەمجار بەدواداچوونی 
بۆ ئەو پرسە کرد و لە ڕۆژنامە ی )ئاسۆ( 

لــە ســاڵی 2007 بابەتێکــی لەوبــارەوە 
بڵاوکردەوە و گوتی 22ی نیســان دروست 

نییە و 21ی نیسان تەواوە. 
دیارە بە بەڵگــەوە داکۆکی لە ئەنجامی 
ئــەوکات  توێژینەوەکــەی خــۆی دەکات. 
یەکەمجار ئەو قسەیە زۆر بەهەند وەرنەگیرا 
و بگــرە لەلایەن هە ندێ کەسیشــەوە ئەو 

بۆچوونە ڕەتکرایەوە و بەرهەڵستیش کرا.
یەکێک لەوانە )کاک عەبدوڵڵا زەنگەنە(
ی توێژەری بواری ڕۆژنامەنووســی بوو کە 
ئەویش لەوبارەوە ڕاوبۆچوون و لێکدانەوەی 
خۆی هەیە و پێیوایــە لە گۆڕینی مێژووی 
کۆچی بۆ زاینی، گرفت دروست دەبێ و چە 
ند کاژێرێک جیاوازی دروست دە بێ..)جێی 
وەبیرهێنانەوەیە کە لەسەر ڕۆژنامەکە تەنها 

ساڵنامە ی کۆچی و ڕۆمی نووسراوە(. 
 ئێستا لە سەروبەندی یادی 121 ساڵەی 

ڕۆژی ڕۆژنامە گەریی کوردیدا، 
وا جارێکی تر ئەو پرسە 
و  ســەریهەڵداوەتەوە 

ئەمجارە )د.مەغدید سەپان( بە دواداچوونی 
کردووە و هەمــان ئەنجامی توێژینەوەکەی 
د.فــە رهــاد شــاکەلی بەدەســتهێناوە و 

بەقسەی خۆی ، بە بەڵگە 
دەیســەلمێنێ کە 21ی نیســان تەواوە 

نەک 22ی نیسان.
کەوابوو ئێستا لەسەر ئەم پرسەش دوو 
ڕای جیاوازهەیــە و هەرلایەکیــش بەڵگە و 
لێکدانەوەی خۆی هەیە و داکۆکی لێدەکات.. 
بۆیــە من پێشــنیاز دەکە م هــەردوولا لە 
هەولێر سیمینارێکی ڕووبەڕوو سازبکە ن و 
بەڵگە ســەلمێنەرەکانی خۆیان بخەنە ڕوو. 
دەکرێ ئەو سیمینارە لەلایەن ئەکادیمیای 
کوردییــەوە یان وەزارەتی ڕۆشــنبیری یان 
ســە ندیکای ڕۆژنامەنووســانەوە سازبکرێ 

پەیوەندیــدار  خەڵکــی  و 

بەشداری تێدا بکەن.
هەروەهــا دەکــرێ د.مەغدیــد لەگــەڵ 
د.فەرهاد شاکەلی و هەر توێژەرێکی تر کە 
هەمــان ئە نجامگیرییان کــردووە، پێکەوە 

بەیاننامەیەکی 
هاوبــەش دەربکــەن بــۆ ڕای گشــتی 
کوردســتان و بینێرن بۆ تێکــڕای ناوەندە 
ڕۆشنبیری و ڕۆژنامەگەری و ئەکادیمییەکان 
و بەڵگەکانی خۆیان لەسەر ساخکردنەوەی 
ئەو مێژووە، بە کورتی بڵاوبکەنەوە و داوای 
ئەو ســیمینارە بکەن، بــۆ یەکلاکردنەوەی 
ئــەم ناکۆکــی و جیاوازییە و ســەلماندنی 

ڕاستییەکەی.

رۆژی رۆژنامەگە ریی کوردی 21 یان 22ی نیسانە؟

 حامد محەممەد عەلی

دلێر عەبدولخالق

بۆ یه‌که‌مجار، وشــه‌ی کوردی له‌سه‌ر کاغه‌زی 
رۆژنامه‌ له‌ قاهیره‌ی پایته‌ختی میسر چاپ ده‌کرێت، 
رۆژنامه‌که‌ش ناوی نیشتمانی کورد هه‌ڵده‌گرێت‌ و 
به‌ ناوی "کوردســتان"ه‌وه‌ بڵاوده‌کرێته‌وه. یه‌که‌م 
ئه‌زموونی رۆژنامه‌وانیــی کوردیش، به‌پێچه‌وانه‌ی 
وڵاتانــی دراوســێ، وه‌ک پڕۆژه‌یه‌کــی ئه‌هلــی و 
ئــازاد دێتــه‌ به‌رهه‌م و، خه‌م و خواســتی نه‌ته‌وه‌ 
و کێماسییه‌کانی ده‌سه‌ڵاتی عوسمانی و فه‌سادی 

دائیره‌کانی بڵاوده‌کاته‌وه‌.
ســه‌ره‌تای په‌یدابوونــی رۆژنامه‌نووســی لــە 
هه‌مــوو گه‌لێکدا مێــژووی تایبه‌تی خــۆی هه‌یه‌. 
ئــه‌و مێــژووه‌ به‌ســتراوه‌ بــه‌ گه‌لێــک هــۆکاری 
جیاوازه‌وه‌، روونکردنه‌وه‌ی ئه‌و لایه‌نانه‌ پێویستی 
بــه‌ روونکردنــه‌وه‌ی زۆر لایه‌نی ژیانی سیاســی و 
کۆمه‌ڵایه‌تیه‌. به‌ نیسبه‌ت په‌یدابوونی رۆژنامه‌گەریی 
کوردییه‌وه‌، جگه ‌له‌ هۆکاره‌کانی ناوه‌وه‌ی کۆمه‌ڵ، 
چه‌نــد هۆیه‌کی ده‌ره‌وه‌ رۆڵی زۆریان تێدا بینیوه‌، 
یه‌کێــک لــه‌و هۆیانــه‌ بریتییــه‌ لــه‌ په‌یدابوونــی 
رۆژنامه‌نووســی و په‌ره‌ســه‌ندنی ده‌وری له‌ ژیانی 
رووناکبیری و سیاسیی گه‌لانی دراوسێی کورددا .

یه‌که‌مین رۆژنامه‌ بــه‌ زمانی عه‌ره‌بی، ناپلیۆن 
لــه‌ قاهیره‌ و، یه‌که‌میــن رۆژنامه‌ به‌ زمانی تورکی 
لــه‌ ئیســته‌نبوڵ بابی عالی و، یه‌که‌میــن رۆژنامه‌ 
بــه ‌زمانــی فارســی لــه‌ ئێــران ده‌ربــاری قاجار 
ده‌ریانکردووه، بــه‌ڵام یه‌که‌مین رۆژنامه‌ به‌ زمانی 
کــوردی، کــوڕی بنه‌ماڵه‌یه‌کی زۆرلێکــراو، به‌ڵام 
شۆڕشــگێڕ و گه‌وره‌، به‌ پاره‌ی خۆی، له‌ وڵاتێکدا 
کــه‌ هــی خــۆی نه‌بــووه‌، ده‌ریکــردووه‌. ژماره‌ی 
یه‌که‌می غه‌زه‌ته‌ی "کوردســتان" له ‌22ی نیسانی 
1898دا له‌ قاهیره‌ له‌لایه‌ن میقداد مه‌دحه‌ت به‌گی 
کوڕی به‌درخان پاشــاوه‌ ده‌رکراوه‌ که‌ ئه‌م به‌هۆی 
نه‌خۆشــییه‌وه‌ ده‌ســت له‌ کاره‌که‌ی هه‌ڵده‌گرێ و 
عه‌بدولڕه‌حمــان به‌گی برای درێژه‌ بــه‌ ده‌رکردنی 
ده‌دا و له‌تاو ته‌نگپێهه‌ڵچنینی پیاوه‌کانی سوڵتان 
عه‌بدولحه‌مید گواستوویه‌تییه‌وه‌ بۆ جنێڤی سویسرا 
و فۆلکســتۆن لــه‌ بەریتانیا، تا ســاڵی 1902 به‌ 

هه‌مووی 31 ژماره‌ی لێ ده‌رچووه .
ئاشــکرایه‌ هــۆکاره‌‌ سیاســی و ئابــووری و 
کۆمه‌ڵایه‌تییــه‌کان، په‌یوه‌ندی راســته‌وخۆیان به‌ 
بواری رۆژنامه‌نووســییه‌وه‌ هه‌یه‌، ئه‌م هاوکێشه‌یه‌ 
ده‌رباره‌ی ده‌رکردنی یه‌که‌مین رۆژنامه‌ی کوردیش 
راســته.. لــه‌ ره‌هه‌نــدی سیاســییه‌وه‌، ئــه‌وکات 
کۆمه‌ڵــی کوردســتان له‌ قۆناغی دوای شکســتی 
میرنشــینه‌ کوردییه‌کاندا بوو، میرنشینی سۆران 
)-1784 1836(، میرنشــینی بادینــان )1837(، 
میرنشــینی به‌درخان )1847(، میرنشینی بابان 
)1851( و راپه‌ڕینه‌کانــی شــێخ عوبەیدوڵــای 
کۆتاییهاتنــی  دوای   .)1882-1878( نه‌هــری 
دەسەڵاتی میرنشینه‌کان؛ کوردستان- یش که‌وته‌ 
ژێر ده‌سه‌ڵاتی راسته‌وخۆی ده‌وڵه‌تی عوسمانی و 
له‌ شــوێنی میر و ده‌ســه‌ڵاتدارانی کورد، پاشــا و 

موته‌ســه‌ڕیف و قائیمقام و فه‌رمانبه‌ری عوسمانی 
دانــران و ئه‌زموونێکــی خراپــی ئیداره‌کردنیــان 
به‌ڕێوه‌بــرد، هاوکاتیــش هه‌لومه‌رجــی ئابووری و 
کۆمه‌ڵایه‌تــی کۆمه‌ڵــگای کوردیش بــه‌ دۆخێکی 
خراپدا تێده‌په‌ڕی و نه‌خوێنده‌واری و نه‌زانی وه‌ک 

په‌تایه‌کی کوشنده‌ بڵاوببووه‌وه‌.
ســه‌روبه‌ندی  مێژووییــه‌کان،  ســه‌رچاوه‌ 
کــوردی؛  رۆژنامــه‌ی  یه‌که‌میــن  بڵاوکردنــه‌وه‌ی 
و  بڵاوکــراوه‌کان  سانســۆری  به‌ســاته‌وه‌ختی 
رۆژنامــه‌کان دا‌ده‌نێــن لــه‌ ســنووری قه‌ڵه‌مڕه‌وی 
عوسمانی و قاجاریدا، له‌کاردانه‌وه‌ی ته‌نگهه‌ڵچنین 
بــه‌ رۆژنامه‌نووســانیش، ژماره‌یه‌کــی به‌رچاویان 
وڵاته‌کانیــان جێده‌هێڵن و بــه‌ره‌و قه‌ڵه‌مڕه‌وی ژێر 
ده‌ســه‌ڵاتی ئینگلیز، له‌وانه‌ قاهیــره‌ی پایته‌ختی 
میســر و که‌لکەتا‌ و بۆ‌مبه‌ی هیندوســتان و وڵاته‌ 

ئه‌وروپییه‌کان کۆچ ده‌که‌ن.
به‌تایبه‌ت، کاتێک که‌ "سوڵتان عه‌بدولحه‌مید" 
هاته‌ ســه‌ر ته‌ختــی ســه‌ڵته‌نه‌ت، ئــه‌و ئازادییه‌ 
سنوورداره‌ی که‌ رۆژنامه‌کان هه‌یانبوو، زیاتر کۆت 
و پێوه‌ند کرا، گرتن و ڕاونان و کوشــتن و دزی و 
به‌رتیلخۆری زیادی کرد. له‌و ســه‌رده‌مه‌دا ناوبه‌ناو 
هه‌نــدێ رێنمایــی له‌ بابــی عالیه‌وه‌ ده‌نێــردرا بۆ 
به‌ڕێوه‌به‌رایه‌تــی رۆژنامه‌کان که‌ به‌ته‌واوی ئازادیی 

لێ زه‌وت ده‌‌کردن، له‌وانه‌:

 * ده‌بێ به‌ باشــی ته‌ندروســتی ســوڵتان و 
پێشــکه‌وتنی به‌روبوومی کشتوکاڵ و پیشه‌سازی 

و بازرگانی له‌ مه‌مله‌که‌تدا باس بکرێ.
 * نابــێ به‌بێ ره‌زامه‌نــدی وه‌زیری مه‌عاریف 

هیچ بابه‌تێ بڵاوبکرێته‌وه‌.
 * نابــێ رێ بــدرێ بــه‌ تانه‌لێــدان لــە هیچ 
که‌ســایه‌تییه‌ک و نابــێ رێ بدرێ باســی دزی و 
به‌رتیلخــۆری و کوشــتن بدرێته‌ پــاڵ هیچ والی و 

موته‌سه‌ڕیفێ.
 * قه‌ده‌غه‌یــه‌ زۆرلێکرانــی که‌س و کۆمه‌ڵ له‌ 
ئه‌نجامی ره‌فتاری خراپی کاربه‌ده‌ستانی ده‌وڵه‌تدا 

باس بکرێ.
* بۆئــه‌وه‌ی هه‌لپه‌رســته‌کان نه‌توانــن ئــه‌م 
رێنماییانه‌ به‌کاربهێنن، نابێ له‌ رۆژنامه‌کاندا باس 

بکرێ و هیچی له‌سه‌ر بنووسرێ .

ســوڵتان عه‌بدولحه‌میــدی دووه‌م که‌ ســه‌ره‌تا 
خــۆی بــه‌ ده‌ســتوورپه‌روه‌ر داده‌نا، له‌ڕاســتیدا 
پیاوێکی غه‌داری ترســنۆک و فێڵباز بوو، له‌گه‌ڵ 
هاتنــه‌ ســه‌رته‌خت لــه‌ )1876(، که‌وتــه‌ گیانی 
هــه‌ر شــتێک کە بۆنی ئــازادی و دیموکراســی و 
پێشــکه‌وتنی لێ ده‌هات. فه‌لســه‌فه‌ی حوکمڕانی 
ئه‌م سوڵتانه‌ دانانی وه‌زیر و کاربه‌ده‌ستی گه‌وره‌ی 
نیمچه‌ خوێنــده‌وار بوو، خۆی ده‌یگــوت: "ده‌زانم 
ده‌وروبه‌رم به‌ دز ته‌نراوه‌... به‌ڵام من وای به‌ باش 
ده‌زانم ئه‌م پیره‌ دزانه‌ له‌سه‌ر کار بهێڵمه‌وه‌، ئه‌مانه‌ 

بۆ من دڵسۆزن".
 حوکمڕانیی ئه‌م ســوڵتانه‌ که‌ هاوکاته‌ له‌گه‌ڵ 
وه‌ک  کــوردی،  رۆژنامــه‌ی  یه‌کــه‌م  ده‌رکردنــی 
تاریکترین سه‌رده‌می ئازادی و کاری رۆژنامه‌نووسی 
ده‌ناســرێت، کار ده‌گاته‌ ئه‌وه‌ی ده‌گوترێت هه‌موو 
قوژبنێکی‌ شــارێکی گه‌وره‌ی وه‌ک ئیستانبوڵ به‌ 
پیــاوی خــۆی و فه‌رمانبــه‌ری ده‌وڵه‌تــی ده‌خاته‌ 
ژێــر چاودێرییــه‌وه‌ و "بــرا خه‌به‌ری له‌ بــرا داوه‌ 
و پاداشــتێکی چــه‌وری وه‌رگرتــووه‌".. ئــه‌وه‌ی 
په‌یوه‌ندیــداره‌ به‌ بــواری رۆژنامه‌گەریش، هه‌موو 
جــۆره‌ بڵاوکردنه‌وه‌یــه‌ک کــه‌ بۆنی ره‌خنــه‌، یان 
ده‌رخســتنی خراپییه‌کانی دامودەزگای دەوڵەتی 
لێهاتووە، ته‌واو یاســاغ و قه‌ده‌غه‌ کــراوه‌... ئه‌م 
جه‌ور و سته‌مه‌ به‌رامبه‌ر رۆژنامه‌نووسان له‌ ته‌واوی 
)33( ساڵه‌ی ده‌سه‌ڵاتی عه‌بدولحه‌میددا به‌رده‌وام 
بــووه‌ و ته‌نانه‌ت دوای هێنانه‌ خواره‌وه‌ی له‌ســه‌ر 
ته‌ختی خه‌لافه‌ت لە )1909(، خۆزگه‌ی خواستووه‌ 
رۆژێ له‌ رۆژان بگه‌ڕێته‌وه‌ بۆ ده‌ســه‌ڵات بۆئه‌وه‌ی 

"سه‌رلەبەری رۆژنامه‌نووسان بخاته‌ ته‌ندووره‌وە".
ئاماژه‌کردن به‌م پاشــخانه‌ مێژووییه‌، ته‌نیا بۆ 
روونکردنه‌وه‌ی وه‌ڵامی ئه‌و پرســیاره‌یه‌ کە بۆچی 
کــورد و نه‌ته‌وه‌کانی تری ژێرده‌ســتی عوســمانی 
نه‌یانتوانیوه‌ له‌ خاکــی خۆیاندا رۆژنامه‌ ده‌ربکه‌ن 
و روویان له‌ ئاواره‌یی کردووه‌، هه‌ڵبژاردنی شــاری 
قاهیره‌ له‌لایه‌ن سه‌رنووســه‌ره‌وه‌ بۆ بڵاوکردنه‌وه‌ی 
رۆژنامه‌کــه‌ی، په‌یوه‌ندی بــه‌وه‌وه‌ هه‌بوو کە کورد 
له‌و سه‌رده‌مه‌دا پایته‌ختی نه‌بووه‌ و، هیچ هێزێکی 
سیاسی )حیزبی( یان هیچ ده‌سه‌ڵات و رێکخراو و 
ده‌زگایه‌کی له‌ هیچ له‌ پایته‌خته‌کاندا‌ و له‌ شاره‌کانی 
دیکه‌ی کوردستاندا نه‌بووه‌، ته‌نانه‌ت به‌پێچه‌وانه‌وه‌ 
رێگه‌شیان له‌ کورد گرتووه‌ بتوانن چالاکییه‌کی له‌م 
جۆره‌ بنوێنن. له‌و سه‌رده‌مه‌شدا قاهیره‌ لاچه‌پ و 
دووره‌ده‌ســت و که‌مێک دوور بووه‌ له ‌ده‌ســه‌ڵاتی 
دیکتاتۆریی عوســمانی، نه‌ک ته‌نیا رووناکبیرانی 
کــورد، به‌ڵکو رووناکبیرانی ئۆپۆزســیۆنی فارس 
و ئه‌رمــه‌ن و تورکیــش روویــان تێده‌کــرد. لــه‌و 
واقیعــه‌ نه‌خوازراوه‌دا، میقــداد مه‌دحه‌ت یه‌که‌مین 
رۆژنامــه‌ی کــوردی ده‌رده‌کا، هه‌ربۆیــه‌ ئه‌و جگه 
‌له‌وه‌ی یه‌که‌مین رۆژنامه‌نووسی کوردە‌ که‌ یه‌که‌مین 
رۆژنامه‌ له‌ تاراوگه‌ بڵاوده‌کاته‌وه‌، هاوکات یه‌که‌مین 
کوردیشە که‌ چاپخانه‌ داده‌مه‌زرێنێ و، ژماره‌ )4 و 
5(ی رۆژنامەکە له ‌چاپخانه‌که‌ی خۆی کە هەر به 

‌ناوی "کوردستان" بووە، چاپ ده‌کات .
لــه‌ 22\4\1898دا میقــداد مه‌دحه‌ت به‌درخان 
له‌ســه‌ر ئه‌رکی خۆی یه‌که‌مین رۆژنامه‌ و یه‌که‌مین 
لــه‌ قاهیــره‌  چاپخانــه‌ به‌نــاوی )کوردســتان( 
داده‌مه‌زرێنێ. میقداد مه‌دحه‌ت، ده‌یویست سوڵتان 
ته‌نیــا ئازاری کورد نه‌دات و لێیانگه‌ڕێ بۆ خۆیان 
به‌ زمانی کوردی بنووسن. عه‌بدولڕه‌حمانی برای، 
لــه‌ ژماره‌ پێنجه‌می هه‌مان رۆژنامه‌وه‌ ســتراتیژ و 
وتاره‌کانی خۆی له‌هه‌مبه‌ر سوڵتان توندوتیژتر کرد 

و داوای ریفۆرمی ده‌کرد . 
لــه‌و چوارچێــوه‌ مێژووییــه‌وه‌، خوێنــه‌ر بۆی 
ده‌رده‌که‌وێت، روانگه‌ی ده‌ســه‌ڵاتی عوســمانی بۆ 
رۆژنامه‌نووسی چه‌ند سه‌رکوتکه‌ر‌ بووه‌ و ده‌ستبردن 
بۆ بابه‌تی خه‌مســاردیی ئیــداری و گه‌نده‌ڵی-یش 
به‌پێی رێنماییه‌کان یاســاغ کراوه‌، له‌گه‌ڵ هه‌موو 
رۆژنامــه‌ی  بابه‌ته‌کانــی  ناوه‌ڕۆکــی  ئه‌مانه‌شــدا 
کوردستان، به‌تایبه‌ت دوای ئه‌وه‌ی عه‌بدولڕه‌حمان 
به‌درخان له‌ ژماره‌ )6(ه‌وه‌ ده‌بێته‌ سه‌رنووسه‌ری‌، 

زۆر بابه‌تــی کێماســی ئیــداری به‌رامبه‌ر 
خه‌ڵکی کورد و چه‌وساندنه‌وه‌ی هاووڵاتیان 
و فه‌ســادی ده‌رباری ســوڵتان و دامه‌زراوه‌ 

ئیدارییه‌کانی بڵاوکردووەته‌وه‌.
زمانێکــی  بــه‌  ســه‌ره‌تا  )کوردســتان( 
نه‌رم له‌گه‌ڵ ســوڵتان و ده‌ســتوپێوه‌نده‌کانی 
ده‌دوێ و تــکا ده‌کا و ده‌پاڕێتــه‌وه‌، به‌ڵام که‌ 
ئه‌م زمانە ســوودی نابێ، ژماره‌ له‌ دوای ژماره‌ 
زمانه‌که‌ی توندوتیژتر ده‌بێ و گۆڕینی سوڵتان و 
چاره‌سه‌ری زوڵم و فه‌ساد له‌ ده‌وڵه‌تی عوسمانیدا 
ده‌بێته‌ ئامانجی سه‌ره‌کی. به‌راوردکردنی تێکست 
و نووسراوه‌کانی ژماره‌کانی )1 تا 5(ی رۆژنامه‌ی 
کوردســتان بــه‌ ژماره‌کانــی )6-31( ئه‌وه‌مان بۆ 
ده‌ســه‌لمێنێ که‌ میقداد مه‌دحه‌ت )سه‌رنووسه‌ری 
یه‌که‌م( زمانێکی نه‌رم و لیبڕاڵ و چاره‌سه‌رخوازانه‌ و 
ته‌نانه‌ت زۆرجار )تکا( و )پاڕانه‌وه‌(شی له‌هه‌مبه‌ر 
سوڵتان عه‌بدولحه‌مید به‌کارهێناوه‌، ئه‌مه‌ له‌کاتێکدا‌ 
کــه‌ عه‌بدولڕه‌حمــان به‌درخــان )سه‌رنووســه‌ری 
دووه‌م( زمانێکــی توند و شۆڕشــگێڕانه‌ی هه‌بووه‌ 
و داوای فیدراڵیزمــی لــه‌ چوارچێــوه‌ی ده‌وڵه‌تی 
عوســمانیدا بۆ نه‌ته‌وه‌ ژێرده‌سته‌کانی وه‌ک کورد 
کردووه‌. له‌و ژمارانه‌ی میقداد سه‌رنووســه‌ر بووه‌؛ 
خۆی لاداوه‌ له‌ باسکردنی خراپییه‌کانی داروده‌ستە 
و ئیــداره‌ی ســوڵتان و ئه‌مــه‌ش بــۆ پاراســتنی 
رۆژنامه‌که‌ له‌ فشاری به‌رده‌وامی داروده‌سته‌که‌ی‌؛ 
ته‌نانــه‌ت له‌ ژمــاره‌ )5(ی رۆژنامه‌که‌دا نامه‌یه‌کی 
)تاهیر بۆتانی( دانیشــتووی شاری ئه‌ده‌نه‌ هه‌یه‌ 
که‌ باسی زیاتر له‌ هه‌زار و پێنجسه‌د کۆڵهه‌ڵگری 
کورد ده‌کا چۆن له‌ده‌ســت باری ســه‌خت و کاری 
نامرۆڤانــه‌ی ده‌زگاکان ده‌ناڵێنــن و داواده‌کــه‌ن 
ده‌ربــاره‌ی ژیانــی کوله‌مه‌رگییــان بنووســرێ و 
نیشــانی لایه‌نــی په‌یوه‌ندیدار بدرێ، لــه‌و کاته‌دا 
ئه‌گه‌رچی میقداد زانیویه‌تی هۆیەکەی به‌دکرداریی 
فه‌رمانبه‌ران و خراپیی ئیداره‌یە، به‌ڵام ئامۆژگاری 

سکاڵاکارانی کردووه‌ روو له‌ سوڵتان بکه‌ن .
رۆژنامه‌ی )کوردســتان( له‌ سه‌ره‌تاوه به‌ناوی 
زانســت و هاندانی کــورد بۆ خوێنــده‌واری خۆی 
ناســاند، هه‌تــا لــه‌ میســریش مایــه‌وه‌ رێــڕه‌وه‌ 
رۆشــنبیرییه‌که‌ی زاڵبوو به‌سه‌ر لایه‌نی سیاسی و 
لایه‌نه‌کانی دیکه‌یدا‌، به‌ڵام دوای ده‌ستبه‌کاربوونی 
عه‌بدولڕه‌حمان به‌درخان، رێڕه‌وی رۆژنامه‌که‌ زیاتر 
به‌ره‌و سیاسه‌ت چووە و به‌ راشکاوی زوڵم و زۆری 
ســوڵتانی ده‌ستنیشــان ‌کردووە و دژی فه‌سادی 
ئیداری ده‌وڵه‌تی عوسمانی وتاری بڵاوده‌کرده‌وه.‌ 

ســه‌رده‌می  عه‌بدولڕه‌حمــان  ســه‌رده‌می 
ره‌خنه‌گرتن و ده‌رخســتنی گه‌نده‌ڵییه‌ و ره‌خنه‌ی 
کاریگه‌ری له‌ ســوڵتان و داروده‌سته‌که‌ی گرتووه‌. 
"عه‌بدولڕه‌حمان ده‌یزانی هۆی دواکه‌وتوویی کورد 
بۆ ده‌سه‌ڵاتدارانی حکومه‌تی عوسمانی ده‌گه‌ڕێته‌وه‌ 
کــه‌ مــاڵ له‌ کــورد ده‌ســتێنن و لــه‌ تورکه‌کانی 
سه‌رف ده‌که‌ن، رۆژنامه‌که‌ به‌گوێره‌ی رووداوه‌کان 
ده‌یســه‌لمێنێ که‌ هــۆی نه‌زانیــن و دواکه‌وتوویی 
کورد ده‌وڵه‌تی عوســمانییه‌؛ چونکه‌ به‌رژه‌وه‌ندی 
ئــه‌و ده‌ســه‌ڵاته‌ واده‌خــوازێ کورد بــه‌ نه‌زانی و 

دواکه‌وتوویی بمێنێته‌وه‌".
لــه‌ ســه‌روتاری ژمــاره‌ 11ی ســاڵی 1899ی 
رۆژنامه‌ی کوردســتاندا، هاتــووه‌ "گه‌لی کوردان! 
ئه‌گــه‌ر ئێوه‌ ئیتفاق نه‌که‌ن، له‌ ژێر زوڵمدا وڵات و 
دین و نامووســی خۆتــان ون ده‌که‌ن. پێتان بڵێم 
ئه‌و کاربه‌ده‌ســتانه‌ی خونکار )مه‌به‌ست سوڵتان 

عه‌بدولحه‌میــده‌( ده‌یاننێرێتــه‌ کوردســتان، چۆن 
تاعیــن ده‌کرێن و لــه‌ چ فکرێکدان و چی ده‌که‌ن: 
"خونکار بیســت و ســێ هه‌زار زێڕ به‌ به‌رتیل له‌ 
وه‌زیرێک ده‌ســتێنێ و ده‌یکاته‌ سه‌دری ئه‌عزه‌م، 
دوای ئه‌وه‌ ســه‌دری ئه‌عزه‌م چه‌نــد هه‌زار زێڕێک 
به‌رتیــل ده‌ســتێنێ وه‌زیــر ده‌کاته‌ نازر، پاشــان 
پاشــایه‌ک هه‌زار زێڕێک به‌رتیل ده‌داته‌ ســه‌دری 
ئه‌عــزه‌م ده‌بێته‌ مه‌ســه‌له‌ن والــی دیاربه‌کر. ئه‌و 
والییــه‌ بۆئه‌وه‌ی ئه‌و پاره‌یه‌ی داویه‌تیه‌‌ ســه‌دری 
ئه‌عــزه‌م ده‌ربهێنێتــه‌وه،‌ ده‌بــێ به‌رتیــل بخــوا. 
هه‌رچی به‌رتیلی زۆر داوه‌ ده‌یکا به‌ موته‌سه‌ڕیف، 
ئینجــا موته‌ســه‌ڕیف بۆئــه‌وه‌ی پاره‌کــه‌ی خۆی 
ده‌ربهێنێتــه‌وه‌ ئه‌وه‌ی پــاره‌ی زۆری بداتێ ده‌یکا 
به ‌قایمقــام، قایمقامیش بۆئــه‌وه‌ی پاره‌که‌ی که 
‌داوێتی به‌ موته‌سه‌ڕیف ده‌ربهێنێته‌وه،‌ له‌ کوردی 
به‌ستەزمانی ده‌ستێنێ". دواتر نموونه‌ ده‌هێنێته‌وه‌ 
که‌ چۆن له‌ جزیره‌ قایمقام ده‌کاته‌ سه‌ر کابرایه‌ک‌ 
ڕانه‌مه‌ڕێکی هه‌بووه‌؛ دوای گرتن ئه‌وه‌نده‌ ده‌یهێنن 
و ده‌یبه‌ن و به‌رتیلی لێ ده‌ستێنن، نابووت ده‌بێ .
یه‌کێــک لــه‌ بایه‌خه‌کانــی رۆژنامــه‌، پرســی 
ئه‌رشیفکردن و حسابکردنیه‌تی وه‌ک سه‌رچاوه‌یه‌کی 
زینــدووی مێژوویــی. ئــه‌و وتارانــه‌ی رۆژنامــه‌ی 
کوردستان و ناوه‌ڕۆکی به‌شێک له‌ بابه‌ته‌کانی تر، 
ئه‌و راستیه‌ ده‌سه‌لمێنن که‌ گه‌نده‌ڵی به‌ جومگه‌کانی 
ده‌وڵه‌تی عوسمانیدا بڵاوبووەته‌وه‌ و به‌رتیلخۆری و 
گزیکردنی به‌رپرسه‌کان بووه‌ته‌ دیارده‌ و قوربانیی 
ئه‌و جۆره‌ خراپ به‌کارهێنانه‌ش؛ هاووڵاتی کورد و 
نه‌ته‌وه‌کانی تری ژێر ده‌ســتی دەوڵەتی عوسمانی 

بوونە‌.
له‌ چه‌ند وتارێکی تری رۆژنامه‌ی کوردستاندا، 
ســوڵتان عه‌بدولحه‌میــد بــه‌ تاوانباری گــه‌وره‌ و 
چڵه‌پۆپه‌ی فه‌ســاد ناوی براوه‌، هــاوکات ئاماژه‌ 
بۆ ئەوه‌ش کراوه‌ کە عه‌رشــی ســوڵتان بۆگه‌نه‌ و 
هه‌مووی بێ ره‌وشتیه‌ و ئاماژه‌ به‌ جۆری به‌ندایه‌تی 
ئافــره‌ت ده‌کات، رۆژنامه‌که‌ ده‌ڵــێ: " لای گرنگ 
نییــه‌ لــه‌ کــوێ و چۆن ماڵــی ده‌ســتده‌که‌وێ و 
ئاماده‌یه‌ له‌ یه‌ک کاتژمێردا هه‌زار لیره‌ی ره‌شادی 
بــۆ رابواردنێکــی بچــووک خــه‌رج بــکا. هاوکات 
باســی چه‌وساندنه‌وه‌ی جووتیارانی کورد و خراپ 
به‌کارهێنانــی ده‌ســه‌ڵاته‌ ئیدارییه‌کانی ســوڵتان 
لــه‌ کۆکردنــه‌وه‌ی باجــدا دەکات که‌ بۆ ســوودی 
ســوپا،  )دادگاکان،  ده‌وڵــه‌ت  دامه‌زراوه‌کانــی 

به‌ندیخانه‌کان( ستێندراوه .
 رۆژنامــه‌ی کوردســتان، جگه‌ لــه‌ گه‌نده‌ڵیی 
سیاســی و دارایــی ده‌وڵه‌تی عوســمانی، باســی 

گه‌نده‌ڵیی ئه‌خلاقی سوڵتان و ده‌ستوپێوه‌نده‌که‌ی 
دەکات‌، ئاماژه‌ به‌ ژیانی که‌نیزه‌ک و کچه‌کانی ناو 
کۆشکی سوڵتان و ده‌سه‌ڵاتداران دەکات، هەروەها‌ 
ژیانــی کوله‌مه‌رگیــی خه‌ڵک و خۆشــگوزه‌رانیی 
به‌رپرســان و چۆن داهاته‌کان بۆ چه‌ند که‌ســێک 
به‌فیڕۆده‌چێت و نه‌خوێنده‌واری و نه‌بوونی فێرگه‌ 

و نه‌زانی په‌ره‌ی سه‌ندووه‌.
ئــه‌وه‌ی له‌بــاره‌ی رۆژنامــه‌ی )کوردســتان(
ه‌وه جێــی ســه‌رنجه‌، ‌وه‌ک دەگوترێت له‌ مێژووی 
رۆژنامه‌وانــی جیهانیشــدا ده‌گمه‌نــه‌؛ رۆژنامــه‌ی 
نه‌ته‌وه‌یــه‌ک، ســه‌رباری راکردنی له‌ نیشــتمان و 
بڵاوکردنــه‌وه‌ی له‌ تاراوگه‌، له‌وێش به‌رده‌وام له‌ژێر 
گوشــاردا بێت و )6( وڵاتی جیاواز بۆ ده‌رکردنی 
ته‌نیــا )31( ژماره بــکات‌. ئه‌وه‌تا ژماره‌ )-1 5( 
لــه‌ قاهیــره‌ ده‌رده‌چــێ و )-6 19( له‌ جنێڤ و 
)-20 23( ده‌گه‌ڕێتــه‌وه‌ قاهیره‌ و ژماره‌ )24( له‌ 
له‌نده‌ن و ژماره‌ )-25 29( له‌ فۆلکستۆن و ژماره‌ 
)30 و 31( جارێکــی تــر له‌ جنێڤ. ســه‌ره‌ڕای 
ئه‌و حاڵه‌ش، ئه‌و رۆژنامه‌یە ده‌ورێکی زۆر گرنگی 
بۆ هۆشیارکردنه‌وه‌ی نه‌ته‌وه‌ی کورد له‌و قۆناغه‌دا 
گێڕاوه‌ و هه‌ردوو سه‌رنووسه‌ر دوو که‌سی منه‌وه‌ری 
ســه‌رده‌می خۆیــان بوون، بــه‌ زۆر رێــگا له‌گه‌ڵ 
هاووڵاتی کورد دواون و باسی بایه‌خی خوێنده‌واری 
و زانینیــان بــۆ خه‌ڵــک و میــر و ئاغاکانی کورد 
کــردووه‌ و به‌ په‌یامی ئاینی و ئایه‌ت و فه‌رمووده‌ 
به‌رپرســیارێتی ده‌ستڕۆیشــتووه‌کانی کوردیــان 
روون کردووەته‌وه‌، که‌ پێویســته‌ عیلم و سنعه‌ت 
به‌ره‌وپێش ببه‌ن، به‌گژ هه‌ژاری و ده‌رده‌ســه‌ری و 

بێده‌ره‌تانی و گه‌نده‌ڵیدا بچنه‌وه‌.
دوای  کــوردی،  رۆژنامەگەریــی  کاروانــی 
ده‌رچوونــی ســێ خولــی رۆژنامه‌ی کوردســتان 
)1898-1902-1917( ده‌یان و ســه‌دان بڵاوکراوه‌ 
و رۆژنامــه‌ و گۆڤــاری به‌دواداهات.. ئــه‌م بزاوته‌ 
کوردییــه‌، دوای شۆڕشــی )1908(ی تورکیــا و 
دواتر له‌ ماوه‌ی ده‌سه‌ڵاتدارێتی ئینگلیز له ‌ناوچه‌ی 
ســلێمانی و سه‌رده‌می حوکمی شــێخ مه‌حموود 
و ‌دامه‌زراندنــی کۆمــاری مهاباد و شۆڕشــه‌کانی 
کــورد له‌ پارچه‌کانی کوردســتان و کوردســتانی 
عێــراق به‌تایبه‌تی؛ له‌ گه‌شه‌ســه‌ندنی به‌رده‌وامدا 
بووه‌ و قۆناغی پڕ مه‌ترســیداری شــاخ و شــاری 
تێپه‌ڕاندووه ‌، ئه‌م زنجیره‌ ته‌قه‌لایانه‌ی رۆشنبیر و 
رۆژنامه‌نووسانی کورد قۆناغه‌کانی مێژوو و ژیانی 
نه‌ته‌وه‌که‌یان له‌ڕێی رۆژنامه‌ و بڵاوکراوه‌کانه‌وه‌ پێ 
نووســیوه‌ته‌وه‌، قۆناغ به‌ قۆناغ ده‌ستاوده‌ســتی 
کــردووه‌ تا گه‌یشــتووەته‌ ئه‌زموونــی حوکمڕانی 
هه‌رێمــی کوردســتان و لێکۆڵینــه‌وه‌ لــه‌ رۆڵــی 

رۆژنامەگەری له‌و ئه‌زموونه‌ کوردییه‌دا.

گەندەڵی لە لاپەڕەکانی 
یەکەمین رۆژنامەی کوردیدا

گوشاری دەروونی دەبێتە هۆی 
تووشبوون بە شەكرە

دژوار رەمەزان دۆسكی*

ئینتەرنێت بووەتە بەشــێك لــە ژیانی رۆژانەمــان، هەریەكەمان بۆ 
مەبەستێك بەكاریدێنین، بەڵام رەنگە بەلاتەوە سەیربێ بەشێك لە گازی 

دوانۆكسیدی كاربۆن بەهۆی بەكارهێنانی ئینتەرنێتەوە بەرهەم دێ.
زۆربەی خەڵك بەوە ئاشــنا نین كە ئینتەرنێت چۆن كاردەكات، 
ئینتەرنێــت تۆڕێكــی گــەورەی جیهانییــە پێكدێت لــە كۆمەڵێك 
ئامێری وەك كۆمپیوتەر، ســێرڤەر، ڕاوتەر و ســویچ كە هەموویان 
بەســتراونەتەوە بە شــوێنێكەوە پێیدەوترێت "داتا سەنتەر". ئەم 
داتا ســەنتەرانە كۆمەڵێكی زۆر ســێرڤەر و هارد لە خۆدەگرن بۆ 
هەڵگرتنی زانیارییەكان. لە جیهاندا ژمارەیەكی زۆر "داتا سەنتەر" 

هەن بۆ پێشكەشكردنی خزمەتگوزاریی جۆراوجۆر.
ئەم داتا سەنتەرانە دەبێ بە بەردەوامی كاربكەن، بۆ یەك 
چركەش نابێ سیســتەمەكەیان لەكار بكەوێت، ئەمانە گشت 
زانیارییەكانی خەڵكیان تێدا هەڵگیراون. ئەگەر فەیســبووك 
بە نموونە وەربگرین، هەر بەكارهێنەرێكی فەیسبووك گشت 
زانیارییەكانی لە داتا سەنتەری فەیسبووك هەڵگیراوە، هەر 
لەو وێنە و ڤیدیۆیانەی پۆستیان دەكات، تاوەكو ئەو لایكانەی 
بــۆ هاوڕێكانی دەكات. بۆ ئــەوەی زانیارییەكان بەردەوام 
بەردەســت بن، پێویســتە هەموو كات داتا سەنتەرەكان 
لەكاردا بن، ئەوەش پێویستی بە وزەی كارەبایە. لە كاتی 
كاركردنی سێرڤەرەكان، گەرماییەكی زۆر بەرهەم دێت كە 
دەبێتە هۆی لەكاركەوتنی سیستەمەكە، بۆیە پێویستە بە 
بەردەوامی شوێنەكەیان سارد رابگیرێ، ئەمەش وزەیەكی 

زۆری كارەبای پێویستە.
 بەپێی راپۆرتێكی رۆژنامەی ئیندیپێندنتی بەریتانی، 
ساڵی 2016 بڕی بەكارهێنانی كارەبا لەلایەن هەموو داتا 
سەنتەرەكانی جیهانەوە نزیكەی 416 تێرا وات بووە لە 
ساڵێكدا كە دەكاتە 3%ی گشت وزەی كارەبای جیهان، 
ئەم بڕە زۆر زیاترە لە بەكارهێنانی كارەبا لە وڵاتێكی 
وەك بەریتانیا كە نزیكەی 300 تێراواتە لە ســاڵێكدا. 
هەروەها پێشــبینی دەكرێت ئەگەر خێرایی زیادبوونی 
زانیارییەكان وەكو ئێستا بێت، ئەوە لە ساڵی 2025 
نزیكەی 20%ی كارەبای جیهان لە داتا ســەنتەرەكان 

خــەرج 
دەبێ.

ئــەم داتا ســەنتەرانە چۆن كار لە ژینگــە دەكەن؟ بەرهەمهێنانی ئەم 
هەمــوو وزەیــە بۆ ســاردكردنەوە و ئیشــپێكردنی داتا ســەنتەرەكان بە 
ناڕاستەوخۆ بووەتە هۆی پیسبوونی ژینگە، چونكە زۆربەی كۆمپانیاكان بۆ 
كارپێكردنی وێستگەی كارەبا خەڵووز بەكاردێنن، یان موەلیدەی گەورەیان 

داناوە كە بە گازوایل كار دەكات.
بەپێــی ئــەو داتایانــەی لەلایەن ڕادیكاتــی گروپ كــە كۆمپانیایەكی 
ئەمریكییە بۆ توێژینەوە، بڵاوكراوەتەوە، ژمارەی بەكارهێنەرانی ئیمەیڵ لە 
ساڵی 2015 نزیكەی 2.5 ملیار بووە، رۆژانەش 205 ملیار ئیمەیل ئاڵوگۆڕ 
كراون. بۆ ناردنی هەر ئیمەیڵێك زیاتر لە ســێ گرام CO 2 بەرهەم دێت، 
كەواتە ســاڵانە زیاتر لە 22 ملیون تۆن CO 2 بڵاودەبێتەوە. كێشــەیەكی 
دیكــەی بــاو ئەوەیە كە ئەو ئیمەیڵە كۆنانەی لەناو ئینبۆكســی خۆماندا 
هەڵمانگرتوون، پێویســتمان پێیان نییە و رەشیشــیان ناكەینەوە، بەڵام 
ئەوانە پێویستیان بە وزەیەكی زۆری كارەبا هەیە بۆ هەڵگرتنیان لە داتا 

سەنتەرەكاندا.
جگە لە ئیمەیڵ، بەكارهێنانی گووگڵیش بڕێكی زۆر گازی دوانۆكسیدی 
كاربــۆن بــە زەویــدا بڵاودەكاتەوە. هــەر گەڕانێك لە گــووگڵ نزیكەی 7 
گــرام CO 2 بەرهەم دێنێت. بە تێكڕا گشــت داتا ســەنتەرەكان هۆكاری 
بەرهەمهێنانــی نزیكــەی 2%ی گازی دووەم ئۆكســیدی كاربۆنن، ئەمەش 
یەكسانە بەهەمان ئەو رێژەیەی ئەو گازە كە بەهۆی گەشتی فڕۆكەكانەوە 

بەرهەمدێ.
بۆ پاراستنی ژینگە و جیهانی نەوەی ئایندەمان پێویستە شێواز و كاتی 
خۆمان بۆ بەكارهێنانی ئینتەرنێت رێكبخەین و بە چەند كلیكێك بەشدار 
بین لە كەمكردنەوەی رێژەی بەرهەمهێنانی دووەم ئۆكســیدی كاربۆن كە 

دەبێتە هۆی تووشبوون بە چەندین نەخۆشی.

* شارەزا لە تەكنەلۆژیای زانیاری

رووداو - هەولێر

بەهــۆی جەنجاڵیــی ژیانی ئێســتاوە، 
بەشێكی زۆری خەڵكی بەدەست گوشاری 
دەناڵێنــن،  درێژخایەنــەوە  دەروونیــی 
ئەمــەش بــە نەرێنــی كاردەكاتــە ســەر 
تەندروســتییان، د.ســتیفانی واتسۆن، 
لــە  دەروونــی  پســپۆڕی  پزیشــكی 
بەریتانیا كاریگەرییەكانی گوشــاری 

دەروونی بەم جۆرە دەخاتەڕوو:

 كۆئەندامی دەمار:

هــەر  روودانــی  لەكاتــی 
ئاســتی  نەخــوازراودا،  رووداوێكــی 
هۆرمۆنــی كۆرتیــزۆل لە جەســتەدا بەرز 
دەبێتەوە، ئەمەش بە نەرێنی كار دەكاتە 
ســەر كۆئەندامــی دەمــار كە سەرئێشــە 
و كەمخــەوی لێدەكەوێتــەوە. گوشــاری 
لەبیرچوونــەوە،  مەترســیی  درێژخایــەن 

خەمۆكی و رووكردن لە خووی نادروســت 
زیاد دەكات.

 كۆئەندامی سووڕان: 

هۆرمۆنەكانــی گوشــار دەبنــە هــۆی 
لوولەكانــی  دڵ،  لێدانــی  زیادبوونــی 
توێژینــەوەكان  دەبنــەوە،  گــرژ  خوێــن 
دەریاخســتووە ئەو كەســانەی گوشــاری 
دەروونیی درێژخایەنیان لەسەرە، ئەگەری 

تووشبوونیان بە جەڵتەی دڵ زۆرە.
 كۆئەندامی هەرس:

لەكاتــی گوشــاری دەروونیــدا، جگەر 
دەردەدات،  شــەكر  زیاتــری  رێژەیەكــی 
ئەنســۆلین لــە پەنكریــاس دەردەدرێت و 
وەڵامدانــەوەی خانــەكان بــۆ ئەنســۆلین 
كــەم دەكات، بۆیــە مەترســیی شــەكرە 
زیاد دەكات. هەروەها گوشــاری دەروونی 
هــۆكارە بۆ ئــازاری گــەدە و گەڕانەوەی 

ترشەڵۆكی گەدە.
 كۆئەندامی زاوزێ:

لە پیاواندا گوشــاری دەروونی دەبێتە 
هــۆی كەمكردنــەوەی ئاســتی هۆرمۆنی 
تێستۆســتیرۆن كــە ئەمەش بــە نەرێنی 
كاردەكاتە سەر ژمارە و كواڵیتی تۆوەكان. 
لە خانمانیشــدا گوشاری دەروونی هۆكارە 
بۆ تێكچوون و ناڕێكیی ســووڕی مانگانە، 
ئەمــە جگە لــەوەی لە هــەردوو رەگەزدا 

دەبێتە هۆی لاوازبوونی توانای سێكس.
 كۆئەندامی بەرگری:

هۆرمۆنەكانــی گوشــار، سیســتەمی 
بەمــەش  دەكــەن،  لاواز  بەرگــری 
ئــەو كەســانەی بــەردەوام گوشــاری 
دەروونییــان لەســەرە زیاتر تووشــی 
لــەوەش  جگــە  دەبــن،  هەوكــردن 
چاكبوونەوەشــیان  پرۆســەی 

هێواشترە.

کاریگەرییەکانی بەکارهێنانی 
ئینتەرنێت لە سەر ژینگە

هەر گەڕانێك لە گووگڵ 7 گرام 

گازی CO 2 بەرهەمدێنێ

رووداو - هەولێر

رۆژانــە لــە جیهانــدا 350 هــەزار منــداڵ 
لەدایكدەبــن، لە كاتی دووگیانیــدا كۆمەڵێك 
گۆڕانكاری بەســەر جەستەی خانمەكەدا دێت 
كــە هەمــوو ئــەو گۆڕانكارییە كاتیــن و دوای 
دووگیانــی نامێنــن. گۆڕانكارییەكانــی ماوەی 

دووگیانی بریتین لە:

   قەبارەی منداڵدان گەورە دەبێت:

قەبارەی منداڵدان لە خانمێكدا كە دووگیان 

نەبێــت بەقــەد هەرمێیەكــە، بــەڵام لەكاتــی 
دووگیانــی بەجۆرێك گەورە دەبێت كە دەگاتە 

قەبارەی شووتییەك.

     پێیەكان گەورەتر دەبن:

ئاوســانی جەســتە لەمــاوەی دووگیانــی 
ئاســاییە، ئەمەش چونكە قەبــارەی خوێن و 
شلەكان زیاد دەكات، واتە جەستە دوو هێندە 
زیاتــر شــلەكان بەرهەمدەهێنــێ، بــۆ ئەوەی 
پێداویســتی جەســتەی خــۆی و منداڵەكەی 
پڕبكاتەوە. ئاوســانی جەســتە لــە پەلەكاندا 

بەدی دەكرێت.
     گەشەكردنی موو خێرا دەبێت:

لــە  هەنــدێ  ئاســتی  گۆڕانــی  بەهــۆی 
هۆرمۆنەكان، مووەكان خێراتر گەشە دەكەن، 
تەنانــەت لەوانەیە لە هەندێك لە بەشــەكانی 
جەســتەدا مــووی زیاتــر دەربكەوێــت كە بە 
ئاســایی موویان كەمە، لەوانەش روخســار و 

سك.
     ئارەزووی خواردن:

ئــەو خۆراكەی خانمی دووگیــان دەیخوات 

بــۆ منداڵەكەی دەگوازرێنــەوە، توێژینەوەكان 
دەریانخســتووە دوای لەدایكبــوون منداڵەكــە 
ئــارەزووی خواردنی ئــەو خۆراكانە دەكات كە 
دایكی لەكاتــی دووگیانیــدا خواردوونی، واتە 
ئــەو خۆراكانــەی دایــك حەزیان پێــدەكات، 

منداڵەكەش ئارەزوویان دەكات.

    گریانی منداڵ و شیردان:

لــەو كاتــەی دایكەكــە گوێــی لــە گریانی 
منداڵەكــەی دەبێت، هۆرمۆنی ئۆكسیتۆســین 
لــە جەســتەی دایكەكــەدا دەردەدرێــت، ئەم 

هۆرمۆنــەش بەرپرســە لە دروســتكردن 
و دەردانــی شــیر، جگە لــەوەش بینین و 

بیركردنەوە لە منداڵیش هۆكارە بۆ دەردانی 
هۆرمۆنەكە.

      گۆڕانی دەنگ: 

لە ماوەی دووگیانیدا بەهۆی بەرزیی ئاستی 
هۆرمۆنــی ئیســترۆجین و پرۆجیســترۆن، 
دەنگەژێیــەكان هەڵدەئاوســێن، بەمــەش 

گۆڕانكاری بەسەر دەنگی دایكدا دێت.

شەش گۆڕانكاری دیاری ماوەی دووگیانی

 سەرچاوە 
دەوڵەمەندەكانی زینك:

 رۆژانــە 11 میلیگــرام زینك یارمەتی 
دروستبوونی سپێرمەكان دەدات، شێواوی 
تۆوەكان كەمدەكاتەوە و توانای سێكسی 
پیــاوان بەهێــز دەكات، ئــەو خۆراكانەی 
بە زینك دەوڵەمەندن بریتین لە گۆشــت، 

بلوبێری، سپێناخ و قارچك.

ئەو خۆراكانەی تۆوی پیاو 
چالاك دەكەن

رووداو - هەولێر

نەزۆكی گرفتێكی گەورەیە جیهانییە، نزیكەی 35%ی هۆكارەكانی پەیوەستن بە رەگەزی نێرەوە، ئەو گرفتانەش كە 
دەبنە هۆی كەمبوونەوەی توانای وەچە خستنەوە لای پیاوان، كەمیی ژمارە و خراپیی جۆری تۆوە. پسپۆڕانی خۆراك 

لە ئەمریكا ئەم خۆراكانە بەگرنگ دەزانن بۆ چالاكبوونی تۆوی پیاو.

 ئاڤۆكادۆ:
 بەهۆی دەوڵەمەندی بە ترشە 
چەورییە بەسوودەكان و ڤیتامین 
E و C، ژمــارەی تــۆوەكان زیاد 
باشــتر  كواڵیتییــان  و  دەكات 

دەكات.

 نیسك:
 بــە ڤیتامین B9 دەوڵەمەندە، 
ناتــەواوی تۆوەكان كەمدەكاتەوە، 
بەمەش مەترسیی شێواوییەكان لە 

كۆرپەدا كەمتر دەبێتەوە.

 چەرەسەكان: 
رۆژانــە خواردنــی مشــتێك لــە 
چەرەســە جۆراوجــۆرەكان رۆڵێكی 
بەرچــاوی هەیــە لــە باشــتركردنی 
توانای بەپیتیی پیــاوان، بەتایبەت 
خواردنی گوێــز، چونكە بە ئۆمێگا 
ئەمــەش  و  دەوڵەمەنــدە  ســێ 
كاریگەریی باشی لەســەر تۆوەكان 

هەیە.

 تەماتە:
دەوڵەمەنــدی  ســەرچاوەیەكی   
دژەئۆكسێنەكانە، شێواویی سپێرمەكان 
كــەم دەكاتەوە بەتایبەتی شــێواوی لە 
ســەری سپێرمەكە، پزیشــكان رێنمایی 
دەدەن تەماتە بە توێكڵەكەیەوە بخورێ، 

چونكە سوودی زیاترە.

 هێلكە:
 رێژەیەكــی زۆری پڕۆتین و ڤیتامین 
Eی تێدایــە، جووڵەی تۆوەكان باشــتر 
دەكات، هەروەهــا تۆوەكان لە زیانەكانی 
ماددە ژەهراوییەكان دەپارێزێت، بەمەش 
چانســی پیتاندنــی هێلكــە دوو هێندە 

دەبێت.
مۆز:

 هانی دروستبوونی تۆوەكان دەدات، 
چونكە مۆز دەوڵەمەندە بە مەگنیسیۆم، 
ڤیتامین B1 و C، جگە لەوەی پرۆسەی 
دروســتكردنی تۆوەكان خێــرادەكات، 

بەڵكو جووڵەشیان باشتر دەكات.

هەنار:
 بە دژە ئۆكسێنەكان دەوڵەمەندە، 
كار دەكاتە ســەر كواڵیتی تۆوەكان و 
هەروەها توانای سێكسی زیاد دەكات.

رووداو - هەولێر

شــەڕی دژی داعش پێنج ساڵی خایاند، بەڵام 
ئیدارەكردنی لێكەوتەكانی ئەو شەڕە هەم كاتێكی 
زۆر زیاتری دەوێ و هەم پڕۆسەیەكی ئاڵۆزتریشە. 
یەكێك لە مەترسیدارترین لێكەوتەكانی شەڕەكەش 
ئەو هەزاران چەكدارە بیانی و لۆكاڵییەن كە ئێستا 
لە گرتووخانەكانی باكووری رۆژهەڵاتی سووریادان، 
ئەگەر چارەســەرێكی گونجاویان بۆ نەدۆزرێتەوە 
دەبنــە ســەرچاوەی هەڕەشــەی ئەمنیــی گەورە 
لەســەر هەموو ناوچەكە و جیهانیش. راپۆرتێكی 
مەیدانیــی گۆڤــاری )نیویۆركــەر(ی ئەمریكــی 

قەبارەی مەترسییەكە دەردەخات.
لــە مــاوەی ئۆپەراســیۆنی كۆنترۆڵكردنەوەی 
باغــۆزدا، ژمارەی چەكدار، خێــزان و منداڵەكانی 
داعش لەو ناوچەیە تەنانەت دەزگا هەواڵگرییەكانی 
ئەمریكا و رۆژئاواشــی شــۆك كــرد. هەندێك لە 
ســەرچاوەكان باس لە خۆڕادەســتكردنەوەی 63 
هــەزار كــەس دەكــەن كــە زۆربەیان لــە كەمپی 
ئەلهۆل لە پارێزگای حەسەكە جێگیركراون. پێش 
ئۆپەراســیۆنی باغۆز كەمپەكە 10 هەزار ئاوارەی 

تێدابوو. 
بەگوێــرەی راپۆرتەكــەی )نیویۆركەر(، تەنیا 
لــە یەك مانگــی كۆتایی شــەڕی داعشــدا زیاتر 
لــە 5000 چەكــداری داعــش خۆیان رادەســتی 
هێزەكانی ســووریای دیموكرات )هەسەدە( كرد، 
هەزارانی دیكەش لە قۆناغەكانی پێشتری شەڕی 
داعشــدا دەســتگیركرابوون، لە كاتێكدا هەسەدە 
سەرچاوەی دارایی، ستاف و ژێرخانی پێویست بۆ 
راگرتنیانی لەبەردەســت نییە، بۆیەش گیراوەكان 
لــە كۆمەڵێــك باڵەخانــە دانراون كە پێشــتر بۆ 
مەبەســتی دیكــە بەكاردەهێنــران، دیپلۆمــات و 
بەرپرسانی ســەربازیی ئەمریكیش پێیانوایە ئەو 
گرتووخانانە لەڕووی سیاســییەوە مەترسیدارن و 

لەڕووی دروستكردنیشەوە لەرزۆكن.
گرتووخانەی دەشیشە لە باشووری رۆژهەڵاتی 
پارێزگای حەسەكە پێشتر ئەمباری نەوت بووە و 
ئێســتا 1500 چەكداری داعشی تێدایە. چاودێری 
گرتووخانەكە بە گۆڤارە ئەمریكییەكەی راگەیاندووە 
كــە خەڵكی چوار كیشــوەر لــەو گرتووخانەیەدا 
هەن، لەوانەش خەڵكی لیبیا، مەغریب، فەرەنسا، 

ئەمریكا، توركیا، سعودیە، عێراق و رووسیا.
زانینــی ناوی راســتەقینە و وڵاتی ژمارەیەكی 
گەورەیــە،  كێشــەیەكی  چەكــدارەكان  زۆری 
لەبــەر ئــەوەی زۆریان نــاوی خــوازراوی خۆیان 
بەكاردەهێنــن، ژمارەیەكی كەمیان پاســپۆرت و 
بەڵگەنامەیان پێیە، هەندێكیشیان نایانەوێ ناوی 
راستەقینەی خۆیان بدركێنن. بەرپرسێكی باڵای 
وەزارەتی دەرەوەی ئەمریكا لەوبارەوە دەڵێ: "هیچ 
شتێك نییە لە جیهاندا )لەڕووی مەترسییەوە شان 
لە شــانی ئەو دۆخە مرۆیــی و ئەمنییە بێوێنەیە 
بدات كــە لەڕووی یاســاییەوە ئاڵــۆزە و لەڕووی 

سیاسییەوە مایەی نیگەرانییە".
گۆڤــاری )نیویۆركەر( لەگەڵ ســێ چەكداری 
بیانی داعش و ئافرەتانی داعش قسەی كردووە كە 
یەكەم چەكداری بیانییان خەڵكی شاری شیگاكۆی 
ئەمریكایە، دووەمیان كەسێكی مەغریبییە كە لە 
داعشــدا ئەمیری ئەخلاق بــووە و بە چاوی خۆی 
ســووتاندنی چل ئافرەتی ئێزدی بینیوە، سێیەم 
چەكداریشــیان فاروق یاســری خەڵكی توركیایە 
كە لە هێرشــی ئاســمانیی هاوپەیماناندا یەكێك 
لە قاچەكانی پەڕیوە و ئێســتا قاچی دەستكردی 
هەیــە. بــە گوتەی خۆی لە بنكەیەكی پۆلیســی 
بــەڵام چاودێــری  بــووە،  داعــش چێشــتلێنەر 
گرتووخانەكە بە درۆی دەخاتەوە و دەڵێ یاسر لە 
یەكەم ئەو كەســانەدا بووە كە ئەندامی بۆ داعش 
كۆكردووەتەوە و چەكدارەكانی ئەو رێكخراوەی لە 

توركیاوە ئاودیوی سووریا كردووە.
ئەمریكییەكەیان ناوی لیریم ســولەیمانییە كە 
كەســێكی رەقەڵــە و قژرووتاوەیــە و بە گوتەی 

خــۆی تەمەنی 43 ســاڵە، گومانــدەكات خێزان 
و ســێ منداڵەكەی لە كەمپی ئەلهــۆل بن، بەڵام 
دڵنیاش نییە. لیریم كە بە رەچەڵەك كۆسۆڤۆییە، 
ســەبارەت بە هۆكاری هاتنی بۆ ناو داعش دەڵێ 
"دەمویســت هیجــرە بكــەم و لەژێر دەســەڵاتی 

شەریعەدا بژیم".
بەگوێــرەی لێكۆڵینەوەیەكــی زانكــۆی جۆرج 
واشنتنی ئەمریكی، لە ماوەی پێنج ساڵی رابردوودا 
نزیــك 300 هاووڵاتــی ئەمریكــی هەوڵیانــداوە 
بچنە ریزەكانی داعشــەوە، دەیان كەسیان پێیان 
زانــراوە و رێگرییــان لێكــراوە و زیاتــر لە ســەد 
كەســیان توانیویانە خۆیان بگەیەننە ناوچەكانی 
ژێــر دەســەڵاتی داعش. بەرپرســانی ئەمریكیش 
بە )نیویۆركەر(یــان راگەیاندووە كە زیاتر لە 20 
ئەمریكی لەناو ئاوارەكانی شەڕی باغۆزدا هەبوون.
داعشــە ئەمریكییەكە بۆ مەشــقی ســەربازی 
رەوانەی عێراق كرابوو بەڵام وەك خۆی دەڵێ "لە 
ماوەی مەشقەكان نزیكەی بیست گوللەم تەقاند، 
جارێكیــش لــە نــاو خانووبەرەیــەك گوللەیەكم 
لەدەســت دەرچــوو و بەر بنمیچەكە كەوت. ئەمە 
هەموو شــەڕی من بووە". بەڵام نایشــارێتەوە كە 
"لــەو كاتــەی هاتوومەتــە دارولئیســامییە هەتا 
جێهێشــتنی باغۆزیش بەردەوام چەكــم پێبوو". 
فەرماندەیەكیش ئەمریكیش لە سووریا ئاماژە بۆ 
ئــەوە دەكات زۆر لەو چەكدارانە لەگەڵ خۆیان و 

لەگەڵ بەرپرسانی ئەمنی درۆ دەكەن.
 ئەبوبەكــر بەغدادی، ســەركردەی تەمەن 48 
ساڵی داعش، لە كاتی راگەیاندنی خەلافەتەكەیەوە 
تەنیــا چەند تۆمارێكی دەنگــی بڵاوكردووەتەوە، 

چەكدارە ئەمریكییەكەش دەڵێ "پێویســت ناكات 
ئەمە بنووســیت، بــەڵام ئەگەر راســتیت دەوێ، 
لای من دوو ساڵیشــە ئەو مردووە، من هیچم لێ 
نەبیستووە. ئەوە مایەی بێئومێدییە، ئەوە خیانەتە 

لەو كەسانەی كە داوایان لێكرا هیجرە بكەن".
لیریم ئێســتاش حەز دەكات لە ژێر دەسەڵاتی 
خەلافەتێكــی دیكــەدا بــژی، چونكــە لای ئــەو 
"هەمــوو شــتێك پەیوەندی بە ئایینــەوە هەیە". 
بەو حاڵەشــەوە ئامادە نەبووە لە ژێر دەســەڵاتی 
خەلافەتــدا بمــرێ، چونكــە پێــی خۆشــە بژی. 
چەكدارەكە لەوبارەوە دەڵێ "خۆ من نەهاتمە ئێرە 
بۆ مردن، بەڵكو هاتم بۆ ئەوەی لە ژێر شەریعەدا 
بژیم". جەختیش دەكاتەوە لەوەی هەتا ئێستاش 
خەڵكانێكی زۆر ماون كە بڕوایان بە دروستكردنی 

خەلافەتێكی نوێ هەیە.
ئەلهۆل

ئامــادەكاری راپۆرتەكــە زیاتــر لە 40 ســاڵە 
رۆژهەڵاتــی  جیاجیاكانــی  رووداوە  رووماڵــی 
نێوەڕاست دەكات و پێیوایە كەمپی ئەلهۆل یەكێك 
لە كاولترین ئەو شوێنانەیە كە لەو چوار دەیەیەدا 
بینیویەتی. زبڵ و بۆگەن كەمپەكەیان هەڵگرتووە 
و هەرچەند نەتەوە یەكگرتــووەكان رایگەیاندووە 
كەمپەكــە زیاتر لە توانای خۆی خەڵكی تێكراوە، 
بــەڵام هەتا ئێســتاش بــە بارهەڵگــر خەڵك بۆ 
كەمپەكە دەگوازرێنەوە. قەبارەی كەمپەكە تەنیا 
چوار كیلۆمەتر چوارگۆشــەیە و 73 هەزار كەسی 

تێدا دەژی و بەسەر دوو گروپدا دابەشكراون. 
بەگوێرەی راپۆرتێكی نەتــەوە یەكگرتووەكان 

)UN( هەتــا كۆتایی مانگــی ئادار 217 كەس لە 
كەمپەكەدا مردوون، لەو ژمارەیە 31 كەســیان لە 

دوایین هەفتەی ئەو مانگەدا بوون.
راهیلە عوسمان، ئافرەتێكی ئویغوری چینی بە 
دوو منداڵــەوە، هاوار دەكات "ئەوە ســێ شــەوی 
رەبەقە لەو سەرمایەدا بێ بەتانی و بێ چادرین". 
هاوژینــی راهیلــە ســاڵی رابردوو لە هێرشــێكی 
ئاســمانیی هاوپەیمانــان لــە هەجین كــوژراوە، 
خۆیشــی هەتا ئێستا بڕوای بە خەلافەتە و دەڵێ 

"دەمەوێ نیقابەكەم بە دەموچاومەوە بێ".
دەدات  هۆشــداری  یەكگرتــووەكان  نەتــەوە 
ژمارەیەكــی زۆر ئافرەتــی مێرمنــداڵ لــە كەمپە 
هــەن كە دایكن یان دووگیانن. ژمارەیەكی زۆر لە 
ئافرەتەكانیش مێردەكانیان چەكداری داعش بووە 

كەمپی ئەلهۆل دەبێتە )بووكا(یەكی نوێ

10 هەزار گیراوی بیانیی داعش لــە كەمپی ئەلهۆلن

و كوژراوە، بۆیە رەنگە ئێســتا و لە داهاتووشــدا 
ئەركــی بەڕێوەبردنی خێزانیان بكەوێتە ئەســتۆ، 
لــە كاتێكدا ئاســان نییە پەیوەندیــی نێوان ئەو 

ئافرەتانە و كۆمەڵگا ئاسایی بكرێتەوە.
بەگوێــرەی راپۆرتەكەی UN، لــە ناو كەمپی 
هۆلــدا ژمارەیەكی زۆر ئافرەتیش هەن كە گومان 
دەكرێ چەكــداری داعش بووبن. مەریەم ناســر، 
ئافرەتێكــی 23 ســاڵانی خەڵكی ماڵدیــڤ، دان 
بەوەدا دەنێ كە مەشــقی سەربازی وەرگرتووە و 
بــە گۆڤارە ئەمریكییەكە دەڵێ لە ناوچەكانی ژێر 
دەسەڵاتی داعشدا "هەموو پیاوێك و هەموو ژنێك 
چەكی پێبوو". هاوژینی یەكەمی مەریەم كوژراوە 

و هاوژینی دووەمی دەستگیركراوە.
هەموو ئەو خەڵكەی كە گۆڤارە ئەمریكییەكە 

قســەی لەگەڵ كــردوون جەخت لــەوە دەكەنەوە 
سەختی ژیانی كەمپەكان كاریگەری لە بڕواكانیان 
نەكردووە، یەكێك لەوانە ســەلیمە ئەسیلیابەیە، 
كە ئافرەتێكی تەمەن 22 ساڵی خەڵكی چیچانە 
و چــوار ســاڵ لەمەوبەر پەیوەندی بە داعشــەوە 
بۆردومانەكانــی  لەترســی  ســەلیمە  كــردووە. 
هاوپەیمانــان رایكردووە، بەو حاڵەشــەوە دەڵێ: 

"خەڵافەت لە دڵمان دایە".
بەدەســت  نێودەوڵەتییــەكان  رێكخــراوە 
كەمــی هاوكارییــەكان لــە كەمپەكــە دەناڵێنن، 
هاوكاتیــش بەرپرســانی ئەمریكــی كە قســەیان 
بــۆ )نیویۆركــەر( كــردووە هۆشــداری دەدەن 
ئەگــەر پلانێكی درێژخایــەن بۆ كەمپی ئەلهۆل و 
گرتووخانەكانی هەسەدە دانەنرێ، ئەوە كەمپەكە 
و گرتووخانەكانیــش وەكو بەندیخانەكانی عێراق، 
دەبنە بنكەی بڵاوكردنەوەی ئایدیۆلۆژیای داعش.

پێش دروستبوونی داعش، ئەبووبەكر بەغدادی 
و چەنــد ســەركردەیەكی دیكــەی تونــدڕەو، لە 
گرتووخانەیەكی ئەمریكییەكان بوون لە عێراق كە 

بە گرتووخانەی بوكا ناسرابوو. 
نەتەوە یەكگرتــووەكان لــە راپۆرتێكی رۆژی 
دووی نیســانی خۆیــدا ئاشــكرای دەكات ٪65ی 
دانیشتووانی كەمپی ئەلهۆل منداڵی تەمەن خوار 
18 ساڵن و ٪27ی دانیشتووانیش ئافرەتن. هەتا 
سەرەتای مانگی نیســانیش هەفتانە 500 كەس 
روویــان لە كەمپەكە كــردووە. بەپێی راپۆرتەكە 
٪45ی دانیشتووانی كەمپەكە خەڵكی سووریان، 
٪42یان خەڵكــی عێراقن و ٪15كەی دیكەی كە 
دەكاتــە 10 هەزار كەس، خەڵكی وڵاتانی دیكەن 

و ژمارەیەكی زۆریان خێزانی چەكدارانی داعشن.
پرۆگرامەكەی مەزڵووم

ناوچەكانــی ژێــر دەســەڵاتی هەســەدە هیچ 
دانپێدانانێكی نێوخــۆی و نێودەوڵەتی نییە، بەو 
حاڵەشــەوە وەك مەزڵــوم كۆبانــێ، فەرماندەی 
گشــتیی هێزەكانی هەســەدە، بۆ )نیویۆركەر(ی 
باســدەكات هەســەدە ٪90ی خەرجی و ســتافی 
پاسەوانی و پاراستنی گرتووخانەكان و دابینكردنی 
پێداویســتییەكانی گرتووخانەكەی لە ئەستۆیە. 
فەرماندە كوردەكە ئاشــكرای دەكات كە "ئێمە لە 
خەرجیی مووچەی شەڕڤانانی خۆمان دەگرینەوە 
بۆ ئەوەی خەرجییەكانی دیكە دابینبكەین". ئاماژە 

بۆ ئــەوەش دەكات كــە بۆ مامەڵەكــردن لەگەڵ 
هــەزاران ئەندام و لایەنگــری داعش پرۆگرامێكی 

چاكسازیی كاتییان دەستپێكردووە.
محەممــەد ئەلزیــب، ســەرۆكی یەكێــك لــە 
گەورەتریــن هۆزەكانــی رەققــە بەنــاوی هــۆزی 
ئەفازڵــە، پرۆگرامە چاكســازییەكە لە ناوچەكەی 
خۆیــان لە ئەلكەرامە بەڕێوەدەبــات و بە گۆڤارە 

ئەمریكییەكە دەڵێ "ئەم ناوچەیە كشــتوكاڵییە، 
خێڵەكییە و زۆر پابەندی نەریتن، ئەگەر راشــكاو 
بــم لەگەڵــت، ئــەوە زۆربەی خەڵكــی ئێمە )لە 
ئەلكەرامە( لەگەڵ داعشــن". نزیك 400 كەس لە 

خەڵكی ناوچەكە لەگەڵ داعش بوون.
دەیتوانــی  ناوچەیــە  ئــەو  خێڵەكیبوونــی 
ئۆپەراســیۆنەكانی  بــۆ  گــەورەش  بەربەســتی 
داعــش  لەدەســت  ناوچــەكان  رزگاركردنــی 
دروســتبكات، بەتایبەتیــش لەبەر ئــەوەی هێزە 
كوردییەكان بڕبڕەی پشتی هێزەكانی هەسەدەن. 
سەرۆكهۆزەكانی ناوچەكە دەبووایە دڵنیا بكرێنەوە 
كــە دوای ئازادكردنی ناوچەكە گورز لە خۆیان و 

ئەندامانی هۆزەكەیان ناوەشێنرێ.
دەســتپێكردنی  پێــش  كۆبانــێ  مەزڵــووم 
ئۆپەراســیۆنەكان بەڵێنی دابوو هەموو چەكدارە 
ســوورییەكانی داعش بگەڕێنێتەوە ناو كۆمەڵگا، 
بەو مەرجەی كەسەكە تاوانێكی گەورەی نەكردبێ. 
ئــەو لەبــارەی هەوڵەكانی خۆیــەوە دەڵێ "پێش 
هەموو ئۆپەراسیۆنێكی رزگاركردن لەگەڵ هەموو 
هــۆزەكان كۆدەبوومەوە، داوام لێدەكردن خەڵكی 
خۆیان لە داعش دەربهێنن". جیا لەمە ژمارەیەكی 

زۆر چەكداریشــیان لە هــۆزەكان وەردەگرت و لە 
ئۆپەراســیۆنەكاندا بەشــدارییان پێدەكــردن، بە 

جۆرێك 3000 شەڕڤانیان خەڵكی رەققەن.
ئەلكەرامە لە ســاڵی 2017 رزگاركــراوە، لەو 
كاتەشــەوە 100 چەكــداری پێشــووی داعش بە 
پڕۆسەی چاكسازیدا رۆیشتوون، 100 كەسیشیان 
لە ریزەكانی داعشدا كوژراون. بە گوتەی محەممەد 

ئەلزیــب زۆرینــەی كــوژراوەكان خۆكــوژ بوون. 
پرۆگرامەكە ماوەی یەك ســاڵ بۆ ســاڵ و نیوێك 
دەخایەنێ و تێیدا كەسەكان لەبارەی ئیسلامەوە 
پەروەردە دەكرێنەوە، چارەســەری تەندروستی و 
دەروونییان بۆ دەكرێ و تێكەڵ بە ژیانی ئاسایی 

كۆمەڵایەتی دەكرێنەوە. 
حەمــود ئەحمــەد خەلف، تەمەن 36 ســاڵ، 
لــە مانگی ئەیلوولــی رابردووەوە لــە پرۆگرامەكە 
دەرچووە، لە ســەرەتاكانی شۆڕشــی سووریا لە 
درعــا خەریكــی خزمەتی ســەربازی بــوو، بەڵام 
كاتێــك رژێمی ســووریا فەرمانــی تەقەكردن لە 
خەڵكی دەركرد، حەمود گەڕایەوە ئەلكەرامە و لە 
قائیمەقامییەتی ناوچەكە دەستبەكار بوو. داعش 
لــە 2014 ئەلكەرامەی گــرت و داوای بەیعەتیان 
لــە حەمود و خەڵكی ناوچەكەی كردبوو، ئەویش 
بەیعەتی دا و لە پۆلیســی داعــش دامەزرا، بەڵام 
وەك خــۆی دەڵــێ ئەركەكەی تەنیــا وەرگرتنی 
گازنــدەی خەڵك بــووە. حەمود دەڵــێ "هەموو 

دەسەڵاتەكە لای چەكدارە بیانییەكان بوو".
ئەیمــەن حوســێن عیســا، تەمەن 25 ســاڵ، 
دەرچوویەكــی دیكــەی پرۆگرامەكەیــە كە خۆی 

بــە گرتووخانە ناوی دەبات. ئەو ماوەی ســاڵ و 
نیوێك بە چاكســازیدا رۆیشتووە و پەشیمانی لە 
چوونــە نــاو داعش دەربڕیوە، ئێســتاش پێیوایە 
"ئێمە باجەكەمــان دا، ئێمە لە گرتووخانەبووین، 
بۆ ئەوەی گەرەنتی بدەین هەرچیش ببێت جارێكی 

دیكە نەگەڕێینەوە ناو داعش".
ئەیمــەن و حەمــود دوای دەرچوونیــان لــە 
پرۆگرامەكــە بێكارن. ئەیمەنیــش دەڵێ "هەموو 
ئەوانــەی ئازادكراون هەتا ئێستاشــی لەگەڵ بێ 
چاوەڕێــی هەلــی كارن، یانیــش چاوەڕێــی هەر 

هەلێكن بۆیان هەڵكەوێ".
بــەڵام پرۆگرامەكەی مەزڵووم لەســەر هەموو 
كەسەكان كاریگەر نەبووە. بەگوێرەی راپۆرتەكە 
هەســەدە هەزار كۆنەچەكدار و ئەندامی داعشــی 
ئازادكــردووە، بەڵام دەیان لەو كەســانە جارێكی 
دیكــە بایانداوەتــەوە و گەڕاونەتــەوە ناو داعش. 
محەممــەد ئەلزیب دەڵێ "جــارێ تەنیا هەنگاوی 
یەكەممــان ناوە، یەكەم هەنگاویش دەبێ هەزاران 
هەنگاوی دیكەی بەدوادا بێ بۆ ئەوەی ئەو كەسانە 
بێنەوە سەرڕێ". سالار مەلا، یاریدەدەری مەزڵووم 
كۆبانێ، گەشــبینترە و دەڵێ "ئێمە دوو شەڕمان 
لەسەرە، یەكێكیان سەربازییە و ئەوەی دیكەیان 
دەروونییــە. ئێســتا خەریكە لە یەكێــك لەو دوو 

شەڕەدا سەركەوتن بەدەستدەهێنین".
چەكدارە بیانییەكان

داعــش زیاتر لــە 40 هەزار چەكــداری بیانی 
هەبــووە، كە خەڵكی زیاتر لە 80 وڵاتی جیهانن. 
ئێســتا هەزاران لەو چەكدارانە لە گرتووخانەكانی 
هەسەدەن. چارەنووسی ئەو چەكدارانە یەكێك لە 
تەحەدا گەورەكانی بەردەم هەسەدە و كۆمەڵگای 
نێودەوڵەتییە، لەبەری ئەوەی ژمارەیەكی كەم لە 

وڵاتان ئامادەن ئەو چەكدارانە وەربگرنەوە.
ئەمریــكا  وەزارەتــی دەرەوەی  بەرپرســێكی 
"ئەمریــكا  راگەیانــدووە:  )نیویۆركــەر(ی  بــە 
بــەردەوام دەبێ لە وەرگرتنــەوە و دادگاییكردنی 
هاووڵاتیانــی خۆی". كازاخســتان، ماســێدۆنیا و 
مەغریب ئامادەییان بۆ وەرگرتنەوەی هەندێك لە 
هاووڵاتییەكانیان دەربڕیوە، هەسەدەش ئاماژە بۆ 
ئەوە دەكات كە حكومەتی عێراق بەڵێنی داوە 31 

هەزار هاووڵاتییەكەی خۆی وەربگرێتەوە.
بەڵام وڵاتانی ئەوروپی كە لە شــەڕی داعشــدا 

هاوپەیمانــی ئەمریــكا بوون، بە ســاردی مامەڵە 
لەگــەڵ ئــەو كێشــەیەدا دەكــەن. حكومەتــی 
ئەڵمانیــا رایگەیاندووە بە مەرجێك چەكدارەكانی 
وەردەگرێتــەوە كــە دڵنیا بێ گومانلێكــراوەكان 
رووبەڕوو دادگا دەبنەوە، بۆ ئەوەش دەبێ بەڵگەی 
تەواویان لەبەر دەســت بێ. بەریتانیا هەندێك لە 
چەكــداران و ئافرەتانــی چەكدارانی داعشــی لە 
مافی هاووڵاتیبوون بێبەشــكردووە، فەرەنســاش 
ناتوانــێ بــە زۆرەملێ ئافــرەت و منداڵانی داعش 
بگەڕێنێتەوە، چونكە ئافرەتەكان دەتوانن سكاڵا 
لەســەر حكومــەت تۆمار بكــەن و بــە "رفاندن" 

تۆمەتباری بكەن.
لــە كاتێكــدا وڵاتــان لەســەر وەرگرتنــەوە و 
وەرنەگرتنەوەی چەكدارەكانی داعش مشتومڕیانە، 
مەزڵووم كۆبانێ لە نزیك سنوورەكانی سووریا و 
عێــراق نیگەرانی ئاكامە نەخوارزاوەكانی شــەڕی 
داعشە، یەكێك لەوانەش بیروباوەڕی ئەو خەڵكەیە 
كــە لــە ژێــر دەســەڵاتی داعــش رایانكردووەتە 

ناوچەكانی ژێر دەسەڵاتی هەسەدە.
فەرماندە كوردەكە لەو بــارەوە دەڵێ "هەموو 
ئەو خەڵكە هەتا ئێستاشی لەگەڵ بێ بڕوایان بە 
ئایدیۆلۆژیای داعشە. ئێمە هیچ چارمان نییە جگە 
لەوەی ئەو كێشەیە لەگەڵ ئەو وڵاتانەدا چارەسەر 
بكەیــن كە ئەوانــی لێوە هاتوون، ئەگــەر نا ئەم 
دۆخەی ئێســتا بــۆ هەموو داهاتــووی هەموومان 

مەترسیدارە".

هەتا ئێستاش بە بارهەڵگر خەڵك بۆ 
كەمپی ئەلهۆل دەگوازرێنەوە

چەكــداران و هۆزەكانــی لایەنگــری ئەلقاعیــدە 
و داعش لە یەمەن لە شــەڕێكی ســەختدان لەدژی 
یەكدی، ململانێی ئەو دوو رێكخراوە بۆ راكێشــانی 
ئەندام و قۆســتنەوەی بۆشــایی ئەمنــی لە یەمەن 
توندتر بووە. ململانێی خێڵەكی و ناســەقامگیریی 
ئەمنی و سیاســیی یەمەن ئاگری شەڕەكە خۆشتر 
دەكــەن. لــە كاتێكــدا ململانێــی ئــەو دوو گروپە 
تەكفیرییە درزە كۆمەڵایەتی و سیاسییەكانی یەمەن 

قووڵتر دەكەنەوە.
ململانێكان بەشێوەیەكی سەرەكی لە پارێزگای 
بەیزائــن كە لە پێنج ســاڵی رابــردوودا بنكەیەكی 
سەرەكیی چالاكیی باڵی قاعیدە لە نیمچەدوورگەی 
عەرەبــی بــووە. ناوەنــدی پارێزگاكــە تەنیا 210 
كیلۆمەتر لە باشووری سەنعای پایتەختی یەمەنەوە 
دوورە. ســەنعا لــە كۆتاییەكانــی 2014 وە لەژێــر 

دەسەڵاتی حووسییەكاندایە. 
بەگوێــرەی راپۆرتێكــی )واشــنتن پۆســت(ی 
ئەمریكی، لە چەند هەفتەی رابردوودا شەڕی نێوان 
هەردوو رێكخراوەكە قورستر بووە. داعش خۆكوژی 
ســۆماڵی رەوانــەی بنكەكانــی قاعیدە كــردووە و 
10 چەكــدار و فەرماندەی قاعیــدە لە ئاكامی ئەو 
هێرشــانەدا كوژراون و بریندار بوون. قاعیدەش لە 
وەڵامی ئەو هێرشانەدا كۆمەڵێك هێرشی كردووەتە 
ســەر بنكەكانی داعش، لەو چوارچێوەیەدا هۆزێكی 
لایەنگــری قاعیدە 20 هــەزار دۆلاری بۆ گرتن یان 
كوشتنی سەركردەیەكی داعش لە ناوچەكە داناوە. 
لــە پێنج ســاڵی رابردوودا فۆكەســی هەڵمەتی 
نێودەوڵەتــی و ناوچەیی لــە دژی داعش لە عێراق 
و سووریا بووە، ئەوەش دەرفەتی ئەوەی بە داعش 
داوە لە یەمەن، باكووری ئەفریقا و ئەفغانستان پەرە 
بە رێكخستنەكانی خۆی بدات، قەیرانی پێنج ساڵەی 
یەمــەن و ململانێــی تایفــی و خێڵەكیی یەمەنیش 
دۆخێكی لەباری بۆ تەشەنەسەندنی داعش و گروپە 

جیهادییەكانی دیكە رەخساندووە.
و  یەمــەن  هۆزەكانــی  ســەرۆك  شــارەزایان، 
بەرپرســانی ئەمریكیش پێیانوایــە ململانێی نێوان 

ئەو دوو گروپە دابەشــبوونێكی نوێ لە كۆمەڵگای 
یەمەنیدا دەهێنێتە ئاراوە، ئەمەش رەهەندێكی نوێ 
لە قەیران و شەڕی نێوخۆی یەمەندا دروستدەكات. 
فازڵ ئەبو ســورەیمە، جێگری پارێزگاری بەیزا، 
لەوبارەوە بە )واشنتن پۆست(ی راگەیاند "هەركام 
لەو دوو گروپە هەوڵدەدات شكست بەوەی دیكەیان 
بهێنێ، بۆ ئەوەی هێزی خۆی پیشانی لایەنی دیكە 

بدات و بڵێت من لایەنی بەهێزم لە یەمەن". 
قاعیدە مێژوویەكی زیاتر لە بیســت ســاڵەی لە 
یەمــەن هەیە، یەكەم هەڵمەتــی گەورەی حكومەت 

لەدژی ئەو رێكخراوە لە ساڵی 2001 دەستیپێكرد و 
لە ساڵی 2010 گەیشتە لوتكە، بەڵام داعشی یەمەن 
مێژووەكــەی بۆ كۆتایی 2014 دەگەڕێتەوە، كاتێك 
دەوڵەتی ئیســامی ویلایەتی یەمەنیــان راگەیاند. 
بەگوێــرەی هەندێك لە مەزندەكان قاعیدە لە نێوان 
6 بــۆ 7 هەزار چەكداری لە یەمەن هەیە و ژمارەی 

چەكدارانی داعش چەند سەت كەسێكە. 
بــەو پێیــەی حووســییەكان بــە بەربەســتی 
ســەرەكیی بەردەم چارەســەری قەیرانی یەمەن لە 
قەڵــەم دەدرێــن، هەوڵە نێودەوڵەتییــەكان لەدژی 

قاعیــدە و داعــش لە یەمــەن كاڵ بوونەتــەوە، بە 
جۆرێك بە درێژایی 2019 هێزەكانی ئەمریكا تەنیا 
حەوت هێرشی ئاسمانییان لەدژی قاعیدەی یەمەن 
و یــەك هێرشــیان لەدژی داعش كــردووە. زۆربەی 

هێرشەكانیش لە پارێزگای بەیزا بوون.
ئێڕڵ بــراون، گوتەبێــژی فەرماندەیی ناوەندیی 
ئەمریــكا، لەوبــارەوە بــە رۆژنامــە ئەمریكییەكەی 
راگەیانــد هــەم قاعیــدە و هــەم داعشــی یەمــەن 
كەمیی ژمارەی هێرشە ئاسمانییەكانی ئەمریكایان 
قۆســتووەتەوە، بــۆ ئــەوەی پیلانی هێرشــی نوێ 

لەدژی ئەمریكا و هاوپەیمانەكانی دابنێن.
هەتــا كەمتر لــە یەك ســاڵ لەمەوبــەر داعش 
و قاعیــدەی نیمچەدوورگــەی عەرەبــی هیچــكات 
میلــی تفەنگیان لە یەكدی نەهێنابــووەوە، چونكە 
فۆكەسیان لەسەر چەكدارە شیعەكانی حووسییەكان 
بوو، بەڵام ئەو دۆخە لە مانگی حوزەیرانی 2018ەوە 
گۆڕا. ســەرۆكهۆزەكان و شارەزایان هۆكاری جیاواز 

بۆ تێكچوونی نێوانی دوو گروپە دەخەنەڕوو. 
ئەبــو ســورەیمە لەوبارەوە گوتی "لــە بنەڕەتدا 
كێشــەكە لەســەر موڵــك بــوو و بەرژەوەنــدی و 
شوێنی بنكەكان بوو". بەڵام ژمارەیەك سەركردەی 
هۆزەكان ئاماژە بۆ ئەوە دەكەن كێشــەكە لەســەر 
قەبــارەی ئــەو هاوكارییانە بووە كــە هاوپەیمانان 
پێشــكەش بە قاعیدە و داعشی دەكەن، بە گوتەی 
ئەو ســەرۆكهۆزانە كێشــەكە كاتێك قــووڵ بووەوە 
كــە هاوپەیمانێتــی عەرەبی هاوكارییەكــی زیاتری 

پێشكەش بە هۆزەكانی نزیك لە قاعیدە كرد. 
ســەرۆكهۆزێكی ناوچــەی قەیفــا لــە پارێزگای 
بەیــزا، بــە مەرجــی ئاشــكرانەكردنی ناوەكــەی، 
بــە )پۆســت(ی راگەیانــدووە "هۆكاری ســەرەكی 
بــۆ هاوكاریكردنــی ئــەوان )قاعیــدە( ئەوەیە كە 
هاوپەیمانــان دەیانــەوێ مەیدانێكی نوێی شــەڕ لە 
دژی حووســییەكان بكەنەوە". بەگوێرەی قســەی 

ســەرۆكهۆزەكە دانیشــتووانی ناوچەكە بارهەڵگری 
چــەك و تەقەمەنیــان بینیوە كــە ناوچەی ماریبی 
ژێر دەسەڵاتی هاوپەیمانانەوە بۆ بنكەكانی قاعیدە 
گوازراونەتەوە و كاتێك داعشــەكان بەوەیان زانیوە 

تووڕە بوون. 
ئێلیزابێس كێندڵ، شــارەزای یەمەن لە زانكۆی 
ئۆكســفۆرد، پێیوایە دوژمنایەتی هەردوو رێكخراوە 
جیهادییەكە "پەیوەندی بە ناوچەی ژێر دەسەڵاتیان 
و كێبڕكێی دەسەڵاتەوە هەیە"، بەدووریشی نەزانی 
هاوپەیمانێتیی عەرەبی بە ســەرۆكایەتی ســعودیە 
تــۆوی ناكۆكی لە نێــوان تەكفیرییەكانــی یەمەندا 
چاندبێ. بەگوتەی كێندڵ نزیك ٪60ی هێرشەكانی 
قاعیــدە لە یەمــەن لەدژی داعش بــووە، كەمتر لە 
٪25ی دژی میلیشیاكانی سەر بە ئیماراتی عەرەبی 
و ئەوەی دیكەی لەدژی حووسییەكان بووە. رێژەی 
دەستوەشــاندنی داعــش لــە قاعیــدە زۆر لەوەش 

زیاترە. 
ململانێكانی قاعیدە و داعش تەنیا لە مەیدانەكانی 
شــەڕدا نەمــاوە، بەڵكــو تــۆڕە كۆمەڵایەتییەكان 
و ژوورەكانــی چاتیشــی گرتووەتــەوە. ســەرەتای 
ئــەم مانگە ناوەندی ئەعمــاق، دەزگای راگەیاندنی 
داعش هەواڵی كوشــتنی "پێنج كەس لە ئەندامانی 
رێكخراوی قاعیدەی یەمــەن"ی بڵاوكردەوە. داعش 
رێكخراوی ئەلقاعیدەی یەمەن بەوە تۆمەتبار دەكات 
كــە پەیوەندی لەگەڵ هێزەكانی حكومەتی یەمەندا 
هەیــە. قاعیدەش لە وەڵامــی كوژرانی ئەندامەكانی 
بەدەســتی داعش هەڕەشــەی "خوێــن لەبەرامبەر 

خوێن" دەكات. 
سەرۆكهۆزەكان پێیانوایە داعش پاش شكستەكەی 
لــە ســووریا و عێراق دەیــەوێ كۆمەڵێك ناوچە لە 
یەمــەن كۆنتڕۆڵ بكات، بەڵام زۆربەی یەمەنییەكان 
پێیانوایە داعش لەوە توندوتیژترە متمانەی پێبكرێ. 
شارەزایان پێیوایە هەرچەند قاعیدەی یەمەن ئێستا 
زیاتر فۆكەسی لەسەر پاراستنی دەستكەوتەكانیەتی 
لە یەمەن هەتا بەشداری لە تیرۆریزمی نێودەوڵەتی، 
بەڵام بەهێزبوونــی پێگەی ئەو رێكخراوە لە یەمەن 
زەمینە بــۆ بەهێزبوونــی باڵــە نێودەوڵەتییەكەی 

قاعیدەی یەمەن خۆشدەكات.

حكومەتــی توركیا دەیەوێ لە رێگەی دۆناڵد 
ترەمپ، ســەرۆكی ئەمریكاوە خۆی لە سزاكانی 
ئەمریــكا بەدووربگــرێ كــە چــاوەڕێ دەكــرێ 
واشنتن بەهۆی كڕینی سیستەمی دژەمووشەكی 
S400 لە رووسیا، بەسەر ئەنقەرەیدا بسەپێنێ، 
ئەمریكــی  بەرپرســانی  و  شــارەزایان  بــەڵام 
پێیانوایە ترەمپ ناتوانێ بەرپەرچی هەموو ئەو 
ناڕەزایەتییانە بداتەوە كە لە واشــنتن بەرامبەر 

ئەنقەرە هەن.
هەفتــەی رابردوو ژمارەیــەك وەزیری توركیا 
ســەردانی واشــنتنیان كــرد بــۆ ئــەوەی لــە 
گرژیــی پەیوەندییەكانــی نێوان هــەردوو وڵات 
كــەم بكەنــەوە. كۆبوونەوەكــە دوو مانگ پێش 
گواســتنەوەی سیســتەمە مووشــەكییەكە بــۆ 
توركیــا هــات و تێیدا تیمــە توركییەكە لەگەڵ 

سەرۆكی ئەمریكاش كۆبوونەوە.
بەرپرســێكی بــاڵای حكومەتــی توركیــا بە 
ئاژانســی )رۆیتەرز(ی راگەیاند "سیگناڵەكان وا 
دەردەخــەن كە ترەمپ هەڵوێســتێكی نەرمتری 
هەیــە لەچــاو كۆنگرێــس. بێگومان پێویســتە 
كۆمەڵێــك هەنــگاو بنێین، بــەڵام هەوڵەكان بۆ 
دۆزینــەوەی بۆچوونــی هاوبــەش بەردەوامن". 
پاتریك شــەنەهان، وەزیــری بەرگریی ئەمریكا 
بــە وەكالــەت جەختی كردەوە لــەوەی هەردوو 
لایەن لە بڕیاری كۆتایی لەبارەی كێشەكە نزیك 

بوونەتەوە.
پێشــتر ئەمریــكا هەڕەشــەی كردبــوو كــە 
ئەگــەر توركیــای ئەندامــی ناتــۆ سیســتەمە 
دژەمووشــەكییەكە لــە رووســیا بكڕێــت، ئەوە 
لــە  ئامانــج  دەكرێتــەوە.  ســزا  رووبــەڕووی 
كۆبوونەوەكــەی هەفتــەی رابــردوو ئــەوە بوو 
ترەمــپ قایــل بكەن دەســەڵاتی ســەرۆكایەتی 
خۆی بەكاربهێنێ و توركیا لە سزاكانی ئەمریكا 

بپارێزێ.
سزاكانی ئەمریكا لە چوارچێوەی یاسایەكدان 
كــە ســاڵی 2017 دەرچــووە و بــە یاســای 
بەرەنگاربوونــەوەی دژبەرانی ئەمریكا لە رێگەی 
ســەپاندنی سزا ناسراوە. ســزاكان پیشەسازیی 

ســەربازی و بەرگریــی رووســیا و كڕیارەكانــی 
چەكی ئەو وڵاتە دەكاتە ئامانج. ئیبراهیم كاڵن، 
گوتەبێژی ســەرۆكایەتی كۆماری توركیا، رۆژی 
سێشــەممە لە واشنتن بە پەیامنێرانی راگەیاند: 
"ئەنقــەرە چــاوەڕێ دەكات ترەمپ دەســەڵاتی 
خــۆی بەكاربهێنێ" تاوەكو ئەو یاســایە توركیا 

نەگرێتەوە. 
ترەمپ خۆی كەیفی بە یاساكە نایەت و دوو 
ســاڵ لەمەوبەریش بە نابەدڵــی واژۆی كردووە. 
كۆنگرێس ســاڵی رابردوو لەسەر داوای وەزیری 
پێشــووی بەرگریی ئەمریكا رەزامەندی دەربڕی 
هەندێك وڵات بەهۆی كڕینی چەك لە رووسیاوە 
لەوانــەش  نەســەپێنرێ،  بەســەردا  ســزایان 
هیندوســتان، ڤێتنــام و ئیندۆنیســیا، ئەو كات 
وەزارەتــی بەرگــری رایگەیاندبــوو ئــەو وڵاتانە 
دەیانــەوێ بەرەبەرە مامەڵە ســەربازییەكانیان 

لەگەڵ رووسیا كەمبكەنەوە.
میدیای توركیا لەسەر زاری بەرات ئالبایراك، 
زاوای ئەردۆغــان و وەزیــری دارایــی توركیاوە 
ئامــاژەی بــۆ ئــەوە كــردووە "تێگەیشــتنێكی 
ئەرێنی لەبارەی پێویستی توركیا بە سیستەمی 
S400 لــەلای ترەمــپ دروســتبووە". وەزیــری 
بەرگــری توركیــا، گوتەبێــژی رەجــەب تەیــب 
راوێــژكاری  و  توركیــا  ســەرۆكی  ئەردۆغــان، 
ئاسایشی نیشتمانیی ئەنقەرەش جەختیان لەوە 
كردووەتــەوە كۆبوونەوەكەی واشــنتن بۆ ئەوە 
بووە تێگەیشــتنێكی باشــتر لەبــارەی روانگەی 

توركیاوە لای ئەمریكییەكان دروست ببێ.
نەیل باتیە، شــارەزای ســزاكانی ئەمریكا لە 
)CNAS( ناوەنــدی ئاسایشــی نوێی ئەمریــكا
لــە لێدوانێك بۆ ماڵپــەڕی )ئەلمۆنیتەر( ئاماژە 
بــۆ ئــەوە دەكات كاتێــك كۆنگرێــس باســی 
لێخۆشبوونی بۆ هەندێك وڵات دەكرد "هیچكەس 
ناوی توركیای وەك ئەوە نەهێنا كە كاندیدێكی 

باش بێ بۆ ئەوەی نیازپاكی پیشان بدرێ".
هیندوســتان یەكێكە لەو وڵاتانــەی ئەمریكا 
چاوپۆشــی لێكردووە، بەڵام حكومەتی نیودلهی 
وەكــو هاوپەیمانێكــی ئەمریــكا لــە رۆژهەڵاتی 
ئاسیا بۆ بەرەنگاربوونەوەی چین سەیر دەكرێ. 
ئەمریــكا چین بە گەورەترین مەترســی لەســەر 

ئاسایشی نیشتمانی و ئابووری خۆی دەزانێ.
مانگــی  لــە  ئەنقــەرە  دەكــرێ  چــاوەڕێ 
حوزەیران سیستەمە مووشەكییەكەی رووسیای 
بەدەستبگات، بەرپرسێكی بەرگریی ئەمریكاش 
بە ماڵپەڕەكــەی راگەیاندووە ئەگەر توركیا ئەو 
چەكــە رووســییە وەربگــرێ، دەبــێ چاوەڕێی 

وەڵامی ئەمریكاش بكات.
بەرگریــی  سیســتەمێكی  بڕیــارە  توركیــا 
سیســتەمی  بــە  كــە  بكــڕێ،  ئەمریكیــش 
دژەمووشــەكی پاتریــۆت نــاوی دەركــردووە. 
كاربەدەستەكەی پێنتاگۆنیش ئاشكرای كردووە 
بــە رێككەوتنــی نێــوان هەردوو لایــەن توركیا 
لــە نێــوان 2020 بــۆ 2024 كۆی سیســتەمە 

بــەڵام  دەگات،  بەدەســت  ئەمریكییەكــەی 
چارەنووســی ئەو رێككەوتنەش بەستراوەتەوە 
بە چارەنووسی گرێبەستەكەی S400 لە نێوان 

مۆسكۆ و ئەنقەرە. 
پۆمپیــۆ  مایــك  مانگــە  ئــەم  ســەرەتای 
لەبــەردەم لیژنــەی پەیوەندییەكانــی دەرەوەی 
ئەنجوومەنــی پیرانــدا رایگەیاند كــە توركیای 
ئــاگادار كردووەتەوە لەوەی ئەگەر سیســتەمە 
رووســییەكە بكڕن، ئەوە لە پرۆگرامی فڕۆكەی 
جەنگی ئێــف 35 دەردەكرێــن. حكومەتەكەی 
ئەردۆغــان بــە نیــازە 100 دانە لــەو فڕۆكەیە 
بكڕێ و 1.25 ملیار دۆلاریشی لە بەرهەمهێنانی 

ئەو فڕۆكەیەدا وەبەرهێنان كردووە.

پۆمپیــۆ لــە گوتارەكــەی خۆی لەبــەردەم 
ئەنجوومەنــی پیران باســی لە جــۆری وەڵامی 
ئەمریكا نەكــرد، بەڵام كۆنگرێس جەختی لەوە 
كردووەتــەوە ئەگــەر توركیا لە پلانــی كڕینی 
سیستەمە دژەمووشەكییەكەی رووسیا بەردەوام 
بــێ، رووبەڕووی ســزا دەبێتەوە. بەرپرســێكی 
راگەیانــدووە  )رۆیتــەرز(ی  بــە  ئەمریكیــش 
"ئەمریــكا بە روونی لایەنی توركی تێگەیاندووە 

كە مەترسی سزاكان راستەقینەن".
هەڕەشــەی ســزاكانی ئەمریكا لە كاتێكدایە 
كــە ئابووریی توركیا بە یەكێك لە ســەختترین 
قۆناغەكانــی خۆیدا تێدەپەڕێ، ســاڵی رابردوو 
نرخــی دراوی توركیا بە رێــژەی ٪30 دابەزی، 

ئەمســاڵیش بەهاكەی بە رێــژەی ٪10ی دیكە 
دابەزیوە. ســاڵی رابــردوو ئەمریــكا كۆمەڵێك 
ســزای بەسەر بەرپرسانی سیستەمی دادوەریی 
توركیادا سەپاند، شارەزایانی ئابووریش گرژی 
پەیوەندییەكانــی نێوان هەردوو هاوپەیمانەكەی 
ناتۆ بە یەكێك لە هۆكارەكانی دابەزینی ئاستی 

ئابووری توركیا دەزانن. 
 بەگوێــرەی راپۆرتێكی )رۆیتــەرز(، كالین 
ئامــاژەی بــۆ ئەوە كردووە كــە خۆی گوێی لێ 
بــووە ترەمــپ لــە پەیوەندییەكــی تەلەفۆنیدا 
بەڵێنی بە هاوتا توركەكەی داوە چارەســەرێك 
بۆ كێشــەكە بدۆزێتەوە. ژمارەیەك بەرپرســی 
دیكــەش جەختیــان كردووەتــەوە لــەوەی لەو 
كێشــەیەدا ترەمپ هاوســۆزییەكی بــۆ توركیا 

هەیە. 
بەرپرســێكی بــاڵای توركیــا بــە ئاژانســە 
كۆبوونەوەكــەی  گوتــووە  بەریتانییەكــەی 
لــەوەی چاوەڕێمــان  "زۆر  رابــردوو  هەفتــەی 
دەكــرد پۆزەتیڤتــر بــوون" و ئەمریكییــەكان 
"هەڵوێســتێكی نەرمتریــان هەبــوو" لەچاو ئەو 

هەڵوێستەی لە میدیاكاندا پیشانی دەدەن.
شــارەزایان پێیانوایــە ئەركــی ترەمــپ بۆ 
بەرگریكــردن لــە توركیا ئاســان نابــێ، لەبەر 
ئــەوەی دەبــێ بە كۆنگرێســی بســەلمێنێ كە 
كڕینــی S400 ئاڵوگۆڕێكــی ســەربازی گەورە 
نییــە، یەكڕیــزی ناتــۆ تێكنــادات و كاریگەری 
لەســەر ئۆپەراســیۆنەكانی ئەمریــكا دانانــێ، 
هەروەهــا دەبــێ لــە نامەیــەك بــۆ كۆنگرێس 
پیشــانی بدات كە توركیــا لە داهاتوودا هەنگاو 
دەنێ بۆ كەمكردنەوەی وابەســتەیی ســەربازی 

خۆی بە رووسیا.
ســۆنەر جاگاپتای، لێكۆڵەر لــە پەیمانگای 
راگەیانــدووە  )رۆیتــەرز(ی  بــە  واشــنتن، 
"بەمەحاڵی نازانم چاوپۆشــی لە توركیا بكرێ، 
بــەڵام لە واشــنتن هیچ كەســێك دانی خێر بە 
توركیادا ناهێنێ، بۆیەش هەوڵێكی سەختی لە 
پێشــە. یاســای )CAATSA( بەو بیرۆكەیەوە 
نووسراوە كە هیچ كەلێنێكی تێدا نەبێ، بۆیەش 
ترەمپ دەبێ كەلێنێكی زۆرباش بدۆزێتەوە". بۆ 

ئەوەی بە هانای توركیاوە بچێ. 

توركیا بۆ كڕینی S400 گرەو لەسەر 
هەڵوێستی نەرمی ترەمپ دەكات

ئەمریكا هۆشداری داوەتە توركیا، ئەگەر سیستمە دژە مووشەكییەكەی رووسیا بكڕێ رووبەڕووی سزا دەبێتەوە

حووسییەكانیان لەبیر كردووە

داعش و قاعیدە لە یەمەن بەربوونەتە 
گیانی یەكدی

قاعیدە حەوت هەزار چەكدار و داعشیش چەند سەت چەكدارێكی لە یەمەن هەیە

بەرپرسێكی یەمەنی

شەڕی داعش و 
قاعیدە لە یەمەن 
لەسەر موڵكە

 )فۆتۆ: AFP(داعش زیاتر لە 40 هەزار چەكداری بیانی هەبوو، كە خەڵكی زیاتر لە 80 وڵات بوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

زریان رۆژهەڵاتی
 

هەموو ئەو سیاسەتانەی ئەمریكا وەك 
گەمارۆ یان وەك سزا پێشتر لەدژی ئێران 
گرتبوویــە بــەر، دەكرا بەجۆرێك ســەیر 
بكرێت كە كاریگەرییەكانی تەنیا لەســەر 
ئێران دەبن، بەڵام دوای ئەوەی ســوپای 
پاسدارانی خستە لیستی تیرۆرەوە، ئیتر 
دەبێ چاوەڕوانی ئەوە بین كە كێشــەكە 
تەنیــا لە نێــوان ئەم دوو وڵاتــەدا نییە. 
چونكــە لە داهاتوویەكــی نزیكدا قۆناغی 
ســوپای  هاوپەیمانەكانــی  ململانێــی 
پاســداران دێتە ئاراوە، بەمەش سنووری 

ململانێكە فراوانتر دەبێت. 
هەرچەندە ئەمریكا دەیەوێ كێشــەكە 
تەنیا لەگەڵ ئێراندا بێت و بازنەی نفووزی 
ئێران تەســك بكاتەوە بۆ جوگرافیاكەی 
خۆی، بەڵام ئێرانیــش ئەوە دەزانێت كە 
چەندە جوگرافیای ململانێكە بەرتەســك 
ببێتــەوە، لــە بەرژەوەندیــی ئەمریكایــە 

و تــا بازنەكــە فراوانتر بێت ئاســتەنگی 
بۆیــە  پلانەكــە.  رێــی  دێنێتــە  زیاتــر 
چاوەڕوانــی ئەوە دەكرێــت ئێران بەهۆی 
هاوپەیمانەكانــی ســوپای پاســدارانەوە 
هاوكێشــەكە بگۆڕێت. بەمــەش لەلایەك 
ئەسڵی كێشــەكە بۆ ئەمریكا كە سوپای 
پاســدارانە، لەبیر دەباتەوە و كێشــە لە 
نێوان ئەمریكا و هاوپەیمانەكانی سوپای 
پاســداران دروســت دەبێــت، لەلایەكــی 
تریشــەوە ئێــران بــە قازانجــی خــۆی 

گۆڕەپانەكە بەرفراوانتر دەكات. 
كەواتــە ئێســتا ئــەوەی بۆ هــەردوولا 
ئێــران  كــە  ئەوەیــە  چاوەڕوانكــراوە، 
دەیــەوێ زیاتــر پــەل بهــاوێ و ئاســتی 
دەستڕاگەیشــتنی لەناو كێشــەی وڵاتانی 
ناوچەكــە درێژتــر بــكات و ئەمریــكاش 
دەیــەوێ رایەڵەكانــی پەیوەنــدی ئێران 
و ئــەو وڵاتانەی ئێران بووە بە بەشــێك 

لە كێشــەكانی، ببچڕێت. لــەم نێوەندەدا 
بەهۆی جوگرافیا و بەهۆی پاشــكۆیەتی 
دەسەڵاتەكەی، عێراق دەبێتە ناوەندێكی 
گرنگی ململانێكە. ئێران پێویستی بەوەیە 
عێــراق پــرد و ســەرچاوەی پەڕینەوەی 
هەژموونی بێت بۆ شوێنگەلێكی دوورتر، 
ئەمریــكاش دەخوازێــت پردەكەی عێراق 
بڕووخێنــێ بــۆ ئــەوەی پێویســتی بــە 

رووخاندنی پردی فراوانتر نەبێت. 
دەســتپێكی هەوڵەكانــی ئەمریــكا لە 
هەرێمــی كوردســتانەوە بــوو، هەفتــەی 
پێشــوو لەســەر ئاســتی بــاڵای ئەمریكا 
داوا لە هەرێمی كوردســتان كرا كە نابێت 
رێگــە بە فڕۆكــەی هێڵەكانی ئێران بدات 
لــە فڕۆكەخانەكانــی هەولێر و ســلێمانی 
وەڵامێكــی  كوردســتان  بنیشــنەوە. 
دایــەوە  ئەمریــكای  ئیحراجكەرانــەی 
كــە ناتوانیــن پابەنــدی ئەو خواســتەی 
ئەمریــكا بین و رێ لــە هاتوچۆی خەڵك 
بگریــن لــە فڕۆكەخانەكانــەوە، چونكــە 
ســاڵی رابردوو ئێوە گوشــارتان خســتە 
ســەر هەرێمی كوردســتان تا سەروەریی 
فڕۆكەخانەكانــی تەســلیمی بەغدا بكات، 
ئێمــەش بە ئامۆژگاریــی ئێوەمان كرد و 
ئێســتا فڕۆكەخانەكان لەلایــەن بەغداوە 
سەرپەرشتی دەكرێن. بچن ئەو داوایە لە 

بەغدا بكەن نەك لە ئێمە.
ئەمریــكا درك بــەو هەڵانەی رابردووی 
خــۆی دەكات كە بــۆ رازیكردنــی چەند 
لایەنێكــی عێراقی چاوی لــە هەموو ئەو 
تاوانكارییانەی بەغدا پۆشــی لە بەرامبەر 
هەرێمی كوردســتان، بەڵام تازە درەنگە 
ئیتــر  ئێســتا  قەرەبووكردنــەوەی.  بــۆ 
ئەمریكا ناچار دەبێت روو لە بەغدا خۆی 
بكاتەوە، هەرچەنــدە ئەگەری كردنەوەی 
دەرگاكانــی بەغدا بەڕووی خواســتەكانی 
ئەمریــكادا زەحمەتــە. چونكــە ئێران لە 

دوای كشــانەوەی ئەمریكاوە لە رێكەوتنە 
ئەتۆمییەكە، بایەخی عێراقی بۆ ئایندەی 
ناكۆكییەكانــی لەگــەڵ ئەمریــكا باشــتر 
لەبەرچــاو گرتبــوو، بەو هۆیــەوە تەونی 
دەســەڵاتی عێراقــی بــە وردی چنیوە و 
هەروا بە ئاســانی ئەمریــكا ناتوانێ ئەم 
دۆخەی ئێستای عێراق بە قازانجی خۆی 
هەڵبگێڕێتــەوە. دەبێــت ئەمریــكا باجی 
ئەوە بدات كە چاوپۆشــی لــەوە كردووە 
تــاران ئەندازیاری بیناكردنی بەغدا بێت. 
بۆیــە چاوەڕوانی ئــەوە دەكرێت ئەمریكا 
بەسیاســەتەكانی  بەخۆداچوونەوەیــەك 
بەرامبــەر بەغــدا بــكات و بــە جۆرێكی 
تــر بێتــەوە نــاو هاوكێشــەكان. چونكە 
بەغــدای ئێســتا گوێ لە هیــچ داوایەكی 
ئەمریكا ناگرێت، بەسادەیی لەبەر ئەوەی 
دروســتكراوی تارانــە نەك واشــنتن. كە 
لــە رووكەشــدا هەندێجــار هەڵوێســتێك 
دەنوێنــن وەك ئەوەی نابنە بەشــێك لە 
ململانێــی نێــوان ئەمریــكا و ئێــران، بۆ 
ئەوەیــە كــە پابەندی خواســتی ئەمریكا 
نەبــن، چونكە لــە واقیعدا دەســەڵات لە 

عێراق، دەسەڵاتێكی ئێرانییە.
هەمــوو لەبیرمانە ســاڵی رابــردوو لە 
مەتبەخی تاراندا قاسم سولەیمانی شێفی 
دروســتكردنی خوانــی ئــەم ســفرەیەی 
دەســەڵاتی بەغــدا بــوو. ئەمریــكاش و 
هەموو دونیا ئەمــە دەزانن، بۆیە كاتێك 
دەبیســتین بەغــدا بــاس لــەوە دەكات 
كــە نامانــەوێ نــە گــوێ لــە ئەمریــكا 
بگریــن و نــە گوێ لە ئێران، قســەكە بۆ 
دوورخســتنەوەی ئەمریكایــە، چونكە لە 
بنەڕەتەوە بەغدای ئێســتا گوێی لەمستی 
تاراندایــە. ئێســتا ئەركــی ئەمریــكا لە 
ســاڵانی رابــردوو ســەختترە، لەلایــەك 
بەهۆی ئەوەی یارمەتیدەری ئەوە بوو كە 
بەغدا هەژموونی بەســەر كوردستاندا زاڵ 

بێــت و رۆژێكی وەكوو ئەمڕۆی لەبەرچاو 
بەهــۆی  تریشــەوە  لەلایەكــی  نەبــوو، 
خۆدوورگرتن و چاوپۆشــی لەوەی تاران 

حكومەت لە بەغدا پێكبهێنێ. 
بــەڵام ئەمــە ناكاتــە ئەوەی كــە ئیتر 
ئەمریــكا كۆڵ بــدات، یــان نائومێد بێت 
لــەوەی ئــەو رۆڵەی پێویســتە عێراق لە 
دژی ئێران بیگێڕێت، دەستبەرداری بێت. 
ئەوەی روویداوە تەنها ئەركەكەی ئەمریكا 
قورســتتر دەكات، بەڵام هــەر ئامانجەكە 
دەپێكێت. رەنگە لە داهاتوویەكی نزیكدا 
بەجۆرێك دەســت لە عێــراق وەربداتەوە 
كە پرســی ئاڵوگۆڕ لە هەرسێ دەستەی 
سەرۆكایەتییەكە بهێنێتە ئاراوە، كەشێك 
دروســتبێت عێراقییەكان خۆیــان داوای 
ئەوە بكەن كە دەبێت هەرســێ دەستەكە 
پێكــەوە لابدرێــن و بەشــێوازێكی نــوێ 
بەتایبەتیــش  دابڕێژرێتــەوە.  عێــراق 
رێگــەی  لــە  كارتەكانــی  ئێــران  كــە 
پاســدارانەوە،  ســوپای  هاوپەیمانەكانی 
بۆ فراوانكردنی بازنــەی ململانێ، یاخود 
بــۆ دوورخســتنەوەی قەیرانەكە لەخۆی، 
دەخاتە كار. بەو حوكمەش كە بەشــێك 
لە هێزەكانی عێراق لە حەشــدی شەعبی 
و گروپگەلــی تر وابەســتە و هاوپەیمانی 
عێــراق  بۆیــە  پاســدارانن،  ســوپای 
بەجۆرێكــی چاوەڕواننەكــراو بۆ ئەمریكا 
ناوەندێكی توندی دژ بە ئەمریكا دەبێت. 
ئەمریكا سەرلەنوێ هاوشێوەی شەڕی 
كەنداو بۆ رووخانی سەدام، بۆ قۆناغەكانی 
ئێــران،  لەگــەڵ  ململانێــی  داهاتــووی 
پێویســتی بــە جوگرافیــای كوردســتان 
دەبێتــەوە. بــەڵام كاتێتــی كوردســتان 
بــۆ هــەر داوایەكی ئەمریــكا ئەوەیان بە 
روودا بداتەوە كە ئێوە خواســتی خەڵكی 
كوردستانتان بۆ ســەربەخۆیی لەبەرچاو 
نەگــرت تــا لــە رۆژێكی وەكــوو ئەمڕۆدا 

ســوود لەم دۆســتەتان وەرگرن و بەزۆر 
ئێمەتان وابەستەی بەغدا كردەوە، لەبەر 
ئەوە پێویســتە هەمــوو گوشــارەكانتان 
لەسەر بەغدابێت تەنانەت ئەگەر بتانەوێ 
بچوكتریــن كەڵك لە كوردســتان ببینن. 
بەمــەش لەلایــەك كوردســتان خۆی لە 
بــوون بــە بەشــێكی ململانێــی ئێــران- 
ئەمریكا دووردەخاتەوە و لە بەرانبەریشدا 
بەرەیەكی تری ململانێ و گوشــار لەسەر 
بەغــدا دەكاتــەوە كە ئــەوەش مەعلومە 
تــا بەغــدا زیاتر لەژێــر گوشــاردا بێت، 
گوشــارەكانی بەغداش لەسەر كوردستان 

كەم دەبنەوە. 
خۆ ئەگەر لــە حاڵێكدا ئەمریكا توانی 
مــل بە بەغــدا بــدات بۆ هــەر رێگەیەك 
تــا عێــراق و هەرێمی كوردســتان دژ بە 
ئێــران بەكاربهێنــێ، ئەوكات دەســەڵات 
لــە بەغــدا رووبەڕووی كێشــەیەكی دیكە 
دەبێتەوە. لەســەر ئاستی ناوخۆی عێراق 
هێزە وابەســتەكانی ســوپای پاسداران و 
هاوپەیمانەكانی بەگژ سیاســەتی بەغدادا 
دەچنــەوە، عێــراق بەرگــەی دۆخێكــی 
گوشــارێكی  هــەر  ناگــرێ،  لەوجــۆرە 
ناوخۆیــی یــان گوشــاری ئێران لەســەر 
بەغــدا، بەقازانجــی لاوازبوونــی پێگە و 
هەژموونی ناوەند بەســەر كوردســتانەوە 

دەكەوێتەوە. 
كەواتــە ئەوەی ئێســتا چاوەڕوانكراوە 
ئەوەیــە كە ئەمریــكا و ئێــران خولێكی 
توندی ململانێ دەگوازنەوە ناو عێراق، بۆ 
ئەوەی هەرێمی كوردستان خۆی لە كێشە 
و لێكەوتەكانــی ئــەو ململانێیــە بەدوور 
بگرێت، وا باشە لەم دۆخەدا بۆ خواستی 
هەریەك لە ئێــران و ئەمریكا وەڵامەكەی 

ئەوە بێت كە بڕیار لای بەغدایە.

عارف قوربانی
 arifqurbany@yahoo.com

 لە تەنیشــت ئەو لافاوەی كە بەشێك 
لــە پارێزگاكانــی ئێرانی گرتــەوەو ماڵی 
هــەزاران کەســی وێــران كــرد، لافــاوی 
گوشارەكانی ئەمریكاش لەو وڵاتەی داوە 
و ئەگەر زۆرە كــە ئەو لافاوە لە هەرێمی 

كوردستان و عێراقیش بدات!
 پابه‌ندبــوون بــه‌ گه‌مارۆكانی ئه‌مریكا 
له‌ســه‌ر ئێــران ده‌توانێــت په‌له‌پیتكــه‌ی 
چه‌ندیــن كێشــه‌ی گرنگــی ناوخۆیــی بۆ 
پابه‌ندنه‌بوونیــش  و  راكێشــێت  عێــراق 
گوشــارێكی  بــۆ  رێــگا  ده‌توانێــت 
بكاتــه‌وه.  ده‌ره‌كــی  چاوه‌ڕواننه‌كــراوی 
دانانــی نــاوی ســوپای پاســدارانیش له‌ 
لیســتی رێكخراوه‌ تیرۆریســتییه‌كان، ئه‌و 
گۆمه‌ی بۆ به‌رپرســانی عێراق و هه‌رێمی 
كوردســتانیش قووڵتــر كــردووه كــه لە 
بەینــی واشــنتن و تارانــدا‌ تێیكه‌وتوون‌. 
چونكــه‌ زۆربــه‌ی په‌یوه‌ندییه‌ سیاســی و 
ئابوورییه‌كانیان له‌گه‌ڵ ئێران، به‌شــێوه‌ی 
راسته‌وخۆ یان ناڕاسته‌وخۆ له‌ڕێی سوپای 
پاســدارانه‌ و ئه‌مــه‌ش وایــان لێــده‌كات‌ 
له‌مــه‌ودوا ناچاربن ســه‌باره‌ت به‌ ئێران و 

ئه‌مریكا دووجار بیربكه‌نه‌وه‌!

بۆچی سوپای پاسداران لە 
لیستی تیرۆر دانرا؟

له‌به‌رئەوەی:
تۆڕێكــی  پاســداران  ســوپای   -  1
سەربازی – ئەمنی – سیاسی و ئابووری 

بە یەكەوە بەســتووە و هەندێكجاریش لە 
ئەدەبیاتــی سیاســی ناوخــۆی ئێراندا بە 
حكوومەتی هاوتەریــب ، یان حكوومەتی 
بۆیــە هەربڕیارێــك  ناوبــراوە،  چەكــدار 
دەرهەق بەو ســوپایە كاریگەری لەســەر 

تەواوی ئێران دادەنێت.
-2 ئه‌مریكا ده‌یه‌وێت له‌ڕێی گه‌مارۆدان 
و به‌ تیرۆریست زانینی هه‌موو به‌شه‌كانی 
ســوپاوە، دەوڵەت و كۆمپانیا بیانییەكان 
بترســێنێ له‌وه‌ی كه‌ نه‌كا ئــه‌و كۆمپانیا 
ده‌كــه‌ن،  له‌گــه‌ڵ  كاری  ئێرانییــه‌ی 
راســته‌وخۆ یان ناڕاســته‌وخۆ وابه‌سته‌ی 
ســوپا بن و له‌به‌رئه‌وه‌ش تووشــی سزای 

ئه‌مریكا بن. 
-3 لەدوای رووخانی رژێمی بەعســەوە 
هەموو ئەو باڵیۆزانەی كە ئێران رەوانەی 
بەغــدای كــردوون یان ئەندامی ســوپای 
پاسداران بوون یان تۆمەتباربوون بەوەی 
كــە ئەندامی ســوپای قودســن. ئەمەش 
تەنهــا نموونەیەكــە بــۆ ئەو رۆڵــەی كە 
سوپای پاسداران لە سیاسەتی دەرەوەی 
ئێرانــدا هەیەتی و ئەمریكا بەم بڕیارە بە 
تەمایــە جموجۆڵەكانی ئێران لە ناوچەكە 

سنووردارتر بكات.
-4 لەوانەیــە یەكێــك لــە هۆكارەكانی 
بڕیاره‌كــه‌ی تره‌مپ ئەوە بێت كە ته‌گه‌ره‌ 
بۆ هاوكاریی ســه‌ربازی- ئەمنی له‌ به‌ینی 
هه‌ریــه‌ك لــه‌ عێــراق و ئێــران و ئێران و 
توركیا درووستبكات. ناوه‌ناوه‌ به‌رپرسانی 
ســه‌ربازی ئێــران و عێــراق و ســووریا 

كۆده‌بنه‌وه‌ و به‌مدواییانه‌ش، ته‌نها چه‌ند 
رۆژ دوای گه‌یشــتنی وه‌جبه‌یه‌كــی فڕۆكه‌ 
جه‌نگییه‌كانــی ئه‌مریــكا كه‌ بــه‌ عێراقی 
فرۆشــتوون، ســه‌رۆكی ئه‌ركانــی هێــزه‌ 
چه‌كداره‌كانــی ئێران و عوســمان غانمی 
سه‌رۆكی ئه‌ركانی سوپای عێراق بڕیاریان 
له‌ســه‌ر دانوســتاندن بــۆ گه‌شــه‌پێدانی 
به‌رگری ئاســمانی داوه‌. دوای بڕیاره‌كه‌ی 
تره‌مــپ، عێــراق ناچارده‌بێــت دووجــار 
بیربكاته‌وه‌ له هاوكاریی سه‌ربازی له‌گه‌ڵ 
گرووپێــك كــه‌ ئه‌مریــكا به‌ تیرۆریســتی 

دە‌زانێت.
لــه‌دوای  و  تریشــه‌وه‌  له‌لایه‌كــی 
گشتپرســییه‌كه‌ی هه‌رێمی كوردستانه‌وه‌، 
به‌ ده‌ستپێشــخه‌ری ســوپای پاســداران، 
هاوكارییه‌كــی ناوچه‌یی له‌ به‌ینی ئێران و 
توركیــا و عێراق دروســتبوو كه‌ ئه‌گه‌ری 
دووباره‌كردنه‌وه‌ی ئه‌و مۆدێلی هاوكارییه 
ســێقۆڵییه‌ له‌ ســووریاش هه‌یه‌. ئه‌مریكا 
لــه‌ رێگــه‌ی بــه‌ تیرۆریســت ناســاندنی 
ســوپاوه‌ ده‌یه‌وێت رێگا لــه‌ هاوكارییه‌كی 
گریمانه‌یــی ئێران و توركیا و ســووریاش 
بگرێــت. توركیا هێشــتا ئه‌ندامی ناتۆیه‌ 
و به‌گوێــره‌ی ئــه‌وه‌ش ناتوانــێ هاوكاری 
له‌گه‌ڵ هێزێك بكات كه‌ دوژمنداری له‌گه‌ڵ 

ئه‌ندامێكی دیكه‌ی ناتۆدا هه‌یه‌!

كاریگەری بڕیارەكەی ترەمپ 
لەسەر عێراق

و  واشــنتن  لــه‌  هیچــكام  له‌وانه‌یــه 
تــاران لانیكه‌م لــه‌ مــاوه‌ی كورتخایه‌ندا 
نه‌یانه‌وێت تووشی شه‌ڕ بن، به‌ڵام دۆخی 
ئێســتا به‌جۆرێك هه‌ســتناك بــووه‌ كه‌ 
رووداوێكی بچووكیش ده‌توانێت پڵیته‌ی 
جه‌نگی ئه‌مریكا و ئێران داگیرسێنێ. به‌ 
له‌به‌رچاوگرتنی نه‌خشــه‌ی بڵاوبوونه‌وه‌ی 
هێزه‌كانــی ئه‌مریكا له‌ عێراق و ناوچه‌كه‌ 
و هه‌روه‌هــا پێگه‌ی ســه‌ربازیی ئێران و 
هاوپه‌یمانه‌كانــی، له‌گــه‌ڵ لێكنزیکبوونی 
ئه‌و هێــزه‌ نه‌یارانه‌ له‌ كه‌نداو و عێراق و 
ســووریا، ئەگەری پێكــدادان زیاتر بووه 
و‌ ئه‌گــه‌ر ئەمەش رووبدات، راســتەوخۆ 
كاریگــەری لەســەر عێــراق و هەرێمــی 
كوردســتان دادەنێت. بەلەبەرچاوگرتنی 
لەوانەیــە  ناوخۆییــەكان،  دابەشــبوونە 
جەنگــی گریمانەیی ئەمریكا و ئێران هەر 
بەزوویی، سروشتی خۆی بۆ ململانێیەكی 
ناوخۆیی لە عێراق و هەرێمی كوردستان 
بگۆڕێــت و رێ بــۆ شــەپۆلێكی كۆچــی 
پەنابــەران لــە ئێرانــەوە بۆ عێــراق، بە 

تایبەتی هەرێمی كوردستان بكاتەوە.
گه‌شــه‌پێدانی  دیكــەوە،  لەلایكــی   
په‌یوه‌ندییه‌ ئابووری و سیاسی و ئه‌منی 
و سه‌ربازییه‌كان له‌گه‌ڵ عێراق، ده‌توانێت 
بــۆ ئێــران واتــای رۆڵ په‌یداكردنێكــی 
زیاتــری ناوچه‌یی بێــت و ده‌رچه‌یه‌كیش 
بــۆ ده‌ربازبوون لە گه‌مــارۆ بێت. خاڵی 
سه‌رنجڕاكێش ئه‌وه‌یه‌ كه‌ ئه‌مریكاییه‌كان 
بۆ خۆیــان له‌ دوو قۆناغــدا رێگه‌یان بۆ 
باڵاده‌ســتیی ئێران له‌ عێراق خۆشــكرد. 
ئــه‌و كاتــه‌ی كــه‌ ســه‌دامیان رووخانــد 
ده‌رگایه‌كیان بۆ تاران كرده‌وه،‌ به‌ڵام ئه‌و 
وه‌خته‌ی كه‌ لــه‌ 2011دا به‌ په‌له‌پڕووزه‌ 
عێراقیان جێهێشت، هەموو دەرگاكانیان 
بــۆ ئێــران كــردەوە و ئێســتا واشــنتن 
بەتەمایە ســنوورێك بــۆ ئێران لە عێراق 

دابنێت.
تا ئێســتا ئێــران بــه‌ری دوو جه‌نگی 
داعشــی  2014ی  جه‌نگــی  و   2003
پێــش  لــه‌  لــه‌ عێراقــدا  و  خــواردووه‌ 
ئه‌مریكاوه‌یــه‌. به‌راوردكردنــی دیمه‌نــی 
سه‌رۆكی ئه‌مریكا و سه‌رۆككۆماری ئێران 
لــه‌ عێــراق گه‌واهییه‌كــە بۆ ئــه‌وه‌ی كە 
ئێران لە عێراق پێشی ئه‌مریكا كه‌وتووه‌. 
دۆناڵد تره‌مپ دوای چه‌ندجار دواخستن، 
شــه‌‌وێك بــه‌ نهێنــی هاته‌ عێــراق و به‌ 
زمانێكــی گازنده‌كردنــه‌وه‌ گوتی: "ئێمه‌ 
حــه‌وت ملیارمــان لێــره‌ خــه‌رج كردووه‌ 
كه‌چی ده‌بێ به‌دزییه‌وه‌ سه‌ردانی بكه‌ین" 
، به‌ڵام دیمه‌نی ســه‌ردانه‌كه‌ی حه‌ســه‌ن 

روحانی بۆ به‌غدا ته‌واو جیاواز بوو.
ســه‌رۆككۆماری  و  ســه‌رۆكوه‌زیران   
عێــراق، تــا ئه‌ندازه‌یه‌كــی زۆر بــه‌ دڵی 
ئه‌مریــكا نــا، به‌ڵكــوو بــه‌ دڵــی ئێران 
ده‌ستنیشــانكران. ژماره‌یه‌كــی زۆریــش 
لــه‌ فه‌رمانده‌كانی حه‌شــدی شــه‌عبی و 
هێزه‌ سیاســییه‌كانی نزیــك له‌ ئێرانیش 
له‌ دامــه‌زراوه‌ی په‌رله‌مانــدا هه‌ن. جگە 
په‌ره‌پێدانــی  خه‌ریكــی  تــاران  لــەوە، 
په‌یوه‌ندییه‌كانی خۆیەتــی له‌گه‌ڵ لایه‌نه‌ 

سیاسییه‌ جیاوازه‌كانی عێراق.
عێراقییــه‌كان  ئه‌وه‌شــدا  له‌به‌رامبــه‌ر 
ئه‌مریــكا  بــه‌  زۆریــان  پێویســتییه‌كی 
هه‌یــه‌ تــا له‌ڕێــی ئــه‌وه‌وە‌ تێكــه‌ڵاوی 
جگــه‌  بــن.  نێوده‌وڵه‌تــی  كۆمه‌ڵگــه‌ی 
ئه‌منــی وڵات  دابینكردنــی  بــۆ  لــه‌وه‌، 
و  تیــرۆر  كێشــه‌ی  چاره‌ســه‌ركردنی  و 
بنیاتنانــەوە‌ی هێزی ســوپا پێویســتی 
بــه‌ ئه‌مریــكا هه‌یه‌. بــە لەبەرچاوگرتنی 
ئــەو راســتییانەش دەتوانیــن گرنگترین 
كاریگەرییەكانــی بڕیاری بە تیرۆریســت 

ناساندنی ســوپا لەسەر عێراق بەمجۆرە 
ببینین:

1 - قۆناغەكــە وردە وردە بەرەو ئەوە 
دەچێــت كە ئیدی بەرپرســانی عێراق و 
هەرێمی كوردستان نەتوانن وەكو جاران 
هــەم دڵی ئەمریــكا رابگــرن و هەمیش 

زیاتر بەلای ئێراندا بیشكێننەوە.
ئه‌مریــكا لــه‌ ئه‌نــدازه‌ی وابه‌ســته‌ییه‌ 
ئابووری و سیاسییه‌كانی عێراق به‌ ئێران 
تیده‌گات، بۆیە ماوه‌ی به‌خشینی عێراقی 
له‌ هه‌ندێك له‌ گه‌مارۆكانی سه‌ر ئێران بۆ 
ســێ مانگی دیكه‌ش درێژكرده‌وه‌.‌ ره‌نگه‌ 
له‌ ماوه‌ی كورتخایه‌ندا ئه‌و سیاســه‌ته‌ی 
عێراق ســه‌ربگرێت، بــه‌ڵام ئه‌گه‌ر هه‌روا 
بڕوات، لــه‌ درێژخایه‌ندا به‌ناچاری ده‌بێ 
له‌ به‌ینی گوشــاری ئه‌مریكا و درێژه‌دان 
به‌ یارمه‌تیدانی ئێران یه‌كیان هه‌ڵبژێرن.

جێبەجێبوونــی  چۆنیەتــی   -   2
بڕیارەكــەی ترەمــپ گرێكوێرەیەكــی بۆ 
عێراقییەكان درووستكردووە. بۆ نموونە 
بەپێــی هەواڵــەكان ئیــرەج مەســجدی 
لــە بەغــدا  ئێــران  باڵیــۆزی ئێســتای 
ســولەیمانی  قاســم  بــاڵای  راوێــژكاری 
فەرماندەی ســوپای قودس بووە. ئەگەر 
وابێت، ئایــا ئەمە مانای ئەوەیە كە ئەم 
باڵیــۆزەی ئێــران لــە عێراق لــە چاوی 
ئەمریكاوە تیرۆریســتە؟ ئەگەر وابێت و 
بەرپرسانی عێراقی درێژە بە قبوڵكردنی 
مەســجدی وەك باڵیــۆزی ئێــران بدەن، 
دواتــر تووشــی ســزای ئەمریــكا دەبن 
یان نــا؟ ئەمریــكا ڤیزەیان پێــدەدات؟ 
داراییەكانیان بلۆك دەكات؟ یان دەستی 
شل دەگرێت و گوێی پێنادات؟ ئەمە ئەو 

پرسیارانەن كە هێشتا بێ وەڵامن.
لێڵــە  بەرچاویــان  -عێراقییــەكان   3
ســەبارەت بەوەی كە چۆن بتوانن درێژە 
بەهاوكارییە ئابوورییەكان و تیجارەتیان 
لەگەڵ ئێران بدەن، بەبێ ئەوەی تووشی 
سزای ئەمریكا بن. بە پلەی یەكەم عێراق 
ئــەو توانایەی نییە دەســتبەجێ بزانێت 
ئــەو كۆمپانیایــەی كاری لەگەڵ دەكات 
راســتەوخۆ یــان ناڕاســتەوخۆ ســەربە 
ســوپایە یــان نــا. لەلایەكــی دیكەش، 
عێــراق بــە تایبەتــی لە كەرتــی وزەدا، 
هێشتا پێویستی بە ئێرانە و تا ئێستاش 
پرۆژەی ئەمریكییەكان بۆ ســەربەخۆیی 
وزەی عێــراق لەڕێی هاوكاریكردن لەگەڵ 
ســعودیە و ئــوردن و دوو كۆمپانیــای 
ئەڵمانــی نەگەیشــتووەتە ئاســتێك كە 

بەغدا پێویستی بە ئێران نەمێنێت.
ئێــران  و  ئەمریــكا  كێشــەكانی   -  4

دەتوانێت كاریگەری لەســەر سیاســەتی 
ناوخــۆی عێراق دانێــت. پابەندبوون بە 
گەمارۆكانی ئەمریكا لەسەر ئێران دەکرێ 
كۆمەڵێك كێشەی ناوخۆیی لێبكەوێتەوە، 
حكوومــەت،  رووخانــی  ئەگــەری  وەك 
خۆپیشــاندانی  دەســتپێكردنەوەی 
جەمــاوەری و تەنانەت جەنگی ناوخۆیی 
و زیادبوونی كێشــەی ئەمنی لە عێراق و 
هەرێمی كوردســتان. بــۆ نموونە مانگی 
5ی ســاڵی رابــردوو لــه رێككه‌وتننامــه‌ 
ئه‌تۆمییه‌كه‌ی ئێران كشایه‌وه‌ و رایگه‌یاند 
كــه‌ ئامــاده‌كاری ده‌كات بۆ ئــه‌وه‌ی له‌ 
مانگــی 11ی هه‌مانســاڵدا گه‌مارۆكانــی 
ئێران بگه‌ڕێنێته‌وه‌. له‌و به‌ینه‌‌دا حه‌یده‌ر 
عه‌بادی كه‌ وادیاربوو كاندیدی خوازراوی 
ئه‌مریكییــه‌كان بێــت بــۆ وه‌رگرتنه‌وه‌ی 
ســه‌رۆكایه‌تی وه‌زیــران، رایگه‌یانــد كه‌ 
ئــه‌وان له‌بــه‌ر به‌رژه‌وه‌ندییه‌كانی عێراق 
ســه‌ر  گه‌مارۆكانــی  پابه‌نــدی  ناتوانــن 
ئێران نه‌بــن. لەوەبەدواش به‌خشــكه‌یی 
كاروباری بانكیــی ئێرانییه‌كان له‌ عێراق 
ســه‌ختكرا و به‌غدا نه‌یده‌ویســت پاره‌ی 
كه‌ڵه‌كه‌بــووی قه‌رزه‌كانی ئێران به‌ دۆلار 
بداتــه‌وه‌. ئه‌مــه‌ش وای له‌ به‌رپرســانی 
تاران كرد هه‌تا كاره‌بای به‌ســره‌ ببڕن و 
به‌وه‌ش شه‌پۆلێكی ناڕه‌زایی ناوخۆیی له‌ 
عێراق ده‌ركه‌وت. جگە لەوە دەركەوتنی 
هەریەك لە هــادی عامری و ئەبومەهدی 
موهەندیس لە پارێــزگا لافاولێدراوەكانی 
ئێران لەگەڵ قاسم ســولەیمانی، دەشێ 
پەیامــی جەختكردنــەوە لــە كاریگەری 
سیاسی و سەربازیی ئێرانی لە عێراق بۆ 
ئەمریكا تێدابێت. ئەمانەش نیشانەیەكی 
ئاشــكران بــۆ ئــه‌وه‌ی كــه‌ چۆنچۆنــی 
گرفته‌كانــی به‌ینــی ئێــران و ئه‌مریــكا 
ده‌توانێت زوو سرووشــتی خۆی بگۆڕێت 
و وه‌ك پرسێكی ناوخۆیی عێراقی لێبێت. 
بــە  پابەندنەبوونیــش  بەهەمانشــێوە، 
گەمارۆكانی ئەمریكا دەتوانێت كێشــەی 
ئابووری، ســزادانی ئەمریــكا و ناكۆكیی 

نێوان پێكهاتەكانیش زیاتر بكات.
ئەمریــكا  و  ئێــران  كێشــەی 
گرێكوێرەیەكــی ســەختی بــۆ عێــراق و 
هەرێمــی كوردســتان درووســتكردووە. 
لەگــەڵ  ئێرانییــەكان  دواجــار  رەنگــە 
ئەمریكا دەســت بە دانوســتاندن بكەن، 
یان رەنگە بە پێچەوانەوە دۆخەكە بەرەو 
جەنــگ بڕوات. هەرچۆنێــك بێت لافاوی 
ئەو گوشارەی كە ئێستا ئەمریكا لەسەر 
ئێرانــی داناوە، دەگاتە عێراق و هەرێمی 

كوردستانیش! 

"لافاوەكەی ئێران"
 عێراقیش دەبات؟

قۆناغی ململانێی 
هاوپەیمانەكانی سوپای 

پاسداران

لەو رۆژەوەی كە مەسەلەی كاراكردنەوەی 
هەرێمــی  ســەرۆكایەتیی  دامــەزراوەی 
كوردســتان )لەڕووی قانوونی و فیعلییەوە( 
كەوتووەتــە بەربــاس و ئێســتا لــە دوایین 
لەســەر  نیقــاش  كەمتەریــن  قۆناغدایــە، 
دەســەڵاتەكانی سەرۆكی هەرێمی كوردستان 
و ســەرۆكی داهاتوو دەكرێت. لــە كاتێكدا، 
كێشــەی شــێوەی هەڵبژاردنی سەرۆك )لە 

نــاو خەڵك یــان پەرلەمان؟( لەماوەی ســێ 
ساڵی رابردوودا گەورەترین قەیرانی سیاسی 
لــە كوردســتان خوڵقانــد و كوردســتانی تا 
ســەر لێواری شــەڕی ناوخۆ بــرد و، یەكێك 
و  سیاســی  رێككەوتنــە  گەورەتریــن  لــە 

ستراتیژییەكانی هەڵوەشاندەوە.
لــەو پــرۆژە قانوونــەی كــە دوو جــار 
خوێندنــەوەی بــۆ كــراوە و ئیتــر چاوەڕێی 

باڵە دەستڕۆیشتووەكەی كۆمەڵ!

گۆڕان نەبووە 
گۆڕان تەڵەکەی تەقاندگیسكی گوناه

هەریەکە لە پارتی و گۆڕان لە رۆژی 
پــاش واژۆکردنــی رێککەوتنەکەیانەوە 
دەیانزانــی ئەمــە زۆر کــەس و لایــەن 
نیگــەران دەکات و هەوڵــی لەباربردنی 
بەزەقــی  یەکێتــی  راســتە  دەدەن. 
ئــەو هەوڵــەی دا، بــەڵام کۆمــەڵ و 
هەنــدێ  و  شاســوار  جووڵانەوەکــەی 
لایەنــی نێو پارتــی و گۆڕان و تەنانەت 
یەکگرتــووش گرەویــان لەســەر ئــەوە 
کردبــوو کە ئــەوەی لەنێــوان پارتی و 
گــۆڕان هەیە مانگێکی هەنگوینی دەبێ 
و زوو کۆتایی دێت. پێداگیریش لەسەر 
مەسەلەی زیادکردنی جێگرێکی دیکە بۆ 
سەرۆکی هەرێمی کوردستان تەڵەیەکی 
یەکێتییانە بوو، بەڵام ســەرکردایەتیی 
گــۆڕان بــە زیرەکانــە لەگــەڵ پارتــی 

تەقاندیان. 
ئــەم هەفتەیــە هیــچ پاســاوێک بۆ 
یەکێتــی نەماوەتــەوە تــا لــەوە زیاتر 
چەقیــوی  بــە  سیاســییەکە  پرۆســە 
گۆڕانیــش  و  پارتیــش  بهێڵێتــەوە. 
دەزانــن بۆ ئەم قۆناغــە و بۆ ئایندەی 
یەکــدی  بــۆ  چەنــدە  درێژخایەنیــش 
کــە  باشــە  چەنــدەش  و  پێویســتن 
لــە هەفتەکانــی رابــردوودا هــەردوولا 
متمانەیــان بــۆ یەکدی دروســتکردووە 
لەبارەی ئەوەی رێککەوتنەکەیان پتەوە 
و درێژخایەن دەبێت. کاتێک مەسەلەی 
زیادکردنــی جێگرەکــە هاتەپێشــەوە، 
گۆڕان دڵەڕاوکێی قووڵی هەبوو لەوەی 
کــە پارتی ئەوان بە یەکێتی بگۆڕێتەوە 
و لەکۆتاییــدا وەک کارتــی گوشــار بۆ 
رێککەوتن لەگەڵ یەکێتی بەکاریانبهێنێ. 
بــەڵام ئێســتا بــەو هەڵوێســتەی لــە 
هەفتەکانی رابردوودا لە ناوەندی بڕیاری 
پارتییەوە بینیویەتی، تێگەیشتووە کە 
هەرچەنــدە بــۆ پارتــی رێککەوتنێکی 
بــاش لەگەڵ یەکێتی پێویســتە، بەڵام 
رێککەوتنێکی هاوشێوەش لەگەڵ گۆڕان 
)کــە هەیە و وادیارە پارتی پەرۆشــی 
پێویســتییەکی  جێبەجێکردنیەتــی( 
گــەورەی قۆناغــە سیاســییە نوێکەیە 
لە کوردســتان. وەک لە دۆســتانی نێو 
گۆڕانــەوە زانیومە، بەو تێگەیشــتنەوە 
سەرکردایەتیی گۆڕان گەیشتووەتە ئەو 
قەناعەتەی کە ئەو متمانەیەی لەنێوان 
ئەوان و پارتیدا دروست بووە و قازانجی 
کوردســتان و هەردوو حیزبــی تێدایە، 

زۆر لەوە گەورەترە لەســەر زیادکردنی 
جێگرەکە بۆ یەکێتی تێکیبدەن. 

گــۆڕان لەوەشــدا زیرەکیــی کرد کە 
هەر زوو لە پەیامی شەقام و دەنگدەری 
کوردســتان تێگەیشــت و رێگەی خۆی 
لــەو حیزبانە جیاکردەوە کە پێیانوابوو 
لــە قۆناغــە نوێیەکەشــدا پۆپوولیــزم 
زانیاریــی  بــۆ  دەکات.  گەورەیــان 
خوێنەری ئەم گۆشەیە، لە زۆر شوێنی 
دنیا کێرڤی پۆپوولیســتەکان رووی لە 
هەڵکشان کردووە و دوایین نموونەشی 
هۆڵەندایــە. بــەڵام لــە کوردســتان لە 
دواییــن هەڵبژاردنــدا ئــەو حیزبانــەی 
پێشــتر ئەو جۆرە خیتابەیــان هەبوو، 
دەنگەکانیان لەسەر ئاستی کوردستان 
کەمیکــرد و بەشــێکی بۆ نــەوەی نوێ 
رۆیشــت، کــە خاوەنــی میدیایەکــە لە 
ســلێمانی تەماشــای دەکرێــت. بۆیــە 
ئەگــەر  کــە  بەوشــێوەیەیە  وێنەکــە 
حیزبێکی پۆپوولیســت بیــت، زۆربەی 
کوردســتان دەنگــت ناداتــێ و دەبــێ 
تەنیــا روو لــە بازنەیەکــی هەڵبژاردنی 
پــڕ لە یاریزانی وەک ســلێمانی بکەیت 
کە خەڵکەکەی بەهۆی پشتگوێخســتن 
و خــراپ ئیدارەکردنییــەوە نیگەرانــن 
دیکــەی  حیزبەکانــی  بەشــێکیان  و 
وەک یەکێتــی و تەنانــەت گۆڕانیش بە 
دەنگدان بە نــەوەی نوێ و حیزبەکانی 
دیکــە ســزا دەدەن. بــەڵام وەک لــە 
رۆژانــی رابــردوودا دەرکــەوت، چەندە 
رێککەوتنەکەی پارتی و گۆڕان و دوای 
ئــەو یەکێتیــش پتەوتر بێــت، هێندە 
دۆخی نێوخــۆی حیزبە خاوەن خیتابە 
پۆپوولیســتییەکان زۆرتر دەشــڵەژێ. 
هۆیەکەشــی ئەوەیــە کــە خەڵــک لــە 
قسەی زل تێربووە و کردەوەی دەوێت، 
کــردەوەش بەوانە دەکرێت کە شــتیان 
بەدەستە و ئیشــیان پێدەکرێ. گۆڕان 
لەمە تێگەیشــت و چاکیکــرد کە هاتە 
نێو حوکمڕانییــەوە، پارتیش چاکیکرد 
کە نەیهێشــت گۆڕان تەڵەی یەکێتی و 
ئەوانیدیکــەی پێدا بتەقێ و بەوهۆیەوە 
ژینگەی پۆپوولیزم لەبارتر بێت. چونکە 
بینیمــان چــۆن لە ســاڵانی رابــردوودا 
یەکێتی ســلێمانیی پشتگوێدەخســت، 
کەچــی تیــری خیتابی پۆپوولیســتی 
)لەسەرووی هەمووشیانەوە هی گۆڕان( 

رووی لە پارتی بوو.

ئەوەیــە دەنگــی لەســەر بدرێت، شــێوازی 
هەڵبژاردنی ســەرۆك لەنــاو پەرلەمانە. بێ 
ئاماژە بەوەی چەند خول دەتوانێ ســەرۆك 
بێت و ئەو باسە هەڵگیراوە بۆ نووسینەوەی 
دەستوور لەم خولەی پەرلەماندا. خۆ ئەگەر 
دەستوور لەم خولەشدا نەنووسرایەوە، ئەوا 
یان لەســەر ئەو قانوونەی ئێستا بەردەوام 
دەبن، یان ئەوەتــا جارێكی دیكە هەمواری 
ســەرنجە،  جێگــەی  ئــەوەی  دەكەنــەوە. 
مەســەلەیەدا  لــەو  گــۆڕان  بزووتنــەوەی 
دوو ئامانجــی پێكا كە یەكەمیــان گۆڕینی 
سیستەمەكە بوو، دووەمیان توانی جێگەی 
خــۆی وەكــو جێگــر لــەو دامەزراوەیــەدا 
مســۆگەر بــكات. یەكێتیــش كــە دیتی بە 
هــەر شــێوەیەك بێــت گــۆڕان و پارتــی 
توانای تێپەڕاندنی قانوونەكەیان هەیە )بە 

مەبەســت( نەپەرژایە ســەر دەسەڵاتەكانی 
سەرۆكی هەرێمی كوردستان و پتر بە دوای 

پشكی خۆیەوە بوو لەو دامەزراوەیە.
بــە  پارتــی  كــە  هەیــە  بۆچوونێــك 
ئەنقەســت، مەسەلەی جێگرەكانی كردبێتە 
كێشــە، تــا گــۆڕان و یەكێتــی نەپەرژێنە 
بــەڵام  ســەرۆك.  دەســەڵاتەكانی  ســەر 
راســتییەكەی نــە گــۆڕان و نــە یەكێتــی 
لــەم قۆناغــە تازەیــەدا و بــە تایبەتیــش 
لەســەردەمی ســەرۆكایەتییەكی نــوێ بــۆ 
حكومەت )كە پێشــتر ئەزموونیان لەگەڵی 
نەبووە( نایانەوێ دەســەڵاتەكانی سەرۆكی 
هەرێمی كوردســتان كەمبكرێتەوە و ببێتە 
سەرۆكێكی تەشــریفاتی، بە تایبەتیش كە 
لایان مســۆگەرە نێچیرڤــان بارزانی دەبێتە 

سەرۆك.

ئیســامیش  كۆمەڵــی  ئەخیــرەن 
خــۆی  كــە  كۆمــەڵ  تێكــەوت.  تەققــەی 
بەرهەمــی زنجیرەیەك لێكترازانی سیاســی 

كــە  ئــەوەی  ســەرباری  عەقیدەییــە،  و 
توانیویەتی لــەم هەڵبژاردنانەی رابردوودا، 
لانیكەم پێگەی جەماوەریی خۆی بپارێزێ، 

بەڵام بەرەو هەڵوەرینێكی سیاسی دەڕوات. 
هاوپەیمانیی نیشــتمانی بە ســەرۆكایەتیی 
ئارام قادر، زۆر بە هێمنی و بە خشــكەیی 
ئیش لەســەر پێگەی حزبە ئیسلامییەكانی 
باڵــی  تەرحكردنــی  دەكات.  كوردســتان 
دەستڕۆیشــتوو لەنــاو كۆمەڵی ئیســامی 
كــە حزبێكــە بــە ئایدۆلۆژیــای ئیســامی 
و مەرتەبــەی شــەرعی بەڕێــوە دەچێــت، 
بیانوویەكــی موقنیــع نییــە. تــۆ كــە لــە 
حزبەكەتــدا باوەڕت بــەوە هەبێ یەكێك لە 
خۆت بكــەی بە ئەمیری ئــەو موئمینانەی 
لێــی كۆبوونەتەوە و بەیعەتــت پێ دابێت، 

توانــای لێپێچینــەوە لــە دەســەڵاتەكانیت 
نییــە. پلەبەندیــی حزبــی و عەقیدەییــت 
رێگــەت پێ نادات هیچ یەك لە ئیجتیهادات 
و بۆچوونەكانــی ببەیــە ژێر پرســیارەوە! 
تەنانــەت ئەمیــر تــا ئەو رۆژەی لــە ژیاندا 
بێت هەر ئەمیرە و بۆشی هەیە بە حوكمی 
پێگەكــەی جێگــرەوە بــۆ خــۆی دابنێــت 
بەپێــی  دەبــێ  و، شوێنكەوتووەكانیشــی 
ســوننەت بەیعەتی پێ بدەن. كەواتا دوای 
نەمانی داعش و شكستی ئیخوان، فۆڕمێكی 
دیكە لە موحافەزەكاریی موســڵمان )نەك 

ئیسلامی( لە كوردستان بەڕێوەیە.

پێــش  هەفتــە  دوو  رێككەوتنــی  دوای 
ئێستای پارتی و یەكێتی )تا راددەیەكیش 
رێككەوتنــی نــاو باڵەكانــی یەكێتی(، ئیتر 
تۆپەكە كەوتەوە گۆڕەپانی پارتی و، یەكێتی 
لــەو ماوەیەدا بێدەنگیــی هەڵبژاردووە و بە 
قەولی خۆیان چاوەڕێی ئەوەن پارتی چۆن 
لەگــەڵ گۆڕان رێكدەكەوێ، تــا دوای ئەوە 

رێككەوتنی تەواوكاریی چواری ئادار لەگەڵ 
پارتی ئیمزا بكەن. هەفتەی رابردوو لەڕووی 
جموجوڵی سیاسییەوە هەفتەیەكی بێدەنگ 
بوو؛ پارتی هەوڵی دەدا قەناعەت بە گۆڕان 
بهێنێ و، گۆڕانیــش داوای مۆڵەتێكی یەك 
هەفتەیی لە پارتی كرد بۆ تاوتوێكردنی ئەو 
داوایەی كە پارتی لە گۆڕانی هەیە، ئەویش 

بریتــی بوو لە زیادكردنــی جێگرێكی دیكە 
بۆ ســەرۆكی هەرێمی كوردستان. پارتیش 
هــەر لەســەر ئــەو بنەمایــە و چاوەڕوانیی 
وەڵامــی گــۆڕان، داوای هەفتەیەك مۆڵەتی 
لــە یەكێتی كــرد تا دوا ئیمزا بخەنە ســەر 

رێككەوتنەكەیان.
كاراكردنــەوەی  دانوســتاندنەكانی  لــە 
و  كوردســتان  هەرێمــی  ســەرۆكایەتی 
پێكهێنانــی حكومەتدا، تەنهــا لایەنێك كە 
لــەڕووی سیاســییەوە بــێ هەڵــە بووبێت 
گۆڕان بــووە. گۆڕان لەو چوارچێوەیەی كە 
هەیبووە، داواكارییەكانی خۆی خســتووەتە 
سەر مێز و لە 18ی شوباتدا، لەگەڵ پارتی 
رێككەوتنی ئیمزا كردووە. سەرباری ئەوەش 
گــۆڕان بــاش لــەوە تێگەیشــتووە كــە بێ 
یەكێتی پڕۆسەكە پەكی دەكەوێ و، ناكرێ 
پارتی لەسەر پۆستێك بخاتە هەڵوێستێكی 
موحریجــەوە. بۆیــە بەپێــی زانیارییــەكان 
گــۆڕان و پارتی لەوبارەیــەوە رێككەوتوون 
و لــە چەنــد رۆژی داهاتــوودا تەكانێك بە 
پڕۆسەكە دەدرێتەوە و یاسای سەرۆكایەتی 
هەرێمی كوردســتان بە رێككەوتنی گۆڕان، 

پارتــی و یەكێتی لــە پەرلەمــان دەخرێتە 
دەنگدانــەوە، دوای ئــەوەش ئیتــر دەرگای 
خۆپاڵاوتن و هەڵبژاردنی سەرۆكی داهاتووی 

هەرێمی كوردستان دەستپێدەكات.
یەكێتی ئەگەرچی لەماوەی رابردوودا بە 
رواڵــەت دژی رێككەوتنی گــۆڕان و پارتی 
نەبــووە، بەڵام لە هەموو روویەكەوە ئەوەی 
نەشــاردووەتەوە كــە رێككەوتنــی پارتــی 
و گــۆڕان لەســەر حیســابی ئــەوان و بــۆ 
كەمكردنــەوە لــە هێز و قورســایی یەكێتی 
بووە لە حوكمڕانیدا. بۆیە لە جیاتی ئەوەی 
بە ئاشكرا هێرش بكاتە سەر رێككەوتنەكە، 
لــە دانوســتاندنەكانی لەگــەڵ پارتیــدا بێ 
ئەوەی داوای ئەو پۆستانە بكات كە پارتی 
بــە گۆڕانی داون، گوشــاری لەســەر پارتی 
درووست كرد كە هاوتاكانی ئەو پۆستانەی 
دەستبكەوێت و رێگە نەدات گۆڕان و پارتی 
لــە هیچ پێگەیەكدا بتوانــن بەتەنها هەنگاو 

بنێن. بەڵكو گۆڕان بكشێتەوە!
ئەمجارەش گۆڕان بــە رێككەوتن لەگەڵ 
پارتی دوایین ئاســتەنگی بەردەم پڕۆسەكە 

لادەبات.

لافاوی حەشدی شەعبی 
لە ئەهواز

وەك دەزانرێــت، ماوەی زیاتر لە مانگێك 
دەبێت نزیكەی بیست پارێزگای ئێران لەگەڵ 
قەیرانی لافاو و ژێرئاوكەوتندا بەرەوڕوون و 
پێشــناچێت بەم زووانە ئەم قەیرانە كۆتایی 
بێــت. لــەم نێوەندەدا چۆنێتــی ئیدارەدانی 
قەیــران لەلایــەن بەرپرســەكانی ئێرانــەوە 
مشــتومڕی زۆری هەڵگرتــووە و ئەم لافاوە 
توانــای فەرمانگەی "دەســتەی ئیدارەدانی 
قەیران"ی ئەو وڵاتەی بەشــێوازێكی جددی 
مەحــەك داوە. ئەمەش لەوانەیە پێویســتی 
بە شــرۆڤەی شــارەزایەكی كاروباری فۆرس 
مــاژۆر و ئیدارەدانی قەیرانــی لەناكاو بێت. 
بــەڵام خاڵێكــی ئــەم بابەتە كــە دەكرێت 
لەلایــەن شــرۆڤەكارێكی سیاســیەوە راڤــە 
بكرێت، پرســی هاتنی هێزەكانی حەشــدی 
شــەعبیی عێراقیــە بــۆ یارمەتیــی ناوچــە 

زیانلێكەوتووەكانی ئێران كە تەنیا ئەهواز و 
ناوچە عەرەبنشینەكانی ئێرانی گرتووەتەوە 
و هەرئەمەش چەندین پرســیار و بۆچوونی 
لــە كۆمەڵــگای ئێرانیدا بە ئۆپۆزیســیۆن و 
بەرپرســانی حكومیشــەوە لێكەوتووەتەوە. 
زۆركەس بەگومانەوە لەم هەنگاوەی سوپای 

ئێران و عێراق دەڕوانن.
بۆ نموونە دەگوترێ:

1 - كۆماری ئیسلامی دوای چل ساڵ لە 
حوكمكردنــی وڵاتێكی لە هەموو روویەكەوە 
دەوڵەمەندی وەك ئێران، ئایا بۆ ئیدارەدانی 
رووداوێكی سروشــتیی پێشبینیكراوی وەك 
لافاو هێشتا بەڕاستی پێویستی بە یارمەتیی 

هێزی مرۆیی وڵاتانی دیكە هەیە؟

2 - ئەگــەر ئێــران پێویســتی بە هاتنی 
هێزی مرۆیی لە وڵاتێكی دراوسێوە هەبێت، 
ئایا رێكخراوی وەك مانگی سوور یان خاچی 
ســوور كــە راهێنانــی تایبەت بــە رووداوی 
فــۆرس ماژۆریــان بینیــوە، گونجاوترن بۆ 
یارمەتیــدان یــان هێزێكی ســەربازیی وەك 

حەشدی شەعبی؟

3 - ئەگــەر هێــزی حەشــدی شــەعبی 
عێراقــی بەڕاســتی ئامانجــی یارمەتیدانــی 
بەركەوتووانــی لافــاوە، بۆچی لەو بیســت 
پارێزگایەی ئێران تەنیا و تەنیا لە پارێزگای 
عەرەبنشــینی ئەهــواز هاوكاری پێشــكەش 

دەكات؟
4 - ئایــا كۆمــاری ئیســامی جگــە لە 
حەشدی شەعبی رێگە بە هێزەكانی دیكەی 
سوپای عێراق یان هێزی سەربازیی وڵاتانی 
دیكــە دەدات بۆ یارمەتیدانــی مرۆیی بچنە 

نێو خاكی ئێرانەوە؟

ئــەم پرســیارانە و چەندیــن پرســیاری 
لۆژیكیــی دیكــەش وایانكردووە كــە هاتنی 
هێزەكانی حەشــدی شــەعبی بــۆ یارمەتیی 
ناوچــە عەرەبیــە لافاولێدراوەكانــی ئێــران 
مشــتومڕی زۆری لــە ناوەنــدە سیاســییە 
لــە  تەنانــەت  و  ئێــران  جۆراوجۆرەكانــی 
شــەقامی ئێرانیشــدا لێبكەوێتەوە. چەندین 
بۆچــوون لەبارەی ئەم هەنــگاوەی ئێران و 
عێــراق لــە ئــارادان، هەر هەمووشــیان لەو 
خاڵەدا هاوبەشــن كە ئامانجی سەرەكی لەم 

هەنــگاوە زیاتر لەوەی تەكنیكی و یارمەتیی 
مرۆیی بێت، سیاسیە.

كۆمەڵێــك پێیانوایە بەهــۆی ئەوەی كە 
چالاكییەكانــی وەزارەتــی نەوت و ســامانە 
سروشــتییەكانی ئێــران لە ناوچــەی فاو و 
بەتایبەتی زۆنگاوی )هورولعەزیم( مەترسیی 
عەرەبــی  خەڵكــی  گشــتگیری  ناڕەزایــی 
ناوچەكــەی لێدەكرێت، ئێــران دەیەوێت بە 
هێنانی حەشــدی شەعبی هۆشــداریی توند 
بــە خەڵكــی لێقەوماوی ناوچەكــە بدات كە 
هەرجــۆرە ناڕەزاییەك ڕووبەڕووی توندترین 
رێوشــوێن دەبێتــەوە. جگــە لــەوە ئێــران 
دەیــەوێ ناڕاســتەوخۆ عەرەبــی شــیعە و 
حەشــدی شــەعبی عێراقــی كە بەتــەواوی 
گوێڕایەڵی خۆیەتــی، وەك تاقە خەمخۆر و 
فریادڕەســی خەڵكی عەرەبی ئێران پێناسە 
بــكات بۆ ئــەوەی كــە چیتر ئــەو خەڵكە، 
وڵاتە عەرەبییەكانی دیكەی وەك سعودیە و 
ئیمارات و تەنانەت عومان و قەتەریش وەك 
جێگای هیوا و پشتپێبەستن یان سەرچاوەی 
ئیلهام وەرنەگرن. لەم روانگەیەوە ئەم كارەی 
سوپای ئێران و عێراق زیاتر وەك مەسجیك 
بــۆ وڵاتانی عەرەبیــی كەنداویش دەبینرێت 
كــە تموح و هیوایان لەســەر دانیشــتووانی 
عەرەبــی ناڕازیــی ئێــران هەڵچنیــوە. واتە 
مەبەســتی ســەرەكیی ئــەم هەنــگاوە نەك 
یارمەتــی مرۆیــی، بەڵكــوو وەك پەیامێكی 
سیاسی دەبینن. ئەم بۆچوونە زیاتر لەلایەن 
دژبەرانی كۆماری ئیســامییەوە، بەتایبەت 
عەرەبە ناڕازییەكانی ئێران و ئۆپۆزیسیۆنی 

ناعەرەبیی تاراوگەوە دەدركێت.
بۆچــی  دەپرســن:  كەســیش  هەنــدێ 
دەبــێ هێزی تەنیــا وڵاتێكــی ناوچەكە كە 
خوێناویتریــن شــەڕی ســەردەمیان لەگەڵ 
ئێراندا كــردووە، بتوانن وا بەئاســانی بێنە 
نێــو خاكی ئێرانــەوە و پێیانوایە ئەم‌ كارە 
برینی پەترۆبەســتووی هــەزاران بنەماڵەی 
ئێرانــی دەكولێنێتــەوە كــە رۆڵەكانیان لە 
شــەڕی ئێران و عێراقدا وەك لە ئەدەبیاتی 
سیاســیی ئێرانــدا دەگوترێت، بە دەســتی 
ســوپای عێراق شەهیدكراون. بەرهەڵستانی 
ئــەم بۆچوونەش دەڵێن حەشــدی شــەعبی 
زیاتــر ئــەو بەشــە لــە رۆڵەكانــی عێــراق 
لەخۆدەگرێــت كــە بــەدڵ ڕۆڵــەی ئێرانــن 
و لەســەردەمی شــەڕی ئێــران و عێراقــدا 
دژی ســوپای ســەدام شانبەشــانی هێــزە 
ئێرانییــەكان جەنــگاون و لــە دێرزەمانەوە 
ســەر و دڵیــان بــە ئێــران و ئێرانییــەكان 
ســپاردووە، لەوانە ئەبومەهــدی موهەندس 
و پیاوەكانــی. تەنانــەت كەســانێك دوورتر 
دەچن و دەڵێن عێراق لە ڕابردوویەكی نزیك 
و دووردا بەشــێكی سەرەكی لە ئێران بووە 
و زۆرجار پایتەختی شارستانیەتی ئێرانیش 
بــووە و بەئێستاشــەوە لەنێو ئــەم تاقمەدا 

وەك بەشێك لە ئێران سەیر دەكرێت.
وێنە ڕاستەقینەكە: ئامریكا و كێشەكانی 
نێــوان ئێران و ئامریكا پاڵنەری ســەرەكیی 
هەمــوو كــردەوە هاوچەشــنەكانی ئێرانــە. 
درێژكــراوی  مــاوەی  كۆتاییهاتنــی  وادەی 
وڵاتانی بەخشراو لە گەمارۆ سەربازییەكانی 

ئێــران وا خەریكــە تەواو دەبێــت و ئامریكا 
رایگەیانــدووە كە ئەم ماوەیە جارێكی دیكە 
درێــژ ناكرێتەوە. هەروەها بەتازەیی ئامریكا 
ســوپای پاســدارانی ئێرانی خســتە لیستی 
تیرۆرەوە كــە ئەمەش بەبۆچوونی زۆركەس 
بــە قۆناغــی رێخۆشــكەری شــەڕ پێناســە 
دەكرێت. ئەم دوو كردارەی ئامریكا پاڵنەری 
سەرەكیی ئێران بوو كە بە هێنانی حەشدی 
شــەعبی لەژێرناوی یارمەتیــی لافاولێدراوان 
دوو مەســجی سەرەكی بۆ ئامریكا و وڵاتانی 
عەرەبیــی كەنداو كە زۆربەیــان هاوپەیمانی 
ئامریــكان، بنێرێــت. ئێــران دەیــەوێ بــە 
ئامریــكا بڵێت كــە یەكەم: عێــراق هەرگیز 
پابەندی گەمارۆكانی ئامریكا بۆ سەر ئێران 
نابێت و ئێران دەتوانێت بە یارمەتیی بازاڕی 
عێراق ئــەم قەیرانەش تێپەڕێنێ و، دووەم: 
دەیەوێ بەئامریكا و عەرەبە هاوپەیمانەكانی 
بڵێت دانانی ســوپای پاســداران لە لیستی 
تیــرۆر هیــچ گۆڕانكارییــەك لــە چالاكی و 
باڵادەســتیی ئێران و ســوپاكەی لە وڵاتانی 
زۆرینە شــیعەی ناوچەكەدا دروســت ناكات 
و باڵەكانــی ســوپای پاســداران و لەوانــە 
حەشــدی شــەعبی لە بناگوێــی هێزەكانی 
هاوپەیمانەكانیــدا  عەرەبــە  و  ئامریــكا 
بەهێزەوە جیگیركراون و لەئەگەری شــەڕدا 
ئێــران بۆ ئامریكا و ئــەو وڵاتە عەرەبیانەی 
وەك ســعودیە و ئیمارات كە لەوانەیە بچنە 
بەرەی ئامریكاوە، پاروویەكی ئاســان نابێت 
و دروســتكردنی ناتۆیەكی عەرەبی لە دژی 
ئێران منداڵێكە بەمردوویی لەدایك دەبێت.

رەفعەت سەلیمی

إع�ن الجريدة

22 - 25 �����א�, 2019

 لەژێــر چەتری بەشــی شانشــینی عەرەبی ســعودیە بــە رێبەرایەتــی دەســتەی پەرەپێدانی 
هەناردەكانی سعودیە، ئەمساڵ 22 كۆمپانیای سعودی بەشدار لە پیشانگای نێودەوڵەتی هەولێر، 
تایبەت بە بواری بیناســازی و بونیادنان و ئامێری و بەردی سروشــتی دەكەن كە بڕیار وایە لە 
رۆژانی 22 تا 24ی نیســانی 2019 لە شــاری هەولێر بەڕێوەبچێ. ئەمەش بۆ تەواوكردنی رۆڵی 
خــۆی لە پاڵپشــتیكردن و ریكلامكردن بۆ بەرهەم و خزمەتگوزارییەكانی ســعودیە و زیادكردنی 
بەشــی بازاڕیی لە بازاڕە جیهانییەكان، ئەمەش بۆ نیشاندەری دیدگای شانشینی سعودیە 2030 
و ئامانجەكانــی بــۆ زیادكردنی رێژەی هەناردە نا نەوتییەكان لە 16 % بۆ 50 %ی تێكڕای بەرهەمە 

ناوخۆییەكان.
ئــەم بەشــداریكردنە درێژەپێدەری پەیوەندییە مێژووییە بازرگانــی و ئابوورییەكانی نێوان ئەم 
دوو وڵاتەیە، چونكە هەناردەكاری ســعودیە بۆ ســێیەمجارە لەسەر یەك بەشداری دەكەن هەر لە 
پیشانگەی نێودەوڵەتیی بەغداد و حەوتەم پیشانگەی نێودەوڵەتی نەوت و گاز لە ساڵی 2017، 
ئەمڕۆش بەشــداری دەكات لە بەشــی شانشــینی عەرەبی ســعودی لە پیشــانگەی نێودەوڵەتیی 
هەولێر تایبەت بە بیناســازی كە لە خولی پێشــوویدا لە ســاڵی 2016 زیاتر لە 300 كۆمپانیا لە 
20 وڵات لە سەرتاسەری جیهان بەشدارییان تێدا كرد و زیاتر لە 21 هەزار كەس سەردانیان كرد.

ئامانــج لەم هەمــوو بەشــداریكردنە پتەوكردنی پیشەســازی و خزمەتگوزارییــە ناوخۆییەكان 
و كردنــەوەی كەناڵــی هەناردەكردنــی نوێیــە بــۆ كۆمپانیا ســعودییەكان لە بــازاڕە هەرێمی و 
نێودەوڵەتییەكان بەتایبەتی لە عێراق، چونكە شانشینی عەرەبی سعودیە بەمدواییە بە پەرۆشە 
بــۆ پتەوكردنی پەیوەندی بازرگانیــی نێوانیان و هەوڵدەدات بۆ دووبارە گەڕاندنەوەی پەیوەندیی 
برایەتــی مێژوویــی نێوانمــان. لــەم رووەوە هەموو هەوڵێــك دەدات بۆ پتەوكردن و ئاســانكاری 
پرۆســەی ئاڵوگۆڕی بازرگانی لەگەڵ عێراق و بە نیازە لە رێگای دەســتەی هەناردەكاری سعودیە 
و لە ئایندەیەكی نزیكدا دەروازەیەكی نوێ لە خاڵی ســنووری عەرعەر بەشــێوەیەكی ئەزموونی 

بكاتــەوە بــە هــاوكاری لەگەڵ لایەنــە پەیوەندیــدارەكان، ئەمــەش بەشــێوەیەكی زۆر یارمەتی 
بەرزكردنەوەی ئاســتی ئاڵوگۆڕی بازرگانی و پتەوكردنی پەیوەندیی نێوان هەردوو وڵات دەدات. 
شایەنی ئاماژەپێكردنە هەناردەی سعودیە بۆ عێراق جگە لە بەرهەمە نەوتییەكان لە ماوەی پێنج 
ســاڵی رابردوودا گەیشــتە 10 ملیار ریاڵی سعودی و لە ســاڵی 2018 گەیشتە 2،4 ملیار ریالی 

سعودی.
)هەناردەكاری ســعودیە( گشــت تواناكانی دەخاتەگەڕ بۆ بەرەوپێشــبردنی توانســتی ژینگەی 
هەناردەكاری و نەهێشتنی ئەو ئاستەنگانەی كە رەنگە رووبەڕووی ببنەوە و بەرزكردنەوەی زانیاری 
لە پرۆســەكانی هەناردەكردن و گەشــەپێدانی توانا مرۆییەكان لە بواری هەناردەكردن. هەروەها 
كار دەكات بــۆ بەرزكردنــەوەی ئامادەیــی هەناردكردنــی ئەو دەزگایانەی كــە ئامانجن لە رێگای 
هەڵســەنگاندنی ئامادەیی هەناردەكــردن و راوێژكردن بۆ باشــتركردنی تواناكانی هەناردەكردن. 
هەروەها )هەناردەكاری ســعودیە( ئاســانكاری دەكات بۆ دۆزینەوەی هەلی كار و بازاڕی گونجاو 
بۆ ئەو دەزگایانە، ئەویش بە دانانی بەڵگەكانی چوونە نێو بازاڕەكان و دیراسەتكردنی بازاڕەكان 
بەپێی خواست. بەشداری دەكات لە دەرخستنی بەرهەمەكانی سعودیە بەرامبەر بەو چینانەی كە 
ئامانجن لە رێگای بەشــداری لە پێشــانگە نێودەوڵەتییەكان، هەروەها خزمەتگوزاری ئاسانكاری 
پێكەوەبەســتنی نێوان هەناردەكاران و كڕیاران و كۆمپانیا پێشــبینیكراوەكان ئاســان دەكات لە 

رێگای نێردە بازرگانییەكان و چاوپێكەوتنی دوو قوڵی لە میانی پیشانگ نێودەوڵەتییەكان.
بەشــداری )هەناردەكانــی ســعودیە( رەنگدانەوەی )دیدگای شانشــینی ســعودیە 2030(ە و 
بــۆ هێنانەدی ئاواتەكانی ســەركردایەتی حەكیمانەیە بەرەو هەمەجۆریی ســەرچاوەكانی داهاتی 

ئابووریی نیشتمانی.

22 كۆمپانیای سعودی بەشداری لە )بەشی سعودی( لە 
پیشانگەی نێودەوڵەتیی هەولێر بۆ بیناسازی دەكەن

